
СОВЕТСКЯЙ ЭПОХАНЬ ВЕЛИКАЙ ПОЭТСЬ

Топодсь 60 киза В. В. Маяковскяйнь шачема шистонза сявомок. Со- 
ветскяй народсь и лия странань сембе передовой ломаттне оцю мяльса 
васьфтезь тя знаменательнай датать.

Пяк оцю значенияц Маяковскяйнь, Советскяй эпохань инь талантли- 
вай поэтть, 19-це веконь русскяй литературань классикнень—Пушкинонь, 
Лермонтовонь, Некрасовонь инь цебярь традицияснон сяда тов мольф- 
тиснон. Сон А. М. Горькайда меле путнесь основат социалистическяй 
реализмати. Няфнемок действительностть сонь революционйай развития- 
сонза, Маяковский маштсь ванома тяниень пингть эзда сай пингти, эсь 
творчествасонза маштсь актуальнай темань, жизненно-важнай кизефк- 
сонь разрешандама, конат лездсть социалистическяй обществань строя- 
маса и лездыхть тейнек коммунизмань строямаса. Оцю и кеняртьф мяльса 
цоэтсь сёрмады;

Катк тейнек
марстонь памятникокс ули

бойса
тиф

социализмась.
Сон стане жа надиямга азозе:

Мон тейить саян
коммунизмать пингстонза...

Советскяй ломаттне, конат строяйхть коммунистическяй общества, 
эсь ёткстост няйсазь коммунизмань активнай строительть, мзярдонга аф 
юкстави В. В. Маяковскяйнь,

Вл. М а я к о в с к и й  Российскяй Коммунистикескяй
П артияти казьса

ВЛАДИМИР ИЛЬИЧ ЛЕНИН*

(п о э м а)
Пинге—

ушедса мон
Ленинть колга азксть.

Но аф сяс,
мес аяш

_________  сяда оцю горя.
* Печатлави кирьфтафста.



пинге сяс,
мес тошнась

седиезон ласьксь,
арась маряйкс

эхянь маряй
сярятьфть коряс.

Пинге,
меки

стяфтыть ленинскяй лозункнень бойс!
Арамс ли

миндейнек
сельмоеедень лужакс?

Ленин
тяниенге

живойдонга живой.
Сон

знаньяньке,
виеньке,

оружьяньке.
Сембе Москусь лиссь.

Эйндаф модась
зрнай пильгала

коськфста,
Эрькстафне

нинге ветькиге
костёрхнень вакссрт.

Мезе тись сон?
Кие сон

и костонь?
Мезенкса тейнза

тяшка почестть макссихть?
Тарксесайне

мялямстон
валхнень сяльгокс 

и аф мярьган фкятиге—озак, тят ту.
Кода беднай мирть мастерскойц

валонь пяльде!
Сяда цебярь

коста
мумс?

Минь
сисем шиньке, 

частоньке
кемгафтува,

Эряфтонк ичкози '
аф моли киньке.

Куломась
аф машты

прянь виденцяфтома.
Кржа кда

частта нинге,
ёлма

календарень мерась, 
минь корхтатама—

„пинге",
минь корхтатама

»эра“.
Удотама



Деряй
и Ленйнть колга

валце сай;
«вождь,

кучфоц милостю шкайть"?
Кда улель

оцязоронь,
шкайнь шири шары,

эста,
прянь апак ужяльдть

и кяжда шнрептьф куркт,
мон ба

шествиятнень пингста
аралейь

поклонениятнень
и толпатйень

киснон туркс.
Но Дзержинскяйть

аськолксонза
лазкснень ваксса кемот.

Тячи ба
эсь постстойза

мянь туль ЧК-сь.
Сельмоведень эйсюрот

миллиононь щёкас
кельмость,

Лиссть
и моньге

кафцьконь пачк.
Шкайти почесттне

казённаЙхне ни тонатфт.
Аф1

Той, седи,
тячи сярятть,

кельмок пачк.
Калматама

мастор лангонь
сембонь ёткста ломань,

модать лангса шачфть.
Сон сембойь лацоль,

но аф стамоль,
Кие пичедсь

эсь сюманянц ваксса.
А сон

няендсь марнек
модать шаманц,

йяендсь сянь,
мезть няемс

пингсь изь макссе.
Сон—

прокс
минь лацонок, и тонь и монь

Аньцек,
пади,

арьсематне мянькста 
сельмошурьхконзонды

сяда лама концть,
и кемот, пеедихть



Нужаса сон палондсь,
йзь сотце

мезе азбукась сяц:
Но сон кулезе

Ленинонь валонц 
и семботь содазе

лац.
Мон маряйне

сёра видить—сибирякть
рассказонц.

Сон азондсь:
— Араласьк, нельгоськ

моданять
винтовкаса

и, кельгозь,
райкс

тиеськ веленять, Кульхть.—
Синь ашезь лувонда и ашезь куленде Ленинонь,

но нят Ленинецт ульсть.
Мон няень пантт —

синь лангсост
ашезь каса шуфтонявок,

аньцек туцятне
прасть пеккедь лангс 

да сяда вайгяльбе вастса
фчёк

васьфтят
горец фкя, 

конань щамсонза
панкс лангса панкссь

пиндолды —
бта ленинскяй значок.

... Россиять лангс
эрьда

варжакстода
вярде —

сенемгодсь
ляйняса

перьф,
бта

розгаса керф.
Тундань

сенем веттне —
талой

пиксф боконза
Русть, крепостнойть.

Россиять лангс
ширде ватт,

и сельмоце
коза тяль ван —

менельти
токасть пантт —

рудникт
и каторгат нят.

Но каторгада пяк
седити ласькфтсь 

фабричнай станоконь
кабалась.



тон эрь шнак* :
хоть ёньцт^а листь.

Но аф тяфтама —
эрь шинь,

чернорабочай
подвиг ламбафтсь

лафтубрязонза Ильичсь.
Сон тонафты рабочайхнень

эрь вастса,
мезе тиендемс,

чтоб касфтомс зарплатать,
мезе тиендемс,

кда тюри мастярсь,
и штоб азорсь

ведь макссель лакафтф.
Тя

бта анцяй,
но арай лиякс, 

и цельсь — тяконь перьф. 
кодак сяськат,

тят нюрьксе стак
велькссонза

пяяртьф лужанять.
Социализмась — цель, 
капитализмась — враг.
Аф тяльмось —

винтовкась оружия.
Тёжяньксть

сякоть и сякоть
тонгондсы —

катк
тангода

пилети сувай.
А ванды *

фкясь шарьхкодьсы омбоцеть, 
и ялгакс

синь кядьснон
люпштайхть.

Ватт, *
ниле—исяк,

ниле сядот ни тячи.
Кяшенттяма,

но
няемга ванды лиотяма, 

и ня ниле сядоста
тёжятть мянь шачихть.

Восстанияс
мирса

трудящайть тюрьфттяма.
Минь ни

аф иттяма,
кода васенда эрчсесь,— 

трудящайнь кяжсь
стяй туцякс эрь-мезня.

Ильичень ^
книжкасонза ёндолкс

керси,
Прокламациянь

—
мирса инь цебярь

большевистскяй па{^тияс1>,..
Америкать

ардсак туркс
экспресснай купеса,

Чухломать
ётасак, 

тонь сельмозт
тяни эрьхти

РКП-есь
и ёмла „б“-сь

скопкаса.
Фкяняньбес

минь валоньке, 
тонаткшневихть,

таштомкшнихть,
кода платьясь.

Ёраса кошардомс,
штоб оду валдопнель

пяк одю валсь,
конань лемоц

ПАРТИЯ.
Единица!

Кинди эряви деряй?!
Единицать вайгялец

лефкскянь цифняма.
Кие сонь кульсы?

Пади, рьвясь!
и то,

кда аф базарса,
а ськамот.

— Партиясь —
тя давол,

сон марстонь и вии, 
сетьме и шуваня вайгяльста тиевсь.
Сонь эздонза

врагть укреплениянза,
сядонь сядоса,

лопиихть,
кода перепонкатне —

канонадаста.
Кальдяв ломанти,

ськамонза мзярда.
Горя ськамот,

ськамот '
воинкска аф улят,—

эрь сяда виись
лангсот азорондай 

и нльне вийфтопневок,
кда кафонест.

А кда
партияв

пуромихть ёмлатне марса,—
враг,

пильгалонк прак
прокс!

Партиясь — кядь, миллион сур мархта,

12



кда ярхцат, симат, ^
иля ль мезь тият,

марстонь заводу ли
обедста сатама,

минь содасаськ,
сяськикс лиссь пролетариатсь,

и Ленин тиезе
сяськомать сатоманц.

Коминтернаста
кайги трёшниктй молемс, 

тарвазсь и молаткась
и якстерь тяштсь—

Ильичень
сяськомаста сяськомас моли 

аськолксонзон эпопеясна,
мзярс апак тяштьфсь.

Революциясь—
тевсь деряй тёждя!

Ськамот аф тиеви:
калафтсайть казьфнень,

Но Ленин
илятнень коряс инь оцю вождель, 

оцю воляса,
инь оцю ёньца казьфоль.

Кепсихть масторхне,
касы кепсиень лувкссь,

нароттне—
акшетне,

равчне,
тю ж ятне— 

коминтернать флагонц ала шятнихть,
Ильичень кядец

няфнесы киснон фалу. 
Империализмать тёкшензон

каштан колоннасна—
светть

вете пяльксонзон буржуйсна-публикасна, 
вежлявста кепсемок

цилиндраснон и коронаснон,
сюконякшнихть

Ильичень Советонь республиканцты,
Минь

аф эвфтефтяма киндиге, 
лама вийньке ,

трудонь киндиге,—
и вдруг

сяда пудонь сталмоса
кул я—

Ленин
кулось, кле.

Кда ладялеме
музейса

большевик,
кона авардель илязь, 

шиньберьф музейса
улель пяшксе ротозейда.

Мле м езе—
лама векста

14



аф кяшсак тянц.
Шорявсть мялямонза,

пряц унай
аф стак,

трнатыхть кяденза и улоц.
— Кота частста ведьгемонь минутаста,

исяк
Ленин ялганьке

кулось.
Мезе няйсь тя кизось,

сядоське аф няйсы, аф1
Векненди

ризф лятьфнемакс
сувай тя.

Кшниста ужассь
таргась куфцема, 

большевикне ^
явсесть

оцю вайгяльхть.
Сталмось шафтанза!

Маштсь пильге эрьгянеке
куцемава валгомс.

Азолезь ни—
мзярда, кода?—

прястонк тя аф туй.
Ульцятненди,

праулкатненди
катафалкакс

Оцю театрась уйсь.
Кенярькшнемась

шашнекшни улиткакс.
Горясь

лии вармакс хоть ков.
Аф няеви аф шись,

аф эйнь слиткась!—
семботь

газетань ситань 
пачка вельхтязе

равжа ловсь.
Станокть ваксса рабочайти канць 
тя кулясь

седис моли 
ризф, ^

сельмоведень стакан 
инструментонц лангс

бта жоледсть.
И мужиксь,

кона няендсь аф няемат, 
и куломать сельмос

варжакснесь
[аф весть,

шарфтсь
аватнень эзда

и аф няемга
нардазе

рдазу клокса
сельмоведть.

Ульсть

16



семботи азоркс арась.
Тяса

Ленинонь лемонц
эрь крестьянийць 

кельгозь тяштезе седизонза—
аф святцас—

мес мярьгсь
эсь мельгаст

модать катк вятьсазь,
конань

атясна лазксса
онца няендьсазь тянемс. 

И Краснай площадть алда
коммунархне,

няевсь бта,
тошкасть:

—ялганяй, матаняй!
Эряк,

и аф эряви
судьба сяда пароня— 

сядоксть тюрьхтяма
и калму маттама!—

Тяни
кда кайгозевольхть

чудотворецонь валхне,
штоб минь кулолеме,

и сон улель шиса,— 
ульцятнень плотинаста

ортатнень валхнельхть,
н ломаттне

моразь
кулома лисихть.

Но аш чудесат
и колгаст арьсемска аш месть.

Ули Ленин,
лазкст

и горбоськотф лафтуфт.
Сон ломанель

мзярс ломаттне аф маштыхть,—
кандк и ватт,

кода ризфце тонь прафты.
Нинге

мзярдонга
минь океаноньке 

тяда питни груз
ашесть каннекшне,

кодамот
ня якстерь лазксне,

маряса;
и тяни союзонь Куду 
уихть

явсематнень и маршнень карязса. 
Почётнай караулу

самай стяшендсь 
суровай гвардиясь,

конань Ленин вятнезе,
а ломаттне

сашендсть и сашендсть,

18



ваймонь тарксемась и морамась лоткасть. 
И пильгалот

крхка лотка —
шятямска пелькс,

'РЯ —
ниле куцеманяста потмаксфтома лотка. 

Крхка лотксь—
рабстваста сяда поколениянь,

коса содайхть
аньцек золотань кайги резонть.

Крхка лотксь
и крайц—

нят лазксне и Ленин,
а сяда ичкозе—

коммунань горизонтсь.
Мезе няят?!

Аньцек конянц и 
Надежда Константиновна туманца...
Сельмоведьта пяшксе сельмоса ванца; 
деряй •

авардень
мон аньцек!

Знамянь парьхцихне
новольфкат най

и канцазь
ризнайхне

алга.
„Тон честнайста ётайть эсь кицень, прощай, 
мяк седиге кельгови ял га“.
Пелькс.

Конить сельмотнень,
тят вана, тят;

мярьк эстейть:
—проводть серенянц ланга тон архта,

фкя минутас
бта карань каршек илятт 

оцюдонга оцю
и тяка

правдацень мархта.
Монь павазсь мумань,

мес цинняй маршень ведсь
моньге

аф стака телазень
уйфтьсы.

Мон содаса— '
тяниста

лама векс
самай тя минутась

монь эсон,
монь уйсон.

Монь павазсь мумань:
тя вийть пяльксоцан, содаса,

и ризфоньке фкя—
сельмос эйсюрокс кассь.

Сяда лац
и чистайста

причастиндамс аш кода 
И Н Ь  ОЦЕО чувстзати,

20



ляцендемань зойф,
мярьгат,

зепса трёшникт
кайгфнесь анцись.

Мон
келес

сяряди сельмонень панжень.
Пцтай эрькстозь,

ащан
и вайме аф таргсян.

Сни инголен
знамятнень ваксса,

валдомозь,
модань

шобда
лоткаф шарське,

Мирть вельксса лазкснень
аш кашт молисна.

А вакссост—
народсь,

тя самай минць,
штоб восстаниянь,

тевонь даволсонк
молель стакн 

Ленинонь киц.
Но вага,

пяк ичкозде,
тоста,

якшамть пачка,
коса панжи

заря марсь, 
минь сетьмоф караулоньконди

пачкодсь
кинь бди вайгялец:

„Шагом марш“.
Тя приказсь

абон и азф.
Таргсесаськ ваймоньконь

ровнайста,
шуроста,

площадьста
алу пантт

стака ронкнень кандсаськ аф курокста 
топфса

аськолятама, ватт.
Пряньконь вельксса

эрь якстерь знамясь
тага ни кепотьф

таза кядьса.
Топфонь потоп,

вийсь мирти ладяй мялькс, 
келемкшнезь

врьгятсь ни.
Рабочайть,

крестьянинть
и солдатть—рубакать

марстонь мяльсна
фкя сюлмос сюлмаф:

мольхть,
отряд!

Минь пионерхтама,
фашистта минь аф пельхтяма—
щафтсайнек синь штыконь пряс“.
Абон

Европась лангозонк уромкшни.
Потада!

Дуборфса тапатядязь!
Лац!

Тиевсь
величайшай

коммунистокс- пуроптыкс 
сонць нльне Ильичень куломац.
Кеподсть

трубанза
пяк оцю ошть-рощать,

а вельхкссост,
ладямок древкакс

миллиононь кятть,
якстерь знамякс ни

Краснай площадсь
вяри

инь вишкста
врьгятсь.

Тя знамяста,
эрь сурмоняста 

тага терди Ленин,
живойсь:

—Пролетарийхне,
строявода

мекольдень бойс!
Рабтне,

видептесть
копорентень куроконяста!  ̂

Пролетариянь Армиясь,
стройнайста стяк!

Шумбра улеза революциясь,
кенярьфтись и курокулись!

Тя—
оцюдонга оцю войнась и тякось, 

конань кондяма
историясь афи кулендсь.

1924



пуворксснон кувалма, 
цензорсь конатнень

люпштась.
Кле

цебярь стильса, ванфса, 
кода

розась, мялезт туль, 
миньцке нолдалеме

панчфкат,
цензорхт

кда афольхть уль.
А вов

нолдак аньцек пряцень, 
тяфта

сёрмадыень хламсь 
кафта
анекдоткат эци —
И аш тага —

тага шамсь.
Сюцихть цензорть,

сувозь-сувихть.
Мон,

аф кодане лиятне, 
пяк ужяльдьса—

варжэк,
лувонтт,

варжак,
лувондыть ня дряттнень! 

Обличитель,
ульхть тон казям, 

сявк эрь темать —
туй сон мяльс.

Цебярь темас,
виденц азомс, 

тапамс йейське
аф ужяль!

Ваность
фалу панчсеф куркнень 

лупаньбачк,
аф фкянь крда,

Дряй кржа ни
помпадурда?

Глупов ошта
дряй кржа!

Кирнек '
пейцень лангса яд, 

оржа кяльса
тюрентть фланкс тон 

сембонь каршес,
кинди лад

нюрьксемс
коммунизмать лангса. 

Штоба афольхть кяше
ватт тон,

кунцить
жабрада налипнень— 

козятнень
и бюрократтнень,

шары,
Ласьки сатомонза —

ляки,
кялец  лиси, 
шовукс арай, 
сапонь шовфтомонга

тя пингть 
можнат сакалонза нарамс. 
Семботь шнасы апак марьсек,— 
нльне

эсьстонзовок лиси: 
чинцень,

стажцень,
и катарцень,

нльне пуворксть
шнамакс тисы.

Аф фкя чин
сон сявсь ни

тянкса,
эрямс
корязонза

тернихть.
Катц-коса

бта
максозь

вятемс —
цють аф сембе тефнень.

Кда
вожиятне сатфт, 
пильгонь нолсись

тяконь мельге
сельгонь ляцезь

корхтай, ватт:
эряви

начальствать
кельгомс!

Ватта1ма
минь

лажназь-ахиезь,
кода

эздонза тя братиять 
касы
архи-разиерархиясь
рахсемкссонза

демократиять.
Кода ару вастста

лебонть,
тяемс

швабраса ба
сембонь

и подлизатнень,
и сиятнень,

кит
кирдьсазь

и кельгсазь нятнень.

кле. пяшксе.
Курок

шачфты...
вага мезти пачфтсь.

Ожка азса,
сембе городсь 

корхтафтсы:
весть

удомбачк..." 
Ширемсь кургоц:

мяльти лядсь
пелькссь

и мянь кувалгодсь шамац, 
од куля —

губкомсь, кле, 
ультиматум

кяжи стама 
австралиецненди тись.
Мялень мольфтезь

тяфтамсь эци:
нльне азсы,

мезе пись 
эсь соседонц лямса тячи.
Кие

мезьда ярхцась,
азсы;

ули,
аш

кинь мельге якайц,
Ивановати

кие казсь
од

пальта,
мес лама всякайц.

Мзярда
тяфтамть

кизефтьсаськ минь:
Мезе

эряфсот
тон ёрат, азка?

сон мярьги:
„Ёран,

штоб улель мирсь
замоконь

пяк оцю лазфокс;
штоб

тя лазфти
прянек тяльгомс, 

дють кирнемок
шуди сельгть,

ваномс
да ваномс

эрть мельге 
ваномс лиянь тевс и постельс.

Н. Г. ЧЕРНЫШЕВСКЯЙНЬ ЮБИЛЕЙНЦТЫ

Ётась 125 киза великай русскяй революционерть-демократть, писа- 
тельть и критикть Н. Г. Чернышевскяйнь шачема шистонза сявомок.

Русскяй и мировой революционнай движенияса Н. Г. Чернышев- 
скяйнь заслуганзон колга аф весть корхнесть Маркс, Энгельс, Ленин 
и Сталин.

Кода мярьгсь В. И. Ленин, Н. Г. Чернышевский ульсь „революцион- 
най демократокс, сон маштсь революционнай духса влияниянь тиема эсь 
эпоханц пингста сембе полишческяй событиятненди, ётафнемок — цензу- 
рань перяфкснень и рогаткатнень пачка — крестьянскяй революциянь 
идеять, сембе сире власттнень ёрдамаснон инкса массатнень тюремаснон 
колга идеять"*.

Тя замечательнай ломанць сембе эсь эряфонц максозе народти слу- 
жамань тевти. Цебярьста шарьхкодемок угнетандаф массатнень интерес- 
снон и нуждаснон, Н. Г. Чернышевский шарьхкодезень и няезень Рос- 
сияса феодально-крепостническяй порядкатнень наксадашиснон, западнай 
Европаса буржуазнай стройть хищнайшинц и маразманц,— аф аньцек 
няезень, но и мольфтсь синь каршезост беспощаднай тюрема.

Эсь народонц павазу эряфонцты, сонь валда и панжезь панжи сай 
пингонцты надиямась Черныщевскяйнь эса ашезь мадонда сембе пресле- 
дованиятнень пингста, тюрьмаса и ссылкаса улемстонза, коса сон ётаф- 
тозе пцтай сембе оцюкс пингонь эряфонц.

Н. Г. Чернышевскяйнь лемоц ащи гордостекс советскяй народти и 
масторлангонь сембе прогрессивнай ломаттненди.

ВЕРА ПАВЛОВНАТЬ НИЛЕЦЕ ОНОЦ
(»Что дела1ь?“ романцта)

И няи Вера Павловнась он, бта:
Кули сон содаф,-—0 , конащкава тяни содаф!— ичкоздень вайгяль, 

кона малаткшни и малаткшни,—
^У1е Ьегге1сЬ 1еисЫе1 
Ш1г (Ле ^аШг!
Ш1е §1ап21 (Ье Зоппе.

_____________  \У1е 1асЫ сИе Р1иг!**

* В. И, Л е н и н, Сочиненият, 4-це изданиясь, 17-це томсь, 97 стр.
* *  Кода валдста эжди

Вельхкссон монь шинясь;
Весяла природась,
Пееди лугась.

(Гётень „Майскяй мороняц*)

— А ф ,— корхтай валда красавицась,— тя аф монь колган. Эста мон 
нинге ашелень. Тя авась ульсь рабыня. Коса аш равенства, тоса ашан 
мон. Ся оцязоравать лемоцоль Астарта*. Вов сон.

Роскошень кельги ава. Сонь кядензонды и пильгонзонды щафтфт 
золотань браслетт, сонь кргазонза повфтафт золотаса петьф перласта и 
кораллста тиф крганят. Сонь шяяренза ватьфт мирраса. Сонь шама 
няйфкссонза—сладострастиянь и рабокс лестямань чертат, сладострастия 
н ёньфтомаши няеви сонь сельмонзон эзда.

„Кулхцонтк эсь азорцень; набегс аф якама пингть кеняртьфнек 
сонь нолашить эзда; тондейть эряви сон кельгомс, сяс мес тонь раман- 
зе, и кда аф кармат кельгомонза, сон шафтанза“,—корхтай сон авати, 
кона праф инголенза.

— Тон няйсак, што тя аф монан,—корхтай красавицась.

Тага кайгихть позтть мялень кеподи валонза. Шаченды од картина. 
Ош. Ичкозе север ширеса и восток ширеса няевихть пантт; ичкозе 
шинь стяма ширеса и обед ширеса, шинь мадомать маласа—морясь. 
Пяк цебярь ошсь. Аф оцюфт тяса куттне, и аф вельф мазихть 
уша ширде. Но мзяра тя ошса пяк цебярь храмда! Сембода лама пандть 
пряса, коза таргаф орта мархта вельф мази куцемась; пандть лангоц 
марнек заняф храмса и обшественнай зданияса, конатнень эзда фкяське 
тяни улель сатомшка, штоба касфтомс мазишинц и славанц инь цебярь 
столицать. Тёжятть статуя ня храмтнень эса и марнек ошть эзга—ста« 
туят, конатнень эзда фкяське улель сатомшка, штоба тиемс музейть.ко- 
са ащель ба сон, васенце музейкс марнек мирса. И конашкава мази 
народсь, кона пуромф плошаттненди и ульцятненди: ня од цёратнень 
эзда кажнайти, ня од аватнень и стирнятнень эзда кажнайти улель ба 
кода арамс статуянди моделькс. Тевонь кельги, эрек, весяла народсь, 
народсь, конань сембе эряфоц валда и пяк цебярь. Ня куттнень, конат 
аф вельф маз41хть уша ширде,—конашка кенярдема максыхть пот- 
маширдень мазишисна: мебелень и посудань эрь вещась тяшкава кель- 
гови. И сембе ня ломаттне, тяшкава цебярьхне, конат маштыхть мази- 
шить шарьхкодемонза, эряйхть кельгомать инкса, мазишити служамать 
инкса. Вов панцеф ломанць мрдай ошу, кона ёрдазе тя ломанть влас- 
тенц: сон мрдась сянкса, штоба управляндамс, —сембе тянь содасазь. 
Мес жа фкявок кядь аф кеподеви сонь каршезонза? Крандазса ряцок 
мархтонза озафста аши ава, кона сяда мази нльне ня красавицатнень 
коряска, и няфнесы сонь народти, эняльди, штоба народсь прималезе 
сонь кельгома ломаненц,—народсь, сюконякшнемок авать мазишинц ин- 
голе, максси эсь лангозонза азорондамс власть Пизистратонди**, авать 
кельгома ломаненцты. Вов судсь; судьятне—кяжи атят, народсь может 
кенярькшнемс, но синь кенярькшнема аф содайхть. Ареопагсь*** содаф 
эсь кяжишинц и строгайшинц мархта, сон аф ваяы киньге лангс и кинь- 
ге аф кулхцондсы: шкайхне и шкай-аватне сашендсть сондейнза и 
максозь решандамс эсь тевснон. И вов сонь инголенза эряви самс ся 
авати, конань сембе лувондсазь муворукс страшнай преступлениятнень 
эса: сон, Афинать юмафтыец, должен куломс, тяфта арьсесь ни эсь 
потмова эрь судьясь; сась синь инголест Аспазиясь****, муворгофтф

* А с т а р т а—древняй Сирияса кельгомань и земной плодородиянь ш кайсь.
** П и з и с т р а  т—древнегреческяй государственнай деятель, кона сявозе эсь кяде- 

зонза верховнай властть Афинаса (VI вексь минь эрадонк инголе); кафксть панцевсь 
Афинаста.

*** А р е о п а г с  ь —древняй Афинаса верховнай судсь.
**** А с п а з и я с  ь —пяк ёню и мази гречанка, конань лувондозь муворукс Пелопо- 

несскяй войнатнень туфтомаса (V вексь минь эрадонк инголе), мезть сюнеда сяськфоль 
Афинась.

— Аф, мон эста нинге ашелень. Ся оцязорава.ти мярьгондсть *Не- 
порочность". Вов сон.

Скромнай, визди, нежнай, пяк мази ,--сяда  - мази Лстартать корясу 
сяда мази Афродитать коряс, но ащи арьсезь, ризназь, : пичедезь. Сонь 
инголенза прашендыхть плманжа лангс, тейнза каинихть розань венокт. 
Сон корхтай; „Куломшка пичеди монь ваймозе. Мечсь ётась монь седи- 
езень ,цачк, Ризнада и тинь. Тинь павазфтоптада: Модась—авардемань 
долина“. ;.

•,— Аф, аф, мон эста нинге ашелень,—корхтай валда красавицась.

• , Дф, ,ся оцязораватне.аф монь лацоннольхть. гСембе синь коль нинге 
азорондайхть, но сембонь синь царствасна сраткшнихть-калаткшнихть> 
Кажнайть шачемдойза .меле ушеткшнесь . сраткщнемагкалаткшнема ,цар- 
ствац ингольцеть. И мон шачень аньцек эста, мзярда ушедсь срадома-^ 
каладома царсгвац .мекольдень оцязоравать. И" сяда меле, кодак мон 
щачень, синь царствасна ушедсть сраткшнема-калаткшнема вишкста, 
эишкста и синь ёфси срадыхть-каладыхть,—ингольдень оцязораватнень 
вастс ашезь арсе мекольцесь и синь ляткшнестъ сонь видесонза. Мон 
аран синь вастозост, синь юмайхть, мон ськамон карман азорондама 
марнек мирть лангса, Но тейст эрявсь азорондамс мондедон инголе; 
кда синь афольхть азоронда, афолень уле оцязоравакс монга.

Ломаттне ульсть, кода животнайхть. Синь лоткасть улемда живот- 
найке, мзярда алясь кармась кельгомонза авать мазишинц. Но авась ся- 
да лафча аляда вийс коре; а алясь ульсь грубай.; Сембось эста решан- 
дакшевсь вийса. Алясь сявозе эстейнза авать, конань мазишинц кармась 
кельгомонза. Авась арась тейнза собственностекс, тейнза вещакс. Тя 
Астартать царствац.

Мзярда алясь арась сяда ёнюкс, сон сяда пяк ушедсь кельгомонза 
авать мазишинц, сюконясь сонь мазишинц инголе. Но авать сознанияц 
ульсь нинге аф развитай. Алясь кельгозе аньцек сонь мазишинц. Авась 
маштсь арьсема аньцек сянь колга, мезе кулендсь алять ширде. Алясь 
корхнесь, што аньцек сон ломань, а авась аф ломань, а авась эсь прянц 
лувондозе аньцек пяк мази и питни вещакс, кона ащи алять кядьса,— 
авась эсь п^янц ломанькс ашезе лувонда. Тя царствась Афродитать.

Но вов авась ушедсь шарьхкотькшнема, што сонга ломань. Конашка 
пичефкс фатнезе сонь, мзярда аф ламода хоть арьсекшнесь ломанькс 
улеманц колга! Вдь сонь нинге ашезь лувонда ломанькс. Алясь ашезе 
ёра сонь лувомс эстейнза лия ялгакс рабкс улемада башка. И авась 
корхтась: мон аф ёран улемс тейть ялгакс! Эста авать кельгомац кошя- 
рязе алять эняльдема и мирендама, и алясь юкснезе, што сон аф лу- 
вондсы авать ло.манькс, и кельгозе сонь, киндиге прянь аф максы, аф 
мувору стирть. Но кодак аньцек авась ушеткшнесь верондама алять 
эняльксонцты, аньцек ушеткшнесь алясь мархтонза эряма—горя тейнза! 
Авась ульсь алять кядензон ёткса, ня кяттне ульсть сонь кядензон 
коряс сяда виихть, а алясь кяжи, и сон тиендезе авать эстейнза рабы- 
някс и афи няельхце сонь сельмосонзовок. Горя тейнза! Тя стирень 
пичетьфти царствась.

Но ётнесть вект; монь сазорозе,—тон содасак сонь?—ся, кона мон- 
‘дедон инголе кармась появакшнема тейть, тиендезе эсь тевонц. Сон 
ульсь фалу, сон ульсь сембонь коряс сяда инголе, сон ульсь ни, кода 
ульсть ломаттне, и фалу работась апак сизек. Стакаль сонь трудоц, 
валом сатнесь сатфкст, но сон работась, работась, и касондсь сатфксоц. 
Алясь сяда ёниякшнесь, авась сяда и сяда пяк эсь прянц марязе фкя 
лаца ломанькс алять мархта,—и сась пингсь, шачень мон.

Тя ульсь аф кунара, о, тя ульсь ёфси аф кунара. Тон содасак ли, 
кие васенцекссь марязе, што шачень мон, и азозб'тянь лиятненди? Тянь

мон. Аш мезевок ломаньда оцю, аш мезевок авада оцю. М он—монцян, 
цона кельги, конань кельгсазь.

Да, Вера Павловна няезе: тя сон сонць, тя сон сонць, но шкайава. 
Ш кайавать шамац тя сонцень шамац, тя сонь живой шамац, конань чер- 
танза  тяшкава ичкозет совершенствать эзда, конада мази эрь шиня сон 
ияенди аф фкя шама; тя сонь шамац, кона валдоптф кельгомань валдса, 
мази сембе ся идеалхнень коряс, кодапт тейнек кадондсть кунардонь пин- 
гонь скульпторхне и великай веконь великай живописецне, да, тя сон 
сонць, но валдоптф кельгомань валдса, сон, конада мазихть мувихть сядот 
ломань Петербургса, кона мазишинь пяльде пяк беднай, сон Луврскяй 
Афродитать коряска сяда мази, сяда мази тянемс содаф красавицатнень 
коряска.

— Тон ваномаста няйсак эсь пряцень стамкс, кодамат тонць, монь- 
фтомон. Монь эсон тон эсь пряцень няйсак стамкс, кодамкс тонь няйх- 
тянза ся, кие кельгтянза тонь. Сондейнза мон шоворькшнян тонь 
мархтот марс. Тейнза аш кивок тондедот цебярь; тонь ваксстот сембе 
идеалхне тейнза няевихть мезькска аш. Тяфта ли?

Тяфга, о, тяфта!

6.

Тяни тон содасак, киян мон; содак, мезян мон...
Монь эсон чувствань стама наслаждения, кодама ульсь Астартать 

эса: сон родоначальницасна минь лацонк сембе оцязораватнень, конат 
полафнезь сонь. Монь эсон мазишинь седиге кельгома, кодама ульсь 
Афродитать эса. Монь эсон арушинь кельгома, кона ульсь „Непороч- 
ностть" эса.

Но монь эсон сембось тя ащи аф стане, кода ульсь синь эсост, а 
сяда полнайста, оцюста, вииста. Ся, мезе ульсь „Непорочностть" эса, 
шоворькшни монь эсон сянь мархта, мезе ульсь Астартать эса, и сянь 
мархта, мезе ульсь Афродитать эса. И, шоворькшнемок монь эсон лия 
вийхнень мархта, ня вийхнень эзда кажнайсь арси сяда виикс и цебярькс 
тя шоворемать эзда. Но сядонга, нинге сядонга пяк лама вийда и це- 
бярьшида максси ня вийхнень эзда кажнайги монь эсон ся одсь, кона 
ули мочь эсон, мезе ашель ингольдень оцязоравагнень эзда фкятьке эса. 
Тя одсь монь эсон ся, мезсь лиякстфцамань синь эздост,—кельгихнень 
равноправиясна, синь ётксост, кода ломанень, фкя лацонь отношениясна, 
и тя аньцек одть эзда сембось монь эсон пяк ламода, о, сяда ламода 
цебярь синь корязост.

Мзярда алясь лувондсы авать эсь мархтонза равноправнайкс, сон 
аф кармай авать лангс, кода принадлежностень лангс, ванома. Эста 
авась кельгсы алять, кода алясь кельгсы авать, аньцек сяс, мес ёрай 
кельгомс, кда жа авась аф ёрай кельгомс, то алять аш кодамовок пра- 
ванза авать лангса, кода и авать аш праванза алять лангса. Сяс монь 
эсон свобода. '

Равноправностть и свободать эзда монь и сявок эсон, мезе ульсь 
ингольдень оцязораватнень эса, арси одукс, лиякс; пяк цебярькс, стама 
цебярькс, кодама ашесть сотце мондедон инголе, конань ваксста аш 
мезькска арай сембось, мезе сотцесть мондедон ннголе.

Мондедоц инголе ашесть сотце седи вакскань полнай кельгома, сяс 
мес кафцьке кельгихнень свободнайста кельгомафтома кода тянди, стане 
и тонанди седи вакскань полнай кельгома аш. Мондедон инголе ашезь 
сотце, кода седиге кельгомс ломанть мазишинц сяс, мес, кда мазишись 
кочксевсь аф эсь мяльс коре, аш кода седиге сонь кельгомс. Эсь мяльса 
кельгомафтома и наслаждениясь, и кенярькшнемась ёфси аф стапт, ко- 
дапт синь монь эсон.

Монь непорочностезе сяда ару ся „Непорочностть" коряс, кона 
аньцек корхнесь телать арушинц колга: монь эсон седиень аруши. Мон

Паксятне—нят минь сёроньке, аньцек аф стапт, кодапт минь, а тустт, 
тустт, прясна оцюфт, оцюфт. Деряй тя тозер? Кие жа няендсь тяфтама 
тозербрят? Кие жа няендсь тяфгама зёрнат? Аньцек оранжереяса ба 
улель кода тяни касфтомс тяшка тозербрят и зёрнат. Паксятне, нят 
миннет паксятне; но тяфтама панчфг улихть аньцек минь цветниконь-^ 
конь эса. Саттне, лимононь и апельсинонь шуфттне, персикне и абри- 
косне,—кода жа синь касыхть апак кяшть вастса менельть ала? О, да 
нят колоннат синь перьфкаст, тяни синь панчфт кизонди; да, нят ораН' 
жереят, конат панчсевихть кизонда. Рощатне—нят миннет рощатне: 
тумот и пяшет, ущторхт и сирекст,—-да, рощатне стапт жа, кодапт тяни; 
синь мельгаст пяк цебярьста якайхть, синь эсост аш фкявок сяради 
шуфта,но рощатяе стапт ж а,—аньцек синь и лядсть стамкс жа, кодапт 
тяни. Но тя зданиясь,—мезе жа тя, кодама архитектурань сон? Тяфтама 
аш тяни; аф, ули аньцек намёк тяфтама архитектурати—дворецсь, кона 
ащи Сайленгамскяй пандть лангса:* кшни и глянць, кшни и глянць — 
аньцек. Аф, аф аньцек: тя зданиять аньцек лангоц; тя сонь уша ширень 
стен 'нза; а тоса, потмосонза, тоса ни афкуксонь куд, пяк оцю куд. кона 
вельхтяф кшнинь-хрустальнай зданиять мархта, кода футлярса; тя зда- 
ниясь тиенди кудть перьфке сембе эташнень эзга кели галлереят. Ко- 
дама тёждя тя потмоса ащи кудть архитектурац, кодама ёмланят стен; тне 
вальмятнень ёткса,—а вальмятне оцюфт, келихть, эташнень сересот! Сонь 
кевонь стенанза—мярьгат пилястрань ряд, конат ащихть вальмя рамат- 
нень вастс, а вальмятне лисьфт галлереяв. Но кодапт ня кияксне и 
поталакне? Мезьста тифт ня кенкшне и вальмя раматне? Мезе тя тяф- 
тамсь? Сия? Платина? Да и пцтай сембе мебельсь тяфтама ж а ,-ш у ф т ст а  
тиф мебельсь тяса аньцек каприз, сон тяса ащи аньцек разнообразиянкса, 
но мезьста жа тиф ляды мебельсь, поталакне и кияксне? „Варжакшашф- 
томс тя креслать", —корхтай старшай оцязоравась. Тя металлическяй 
мебельсь сяда тёждя пяштерьксста тиф минь мебеленьконь коряс. Но 
кодама жа тя металлсь? Ах, содаса тяни, Саша няфнесь мондейне тяф- 
тама досканя, сон ульсь тёждя, кода клянць, и тяни улихть ни тяфтама 
пилькст, брошкат; да, Сашась корхгась, што, рана или поздна, алюми- 
нийсь полафтсы шуфтть, нльне и, шять, кевть. Но конашкава вдь сембось 
тя козяста ули? Сембе вастова алюминий и алюминий, и сембе вальмя 
ёткненди путнефт оцю ваномат. И кодама ковёрхт кияксса! Вов тя залса 
кияксть пялец апак вельхтяк, тяста и няеви, што сон тиф алюминийста. 
„Тон няйсак, тяса сон матовай, штоба улель аф пяк валазе,—тяса 
налхксихть итть, а синь мархтост и оцю ломаттне; вов и ся залса киякссь 
апак вельхтяк ковёрса,—тяса кштикшнихть". И сембе вастова лямбе 
ширеса касы шуфтт и панчфт; марнек кудсь—тялонь пяк оию сад.

Но кие жа эряй тя кудса, кона дворецтонга цебярь? „Тяса эряйда 
лама, пяк лама; аре, минь няйсаськ синь“. Синь молихть балкону, кона 
лисьф галлереянь вярце этажсга. Кода жа Вера Павловна ашезень няе 
тяда инголе? „Ня паксятнень лангса ломаттне ащихть группань-груп- 
пань; сембе вастова алятне и аватне. атятне, од ломаттне и иттне марсот; 
Но сембода лама од ломаньда; атяда кржа, бабада нинге сядонга кржа, 
идьта сяда лама атятнень коряс, но сембе сяка аф сяшкава лама. 
И гтнень пяледа ламосна лядсть кудъётконь тевоньтиема: синь тиендьсазь 
пцтай кудъётконь сембе тефнень, синь пяк кельгсазь тянь; синь марх- 
тост мзярошкавок бабада. А атяда и бабада пяк кржа сяс, мес тяса 
пяк аф курок сиретькшнихть ломаттне, тяса шумбра-пара и спокойнай 
эряфсь; сон ванфтсы ломанть свежайшинц. Группатне, конат работайхть 
паксяса, пцтай сембе морайхть; но кодама тев синь тиихть? Ах, 
тя синь урядайхть сёрот. Кодама вишкста моли синь тевсна! Но кода

* С а й д е н г а м с  а—Лондонть севернай пялькссонза—1851 кизоня Всемирнай 
выставкать васьфтемс ульсь тиф «Хрусталень дворец" глянцекста и кшниста. Сонь пот- 
мосонза ульсь тялонь сад, коса кассть лямбе ширеса шуроста васьфневи растеният.

ёран“.—„Залхне шавот, паксятнень и саттнень эса стане жа аш кивок,— 
корхтай оцю сазорсь,— мон тянь тиине оцязорава сазорозень мяленц 
коряс" — „Што ли дворецсь афкукс шямсь?" — „Да вдь тяса якшама и 
летьке, месть жа тяса ащекшнемс? Кафта тё>кятть ломаттнень эзда тяни 
тяза лядсь кемонь-комсь ломань оригиналхт, конатнень мяльс сяда тусь 
тяса, глушса ськамост лядомась, якшама ширеяь сёксеть лангс ванон- 
домась. Мзяра пингонь ётазь, тялонда, тяса сембось фалу кармай 
полафневома, ёмла партияса кармайхть сей сашендома тялонь прогул- 
кань кельгихне, штоба тяса ётафтомс тялонь мзяровок ши“.

— „Но косот жа синь тяни?“ —„Да сембе вастоват, коса лямбе и па- 
ра ,— корхтай оцю сазорсь,— кизонда, мзярда тяса лама работада и улен- 
ди пара, сей сашенды пяк лама всякай инжида югста; минь улеме кудса, 
коса сембе компаниясь ащи тинь лацонт ломаньцта; но лама кутта тиф 
инжихненди, кой-конатнень эса лия плямань инжихне и кудазорхне 
эряйхть марса; кинь кода мялец, стама компания и кочкай. Но, прима- 
мок кизонда пяк лама инжи, работаса лездыхть, тинь тинцьке эсь ки- 
зонтень сисем-кафкса кальдяв ковонзон пингста тушенттада югу,— кинь 
ков мялец. Но тинь югонтень ули и особай вастоц, ьоза тушенды тинь 
главнай массанте. Тя ширети тяфтак и мярьгови Од Россия“. —„Тя коса 
Одессась и Херсонць?“ — „Тя тонь пингстот, а тяни, ватт, вов коса Од 
Россиясь".

Пантт, синь лангсост касыхть сатт; панттнень ёткса тяйняня долинат, 
кели равнинат. „Ня панттне инголи ульсть галош кевонь пандокс,— 
корхтай оцю сазорсь.— Тяни синь ^ельхтяфт модань эчке слойса, и синь 
лангсост саттнень ёткса касыхть сембода оцю шуфтонь рощат; алува 
начка васттнень эса кофейнай шуфтонь плантацият; сяда вяре финиковай 
пальмат, смоковницат; виноградникне шовордафт сахарнай тростниконь 
плантациятнень мархта; паксяса касы и тозер, но сембода ламарис“.— 
„Кодама жа тя модась?“ —„Дре куцтяма аф ламняс сяда вяри, и тон 
няйсайть сонь границанзон“. Ичкозе северо востокса кафта ляйхть, ко- 
нат шоворькшнихть марс видеста востокса ся вастса, коста ванонды 
Вера Павловнась; сяда тов югу, сяка жа юго-восточнай ширеса, кувака 
и кели залив; югса ичкози таргави модась, кона товола коль келеми и 
келеми тя заливть и кувака тяйняня заливть ёткса, кона ащи тейнза 
западнай границакс. Западнай тяйняня заливть и морять ёткса, кона ащи 
пяк ичкозе северо-западса, тяйняня перешейка. „Но минь ащетяма пу- 
стынять кучкаса?“— корхтай абонтфсла Вера Павловнась. „Да, ульф пу- 
стынять* кучкасотама; а тяни, кода няйсак, северста сявомок, сенеро- 
востокса оцю ляйть эзда сявомок, сембе пространствс^сь тиф цебярь 
модакс, стама жа модакс, кодамкс ульсь мзярда бди и тяни арась меки 
стамкс ся полосась, кона таргавсь сонь эздонза морять кувалма север 
шири, конань колга корхнесть сядонголе, што сон „лакай лофца и медь 
потмоса“. Тон няйсак, минь ащетяма аф пяк ичкозе цебярь модакс тиф 
пространствать лямбе ширень границанц эзда, полуостровть панду пяльк- 
соц нинге вельхтяф шуварса, тоса йф шачи мезевок, кодамкс ульсь 
тонь пингстот марнек полуостровсь; эрь кизоня ломаттне, тинь, рус- 
скяйхне, коль сяда ичкози лямбе шири шашфнесасть пустынять грани- 
цанц. Лиятне работайхть лия странатнень эса: сембонди и лама вастта, 
и сатомшка рабогада, и просторнай, и козя эряфсь. Да, оцю северо- 
восточнай ляйть эзда сявомок лямбе шири, полуостровть пялезонза мо- 
лемс, пространствась пижелды и панжи, пространствать сембе вастованза 
стяфт, кода северса, пяк оцю зданият колма, ниле вайгляльбе вастса 
фкя-фкянь эзда, кода пяк лама и оцю шахматт ащихть иснолинскяй 
шахматницать лангса".—„Валгтама синь эздост фкяти“ — корхтай оцю 
сазорсь.

* Корхтамась моли А равийскяй пустынять колга.

Синь сувасть кудть потмос. Тага тяфтама жа оцю, пяк мазиста тиф 
зал. Вечерть ульсь сембода цебярь и весяла пингоц, ётась ни колма 
частт шить валгомда меле: весялготкшнемань сембода цебярь пингсь. 
Конашкава пяк валдоптф залсь, мезьса ж а ? — костонга аф няевихть аф 
канделябрат, аф люстрат; ах, вов мезе!— залть куполсонза матовай клянць* 
ста тиф оцю плогцадка, конань пачка ляци валдсь,— конешна, сон тяф- 
тама и должен улемс: кода ши валда, акша, пиндолды и аф керы сель- 
мотненди,— ну да, тя электрическяй валда. Залса пцтай тёжянь ломань, 
но сонь эзонза тяльголь ба колмоксть тяда лама. „И уленди, мзярда са- 
шендыхть инжихть,— корхтай валда красавицась,— уленди и сяда лама.“— 
„Ну мезе жа тя? Дряй аф бал? Тя дряй простой эрь шинь вечер?“ —„Ко- 
нешна.“ —„А тяниень пингть тя улель ба придворнай бал, тяшкава це- 
бярьхть щамсна аватнень, да, лия тя пингсь, тя няеви нльне сянь эзда, 
кода стафт и платьятне. Улихть мзярошка ават, конат щафт минь платья- 
сонк, но улема, тяфта синь щасть щутендамга; да синь дураськоткш- 
нихть, шутендайхть эсь костюмснон мархта; лия аватнень лангса лия, 
ртзнай костюпт, восточнай и южнай покройнь разнай костюпт, сембе 
синь сяда цебярьхть минцетнень коряс; но сембода сидеста васьфневи 
ся костюмсь, кона ся костюмть лаца, кодама каннесть гречанкатне Афи-г 
натнень пяк мази пингстост пяк тёждя и оцю, и алятнень лангсонга 
стане жа кели, талияфтома кувака платья, мантия, иматиень лаца; няеви, 
што тя синь кудъётконь простой костюм('на, кодама скромнайста и мази- 
ста няфти тя платьясь! Конашкава цебярьста сон няфтьсы ломанть, ко- 
нашкава мазиста няфтьсыне движениятнень! И кодама оркестрась, сядода 
лама артист и артистка, но сембодонга пяк цебярь хорсь!“ —„Да, тинь- 
цонт марнек Европаса ашельхть кемонь тяфтама вайгяльхть, кодапт тя 
залста муят целай сяда вайгяль, и лия эрь залсовок тняра: тяса синь 
эряфсна тазашинь максы и тяка пингть пяк цебярь, сяс и мяштьсновок 
сяда цебярь. и вайгяльсновок сяда цебярь",— корхтай валда оцязоравась. 
Но оркестраса и хорса ломаттне фалу полафнихть; финцне тушендыхть, 
омбонцне арсихть синь вастозост,— синь туйхть танцовандама, синь 
сайхть танцовандама вастста.

Синь вечерсна, эрь шинь, обыкновеннай вечерсна, синь эрь илядне 
тяфта весялготкшнихгь и танцовандайхть; но мзярда жа мон няень ве- 
сялготкшнемань тяфтама вий? Но кода жа аф улемас весялготкшнемань 
тяфтама вийнди, кона аф содаф тейнек?— Синь шобдава сатомшка ра- 
ботасть. Кие сатомшка ашезь работа, ся ашезень анокла нерванзон, што- 
ба марнек марямс тя весялготкшнемать. И тяни простой ломаттнень ве- 
сялготкшнемасна, мзярда сави тейст весялготкшнемс, сяда радостнай, 
эрек и свежай миннеть коряс; но минь простой ломаненьконь пяк кржа 
средствадост весялготкшнемс, а тяса сяда лама средствада минь коря- 
зонк; и минь простой ломаненьконь весялготкшнемац колсеви стама 
мяль мархта, што инголе сяка кал 1!>дяв эряфсь: бедасна, пичефкссна 
аноконди тякоть жа колга, — тя аф лама пингс нужань и горянь юк- 
стама,— а дряй нужась и горясь юкставихть ёфси? Дряй шуварсь аф 
вельхнесыне пустынятнень? Дряй болотань миазматне аф заражандакш- 
несазь цебярь кожф мархта и аф оцю мода пакшкять, кона ащи пусты- 
нять и болотать ёткса? А тяса аш кодамовок лятьфнембяльхть, аш пе- 
лемат нужать и горять эзда, тяса аньцек лятьфнесазь вольнай трудть, 
довольствать, козя и цебярь эряфть, тяса и ингольпялинге учихть тя- 
конь жа. Кодама жа сравнениясь? И тага: минь рабочай ломаненьконь 
нервасна аньцек кемот, сяс кирдьсазь пяк ламос весялготкшнемать, тяка 
пингть синь нервасна грубайхть, аф восприимчивайхть. А тяса: нервасна 
и кемот, ьода минь рабочай ломаненьконь, и развитайхть, впечатлитель- 
найхть, кода миннетне; весялготкшнемати анокшисна таза, сонь пяк 
учемац, кодама аш минь, кона макссеви аньцек оцю шумбрашиса и фи-

М. Кяшкин.

МОКША ЛЯЙТЬ ТРВАСА*

МАРФА БАБА ЛЕЗДЫ ЭСЬ ЛАЦОНЗА

Апак учсек сась беда. Ся шитне, конатнень шназь тишень лядих- 
не, урядайхне, пяк шорсесть росненди, конат путсть ни пилькст и тяни 
пяшкотькшнесть прясна. Тя пингста тейст сембода пяк эрявсть пизепне, 
но вов ни пяле ков, кода ащесть мани шит, аф азомшка пидесь шись, 
а тоса кармасть уфама коське вармат, конатмарса шить мархта сельме 
инголе косьфтазь модать. Сон лазондовсь и аф оцю лазфнень эзда, ко- 
да тапаряф акша сюрет, няевсть розень коряттне; синь сязендевсть. 
А лазфнень эзга псись сувсесь модати и сияк жа тушендсь летьксь.

Марусясь кирдсь ши, кирдсь кафта, а колмоцене ласьксь агрономти;
— Мезе тяни тиема, Василий Михайлович?—кизефтсь.—Эряви мезь- 

совок лездомс. Может, книгаса сёрматф мезе.
— Эряви учемс.
— Но кда тага пяле ков аф ули пизем, росне коськихть.
„Няйсак вов од ломанць, касфты сура, тейнза тяни, мекланкт, эря-

вихть пси и мани шит, но сон пичеди розть инкса,— арьсесь Миньков 
и ёрась ни шутендамс тянь колга, кода приметазе Марусянь пичеди 
шаманц, учи ванфонп, и шутендамать вастс мярьгсь;

— Росне аф косьфтавихть тяни кодамовок варманди, но урожайсь 
может киремс.

— Кали мезьсовок аш кода лездомс?— Марусясь нльне лакштор- 
фтозень суронзон.

— Карматама надияма, курок ули пизем.
_  э ,  э — ацергофтозь таргазе М арусясь ,^  учсек мзярда туй пизем. 

Мзярда эряви аш, а мзярда аф эряви, туй; нумать пингста.
— Тяддень урожайти тяни оцю зиян аф тиеви,— мярьгсь Миньков.— 

Вов касыхть вирень полосаньке, стрсУятама элсктростанция, прудясаськ 
Урнать и тисаськ стане, штоба сон валондолезень минь паксяньконь. 
А сай пинге, тя тевти кильдьсаськ Мокша ляйтьке.

Марусясь аф верондазь кулхцондозе Миньковть. Васенда арьсесь, што 
ся шутендай мархтонза, но сон корхтась стане, бта ульсь ськамонза 
и сельме ванфсонза няевсь арьсема.

— Кали аш мезьса тянди лездомс?— тага весть кизефтезе Миньковть. 
Ся кяжиясь;

— Мон тейть азыне ни, што роснень инкса пяк тят пичеде. Тя ань- 
цек ланга модась лазондовсь, а модать потмоса — летьке. И мезе тон 
таколдат?

* Уш етксоц 12-це номерса.

И мзярда няезе, кодама эводезь, келептьф кургставаны бабась, азозе:
— Сяс сон и ёрай маластонь колма шитнень тиемс, што ня шитнень 

туй пизем и сон тянь содасы, но вдь миньге тянь содасаськ.
— А коста, цёрай, содасасть?— ёфси пелезь кармась ванондома Минь- 

ковть лангс бабась: аф ёнцта ли лисьф.
Но ся хитрайста пеедезевсь:
— Вов, пильгозень коряс. .
— Тон, цёрай, тят рахсе лангсон, мон тейть аф рахсема вастан.
— А мон ёфси аф ра^сян,— мярысь Миньков,— аньцек мялезе азомс^ 

зря старандат. Поп мзярдонга аф няйсы минь паксяньконь. Саты, ульсь 
пинге, мзярда васькафнесь эсонт, а тинь верондаде. Тяни тя номерсь 
аф лиси. , , я

Бабась абондозь ванць Миньковть ланцс.
— Тон мезень колга, цёрай? ^
— А вов ме^ень, — отвечась Миньков и аф лама пингта меде лихтсь 

омбоце комнатаста шра лангонь частт -т тяфта арьсесь Марфа баба. Минь- 
ков апак корхтак мольсь бабати и, няфтемок часттнень лангс, азозе:

— Вов тя приборти мярьгихть — барометра. Сон няфтьсы, мзярда улй 
пизем, мзярда мани, азондсы бурятьке. И вов сон омбоце шись няфни, 
што курок кармай улема пизем. Тяни шарьхкодьсак, мес попть мялец 
тиемс молебен маластонь колма шитнень. Шарьхкодьсак? То-та. Сон 
содасы, што кда маластонь колма шитнень аф тии молебен, пиземсь 
соньфтомонза туй.

Бабась аньцек яфчась прянц эса и сельмонь апак сявондть ванць 
чуднай часттнень лангс, конат азондозь и бурять и пиземть.

А Миньков стаьяк ащесь озадонь седихть, сятявста корхтась бабати:
— Тяфтама приборхне кунаркиге тифт. И пцтай эрь попть кудса 

синь ульсть. Вов сай кизось, учихть крестьяттне: аш пизем. Сюконяйхть 
попти, — ся эстокиге аф отвечай: ваны мезе няфни тя ёню приборсь. 
Кда стрелкась няфти манити, то атказай — сембе сяка тевоц аф лиси, а 
кда пиземти — эряскофты куроконе тиемс. Вов и васькафнесть сире ло- 
маттнень эса. А тяни аф сире пингсь и ломаттневок аф сят.— Баромет- 
рать меки вастозонза путомда меле сон тага пшкядсь:

— Стане, бабай, катк аф учси попсь.
—'„Пяк эряви няемс сонь. Тявок саты, тячи кемгафтува вайгяльбе 

тиень''и зря“,— эсь пачканза моторгодсь Марфа баба, но азозень синь ста- 
ма кайгиста, што марязень Миньковське. Ульцява молемста арьсесь:

„Вов и верондак тейнза, а вдь векозэн верондань. Да нинге шабат- 
неньге кошяряйне озондома".— И вдруг пидезе мяльсь.— Тяза сода тянь 
Дрга?

И тя мяльсь, кода эсконя арась прязонза, ашезь макссе тейнза атять 
самс покой. Но ся кати коста марязе. И мзярда бабась кизефтезе коста 
Дрга аньцек мярьгсь:

■— Кржа шго ли тонь лацот пулонь тярьфтида велеса. Синь эздост 
мезевок аф кяшеви. *

Но тяфта корхтась омбоце шиня. А илять ашезь кенере сувамс 
кенкшка, ёрдазе кяждонза пачакс ащи фуражканц и пеень пачк мярьгсь;

— Пяк ни кялщ ень  шоват...
Марусясь сувась стане апак учсек, што шумть пачк кивок ашезе 

маря тянь. И Дрга атя абондсь. Абондсь сяс, мес сон ульсь ся ломат- 
тнень эзда, конат аф кельгсазь лихнемс „кудста сорть у ш у “. Аф лама 
пингта меле, мзярда тусь Марусясь, сон ащесь шрать ваксса, пицезе 
курга потмонц пси алпакшса и корхтась:

— Тердемазь спектакльс, а? И тоньге? Значит, аф кяжи лангозт. 
Да, видеть азомс, мезе сявомс эздот, шобда, аф грамотнай ломанят...

— А тонць грамотнаят?— Марфа содазе, пелема пингсь ётась, тяни 
можна шумнамска лангозонза и ся мезевок аф кармай каштордома. Лия 
тевсь, мзярда кяжи пингстонза кармат перечендама. Но тяни Дрга атянь

„Гроза" спектакленц ваномста Марфа баба. Сон авардсь и ашезе няе^ 
што аварди. А мзярда аделавсь спектакльсь, и залса аф ламос арась 
сетьме,— Марфа стясь. Спектакльть ваномста прязонза пуромсь сняра 
мяль, конат вешсть лисемда ушу, сон ашезь кирде и тусь сценать шири.

— Тон коза тяфта, коза?—марязе Дргань вайгяленц, но ся марявсь 
ичкозде и сон ашезь лотка; мезе пуромсь прязонза и ёрась лисемс лангс, 
ульсь пяк важнай, и бабать мялецоль азондомс сембонди. Сон куцсь 
сценать лангс, но вайгяленц ашезе маря лангозонза саф псить эзда.

— Няесть кодама ульсь сире эряфсь? Мон ванонь и тейне арась аф 
азомшка пелькс, кода бта няине сире пингонь эряфть... Вов и велесовок 
тяфта ульсь. Монь ульсь ялгазе, Анна... Пряма страшна арай, мзярда 
лятьфтасак... Сонь максозь мирденди лия вели, козянди. Анна ульсь 
акшеня, стройнай, кода келуня, но вийдонза кржаль. А эста вдь вийсь 
эрявсь, штоба работаль авась няренц лангс прамс... Сон работась васень 
кизоня пяк лама и тарвафтозе прянц. И прась васта лангс. Аш вийнза. 
Атянь кудса, сянь вастс, штоба лечендамс сонь, кармасть пикссемонза, 
штоба куроконе кулоль и эста можна ульсь сявомс сяда вии и таза 
рьвяня. Кие аньцек ашезе пикссе сонь: и атявозец, и мирдец, и мирденц 
брадонза. Синь лувозь пряснон васькафтфокс. Мзярда састь Аннать инкса, 
сонь аляц сёпозе эздост стирть кальдяв шумбрашинц. А мес аляц тяфта 
тись, мес васькафнесь, мес корхтась максомстонза: „Кодама стирсь! Аф 
стирь, а... Тон тят вана, што няемс сон шуваня, тон ванк кода работай. 
Тол, аф стирь!“ А мес тяфта корхтась? Да сяс, мес Анна семьясонза 
ульсь лишнай курга, атяти тяфтавок стакаль, сяс и мялецоль козовок 
сонь прважамс, максомс сялдазстонза... Няйсасть, кодама ульсь сяда 
инголе эряфсь!

Марявсть кядень цяпамат. Марфа баба аф ламос лоткась, стакаста 
таргазе ваймонц, кода бта кандсь оцю сталма, тоса кашкомф вайгяльса 
азозе:

— Мон вов няине тя спектакльть, лядьсь мялезон сире пингсь и сонь 
пачканза од ванфса варжакстонь тя эряфоньконь лангс. И шарьхкодень, 
кода можналь лиякс эрямс... А мон... мон, кода ката лефксонь, воден- 
дасамазь цебярь эряфти, а мон лиякс... Эрямс тейне аф лама лядсь, 
сирелгодонь.

И вдруг вайгялец сонь кайгозевсь, Дрга нльне дивандазь варжакстсь 
лангозонза — од пингстонза ульсь бабать тяфтама вайгялец и сембе ма- 
рязь сетьме клубса:

— Хоть аф лама лядсь тейне эрямс, но лядыкс пингозень надияфтан 
эрямс стане, штоба фкявок кальдяв вал колган афольхть аза... косовок...

Залсь васьфтезень ня валхнень кядень цяпамаса. А Дрга атя нльне 
нолдась сельме ветть. Конешна, аф мезенкса, а радостть эзда. А сяс мес 
лангозонза ванць лама ломань (и эрявсть кодавок азондомс ня сельмо- 
веттнень), то азозе пеедезь:

— Век эряк, век дивандак... Ашець учсе бабать ширде тяфтама ора- 
тор... А ванка тон, корхтай, кода оратор...

И трванза, усанза, конатнень песа нюрьгсть нинге сельмоветть, срадсть 
пеедемаса...

ПРОВАЛОВ ШАРЬХКОЦИ...

Пуромсть синь работада инголе, рана шобдава. Миньковсь ащесь 
шрать ваксса, эрязда кати мезе сёрмадсь. Миронов копорень нежедезь 
озафоль диванца, ванондсь кядензон эса. Сапуновсь ащесь каршесонза 
стул лангса, расчёскаса вадерязень фкя-фкас аф мады шяярензон. Сонь 
вакссонзоль Николайсь, сурса ётафнесь шрать ланга.

Кизефкссь ульсь фкя. Заседаниять панжемда меле Миньков азозе:
— Повесткась—коммунистть Провалов Павел Петровичть персональ- 

най тевонц колга.

юкстазе и тяни ульсь довольнай^ што лятьфтазь инксонза и тя фактсь 
апак еодак аф ляды. Сапунов няезе Миньковть и Николайть аф верондай 
ванфснон, кемокстазе:

— Да, да, ашень эльбяде, кода разлагатель. Давайте лятьфтасаськ. 
Мзярда партийнай собранияса ванондоськ кизефксть электростанциять 
строяманц колга, Провалов бта согласнайль, дескать, эряви электростан- 
ция. А общай собранияса кармась каршек молема. Видеть азомс, кармась 
корхтама ся решениять каршес, конань инкса кеподезе кяденц. Т ям езе?  
а? То-та, Тянкса и аф работаманкса, эряви выговор максомс тейнза. Вов 
монь мялезе.

Проваловсь ашезь учсе тяфтама. Мзярда вал сявсь Миронов, сон 
аньцек пеедезевсь усанзон пачка. „Мезе может азомс тя цёрашабась“ — 
арьсесь сон, но Мироновть валонза кода бта пси ведьса валозь сонь. 
Васенда сон псилгодсь, тоса копорьганза ётась трнатома, кода бта тоза 
эйхть марасть, и курок марязе кода кавлалонза кармась шудема кельме 
ливсь. А Сапуновть валонза прокс таяскофтозь сонь, кода бта кати-кие 
пиле ланга эрьхтезе.

— Мон марнек согласнаян инголи корхтайхнень мархта,—■ азозе 
Миньковсь,—лия предложеният улихть?

Но тяса стясь Мироновсь.
— Голосовандамда инголе монь мялезе содамс, шарьхкодезе эсь эль- 

бятьксонц коммунистсь Провалов или аш? Ули предложения кулхцон- 
домс сонь мяленц.

Павел Петрович няезе, штосембе ваныхть лангозонза, учихть, мяле- 
цоль стямс, но эводезь вдруг приметазе, што сембе ронгонц эзга срадсь 
лафчашись, кода бта лангсонза ащесь аф азомшка оцю сталма.

— Мон шарьхкодине и... критикать эзда тиян вывод,—эстейнза цють 
марявиста азозе сон и нолдазе прянц. Сон няезе, кода голосовандасть 
сембе коммунисттне.

 ̂̂  ̂

Крупнайгофтомать колга решениясь примамс ульсь аф стака, но 
ётафтомс тевс'—эрявсь вий. Да и виде, аш коста фкя лаца улемс: инголь- 
день „Валда киса“ дисциплинась ульсь кеме, хозяйствать мольфтемаса 
тифоль порядка, эста кода колмоце бригадаса, кона организовандафоль 
„Заря“ колхозть базаса, тефне мольсть, стане, кода тунда „Валда киса“. 
Хотя бригадирське—Оконцевсь старандась и активоцка сонь ульсь, сем- 
бода пяк од ломаттнень эзда, но тефнень полафтомаснон колга колхоз- 
никнень мяльсна ляткшнесть тяфтак. Тяса нинге сярядсть стама урмаса, 
конатнень эзда ингольдень „Валда ки“-нь колхозникне кунаркиге ни 
пчкясть. ,

Омбоце шиня собранияда меле, Оконцев тусь бригаднай куду, тоса 
кивок ашель. Ульсь 8 частт шобдава—ломатть исть няев. Тусь кудста 
кудс, штоба работама кучемс. Сувай фкяти, азсы:

— Молят тячи Пятань мархта капа марама.
А ся ангорясы шовоненц, мянцеви:
— Может, Иваннять кучсак.
- -  А тон?
— Монь мялезель ошу молемс тев мельге. Может, нолдасамак.
Ульсть стамотка, конат штоба лядомс куду, ашесть юмафне ламос

пинге, и кода корхтайхть, сявондезь букать сюрода:
— Тон лучи копордак вов шапамда, а монь ни ня колма шитнень 

кадомак, тямак токсе...
Нятнень мархта савсь од правленияти примамс крута мерат. Кой- 

коста и лисенди стане: то кодамовок колхозник тапасы алашать лафту- 
вонц, нльне тейнза аф визькс, што тя жуватать мархта работай; то

— Тя мезе, —сяда тов корхтась электротехниксь,—мйнь тяни аф 
тяфтапт, а сядода, тёжяньда сяда оцю механизмат тонадоме нолнема,

— Пади, миллионда?—марявсть сяка вайгяльть упрямай валонза.
— А мезе тон арьсят?—мярьгсь сон.—Куйбышевскяй и Сталинград- 

скяй гидроэлектростанциятне кармайхть максома 10 миллиардонь кило- 
ватт энергия кажнайсь.

— Ну, ся мзярда ули?
— Ули! Фкя кизоста тя тевсь аф тиеви. Планц коре эрявихть нол- 

дамсб кизоста.а ваносгь вов, строясаськ сяда курок. Вдь миньцонк арась 
цебярь традициякс эрь планть, эрь заданиять пяшкотькшнемс ламода 
пингта инголе! Лятьфтасть пятилеткатнень? Сембе синь пяшкотьфтольхть 
пингта инголе! А кодама машинат тоса работайхть, мон тейнть сейчас...

Электротехниксь ласьксь зданиять потмос, ётась Миньковть вакска, 
и аньцек меки молемста, мзярда пинжак зепстонза таргась газета, при- 
метазе сонь.

— Тинь мезе тяса моли?—кизефтезе Миньков и валгсь колхозник- 
нень ёткс. Колма атят и кафта нинге од алят, сембе колмоце бригадаста, 
ащесть озада шаваняснон ваксса, шумбракстсть мархтонза.

— Да вов аделаськ работаньконь,—азозе фкя атясь, вайгяленц ко- 
ряс Миньков содазе корхтамать ушедыенц и плотникнень оцюняснон. 
Сон шаштсь шочконять лангста бокти, макссь Миньковти васта, пола- 
дозе ,—аделаськ вов и спорятама.

Но электротехниксь ашезь карма ламос учсема;
— Вов, кулхцондость, мезе сёрмады „Комсомольскяй правдась",— 

азозе сон и кармась зувома;—„Сталинград. ТАСС. Ня шитнень аделаф 
главнай мощнай земснарядть испытанияц, конац фкя частти таргай тё- 
жянь кубометра мсща и ёрясы сонь 80 метрань вастс вяри. Тя земсна- 
рядсь, конань лангса работась конструкторонь группа—Зайцев, Горин, 
Корчагин, Чеботарев—инь оцюсь мирса. Сон полафты фкя пингть 35 тё- 
жянь ломань, 5 паровосг, 200 железнодорожнай платформа, 50 трактор. 
Сонь сталмоц 2500 тонна, тиемасонза работасть странань 30 завод. Тя 
мощнай земснарядсь кармай работама Куйбышевскяй ГЭС-ть плотинанц 
строямаса".

Электротехниксь кеподезе прянц и шарфтсь атятненди.
— Ну, а тяни азость, коса мирса улихть тяфтама агрегатт?--кизеф- 

тезе сон и гордайста виржакстсь атятнень лангс.
Сят ащесть, кода школьникт учительть инголе. Шарфнесть фкя- 

фкянди, пеетькшнесть усаснон пачка и хотя пяк дивандасть, но аф сяш- 
кава сянди, што Куйбышевть маласа работай тяф^ама машина (синь 
пцтай сембе содасазь тянь),''конашкава электротехникть лангс. И виде, 
ульсь мес дивандамс. Сон ащесь кода трибуна лангса, малость инголи 
шарфтозь кирдезе инголенза газета мархта кяденц, а шамасонза ащесь 
стама гордай ванф, сельмонза стане палозь-палсть, кода бга тя земсна- 
рядть тиезе сон. ,

— Н-да,—корхтазевсть атятне фкя-фкянь боконь токсезь и стака 
ульсь шарьхкодемс, кинь колга синь арьсихть тя пингть: или земсна- 
рядть или апак путт агрегатснон.

— Вов тя машина, а! 35 тёжятть ломань полафты, а?
— Да ломаньда башка нинге 5 паровост да 200 платформа!
— И 50 трактор!..
Но электротехниксь Николаев тйнь лангс ашезь лотксе. Сон арьсесь 

прокс машфтомс противниконц и гяс мес сгройкатнень колга лувондозе 
сембонь, мезе сёрмадовсь газетатнень эса, азозе;

— А тинь содасасть, мзяра электроэнергия эряви тя земснарядть 
работафтомс?

Атятне ашезь сода, сяс сон оцю мяльса азозе;
—- Сняра жа, мзяра ётафневи минь республиканьконь дентранц 

обеспечендамс. Аф аньдек валдоптомс, но и предприятиятнень работафтомс.

„Заря“ колхозсь, кармасть сама ломатть. Сембонь мяльсноль ваномса 
кэд а  кармай работама станциясь. Велеса тяфтама событиять пингст, 
киньге аф кирдьсак кудса.

— Курок нолдасак?—сяка тев кизефнезь Николаевть. Ся комбине- 
зонца, конань зепонза пяшксетольхть разнай гайкада, болтта и ключ- 
та, сон аф эрязда якась станциять перьф—то варжаксты ведень нолдама 
плотинать лангс, то валги турбинати, то шарсы, да аф тяфтак, а щупасы 
генераторть и отвечай тевонь содазь и аф эряскодозь:

— Районцта надияфгсть самс, учтама аф ламос.
Перьфпяльсь пяшксель народта. Састь шаржу сакал атят, колхо- 

зонь активисттне, комсомолецне. Марявсть корхнемат:
— Няйсак, мезе значит крупнайгофтомась, кафта кофт аньцек ётась, 

а кодама станция строяф.
— Тиеледе, кда оборудованиясь афоль уле аноклаф, — тя отвечась 

ингоЛьдень „Зарягь" председателец.
— А мес мле кафта кизот апак нолдак аш,екшнесь тя оборудова- 

ниясь, нолдамс эряволь.
— Эх, ялгай, — марявсь Сапуновть вайгялец,—минь вдь аф фкя- 

фкянь апрякама саме, а кенярькшнемс эряви. Тон мезе, аф мялезт, што 
шовореме марс?

— Ну, тон ни туть кати ков,—марявсь сяка вайгяльсь.—Мон вра- 
ган што ли тейть. Тяфтак, кяль прязон повсь тя валсь.

Мекпяли састь районцтовок. Машинаста лиссть Норкин, райиспол- 
комонь председательсь Маркелов и мархтост—сери, сенем гимнастеркаса 
щаф аля, кядьсонза тюжя кедень военнай сумка.

Шумбракстомда меле, Маркелов пшкядсь Николаевти:
— Ну, няфгесть козяшинтень. Мзярда нолдасасть?
-— Да хоть тяникиге! Учсеме эсонт.
—- Эста аряда...
Сембе тусть станциять шири. Сонь кенкшенц туркс таргафоль лен- 

та. Маркеловти венептсть васеньбеельхть и сон оцю мяльса керозе лен- 
тать.

— Можна нолдамс,—азозе сон.
И эстокиге жа Николаев, валомне утязе рубильникть, марявсь шуди 

ведень шум и аф лама пингта меле нльне вальмава няевсть, кода кол- 
моце бригадать вельхксса општадсь валдсь. Ётась секундань доля и 
тяфтама жа валда тиевсь центральнай усадьбать вельхксса. И сяка жа 
пингть ушеса марявсь кайги „ура“.

Ушедсь митингсь. Фкя фкянь мельге куцендсть трибунати Норкин, 
колхозникне и кажнайсь кода машты, потмонь лямбе валса азозь эсь 
кельгомаснон партияти колхозникнень колга заботать инкса...

Аньцек поздна илять народсь кармась срадондома. Тумда инголе 
Норкин мольсь Миньковти, азозе;

— Вов Лапин ялгась, обкомста йнструктор. Мялец улемс колхоз- 
сонт...

— Ну, мезе кда, пожалуйста.
Тусть вели кафонест инь меколи. Менельсь вельхтяфоль туцяса, 

ушеса шобдаль. Аньцек велеса шобдась срадсь; столбатнень пряса палсть 
лампочкитне. Весялгодсть куд потмотне, няевсть сяда чистайста. Мок- 
шеть лангса цифтордсть тяш тть—лампочкатнень цильфсна.

— Мокшеса тящтть,—кенярдезь азозе Миньков и эстейнза апак учт 
кармась азондома, кодама перспективат панчсь электричествась синь ин- 
голест. Инструкторсь мольсь мархтонза, сонць корхтась кржа, но стане 
маштсь кулхцондома, што Миньков аноколь пефтома азондомс колхоз- 
сост работать, эряфть колга. Мзярда жа сон лотксесь, ся аф эрязда 
макссесь од кизефкс и оцю мяльса кулхцондсь Миньковть эса.

Мзярда пачкодсть правлениять инголи, Миньков кизефтезе:
■— Тяни коза, может, ваймама молят?

— Т я —мон,—сякокс дивандазь отвечась Сергей.
Синь шумбракстсть. Лапин азозе, местеме сась. Сон нинге Минь- 

ковть мархта корхтамста потмонь чувстваса марязе, што Тишкин аф 
мувор, но эрявсь проверямс тевсь педа-пес. Сяс пцтай кенярдсь, мзяр- 
да няезе, кода варжакстсть фкя-фкянь лангс миртть-рьват, и Сергей пяк 
решительнайста азозе:

— Васькафнихть и монцьке васькафтовонь...
И сон ни ёрась максомс честнай вал, сяс мес тейнза няевсь, што 

Лапин ашезь веронда, но тя пингть шоворсь корхтамати Груша.
— Тя улема тундань случайть колга ялгась кизефни,—азозе сон. 

Лапин варжакстсь Грушань шири.—Виде, тунда ёразе Сергей сонь ка- 
ванямс, путнесь нльне пяле литра, но...

— Но сон жа путькска эста ашезь симе,—ювадсь Сергей.—И монць- 
ке ацергодонь, ашень карма симома.

— Ну, а мезенкса сон лангозт путфтсь штраф?
Сергей якстерьгодсь, кода ёмланя, конань кундазь кальдяв тевса. 

Лапин учсь, што цёрась кяжияй, аф кармай отвечама. Но сон вдруг 
пеедезевсь и яфодезе прянц.

— Тяньге сёрмадозь,—мярьгсь сон и сяс, мес Лапин учсь, азозе 
кемоста и верондазь:—Тевонкса путозе. И пяк цебярьста тись. И мон 
пасибада башка тейнза мезевок аф азан.

Сон аф ламос лоткась, арьсезевсь, сяс мес пельсь председательть 
инкса, конань мекольдень пингть кармась кельгомонза, кода старшай 
брадонц, азозе псиста:

— Эряви вешендемс лия тяфтама председатель. Сон, кда азомс 
виденц, тейне пяк лездсь. Аф эсь крандазсон ардонь и аф эсь ённень 
мархта эрянь.

И ёфси апак учт аделазе:
— Стане, васькафнихть лангозонза. А кие шта сёрмадысь?
— Ся тевське, фамилияфтома жалобась.
Сергейсь нльне вяшкозевсь.
— Мезень тя жалоба, кда лемонцка ашезе пута. Шкурник ся ло- 

манць, пели видеста корхтаманц. А кда видеть корхтасак, мезьда пе- 
лемс? Аф, тяфтама жалобать мархта аньцек ушу эряви молемс.

Провалов, мзярда сёрмадозе сёрмать, ульсь пяк кяжи и нолдазе 
сонь псинц пачк. Васенда сон кармась арьсема, што тись цебярь тев. 
Тоса ся цебярсь, мезсь нинге лядсь эсонза, кеподсь потмосонза поступ- 
канц карша протест. Сяда сидеста и сидеста сашендсь прязонза, што 
тись сон аф аньцек кальдявста, но и подлайста, сяс мес сон васькаф- 
несь. Эстейнза каендась, што зря нолдазе сёрмать. А сяльде тага озаф- 
незе седиенц, што пади сёрмась тяфгак и ляды лангти апак листь. 
„Кржа ли тоза сай сёрмада, сембонь проверякшнемс эряви целай аппа- 
рат“,—арьсесь сон, сяс мес мялецоль, штоба тяфта и лисель, кода арь- 
си, лиякс мярьгомс, штоба козовок юмаль сёрмась. Сяс можна арьсемс 
кода марязе прянц, мзярда илять сувась пялонза Лапин и кизефтезе 
сонь:

— Мезе тон арьсят колхозонь председателентень колга?
Провалов стясь, кармась кияксть кувалма якама. Сон марязе, кода

кармась трнатома. Мяленза срадсть. Эсь потмова сон кармась тага сю- 
цема прянц. Лятьфтазе, мзяра одта тись колхозса Тишкин, хоть и рабо- 
тай аф кунара. Сонь честнайшиц вешсь, штоба сон азолезе видеть. Но 
видеть азоманц пельсь. Тоса сась прязонза—а виде, атказамс, и раз тоса 
аш фамилия, жалобась ляды тяфтак. Провалов ётась весть, кафксть, 
тоса Лапинть лангс апак ватт азозе:

— Мезе мон азан? Азан мон фкя: сои пара ломанць.
— Но монь кядьсон жалоба, коса корхтави, што сон прянц вятезе 

мархтот грубайста.
Провалов яфодезе кяденд:

^  Ламос няендихтень, но ашихтень сода, што тон тяфтамат.
— Кодаман?—ашезь шарьхкоде Николайсь.
— Уставонь колсият,—вдруг пеедезевсь Миньков и тя пеедемац 

бта оду шачфтозе Николайть: сон шарьхкодсь, што парторганизациянь 
секретарсь колганза мялензон ашезень полафта, сяс кизефтезе:

— Мезень проверка моли?
— Тон сяда лац должен содамс,—вдруг серьёзнайста азозе Миньков и 

Николайти марявсь, што Миньков аф педа-пес тейнза верондай.
— Шавомак тязк, мезевок аф содан,—мярьгсь сон.
— Симондят, кле... Колсесак демократиять...
— Зрявихть фактт...
— Фактт, фактт,—дразнясь Миньков.—Кда сёрмадсть, значит фактт 

улихть...
— Но вдь мон работан тонь мархтот, парторганизациять сельме 

инголе. Тинь косоледе, мес тейне инголе ашеде корхне?
Миньков люпштазень лафтувонзон:
— Ся и тевське, мон кода секретарь, ашень приметне мельгат 

тяфтама фактт. Может мон кальдявста ванонь, ашень няе?
Миньков стясь, ётась комнатава меки васу.
— Конешна, может монга эльбядень, но вдь велеса целай органи- 

зация и лисенди...
— Мезе?
— Лисе.нди, васькафнихть. Но тя аф кальдяв. Тя сёрмась тага весть 

кошардомазь варжакстомс фталу, кода минь работатама и работаме, пра- 
вильна ли тиендеме...

Тя виде, но мзяра нервада, цебярь пингта сявихть ня кляузат- 
не!—ювадсь Николайсь.

Миньков пеедезевсь, шаштсь Николайти, путозень кядензон лафту 
лангозонза:

— Минь, конешна, тонь мархтот тяфта и тюрелеме, кда няелеськ, 
што кие-кие колсесыне советскяй закоттнень. Но вдь тон тяк юксне, 
хотя минь и эрятама социализмаста коммунизмав ётама пингть, но ётк- 
сонк нинге аф кржа, кода корхтайхть мегаллуркне, „шлакта". И синь 
шорсихть и кармайхть шорсема тейнек. И апак тюрьхть мархтост аш 
кода. Эрявихть синьге тиемс настоящай советскяй ломанькс, минь пин- 
гонь ломанькс. И тяда башка,—Миньков пеедезевсь,—вдь аньцек стал- 
мотнень сяськомаса, тюремаса календакшневихть ломаттнень волясна, 
воспитандакшневихть настоящай коммунистт.

Сувась Лапин. Сон шумбракстсь Николайть мархта, а мзярда маря- 
зе, кие инголенза, пеедезевсь,

— Ну, кода?—кизефтезе Миньков.
—• Фкявок факт аш вйде,—азозе сон.
— А кодама выводсь?
— Тяда инголе эряви нинге корхтамс коммунисттнень мархта,—азо- 

зе Лапин, —эста аньцек можна корхтамс выводонь колга. Мзярда коч- 
касасть коммунисттнень?

— Тяни аньцек ванды шобдава,—азозе Миньков.
— Стане и тисаськ,— мярьгсь Лапин и варжакстсь Миньковть лангс.
Миньковсь панжезе ни кургонц, штоба согласиндамс мархтонза, но

тяса прянц няфтезе Николайсь.
— Аф, Лапин ялгась, кода кельк, а тяфтама тевса эряскодомась 

аньцек шорси. Тя кизефкссь эряви ваномс аф кой-кода, ланга-лунга, а 
сембе ширде,—азозе сон. —Кда жа пуромомс шобдава, то сембе кар- 
майхть эряскодома работама, аф, эряви сяда оцю пинге тя кизефксть 
ваномс.

Николайсь корхтась кемоста, верондазь, што корхтай видеть.
— И тяда баш ка,—сон аф ламос лоткась, кода бта вешендсь сяда 

цебярь валхт.—Коммунисттненди тя ули урок: карматама сяда цебярьста

Миньков варжакстсь частонзон лангс.
— Паксяв эряви молемс. Тячи беседазе тоса.
— Эста марса мольхтяма,— анокста азозе Лапин.
Синь ламос мольсть апак корхтак. Ётазь велеть. Види ширеса тар- 

гавсь сянгяря лугась. Сяда ичкозе няевсь шуди Мокшеть сиянь лен- 
тац. Сон мольсь лугать эзга и кяшендевсь вирть эшксс, кона вельхтя- 
фоль, кода бта сенем качамса. Кись тусь тозерть ёткова, кона ульсь 
туста и сери.

— Ну-ка, арака, ваксозонза,— пеедезь мярьгсь Миньков Лапинти.
Ся сувась тозерть ёткс, кона пцтай сонь сересонзоль. Лапин нотф-

незе кителенц, бта аноклась фотографировандамс.
Шутендазь мярьгсь Миньков:
— Няйсак, курок ётатанза.
— Да, цебярь урожай касфтоде.
Ки лангса сатозь Галянь, Миньковть рьванц. Сонь мархтоТнза ульсь 

комозьшка шаба.
— И чкош  тяфта мольхтяда?— кизефтезе Лапин.
Галя шарфтсь, пеедезевсь валда пеедемаса, кона нинге сяда мазеп- 

тозе и одкстоптозе шаманц.
— Розьбрянь кочкама... и аф ломос ащемда меле поладозе: — кда 

кадсть нуйхне.
Лапин оцю мяльса корхнесь шабатнень мархта, шутендась:
— Мувихть ли тейнть розьбрятне.
— Кда кадсть, мусаськ,— отвечакшнесть шабатне.
— Анокламе бта аф кальдявста,— корхтась Миньков.— Аватневок 

надияфтсть работамс честнайста. Чуткихонь примеронц коряс организо- 
вандаме соревнования работать культуранц инкса...

Лапин кулхцондсь. Тоса азозе:
— Мяльсь тя пяк пара, но содаф, што паксянь работаса оцю куль- 

турась можна сатомс аньцек машинаса работазь. А тинь,— сон вар- 
жакстсь перьфпяльге, кода бта кати мезе мялец няемс и кодавок сон 
аф повонды инголенза ,~ а  тинь тяса кати мес кядьса нуйда башка ко- 
дамовок машина аф няеви. Косот комбайнатне, мес паксясонт фкя- 
вок аш?

Миньков кеподезе кяденц, ичкози няфтсь:
— А вона сят месть?
Лапин варжакстсь. Ичкозе, району моли кить туркс ащи пиче вир- 

нять малава меки-васу якасть колма равжа точкат.
— Сятнень мон няйсайне. Но вдь ся аф тинь паксясь.
Миньков пеедезевсь.
— Тяни сявок минь, марс шовордаськ паксяньконь. Сяс и няйсак 

кодама тозерсь, аф кода лия кизотнень.
И виде, тяфтама урожай Лапин мзярдовок ашезь няенде. Тозерть 

пряц кенерсь и зёрнась оцюволь, но ш*ужярсь сянгяряль и начколь.
— Кенеремста пизем ашель, сон тусь, мзярда прятне тюжялгодсть 

ни. Вов мес тяфтама. Сяс пока комбайна аш кода нолдамс,— азозе 
Миньков.

— Но тоса работайхть, кодама разницась?— няфтсь Лапин вирть 
шири.

— Разница ули. Тоса модась шувар. Тозерсь кенерсь и шужярьске 
коське. Тоза минь но.тдаськ сембе комбайнатнень, а тяса колмошка 
ш и ,  шужярть тюжялгодомс, сави нумс КЯД1С8. Мезе тият? Савсь оду 
тиемс планоньке, но аш мезевок, комбайнатне синцень сявсазь.

Паксяса работайхне синь учсезь ни. Капанять бокс палка вельде 
Миньков стяфтозе Кореять оцю картанц и нуйхне оцю мяльса кармасть 
ванондома сонь лангозонза. Тяса ульсь бригадирсь Сапунов, колхозни- 
цатне Марусясь, Зинась, Митянь Полясь. Тясоль и Фроловть тядяц — 
Марфа, мезсь дивандафтозе Миньковть.

— Сембе содасасть Марфань. Сире ломанць сон и то сяда комсь 
процентт тись исяк, аф лядонды эздонза Фекла бабазевок,— аделазе 
Миньков.

— Мон мирть инкса сяда лама карман нушендома,— од вайгяльса 
азозе Марфа и стясь.

— Давай, давай, бабай, сатомасть, — пеедсь Маруся. Марфа баба 
нльне лоткась:

— А мезе арьсят, и саттядязь,— и прибавазе ужяльдезь:— эх, 
тяни ба тейне од пингозень.

Аф ламос беседась мольсь кизефксонь и ответонь коряс. Тоса нуйх- 
не срадсть эсь участкаваст. Миньковсь валхтозе картанц, шаштсь Лапинти.

— Пади, мяльце тинге лангс молемс?--- кизефтезе Миньков.
Од, аф кунара стяфнеф пичень столбатне, конатнень эзда нинге 

марявсь смолань шиня, вятсть электростанцияста колхознай тинге ланг- 
ти. Сонь вельхкссонза ащесть пулень равжа столбат. Возса усксевсть 
пулфне, меки-васу якасть бестаркатне и автомашинатне. Ровнайста шум- 
нась моторсь, кода оцю брамож морась сёронь чистендама „ВИМ“ ма- 
шинась, калдордсть веялкатне и тя шумсь марнек пандозе колхознай 
движокть чехиеманц и сложнай молотилкать шумонц, конань сон 
шарфтозе.

— Аф пяк кунара сембе механизманьке ульсь — вов тя движоксь 
и сложнай молотилкась. А тяни синь шумсновок аф маряви лия маши- 
натнень ёткса, гордость мархта азозе Миньков.

Тингть кувалмос таргавсть тозеронь кувака пандонят, Финцнень 
эса ащесь комбайнатнень эзда ускф сёрось, кона нинге апак чистен- 
даколь, омбоцеса—веялкань пачк нолдафсь, колмоцеса — прокс чистен- 
даф сёрось. Вакссост работасть стирьхть и ават.

Грузяф мащинась куцсь автовеснень лангс.
— Колма тоннатт 10 килограмматт,— азозе Паща Миронов, кона пут- 

фоль весовщикокс и кати мезе сёрмадсь блокнотозонза.
— Лама тячи прважаде государствав?— кизефтезе Миньков Пашань, 

кона любой пингть содазе, мзяра сёрода тяляф, чистендаф и прважаф 
государствати.

— Тячи 94 центнер,— отвечась сон и озась ворафть лангс.— А пара 
сёрось?

Сон тонгозе кяденц ворафти, таргась курмось чистай, тюжя, кода 
шта, оцю тозер, каязень омбоце кядезонза:

— Да, оцю весоц советскяй сёроть. Сонь тяни содасазь сембе мир- 
са,— гордость мархта мярьгсь шоферсь и кабинати озамста, кизефтезе:— 
Мзяра парохотт Индияв кучеме? А вдь эрь пароходти аф кржа тяльги.

— Давай, давай, давай!— марявсь вайгяль.
Миньков кеподезе прянц и молотилкать лангста няезе Проваловть. 

Сонь сельмонза кяшфтольхть равжа очкаса, кяденза эрязста сявондезь 
пулфнень и маштозь нолязь барабанти.* Молотилкась то глухойста шум- 
назеви, кода рнай зверь, то калдоргоды и вяшкозь моразеви, мзярда 
работай аф пяшксе вийса, кода бта веши ярхцамс.

— Давай, давай, давай,— пингста пингс эряскофты Провалов и вай- 
гяльсонза ульсь стама одксши, стама весёлай и радостнай ноткат, што 
Миньков дивандась: кунаркиге ашезе куленде сон Проваловть весёлай 
вайгяленц.

— Работась фатязе,— пцтай пилезонза азозе Мироновсь, азозе и 
якстерьгодсь: сон лятьфтазе, што ня валхне аф сонь.

Но Миньков афи варжакстсь лангозонза: сон сельмонь апак сявонть 
ванць Проваловть лангс и радовась сянь одкстомоманцты.

— Мезе аф тии ломанть мархта трудсь,— мекпяли мярьгсь сон, 
и азондозе Проваловть историянц Лапинти.

— А ванка кода маштозь работай,—азозе сявок и поладозе:— музе 
вастонц ломаиць.

тракторхнень перьф механизаторхне. Фкя тракторть ваксса ульсь 
бригадирсь — Комков. Сон васьфтезе Николайть валса:

— Тон улема тячи атёкшнень мархта стять.
— А тинць?— пеедезевсь ся.
— Минь тяфтама тевоньке, а тейть можналь ваймосемска.
Трактористсь Волков лиссь тракторть алда, кармась кочкама инст-

рументонзон. Сон аньцек тись тракторти перетяжка. Сонь полафтыец 
Петровсь озафоль ни кабинати и аф кирдезь ванондсь комбайнёрть Ку- 
чининть лангс, кона, кода капитан, агцесь комбайнать седнянц лангса.

— Курок срхкатама?
Ся ванондсь перьфпяльге тозерть лангс и яфчась прясонза.
— Учт аф ламос. Тят эряскода.
Сон нинге исяк ётазе участкать, кона эрявсь тячи лядемс, тись ра- 

ботанди график, конань эса лувозе сембонь: и агрегатть скоростенц и 
участкать кувалмонц, пингть, кона эряви участкать шаромс, кругть пло- 
щаденц и производительностть. Лувозе сембонь и хотя аф няфнесы, но 
сембе сяка таколдсь: кржа ли случайностьта может улемс? Тяфтаковок 
васта эстейнза аф мушенды, а тяса нинге то трактористсь, то штурваль- 
найсь эряскофтыхть.

— Аф пинге заводямс?
Кучинин валгсь алу, фатясь кядьсонза тозеронь масса: вов синь, 

кувака, стака, кода сельме мархта, тозер прятне, конат нюрьгсть пяшк- 
се оцю зёрнатнень сталмоснон эзда. Синь учихть эсонза, но Кучинин 
аф эряскоды: инголдат пяле част, а можна юмафтомс целай ши.

Кучинин варжакстсь частонзон лангс: пингсь ульсь 7 частт:
— Заводясть!— ювадсь сон, кода командир и аф эрязда тусь ком- 

байнанцты. Торазевсть тракторхне. Комбайнатне, кода кораблят, шерьх- 
козевсть и кажнайсь тусь тейнза максф участканцты.

Николайсь куцсь Кучининть ваксс. Графикть тиезь марса: комбай- 
нёрсь, трактористтне, сон и Миньков. Но Николайть пряста ашезь ли- 
сенде ся, кода ули ётафтф эряфс арьсефсна.

— Нолдак васенцеть!— ювади комбайнёрсь трактористти, мзярда пач- 
кодсь участкати, но сяс мес вайгялец аф маряви, ускозе сигнальнай 
пикскять.

Комбайнась ушедсь нума. Николайсь ащесь комбайнёрть ваксса и 
ванць инголи. Ичкози, мянь вирти, таргавсь тозеронь паксясь. Сонь лан- 
ганза ётнесть волнат. Ровнайста шумнай тракторсь, пингста пингс нолни 
трубастонза качамонь суркст. Комбайнань мотовилать кувака пацянза 
люпшнесазь тозер прятнень хедерть пеелензонды. И аф лама шингта 
меле тозерсь, кода янтарнай струя, шуди бункерти.

Кучинин ашесь штурвалть ваксса, ванондсь частонзон лангс. Васенце 
кругсь ётафоль 24 минутаста, омбоцесь з а н я с ь — 23.

Комбайнась станяк тёждяста мольсь сёроть ёткова. Молембачк шам- 
невсь бункерсь и тозерсь усксевсь токть лангс. Кучинин няезе, што 
тиф цебярь тев, колмоце кругсь ё таф '22 минутаста, нилецесь — 20-ста.

Ётазь сисемеце кругть. Вярде, туцяфтома чистай менельста аф ужяль- 
дезь пидесь шись. Сонь лучензон ёткса кенярдезь морасть жаворонкат- 
не, кода бта радовасть цебярьста моли работать лангс. Пси кожфсь глу- 
хойста шумнась разнай вастса работай машинатнень шумснон эзда.

— Аф пси, аванят?— кизефтезень Кучинин аватнень, конат обслужи- 
вандазь копнительть. Сят кеподезь пряснон, пеедсть:

— Малость ули, но кирдемшка, да Мокшеське ичкозе,—■ отвечась 
фкясь, конань Николайсь содазе эстокиге. Тя ульсь Ольга, сон тунда 
собранияса цебярьста отвечась Проваловти.

— Стака?— кизефтезе Николайсь и кармась тейнза лездома.
— Сталмода минь аф пельхтяма,— тяфта работазь мяльце касы.
Кучинин максозе штурвалть помошниконцты, валгсь алу. Мельганза

тусь Николайське.

— Шумбрат, Провалов, кода эрьсят? Маряйне аф тазат ня шитнень, 
работама лоткать лисендемда.

Ся аньцек комафтозе прянц и нльне тол валдса няевсь, кода як- 
стерьгодсь.

— Ульсь аф ламос,— цють марявиста азозе.
— 01 Няйке, Норкин ялгась, кода сон тячи работась,— азозе вакс- 

сонза ащись.
Миньков стясь, шашфтозе инголенза кагодкять, азозе:
— Ну, мезе мле, састь сембе, панчсаськ собраниять?
Кочкафоль президиум.
— Вал макссеви обкомонь представительти Лапин ялгати.
Ся эстокиге стясь, срафтозе кядьсонза трубканякс мянтьф кагодкять 

и кеме аськолксса тусь президиумонь шрать ваксс. Няевсь, што тейнза 
привычнай тяфтама тевсь и прянц вятезе, кода знакомай ломанень ёткса.

— Кизефксть ни азозе Миньков ялгась,—ушедсь сон,— обкому сась 
колхозонь председателентень-коммунистть Николай Тишкинть лангс жа- 
лоба. Штоба аф занямс тинь пингонтень, мон сонь лувса.

И ровнай вайгяльса сон кармась лувома. Ушетксста нинге Николай 
шарьхкодсь, што муворгофнесазь сонь стама тевонкса, кодамот ашезь 
тиенде. И хотя логикась корхтась, што сёрмати аф шарфтыхть оцю 
мяль, сонь копорьганза ётась кельме трнатома и сонць марязе, кода 
акшелгодсь шамац. Коммунисттне кулхцондсгь кашт апак мольхть. Ань- 
цек Миронов эрь фактть азомда меле дивандазь яфчазе прянц. Мару- 
сясь кулхцондсь, пингста пингс ётафнезе ванфонц Лапинть лангста Ни- 
колайти и меки. Прянь нолдазь ащесь Провалов и няевсь, кода палозь 
палыхть пиленза. Райкомонь секретарсь Норкин ащесь сетьмоста, няевсь 
кати мезе арьси, но шаманц коряс стака ульсь шарьхкодемс, мезе.

— Ну, вов и сембе,— азозе Лапин лувомда меле.
Аф ламос комнатаса сетьмоль, сембонь ульсть комафтфт прясна.

Тоса марявсть салавань вайгяльхть: кармасть корхтама фкя-фкянь марх-
та. Миньков ванондсь сембонь ланга, Лапин ашкодозе кагодть и кармась 
учема кизефкст.

Кулевсь Марусять вайгялец;
~  А кие тянь сёрмадозе?
— Сёрмась фамилияфтома.
Марявсь, кода сембе сетьмоста таргазь ваймоснон.
— Эста аш месть ванондомска,— азозе Сапунов.— Трус сёрмадозе. 

Прянцка пели няфтемс.
Сявсь вад Галя:
— Сёрмась корхтай эсь инксонза. Эсонза аш сёрмадыть фамилияц, 

аш, значит, правдавок,— нюрьхкяняста азозе сон мяленц,
— Сембе сёрмась васькафнема,— сембонь инкса кемоста отвечась 

Миронов.
— А кода ваны сёрмать лангс сонць Тишкин?— вдруг кизефтезе 

Сапунов.
Николайсь нюрьхкяня корхтамасонза фкявок пункт ашезь прима лан- 

гозонза.
, Сявсь вал Миньков.

— Мон карман корхтама, кода коммунист и кода парторганизациянь 
секретарь, кона канды ответственность эрь коммунистть никса. Мезе мож- 
на азомс Тишкинть колга? Работан мархтонза пяле кизода лама. Тя 
пингсь—оцю, штоба содамс ломанть. И монь ули колганза мялезе. Гру- 
бость ширденза мзярдовок ашень маря. Сюцемат стане жа. Честнай, 
тевонц содасы, колхозса кемоста ладязе дисциплинать. Ичкози аш коза 
якам с—колхозсь лисенди районца передовойхнень ёткс.

Фкя-фкянь мельге стяшендсть и сявондсть вал лия коммунисттневок. 
Корхтасть Галя, Сапунов, Марусясь. Тоса Мироновть пряс сась прос- 
той мяль.

коммунистть Проваловть мархта? Явсь массать эзда, юмафтозе сонь 
довериянц, и массась сонь ёрдазе. Сянь вастс, штоба петемс эльбятьксонц 
«яестнай работаса, сон эсь прянь няеманц вельде учсь, мзярда тейнза 
„ответственнай" работа максыхть. Минь странасоцк эрь работась важнай, 
почётнай. Сявомс, кепотьксонды, уборш,ицань работать. Васенда ваномс, 
кодама тя тев? А кда лацкас шарьхкодемс, сянь эзда, кода сон кармай 
работама, пяшкотькшнема обязанностензон, ламода ащи ломанень шум- 
брашинь ванфгомась. Или лия работа—трактористонь. Шинек-венек няйсы 
аньцек паксять и тракторонц, васенда ваномс скучнай работась. А дряй 
цебярь трактористти ули мзярда скучендамс? Сонь сембе работань пин- 
гоц заняф; эряви ванфтомс горючай, вельф пяшкодемс норманц, штоба 
лац работаль трактороц. А кда ломанць няйсы эсь пользанц, сон ули 
довольнай, тейнза кельгови эрь тевсь. И мекольцесь...

Норкин аф ламос лоткась и няевсь, што сон сонць цебярьста ашезе 
сода, кода азомс тянь. Аф ламос ащесь срмаф конят, и арьсесь.

— И мекольцесь,—аф лама пингта меле тага весть азозе сон и вар- 
жакстсь яснай ванфса коммунисттнень лангс.—Тя пяк цебярь, што Про- 
валов виде ваймоса лихтезе потмонц, мезевок ашезь сёпа. Тя, конешна, 
цебярь, хотя лиякс аш кода улемска, коммунистсь фалу должен корх- 
тамс видеть, кода ба стака азомс афоль уле. Но сяс, мес тись аф пар- 
тийнай поступка —эряви тейнза максомс порицания. Тяса мон марнек 
согласиндан Мироновть мархта, сяс мес Провалов пяк мувор партиять 
инголе, колазе сонь уставонц, выговорсь кржа.

— Ну, мезе мле, азфт кафта предложеният—выговор и строгай выго- 
вор. Путсаськ синь голосованияс. Может, кинь нинге ули предложенияц? 
Аш? Эста голосовандасаськ.

Мзярда азфтольхть предложениятне, Провалов кеподезе прянц. Хоть 
ульсь стака Мироновть предложенияц, но сон шарьхкодезе, што ком- 
мунисттне тиихть правильна. Сон няезе, конашкава прась алу.

Сон ашезе маря, кода Миньков сёлгозе собраниять, кода кармасть 
сраткшнема коммунисттне, кати-кие сявозе кядьта. Провалов шарфтсь.-

— Ладна, Павел Петрович, кие аф эльбятькшни... эздонк,—корхтась 
тейнза Миронов.

Ушеста марявсь Норкинть вайгялец:
— Ну, мезе Лапин ялгась, мархтон туят. Или мялезт тусь Тумоляйсь?
Тоса марявсь автомобилень кенкшкять сёлгомац, и машинась тусь.
Николайть сатозе Марусясь.
— Эх и пелендень инксот. Содаса, што сембе аф виде, а пелемась 

ашемань кадонда,—корхтась Марусясь. Николайсь ашезь отвеча. Сон 
прянц марязе тёждяста, кода бта лангстонза прась сяда пудонь сталмоса 
груз и анок ульсь работати, тюремати. Тя павазу шись марявсь Марусять 
эздовок. Сяс ламос мольсть апак корхтак, бта содазь, кда кармайхть 
корхтама, то тя чувствась юмай.

Аф ичкозе пильгснон эзда сетьмоста шудесь Мокшесь и ковть 
валдонц эзда сонь лангоц пиндолдсь, кода сиянь. Яфодсь кельме 
кожф.

— А сай пинге, и аф лама тянди лядсь, мзярда кошардсаськ работама 
эстейнек М окшетьке,—-мекпяли корхтазевсь Николайсь.—Сонь лангозонза 
строятама электростанция.

Весь пяшксель шумда. Аф дергунонь и кочколдыень, может, сятка 
юватькшнесть, но синь вайгяльсна юмсесть машинань шумть ёткса: 
валдоптф тинге лангста марявсь молотилкать калдордомац—тялясь вень 
сменась, унасть автомашинатне, конат колоннаса мольсть элеватору 
и шоссеть вельхксса ульсь стама жа валда, кода и шить.
1952 к.



Кельгсак тон паксянь работать, 
Павазцень тяста мусак. 
Мяляфтсак, тейне тон корхтать: 
Паксять розь морякс тисак.

Вагот машинатне ётайхть, 
Видеста вели .сайхть синь; 
Радиось Москуста корхтай, 
Сембось тя—велесонк минь.

Нява, ватт, пандонять ала, 
Ляйть од плотинась прудясь, 
Велесонк толхне веть палыхть, 
Мярьгат, тя Москунь ульцясь...

Семботи ули жа пинге:
Кядезон эрьке кундак,
Эряфсонк таргавсь минь киньке 
Тяфтама панжи тундас...

к.

ГУЛЯНЯ

Менельть алу кядь кучкастон 
Нолдань акша гуляня.
Лиендть, нармоннязе, тяса, 
Марнек масторозень няйк.
Аф стак иттне пара мяльса, 
Гулю, мельгат яфчайхть кятть, 
Мярьгат, эздот тяса няйсазь 
Мирнай эряфонь шинять.

1952 к.

ТУМОНЯ

Мяльнень кенярдемась пети: 
Мани фкя тундань шиня 
Мон колхознай пакся пети 
Вирьста кандонь тумоня.
Мон сонь озафтыне. Эрявсь, 
Катк сон тяса виияй,
Ялга мархта, кода перяфкс 
Коське вармать каршес стяй.

1952 к.

— Анна Андреевна.
— А монь лемозе Кирилл,— и няемок, што лекторти нильгемоньда 

лама киза, а сон кеветиешка кизода сяда од, изезе аза эсь отчестванц.
— А кода отчестваце ?—конюхть апак учсек кизефтезе Анна Андреевна.
— Петрович.
Аньцек кенерсь конюхсь сотомс седёлка пиксть, фатямс кядезонза 

вожиятнень, алашась пильгонь-прянь синдезь ни комотсь вастстонза и 
бта уезь-уйсь тялонь кить эзга, сонь пильгонзон алда ловонь покольхне 
лийсть кафцьконь эльс и шамас. Кшнинь поласне то эчке, то шуваня 
вайгяльса морасть ловонь такор кить эзда.

Анна Андреевнась прянек эцесь тулупть потмос и врьгазть лохматай 
понац кяшезе сонь якшамть эзда. Тяни марнек арась инголенза, кода 
сон, нинге од и весяла стирькс, комсь кафтува кизода инголе, тяфта жа 
валгсь тя станцияти, тяфта жа сонь васьфтезе тяка колхозонь сире, мази 
тюжя сакал аля и кизефтезе: „Гражданка, тон подвода вешендят?“. Тяфта 
жа сон ульсь ашкотф лямбе тулуп потмос, тяфта жа кенордась колхо- 
зонь алашась, но эста, комсь фкие кизостонь Анкати няевсь, што ала- 
шась мольсь сяшкава савор, сяшкава савор, и нильгемонь километратне 
сяшкава таргавсть, што думандась аф сатови синь песна.

Аньцек лама километрань ётамда меле, мзярда шляятнень алда Ор- 
ликть пиндолды равжа копоренц лангс эвондасть шофт и сетьмось сон, 
Кирилл Петрович кизефтезе:

— Ашеть кельме?
— Спасиба, Кирилл Петрович, кода пянакудлангса ащан. Тя кинь 

тяфтама ваймонь идинясь?— няфтсь Анна Андреевна тулупть лангс.
— Колхознай, председательскяй.
— И аньцек азоронте якай эсонза?
— Аф, так кой-мзярда сон щакшнесы. С оньулилия, учанькедень. А 

тянь, врьгазоннеть минь макссесаськ вов тяфта, саф ломаненди.
— А мес жа мярьктяда председательскяй?
— Мес? Вов мес,— ушедсь азондома колхозонь конюхсь.— Кунара 

ни, колхозоньконь васень шинзон пингста, минь велесонк работась кол- 
хозонь председателькс...

— Авась вишкста шарфтозе конюхть шири прянц, яфодезе фталу 
тулупть воротниконц, но алашась алу пантт вишкста тусь ардома, и ко- 
нюхти тага савсь гальцянзон перьф ашкодомс вожиятне.

— Т-шь, т-шь, Орлик, Орлик, т-шь!
Анна Андреевна сембе сяка изь кирде и кизефтезе:
— Ну и мезе?
Но конюхсь нльне исцень маря лекторть ня валонзон, старандась 

лоткафтомс Орликть, а мзярда алашась ётазе седть и кармась куцема 
пандти, сон нолдазень вожиятнень и тага ушедсь:

— Ся кизотнень, значит, минь колхозозонк ульсь кучф председа- 
телькс двадцатипятитысячник, Москуста, значит, рабочай. Мон сонь аф 
мяляфтса, тейне эста ульсь сембоц котошка киза, но, азондсазь, ёню ульсь 
алясь и мянь тнярс лятьфнесазь сонь колхозникне. Конюхсь аф ламос 
лоткась, а меле прибавазе:

— Да-а! Вов сон ульсь председатель, так председатель! И болтт куз- 
нецяса тиенькшнель и пянакудонь марама машнесь. Корхтайхть, киндинге 
грубай валоц ашель, а сембе колхозникне, кода родной аляснон почи- 
тандакшнелезь. Эсь кондямонза, корхтайхть, и рьвацка ульсь, агроном. 
Сонь кядьсонза озафнеф садоньке инь цебярсь районца. Вов кодама ло- 
матть Москусь кучсесь колхосненди. Аньцек аф ламос, сембоц киза да 
пялешка савсь тейст работамс... Но и кулацкяй отродьятненди инксост 
сатсь...

Конюхсь изезе няе, мзярда Анна Андреевнась марнек вельхтязе ша- 
манц, а сяс сонга лоткась азондомда, тага тозердазень вожиятнень и 
ювадсь алашать лангс.

кафта цёранянза, конат эста ванцть учань стада. Тейнза эста ульсь пяк 
ужяль ёмланясь, кафкса кизоннестось, конац аньцек цють няендевсь 
учатнень фталда и весть пялес кулоста ускозь паксяста: тапазе общест-^ 
веннай букась. Но ашель вастсонза Марфа бабань кудняц. Ся унду по- 
кольть вастста валдопнезь ульцять колма оцю вальмат...

Нинге лама живой ломань: пялес нищайхть, сязентьфт, сяряди сельме 
мокшават и тяконь пингова пяляз, хитрай кулакт стясть Анна Ан- 
древнать сельме инголенза Карчага велеста, мзярда синь саворне молезь 
пачкодсть велеть кучкас. Велеть кучкац, конац ащесь оцю площадьста 
н сядонголе фкя песонза ульсь церькавсь, а омбоцеть песа Борискять 
оцю крыленця мархта кабакоц, тяни ульсь перяф частаколса и ловть 
алда няевсть нинге аф оцю шуфтонятнень прясна. Ульцять кувалмос 
стяфнеф столбатнень пряста лампочкатне валдопнезь ульцятнень и кут- 
тнень.

— Тейне мярькф тонь ускомс, значит, видеста квартирав,— пшкядсь 
конюхсь и лоткафтозе алашать.

Анна Андреевнась отвечамать вастс ушедсь кизефнема велень пост- 
ройкатнень колга. Конюхсь ряц-лац няфнезень велень советть, клубть, 
средняй школать, радиоузелть, колхозонь правлениять.

— А вона тоса, велеть фтала, мезень постройкат?
— Сяда маластось — больницяньке, а сяда ширестось — одс строяф 

ветпунктоньке,— отвечась конюхсь.
— А коста квартира мутама?— аньцек тяни мрдась конюхть кизефк- 

сонцты лекторсь.
— Мутама,— и аф лама куд вельф конюхсь лоткафтозе алашать фкя 

крыленця пес.
— Кирилл Петрович, тон колхозонь правленияв суват или аф?
— Обязательна, тейне эряви, значит, азомс, што ускихтень.
— А счетоводонтень аф няйсак?
— Кода аф няйса, самай тейнза эряви азомс, сон парторгоньке.
— Тя пяк цебярь,— кенярдезь пшкядсь Анна Андреевнась.— Мон 

эняльдян тейть, макск тя кагодкять тейнза.— Сон таргась зепстонза за- 
писной книжканя, конань потмоста ужеда усксь анокс аноклаф нилева 
мянтьф лист кагодкя.— Кирилл Петрович, аст эздон спасиба заботанкса 
и энялькс, штоба сон ванды кемоньшка частс шобдава аноклальхцень 
тейне ня сведениятнень.

Конюхсь лездсь тулупть каямста и стукась кенкшкяти. Мзярда азор 
авась панжезе кенкшкять, сон ювадсь:

— Примак инжить,—и пцтай тошказь прибавазе:— Антк-симтьк. 
Ульхть шумбра, Анна Андреевна!

Аньцек кенерсь Анна Андреевнась каямс одёжанц, ловкайста, пцтай 
алякс, азоравась ушедсь пульхкома пянакуд инголе и курокста шрать 
лангс эвондасть пал мархта рястаф модамарьхть и самовар. Кода изь ат- 
казакшне модамарьхнень эзда инжись,<азоравсь эсь шустрай и энергич- 
най натурасонза покориндафтозе сонь.

— Тяшка ки лангста сать, да ништа можна пси ярхцамбяльфтома и 
чайняфтома!

— Спасиба, мон ярхцан,—отвечакшнесь Анна Андреевнась азоравать 
эрь кошардоманцты.

— Тяни ванды лекция тият тейнек?— бта аф смендазь кизефтезе 
азоравась.

Анна Андреевна шарьхкодсь, што азоравати азф ни, кие сон и ме- 
стеме сась.

— Бригадироньке тячи работамда меле азозе, што ванды илять 
кармай улема лекция. — Азомок тянь, сон пцтай апак няйхть, сувась спаль- 
няв и кроватть читордоманц коряс содавсь, што ацась васта.

— Тон ни тят пеняця, кда мезе аф тяфта миньцонк,— бта виноват- 
ста корхтась азоравась.—Минь вдь мокшекс, аф кода ошса.

76



Анна Андреевнась аньцек тяни варжакстсь кудть перьф и пцтай 
мезевок изь няе мокшенне.

— А лама тяфта эряйхть и якайхть, кода тон?
Азоравась азондозе, што улихть эряйхть сондедонза цебярьста и 

што стирьхне и цёратне якайхть ни ошеннекс.
— Тяни ни оттне вешихть аньцек кона котфста да парьхцинь. 
Ужендамда меле азоравась няфтезе, коза мадомс и кизефтезе Анна

Андреевнать:
— Толть матсаськ?
— Толть матк, а радиоть, кда аф шоряй эстейть, катк.

***

Шобдава, завтракамда меле, Анна Андреевна аньцек срхкась кол- 
хозонь правленияв, квартирав сувась кизос коре аф од ни, но чистайста 
нараф сакал ломань, колхозонь парторганизациянь секретарсь. Валхтозе 
вазенц, ёмла расчёстканяса вадердазень види боку кой-мзяра лятф шя- 
ярензон и шумбракстомста азозе эсь фамилиянц. Анна Андреевнась 
шашфтсь тейнза стул.

— Озак, Кулешов ялгась.
Кулешовсь, марямок эсь прянц аф инжикс, азоравать кядьста нар- 

дафтозе стадонга чистай шрать, акуратнай папканц эзда юксозень колма 
ширеста якстерь лентанянь соткскятнень, таргазень кагодонзон и ушедсь 
азондома эсь хозяйстваснон колга. Аф ваномок акша прянц и пужф ша- 
манц лангс, Кулешовсь пяк энергичкайста корхтась, мзярда азондозень 
артельть доходонзон, постройканзон.

— Вете колхост получакшнихть радио минь узелстонк.
Сон аф сяшкзва азондозень кодапт стройкатне, конашкава цифрат- 

нень, коза и мзяра карьхцяф ярмакта эрь стройкати.
— А кода жуватань раштафтома тевсь колхозсонт?— цифратнень 

ванондомда меле, мес-бди пеедезь кизефтезе Анна Андреевна.
Тя кизефкссь Кулешовть нльне бта эвфтезе, бта токазь сонь сярять- 

фонц, но сон арьсесь аф жалбамс областьста саф ломанти хозяйства- 
снон тялафчашинц лангс.

— Кода мярьгомс,— малость думандамда меле пшкядсь Кулешовсь.— 
Планоньконь пяшкотькшнесаськ,— и тага аф ламос ащемда меле приба- 
вазе,— и госудавствать инголе совестеньке чистай.

— Мярьгат, чистай совестенте,— каготтнень лангс аф ламос ваномда 
меле пшкядсь Анна Андреевнась и сонць карандашса тиендсь коль- 
цянят цифратнень перкф, коса няфневсть жувататнень доходсна.

Кулешовсь кеподезе прянц, сонь сельмонза васедсть Анна Андре- 
евнать сельмонзон мархта и меки комафтозе прянц.

Анна Андреевнась няезе, што Кулешовсь изезе сода, мезе отвечамс 
и, штоба аделамс тя корхтамать, азозе, што сон обедта меле сувай прав- 
ленияв и моли колхозть объектонзон ванома.

Кулешовти мекпяльдень валсь марнек изь шарьхкодев и сон ки- 
зефтезе:

— Ёрат ваномс минь хозяйстваньконь?..
— Да, и жу-ва-тантень...— пялес пеедезь азозе тя валть Анна Ан- 

дреевнась.
— Пожалуйста, пожалуйста,— отвечась Кулешов.
Мзярда Кулешовсь мрдась правленияв и кизефтезь сонь лекторть 

колга, отвечась:
— Ну, брат, оржат лектороньконь сельмонза. Кодак отчетоньконь 

сявозе кядезонза, мярьгат бта эрь цифрать сонць тяштезе. Агроном сонць. 
Обедта меле ёрай объектоньконь ваномс.

— Тя мезе тяфта: сон лекциянь лувома сась или ревизиянь тие- 
ма?— пеень пачк кизефтозе колхозонь председательсь Бурёнковсь.

— Сонь лекциянцты обязательна эряви содамс минь хозяйстваньке, 
Николай Николаевич, и аш месть пелемс, кдатиианализ минь работань- 
конди, катк няфти минь афсатыксоньконь лангс. Сон ломанць Обкомста: 
тейнза сяда няевихть минь лафча вастоньке.

— Соньфтомонзонга тиихть анализ, кинди эряви. Сась лекциянь лу< 
вома, катк луви лекция,— и Бурёнковсь кеподезе стулть лангста эсь 
копонашка теланц, крьвязсь стадонга якстере шамац и тяни бта мар- 
нек юмась сонь ёмла шалхконяц куяв ш,ёканзон ёткс.

— А тинь няфтесть электростанциять, радиоузелть, клубть, катк 
сон ванпыне, хе-хе-хе, —штоба годямс председательти пшкядсь кенкшть 
малас озаф тарвазкс мянтьф колхозниксь Рыскинць.

Председательсь сяда лама мезевок изь карма корхтама и, аф вано- 
мок эчконц и серенц лангс, ёфси теждяста лиссь правленияста. Но изь 
кенере кода эряви эсь мельганза сёлгомс кенкшть, эстокиге мрдась 
меки и, кирдемок кенкш ручкати, кинди-бди пшкядсь;

— Азость, катк кильдихть лекторти алаша и хозяйствать ванома 
мархтонза кучесть Карпычть.

— Кода инзамаса ётасть азороньконь ланга,—пшкядсь ащихнень ёткста 
колхозонь садоводсь Киреевсь, мзярда Бурёнковсь лиссь правленияста.

— Од нинге, а вдь оттнень мархта тяфта эряй,—шкафста мезе-бди 
вешендемста саворне эцезень эсь валонзон Кулешовсь.— Аньцек малость 
тонады кодама-кодама тев, аньцек кули эсь колганза лямбе вал, эсто- 
киге ушеды думандама, што аньцек сон вии, аньцек сон сембонь со- 
дасы, —аделазе корхтаманц Кулешовсь, сонць озась вастозонза и панчсь 
шкафста таргаф кодама-бди счетоводнай книга.

— Ниле кядьса-пильгса шашнезь, Ефим Иванович, тожа ичкози аф 
туят,— аралась председательть эса колхозонь комсоргсь Белкинць,— 
Ётасть ни сят пинкне, мзярда велеса улендсть аньцек „мужикт". Пинге 
ни улемс настоящай деятелькс.

— Эряви молемс аф ниле кядьса-пильгса, Боря, а кеме аськолксса, 
и содамс, куване молемс, коза молемс и кода молемс. Вятемс оцю тев— 
тя аф пяштеня шулгомс. Пяштенянь шулгомста и то можна синдемс 
пейцень. Тяфта, Боря браткяй.

Правленияв сувась Анна Андреевнась и, шумбракстомда меле, апак 
кизефтть каязе пальтанц. Сембе шарьхкодсть, што сон кармай работама 
и сяс тяса ащи колхозникне фкя-фкянь мельге лиссть правленияста.

Анна Андреевна вешезе колхозть киза кувалмонь планонц и отчё- 
тонц и шава шрать ваксс озась синь ванондомост.

Обедта меле колма часттненди, кода и ульсь надияфтф, тяза сувась 
правлениянь членць, кодгемонь ветиешка кизоса Андрей Карпович Чер- 
новсь. Сон шарфнезень кафта шири лохматай сельме ширьхконзон, галь- 
це ужеса нардазень оцю лешаф усанзон и, бта киньге сяда лама изь няе 
правленияста, шумбракстсь счетоводть мархта и кизефтезе, коза молемс. 
Анна Андреевнась сельме ванфса, очканзон пачк, меразе атять пильгста 
пряс и, бта изезе сода мезе тиемс, ушедсь щама пальтанц.

— Андрей Карпычсь няфтьсы минь сембе хозяйстваньконь,—пшкядсь 
Анна Андреевнати Кулешовсь, но стряндамок, што Черновсь аф содасы 
лекторть, пшкядсь:

— Тя ялгась—обкомонь лектор, тячи тии тейнек лекция, а лекция- 
да инголе ёрасы ваномс хозяйстваньконь.

Чернов атясь, конанди однек-сиренек мярьгондсь Карпыч, няемок, 
што лекторсь анок ни, пшкядсь;

— Туме?
Кирилл Петровичсь хотя и аф исяконь алашаса, но стама жа щуст- 

райса, ускозень Анна Андреевнать и колхозонь правлениянь членть 
Андрей Карпычть велеть пес, коса ащесть жуватань ферматне.

Синь кафцьке сувасть пятистеннай кудти, коса эрясть дояркатне 
и фермастонь лия работникне. Стенатнень, поталакть и кияксть эзда

няевсть плотниконь узерень и рубанкань свежай слетт. Фкя ужети аф 
уряднайста ульсть марафт лофцонь флягат, лофцонь меркат, тракс по- 
тяма ведаркат. Тяса жа скомня лангс ульсь ладяф сепаратор, конац 
мес-бди нльне апак вельхтяколь марляса. Голландкать перьф пикскя ланг- 
са коськсть марля лоскоткат, конатнень пачк, улема нинге шобдава ульсь 
педяф лофца. Омбоце комнатаса кафта топчаттнень лангс ульсть ацафт 
вастт, а лия кафта топчаттне ульсть шавот и ащесть эзем вастс. Сте- 
натненди ульсть повфтафт колма плакатт, конатнень эзда фкять эса 
няфневсь кода тиемс лесопитомник колхозса; омбоцеть эса ульсь няфтьф, 
коса касфнемс зеркальнай карпть и колмоцесь азондозе, кода ёрямс 
удобреният самолётста.

Анна Андреевнась ушедсь кизефнема перьфканза пуромф доярка- 
тнень тракснень породаснон колга, мзяра потяйхть лофца, кода анцазь 
тракснень и мзяра макссихть силозда. Сидеста дояркатне изезь сода мезе 
отвечамс и савсь отвечамс инксост Карпычти.

Анна Андреевнать пяк мялезонза тусть учань фермать постройкан- 
за. Тяса нилецьке бокова строяф картт учатненди, а кучкати строяф 
лямбе карда вероскятненди.

— Тя монцень архитектурась. Кеветие киза ни якан тя скотинать 
мельге, содасайне сонь сембе повадканзон,—мярьгсь Глухов.

Мзярда Аяна Андреевнась кизефтезе кодама приплод сон получа- 
кшни учатнень эзда, фермань заведующайсь Глуховсь аф кенордазь 
вадердазе тюжя сакалонц и ёфси обычнайста отвечась.

— Кой-кона кизоть аньцек малость сядода вельф, а тя кизоть веро- 
засть ни сяда сисем эрь учать эзда и нинге кармай улема.

— Сембе тя пара, а понада нараде финцт варяганди эрь участа. 
Мес тяфта?—кизефтезе Анна Андреевнась.

— Уча лад аш, кальдяв породась,—отвечась овчарсь, кодгемоньшка 
кизостонь атясь Глуховсь.—Тя кизонда обязательна раматама цебярь 
породань боратт.

Тувонь фермась ульсь велеть омбоце песонза и сон таргавсь ляй 
берякть кувалма. Тя вастсь ульсь содаф и Анна Андреевнати. Изь сата 
сонь терпенияц педа-пес ётамс сембе фермать и лиссь боконь кенкшева. 
Тяса сонь сельме инголенза ащесь примитивнай, ширемф, ташта карда, 
конанди кунара ни исть токсе ломанень кятть, но коса Анна Андреев- 
нати ульсь содаф эрь шочконясь, эрь олгонясь, эрь столбась. Мезевок 
апак каштордт тусь тя ташта кардть пяли, сувась пялес сёлкф ортать 
эзга, меки-васу ётазе шава кардть. Сельме инголенза повсь ортань стол- 
бать эзда ёфси модать ваксса явф морга юрсь. Сон токазе тя моргть 
пильгсонза, варжакстсь конюхть лангс и шура валса азозе:

— Тя столбась, Петр Кириллович, тожа кодгемонь ветие километ- 
рань песта ульсь ускф.

Конюхть лядьсь мялезонза, што ня валхнень азозень сон илять, но 
изь шарьхкоде, мезенди синь тейнза меки лятьфтазень лекторсь.

— Карпыч,—тяни ни пшкядсь лекторсь атяти, конад ся пингть ме- 
зе-бди ванондсь сарайть омба пес мараф инзаматнень ёткса.—Пильгце 
аф сярятькшни тя юрть эзда?

— Кунара ни пчкясь,—пеедезь отвечась Карпыч, но эстокиге ду- 
мандазевсь, коста тянь содасы тя ломанць. Лядьсь мялезонза тя стол- 
бать озафтомац, мзярда тя юрсь сязезень марнек сонь эсь кодаф сенем 
понксонзон и, кода пеельса, мянь пакарьс лазозе сонь пильге пукшонц. 
Сон мяляфтозе, кода эста пильгстонза шудерьксокс мольсь версь и 
колхозонь агрономсь, аньцек институтста саф стирнясь Анкась фатязе 
эсь прястонза акша руцянянц и аф пелезь, аф виздезь сотнезе сонь 
пильгонц. Ёндолкс куфтолгодсь сонь прязонза тя кунардонь тевсь и...

— Анка, Анна Андреевна, вдь тя тон... Тон ни аф содават, сире- 
деть, эчкомоть... Кода тяза повоть, коста?

— Лекциянь лувома и тияк варжамонт сань.

— Пара, пара, Анна Андреевна, што шисат и шумбрат,—сяда лама 
бта изезе сода мезе азомс, но курокста бта стряндась.— Ну, мезе тяса 
ащетяма, аряда куду.

Конюхсь ашезе шарьхкоде, мезень тя тяфтама знакомайхть васедсть, 
но няезе, што атясь и лекторсь маластонь ломатть, а сяс сон курокста 
панезе тяза алашать.

Сяда тов, электростанциять ваномста, синь апак лотксек корхтасть. 
Карпычсь азондозе, кода эряй сонь хозяйкац, Поля баба. Поля бабань 
лятьфнемок, Анна Андреевнась азозе, што сон мянь тнярс мяляфтсыне 
сонь пси пачакзон.

— Э-э, кодама пачат ульсть эста. Вов тяни пици сон, так пици. 
Эста ашель сонцень траксоц, а рамаф вайста пачась казяма. Ну, а кли 
мяляфтсайть, сейчас кенярьфтьсаськ Поля бабать и надияфттама иля- 
денди пси пачат. Аде ширезон.

— Спасиба, Карпыч, но тяни тейне аш мзярда, эряви анокламс лек- 
циянди, а лекцияда меле обязательна суван пси пачада ярхцама. Атясь 
согласиндась и синь явсть.

Сисем часттненди колхознай клубсь пяшксель ни колхозникта и 
колхозницада. Анна Андреевнать пяк тусть мялезонза апак штукатурен- 
дак пичень тюжа стенатне. Акша кагодстонь диаграмматне и якстерь 
материалста лозункне пяк мазиста няевсть кода штаса валф стенат- 
нень ланга. Сценать лангса аноклаф кафедрать перьф ульсть повфнефт 
ни Анна Андреевнать диаграмманза и картанза. Синь нльне пиндолдсть 
сценать вельхксстонь пяк валда лампатнень эзда. Кафедрать лангса палсь 
абажур мархта настольнай лампа. Сембе тя тиендезе клубть кода-бди 
торжественнайкс. Ингольдень рядса, коса ащесть лекторсь и партийнай 
организациянь секретарсь, озасть ветешка аньцек суваф аля.

— Вов председателеньке,—няфтсь Кулешовсь аньцек озафнеГнь эзда 
фкять лангс.

Анна Андреевнась венептезе кяденц и шумбракстомста азозе эсь 
лемонц.

— Анна Андреевна Силина.
— Бурёнков, —отвечась председательсь.
Анна Андреевна ладязень очканзон и варжакстсь председательть 

лангс, но тя ломанць тейнза тяфта жа аф содафоль. „Тя од поколе- 
ниять эзда“, думандась сон.

— Ушедсаськ,—тошкась Кулешовсь.
Мзярда кафцьке куцсть сценать лангс и озасть шрать ваксс, Куле- 

ш озсь таргась анокс аноклаф кагодкя, эсь пачканза нинге весть лувозе 
эздонза лекциять теманц.

— Ялгат, Обкомть лектороц Силина ялгась тейнек луви лекция 
сянь колга, кодама задачат путсь минь партияньконь XIX съездоц ве- 
лень хозяйстваньконь инголе.

Эсь лекциянц Анна Андреевна ушедозе аф кенордазь, шарьхкоде- 
виста. Азондсь сон то кафедрать, то 'картать маласа^, то шашфнесь 
диаграмматнень малас и эздост няфнесь цифрат. Сембе кепотьф прят 
кулхцондсть Анна Андреевнать азондоманц и тя кеняр! фтозе сонь.

— Партияньконь съездоц азозе, што сёронь урожайть касфтомац,—- 
мярьгсь Анна Андреевнась,—ульсь и сяда товонга лядонды фкя инь оцю 
заботакс минь колхозниконьконди. Тя, конешна, аф сяс, мес минь по- 
лучакшнетяма кальдяв урожай. Аф, минь странаньке тяни тозеронь 
касфнемаса сембе мирть эса занязе вгсенце вастть. Мзярда нинге 
ашельхть минь колхозоньке, тозеронь касфнемаса сембе мирсь сюко- 
някшнесь Америкать, Канадать, Арг;^ентинать инголе. А тяни?—Анна 
Андреевна кеподезе вяри суронц и гордайста азозе:

— Минь, минь странаньке занцесы васенце вастть тя золотаньзёр- 
* нать касфтомаса. Лама странань народ содасазь русскяй тозер почфста

паньф калацять таньфонц. Тяни ни Американь, Канадань и Аргени-

тинань господатне урожайнь касфтомаса спорявихть мархтонк стане жа. 
кода ёньцта лисьф карлик ёраль ба сяськомс силач.

Сембе рахазевсть.
Анна Андреевна аноклаф ведьса начфтозе кургонц и тага ушедсь: 

—Кода тянь сатоськ?—бта кизефнезень колхозникнень.—Мезе тейнек 
лездсь? Тянь тиезе минь партияньконь ёнец и народоньконь энтузиаз- 
мац. Колхознай веленьке арась мирса инь передоБОй велень хозяйствакс. 
Минь странасонк эрь тёжянь гектарть лангса работайхть кемнилие 
трактор, а, кепотьксонди, Францияса—сисем, Италияса—ниле, сембоц 
ниле к)й-кодама тракторнят.

Мекпяли саф и крайняти озаф Карпычсь шерьхкозевсь вастсонза и 
козкстомань пачк тозердазе мяштенц, сяда вяри кеподезе прянц.

— Дайте ванцаськ, кода аськолятада тинь тя оцю кить эзга,—тага 
ушедсь лекторсь.

Марямок ня валхнень, колхозонь председательсь бта сяда крхкаста 
озась стулти, види кядьса фталу вадердазень кудряв шяярензон.

— Хозяйстванте тинь оцю, и цебярьста тонадоде оцю хозяйствань 
вятема. Марнек полафтость велентень шаманц. Мон содаса, што кол- 
могемоньшка кизода инголе аф кржа куд илять-илять валдопневсь 
шявса. Ашесть сотце тинь, кода касондсь тозерсь и кизонь-кизонь ве- 
леряйхнень ламосна ашезь сода калацять таньфонц. Сенди тише да ведь- 
лапшт касондсть колхозда инголе пойматненди, коста тяни тинь комозень 
центнер каньф тарксетяда эрь гектарста. Улема сембе содасасть Иван 
Петрович Белкинть потомстванц: сонь аляц, брадонза и сонга ашезе 
сотце, кона пяльде щафнемс ашкть алашать сялдазс, а тяни сонць стар- 
шай конюх, фкя цёрац тракторист, а омбоцесь электрик колхозсонт. 
Комозьшка кизода инголе велесонт кивок изезе сотце, мезе стамсь ра- 
диось, кинось, да месть корхтамс, ся пингть велесонт кудста кудс ме- 
ки-васу якаль трахомась и лама сире ломань сельмоста мянь тнярс 
няевихть сонь следонза.

Анна Андреевнась корхтась энергичнайста, оцю мяль мархта и, бта 
тянь сембонь азондозе аф ся ломаттненди, конат тянь сембонь кандозь 
эсь лангсост. Бурёнковсь тага шерьхкозевсь вастсонза, лафту лангстон- 
за люмбафтозе фталу прянц и тяни бта сон кулхцондсь аф пилесонза, 
а инголи венептьф улосонза.

— Но тяда лама тевда нинге эрявитиемс колхозсонт,—ёфси спокой- 
найста ушедсь лекторсь кургонц начфтомда меле.—Сембода оцю аф са- 
тыкссь колхозсонт ся, што тинь аньцек фкя боконтень цебярьста эжне- 
састь шинять инголе, а омбоцеть мес-бди кирдьсасть эшксса. Мон 
корхтан животноводствантень колга. Мезьста тинь сявость миллионда 
лама доходть? Каньфть и тише видьмотнень эзда. Сяс сембода оцю 
заботанте—тя каньфсь и тишесь. Но мон ёран кизефтемс, мес жуватань 
раштафтомась хозяйствасонт аф почётса? Тёжянь и кафта сядот литра 
лофца траксста!.. Тя мезень доход?

— Минь траксоньке кальдяфт,—-кие-бди пшкядсь залста.
— А кие виноват,—ушедсь тага Анна Андреевнась. —Кие виноват? 

Но нльне нят траксне максольхть аф тняра лофца, кда синь андомс ко- 
да эряви.

Бурёнковсь тяни ни путозе эсь вастозонза прянц и нльне сонь шу- 
кадезе, няемок аф согласнайль Анна Андреевнать мархта.

— Андомс траксть топодемс тишеда, тя нинге аф сембе,—тага 
ушедсь лекторсь.—Штоба потямс лофца, да ламалофца, траксти эрява 
сочнай корма —якстеряпст, силос.

Анна Андреевнась аф ламос лоткась и, бта сонць аньцек тяни ку- 
лезе тя фактть, саворне, но кяжиста прибавазе:

— Силосонди ульсь витьф шинжарома, а коса сон?
— Каяде сельмог шинжарма видьмотнень лангс и кадость жува- 

татнень сочнай кормафтома. А кодама цебярь мастерсь учань касфто-

маса Иван Петрович Глухов атясь, а толксь? Кодама толксь? Тинь 
сембе учанте аньцек цють сеельда оцюфт. '

Парторганизациянь секретарсь азозе докладть аделавоманц, Вете- 
кота кизефксонь каршес лекторть отвечамда меле вастстонза стясь кол- 
хозонь председательсь. Сон чинонди рядонди кеподезе кяденц, бта 
вешсь вал, но изь карма учсема разрешения, куцсь сценать лангс и 
арась лекторть вастс.

— Ялгат,— ушедсь саворне Бурёнковсь, но сембонди шарьхкодевсь, 
што кафедрать ваксса тяни ащи аф председательсна, а поколь кяж .— 
Ялгат, минь кулхцондоме цебярь доклад, тя пара. Но мон ёран кизеф- 
темсь лектор ялгать, сембе ли колхосне минь республикасонк получасть 
тняра доход, мзяра минь? А? Лама ли колхоз, миндедонк башка, сёр- 
матф республиканскяй Почетонь доскати? А? Тон, лектор ялгай, минь 
тиемасть аф моли ярмакокс. А минь мярьктяма тяфтане: минь „Якстерь 
тяш те“ колхозоньке ульсь и кармай улема передовойкс.

Минь тоньфтомот содасаськ, кельгома лектор ялгай, кода касфнемс 
дохоттнень...

— А мес жа аф тиендьсаськ?—сятявняста кизефтезе эсь председа- 
тельснон садоводсь Киреевсь.

— Сяс мес тонь ашедязь кизефне,— пейнь пачк и пялес коньф 
сельмот отвечась ня валхнень каршес Бурёнковсь.

Сон ёрась нинге мезе-бди азомс, но аватнень ёткста марявсть лама 
вайгяльхть, а сяс изь шарьхкодев, мезе корхтасть, но шарьхкодевсь фкя, 
што синь кинь-бди и мезенкса-бди апрякайхть.

Кулешовсь стясь и пцтай ювадезь пшкядсь:
— Тинь мес вдруг сембе, тифтенянь корхтада.
Аватне лоткасть. Стясь вастстонза дояркась Судакова Настясь, ко- 

нань сембе сотцезь мазиста мораманкса.
— Азк-ка, Николай Николаич, мес каньфонь звенатне эрь кизоня 

получайхть дополнительнай пандома, Тише видьмонкса тожа получайхть, 
нльне пчеловоттне эрь кизоня получайхть лама медь дополнительнайн- 
ди, а минь, дояркатне, аф сяка тяштенять алу што ли шачеме?

— Вельф пяшкодесть планонтень и тиньге получада!— ювадсь кар- 
шезонза кие-бди залста.

— Да, вельф пяшкодесть планонтень и тиньге получатада,—тяка жа 
валхнень азозень председательсь.

Авась тяни ни ёфси кяжиста отвечась председательти:
— Монць што ли аран лофцокс, кда аф максыхть сяда лама 

траксне?
Дояркась нинге мезе-бди азсь, но колхозникнень рахамаснон пачк 

сон изь маряв. Мзярда Кулешовсь лоткафтозень рахамда, тага кулевсь 
дояркать вайгялец:

— Тяк юксне, Николай Николаевич, што траксть лофцоц—кяль пря- 
сонза,—азомок ня валхнень, дояркась озась.

Тага, кода нешке, уназевсь залсь. *Кулешовсь комась лекторть ши- 
ри и азондозе, мезе мокшекс корхтась дояркась. Тя пингть залса тага 
кулевсь Бурёнковть вайгялец, конац лопатьфтозе Кулешовть терпениянц:

— Тейть, Николай Николаич, тяса фкявок кальдяв вал ашель азф, 
а тон, кода рдазу пракстат, лапият сембонь шамас. Тейть нльне цебярь 
совет аш кода максомс. Тяфта аф аньцек аш кода молемс инголи, но 
и можна марнек колемс и каладомс. Докладчиксь лихтезень минь кой- 
кодама афсатыксоньконь. Видет ли сонь валонза? Конешна, видет. Ко- 
дама доход эрь кизоня получакшнетяма жувататнень эзда? Партийнай 
организациясь аф весть няфнезе, што каньфсь и тише видьмотне усксазь 
сембе хозяйстваньконь, а жуватаньке вашенякс ардыхть тя усфть вакс- 
са. Партийнай организациясь и правлениясь исть мярьгонде тейть навсе- 
мс кяденьконь кирпицень тиемати. Штоба тиемс кирпицть, эряви тиемс 
производства, а тон киньге ашить кулхцонда и ёрать менельть ала тиемс

кирпицть. А мезе лиссь? Пцтай кафта тёжятть трудоши путоме сёвонти, 
а сёвонць лядсь сёвонькс.

Апак плхтак—тя аф кирпиць. Тундань рдазть пингста сембе тиф 
кирьпицне срадыхть. Вов коза вяти ськамот азорондамаце и расчётфто- 
ма работамась.

Кода тол навасть Кулешовть мекпяльдень валонза председательть 
алу, но сон вастстонэа изь стя. Сон изь смедонда колхозникнень пингста 
сялгадомс парторганизациянь секретарть мархта, кода тя эряй правле- 
нияса и партийнай собранияса, мзярда Кулешовсь, кода и тячи, корх- 
несь председательть псишинц и аф расчёгливостенц колга. „Кемоньксть 
мерак—весть керьк"—вов Кулешовть обуцяц и тянди ёрась тонафтомс 
эрь колхозникть. Изезе кельгонде Кулешовть тя обуцянц предсеца- 
тельсь. „Тоньфтомотка содасазь" — можна сидеста кулемс сонь кург- 
стонза, а сембода пяк мекпяльдень ниле кизотнень, мзярда сонь инициа- 
тиванц коряс колхозсь ушедсь каньфонь витцема и конань эзда доходсь 
касфтозе колхозть доходонц и кеподезе лемонц.

Тяфта лиссь и тячи. Сон ёрась и Кулешовти и Анна Андреевнати 
мярьгомс: „Тоньфтомотка содасазь", но содазе, што тяса аш кода
мярьгомс.

Кодак Кулешовсь аделазе корхтаманц, сценать малас шаштсь прав- 
лениянь членць Андрей Карпович Черновсь. Сон изь кенере вешемс 
вал, но Кулешовсь тянь шарьхкодезе сонць и макссь вал Карпычти.

— Тячи минь пяк цебярь и радостнай васедеманьке,— ушедсь Кар- 
пычсь.— Сон цебярь и радостнай сяс, мес...

— Мес цредседателентень сифонттяда,— кода коняс эрьхтезе атять 
колхозонь цредседательсь.

— Тон нинге одат, Николай,— тяни ни кяжиста ушедсь корхтама 
сире Карпычсь.— Кинди, кинди, а уш тейть, Николай, эряволь кулх- 
цондомс тонафтф и опытнай ломаттнень валснон. Тон арьсят, што мил- 
лион да пяле доходсь тя сембе ни, мезе эряви сатомс? Тон эрьсят, што 
минь колхозоньке тяштьф Почётонь республиканскяй доскати и тянь 
эса сатф сембе, мезе эряви сатомс? Тя аньцек ушеткс оцю аськолксса 
молемати.

Карпычсь аф кенордазь путозе сценать лангс вазенц, вадердазень 
прястонза седой шяярензон и бта, мярьгат, ёфси аф сире, а од Черновсь 
лиссь колхозникнень инголи, кода сон аф весть тяфта корхнесь эсь ве- 
леряйнзон инголе нинге революциянь кизотнень, мзярда сон матросскяй 
курткаса, марса беднякнень мархта ладясь велети советскяй власть, 
мзярда синь велень аф оцю партийнай ячейкасна организовандазе ва- 
сенце колхозть.

Тяни Карпычть лангса аш матросскяй куртка, но сонь виде седиец, 
валда ёнец лядсть мянь тнярс. Мянь тнярс сонь кяденза аф пелихть 
работада и кялец аф пови видеть азомста. Сонь тянди тонафгозе сире 
пингонь стака и казяма эряфсь. Мянь колхозу сувамс сонь пирьфсонза 
вестенге изь марьсев траксонь вайгяль, а тяни сон, Карпычсь, кода и 
сембе колхозникне, эряй зажиточнайста.

Сембе содасазь, што Карпычсь аф кельгсы лишнай корхтаманц, эрь 
валоц арьсеф и вастсонза. Вов мес сонь ёфси аф вишке вайгялец це- 
бярьста марявсь сембонди.

— Васенцеда ли моли баснясь жуватаньконь кальдявшиснон колга? 
Аф, аф васенцеда. Бедась ся, што минь муме кафта родниконят, коста 
шуди минь доходоньке. А мес жуватань раштафтомась апак тик кол- 
моцекс родникокс? Мокша ляйсь мази, козя келишинц и оцю веденц 
мархта вдь сонь веденза пуромфт лама мелкай родниконяста. Пинге ни, 
пинге ни шарфтомс жуватаньконь оцю доходонь участкакс. А мезе тян- 
ди эряви? Эряви ф кя—заботендамс синь колгаст...

— Тон стама жа членат правленияса,— тага изь кирде председа- 
тельсь,— кодаман и мон, а мес аф заботендат?

— Да, мон стама жа членан, кода и тон, но аф председателян,— 
стамка ровна вайгяльса отвечась Карпычсь.— Давай ушкорхтатама видес- 
та. Правлениять ётай кизоть нльне ашить кизефне, штоба силосонди 
видеф шинжарматнень кадомс видьмонди. Омбоце кизось кошярятядязь 
кизомда траксненди организовандамс лагерь „Белкань ляйбрять“ малас, 
коса аф кядь ала ащемать сюнеда юмси жуватань раздольясь. А тон 
месть? Тонь ответтце фкя: „Аш мзярда тя тевть мархта возьсемс". Тей- 
нек содаф, што цебярь ломаттне башка витцихть розь, штоба сонь нин- 
ге одняста лядемс и тунда андомс жуватаснон сочнай кормада, а минь 
лишнай зёрна кизонда пельхтяма максомс жувататненди.

— Минь аш тяфтама возможностеньке,— тяни ни ёфси сетьмоста 
пшкядсь председательсь.— Витцихть кормат сят, конатнень лама мода- 
дост, а минь эрь мода пакшеньке тевса.

— Ломань кургса эрь марьнясь ламбама, Николай Николаевич,— 
тага апряказе сонь> Карпычсь.— Тянь тон корхтат сяс, мес минь изеськ 
тяряфне вешендемс мода свежай корманди. Можна видемс корманди аф 
лама гектар парина? Можна, эряви аньцек урядамда меле ся вастти 
путомс удобрения, и модась тага сявсы эсь випнц.. Заботась аф пяк 
оцю, но ветень крда рамасы эсь прянц.

Залса аш кашт моли. Карпычсь таргась зепстонза акша руцяня, нар- 
дазень конястонза ливсь путькснеиь и тага корхтазевсь:

— А тон, аляняй, кяжиять Анна Андреевнань лангс, конац тячи 
минь тяса вадердамазь малость песоконяса.— Тянь эса Карпычсь аделазе 
корхтаманц, сявозе вазенц и срхкась эсь вастозонза озама ни, но пред- 
седательсь тага изь согласинда Карпычть мархта, тага кода кяжи атякш 
стясь вастстонза:

— Тя катк тонь шовсихть песоконяса сембе, а монь копорезе аф 
барабан, штоба всякайсь, кие афоль са тяза, гайфнель эсонза.

Карпычсь лоткась и бта, мярьгат, шуфтомсь эсь вастозонза, но ме- 
ле ёфси аф сирекс, проворнайста, виде струнакс шаштсь председательть 
инголи, кшморондазе кафцьке кядьса вазенц и аф вишкста, но сембе 
залти марявиста ушедсь:

— Ну, аляняй, аф цёразят, мон ёфси лиякс корхталень мархтот.— 
Сон вишкста шарфтозе Анна Андреевнать шири прянц, а тоса няфтсь 
сонь лангозонза кядьса и нльне трнатозь пшкядсь:

— Вешть прощения ня валхнень инкса, вешть прошения, безумец! 
Тон содасак, кие тя ломанць? Ся, што минь лямбе лангоньке и ярхца- 
тама тозеронь ляпе кшида, тяса—тя ломанть трудоц. Тя ломанць миртть- 
рьват, кода партиять инь цебярь цёрац и стирец, изезь ужяльде Мос- 
кунь цебярь эряфснон и минь стака пингстонк састь тейнек лездома 
колхозоньконь строямста. Тон содасак или аф, што синь версост валф 
минь^ паксяньке?

Анна Андреевна малость лофташкодсь и ушедсь очканзон нар- 
нема. Кулешовсь стясь вастстонза, стясть вастстост лама колхозник. 
Анна Андреевна изезе маря ни, кодама валхт меле азондсь Карпычсь 
председательти, сон тяни ёрась лоткафтомс Карпычть и сяс мольсь 
сценать крайс, Карпычть малас. Но залть эзда Анна Андреевнать ма- 
лас шаштсь сире, но бодрай пчеловодсь, омбоце ширеста нежетькшнемок 
байдеконц лангс, шаштсь колхозонь садоводсь Киреевсь.

—- Андреевна! Да, тонат ли тя? Эстейнза аф верондазь кизефтезе 
Киреевсь.— Кодама шкай тонь тага кандонзе минь ширезонк? Мянь оч- 
катнень ваяхтомс ашихтень сода.

Анна Андреевна, няемок атятнень, курокста валгсь сценать лангста 
и шумбракшнесь синь мархтост.

— Шумбрат, шумбрат, „Мичурин"! Нинге шисат? А кода садсь?
Тя пингть кеподсть вастстост сембе колхозникне. Сяда оттне фкя-

фкянь кизефнесть, кие тя ломанць, а сяда сиретне пуромсть Анна Анд- 
реевнать перьф.

Колхозонь садоводсь Киреевсь ёрась азондомс садть раштафтоманц 
колга, но шумбракшнематне и кизефнематне изезь кадондаАнна Андре- 
евнать кулхцондома. Шаштсь тяза и Кулешовсь.

— Спасиба^ Анна Андреевна, лекциять инкса,— тяни ни валгсь 
сценать лангста Кулешовсь. — Сембе колхозникнень эзда спасиба!

— И председателентень эздонга?— рахазевсь Анна Андреевна, 
варжакстомок ся вастти, косоль Бурёнковсь, но сон эсь вастсонза 
ашель ни.

— А тон тят обижав, Анна Андреевна, лангозонза — ёфси спокой- 
найста пшкядсь Кулешовсь.— Сон минь фалу тяфтама, малость покаряв, 
но честнай и, эряви мярьгомс, ёнецка саты. Сон од нинге, пяк ни 
пси и аф кельгсы, кда сонь аф шнасазь. А жуватань водяманкса тячи 
сюцемасть пяк видеста. Тяса виноват аф аньцек сон, но и сембе ком- 
мунисттне,—и тяконь пес поладозе: —тон тяда инголе улеть колхозсонк? 
Мон маряса докладстот, што тон содасак веленьконь ингольдень нищай 
пингонц?

Лекгорть инголи, кода бта модать алда лиссь Рыськинць, сон пей- 
дезевсь и, няфнемок наксада пеензон, пшкядсь:

— Виде, виде, минь нинге аф тяфта эряфтама сюцемс. Сяда сиде- 
няста эряфтама кожерямс свежа кожфса и эряфтама сюцемс сембонь, а 
аф ськамонза аньпек председательть.

Анна андреевнась Кулешовть мархта корхнемста изь шарфта сонь 
лангозонза кодамовок мяль.

— Наверна, юкстайть тон Рыськинть?— оду вяшкозь вяшкозевсь 
сон.— А Вдь марса организовандаськ колхозть.

— Корхнематнень песна должен улемс,— пшкядсь Карпычсь, ве- 
нептемок Анна Андреевнать пальтанц, лездсь тейнза щамста. Аньцек 
мзярда лиссть клубста Анна Андреевнась, Кулешовсь, Карпычсь, мель- 
гаст ушедсть тушендома куду колхозникне.

Видеста клубста Карпычть пяли Анна Андреевнать мархта сувась 
Кулешовсь и Глуховсь. Пцтай кенкш лангса Анна Андреевнать вась- 
фтезе азоравась, конац пефтома палсезень сонь кафцьке щёканзон.

— Саты палсемс, тон давай пачатнень ушедыть,— азоркс пшкядсь 
Карпычсь бабаяцты.

Аньцек кулезе Анна Андреевнать саманц, эстокиге тяза ласьксь 
Марфа бабась.

— А тон пцтай ёфси изеть сиреде,— шумбракстомста мярьгсь Анна 
Андреевна Марфа бабанди.— Азонтк, кода эрят, тяни улема, колхозсат 
ни и колхозу тердеманкса пси ведь вальмава аф лоськият?

кафцьке рахазевсть.
— Дуракт улеме, дуракт, Аннушка. Мзяра цебярь, ёню ломань ос- 

корбиндаме, конат тердсть цебярь эряфти. Кие эста верондась, што 
тяфта кармай улема колхозса, вдь кода аньцек минь ашемазь эвфне, 
шобда мокшетнень? Спасиба тейть, мирдцти, ломаттнендй и советскяй 
властти. Тяни ни эрятама аш ков лац. Азонтк, милайня, коса и кода 
эрят тонць?

Кенордазень пачанзон Поля бабась. Сембе мргац ульсь валдоптф 
уштф пянакудонц эзда. Тжназевсть сонь пачкалгонза.

карпычсь тожа кадозень ськамост инжихнень и хлопочась эсь те- 
вонц колга: шашфтозе куд кучкати шранц, фкя тарелкати керьсесь вет- 
чина, а омбоцети клянцень банкаста марась маринованньй килькат. 
Сон нльне лоткафтозе радиоть, штоба афоль шорсе корхнемс, и озась 
шрать ужес, Анна Андреевнань малас.

— Тя сембе пара, Анна Андреевна,— ушедсь Кдрпычсь.—Мон нльне

пелян кизефтеманц, а коса тонь мирьдце, Василь Василич, кодама сонь 
судьбац злодейскяй ружьяда меле?

Анна Андреевна комафтозе прянц, бта вешендсь мезе-бди плманжа 
прястонза, но мезевок изь пов сельме инголенза, кеподезень Карпычть 
лангс сельмонзон.

— Изь удала, Андрей Карпович, сонь эряфоц... Пулясь повсь сонь 
легкайнзонды и ушедсь чахотка... Колма кизотка изь эря.

Панжевсь кенкшсь и якшамть шиньфонц пачк Карпычть шири су- 
васть садоводсь Киреевсь и Рыськинць. Рыськинць вельхтяф ор зепстонза 
таргась бутылка самогонка и путозе шрать лангс.

— Эряви угостиндамс саф инжить, х е -х е -х е ,— и пейдемань пачк 
няфнемок наксада пеензон, озась стенать ваксс.

Но Анна Андреевнась аньцек аделазе азондоманц, Кулешовсь 
тяни марнек шарьхкодсь, кие тя ломанць, и сяс, мес ся кизотнень 
сон ашель велеса, сонь интересовандазе тя тевть лац-ряц ащеманц и 
кизефгезе:

— Анна Андреевна, минь ётксонк аф весть кепсевсь тя баснясь, 
Весть ляцезь уледе кафцьке ранендафт или кажнайть лангс ляцсть?

— Стака тяни лятьфнемс ся пингонь тевть, но мянь тнярс лац мя- 
ляфтса сянь, што ляцемать пингста мон тиень доклад и тяфта жа, кода 
и тячи. ашень, шрать эзда ширеса, а Василий Васильевич ащесь озада 
президиумса. Мон мяляфтса, мзярда цингордсть вальмянь клянцне и 
циннязевсть пилене, мадсь сценать лангста толсь, но монь ингольден 
лампась нинге палсь и мон лац няине столть лангс лапотьф Василий 
Васильевичень...

Анна Андреевнась комафтозе прянц, стясь, таргазе кержи ожастон- 
за руцянянц и тусь спальняв.

Сембонди-арам, сяшкава вишкста тжназевсь каяф шапаксть эзда 
пачкалгсь, шго лияста паровозть паронь нолдамац аф сяшкава марявис- 
та тжнай.

Сянь, што мезе бди лиссь инжихнень ёткса, ш арьхкодезе Поля баба.
— А коса Андреевна?— но эстокиге содазе, мезе сонь мархтонза, 

путозе пешофтанц и кенордась спальняв.
— Месть горяскафнесасть...
— Што горясьафтоськ — тя кальдяв, — отвечась Карпычсь,— но што 

цебярь ломаненькса селтме ведь путькафтомс—тя аф кальдяв. Андреевна, 
а Андреевна, саты, озак пачада ярхцама, саты сире тефнень лятьфнемост.

— Но сире тефнень аш кода юкстамс, а то аф муви виде ки од 
тефненди,— пшкядсь Кулешовсь.

Карпычсь озафнезень сембе инжихнень шрать перьф. Поля баба 
кандсь столть лангс кафта тарелкаса мараф пачати пекшкаса шяняфтф вай.

— Тон, Марфа, озак Андреевнать ваксс и каваняк инжить.
Карпычсь аф оцю  бутылкаста нюрьхтясь графинц мезень-бди настой-

ка и пяшкодезень рюмкатнень. ^
Анна Андреевна лиссь спальняста, нардазень сельмонзон. Но Ку- 

лешовсь изь кирде и тага кизефтезе:
— Стака тейть, тейнь-арам, азондомсся пингоньтефне? Дайте лучи 

лоткафтсаськ тянь колга корхнемать.
— Виде, виде,—кенордазь пшкядсь Рыськинць.—Тинь, русне, Анна 

Андреевна, корхнихть; „^ие юкстафгь мяляфтсы, сянь таргамс сельмонц". 
Видеста корхтан? Тяни ни минь сяшкава ичкози аськолдаме инголи, 
што пинге ни юкстамс ся пингонь марстонь горяньконь. И мон хоть 
малостьке ёран петемс тонь седицень: эста минь кемоста каяме сембе 
злодейхненди. Вона Карпычсь содасы.

— Саты тянь колга, саты,—лоткафтозе сонь Марфа баба.
— Однака сире Карпычсь сонь ашезе кулхцонда. Сон кяжияфста 

шарфтсь Рыськинть шири и апак учсек кизефтезе:
— А мезенди эста тон шавить эсь аляцень?

— Да отвечак, мезенди тон тянь тиить?—пцтай ювадсь Киреевсь.
Рыс 1 кинць, кода капканц повф зверь, варжакстсь то фкять, то ом-

боцеть лангс.
— Тинь содасасть мезенди. Эста сембе содазь, што тя сон ляцсь 

ружьяса вальмава. Мон арьсень стане, лучи монць вятьса милициятнен- 
ди, и сон фатясь лангозон пеель. Вов мон и сонь пря ланга полянаса, да... 
изь арьсев и куломс. Но вдь сембе сяка ляцелезь?

— Тянь тиелезе ба Советскяй властсь!—пшкядсь Карпычсь.
Анна Андреевнась эвотьфста ванондсь кафта пяли, то атятнень 

лангс, то Рыськинть лангс. Но Рыськинць ёрась спокойнаста кизефтемс 
Анна Андреевнать:

— Анна Ачдреевна, фкя пингть колхозса тейне тисть оскорбления: 
ушедсть ноляма слух, што мон крьвястень спичка сценать лангса, бта 
мон валдоптыне сценать и меле ляцсть тонь лангозт. Ванат и тяниенге 
корхтайхть, бта алязень шавине сянгса, штоба кяшемс эсь тевнень. А 
вдь эста мон улень комсомолса, сембе виезень путнине колхозти. А Ку- 
лешовсь мянь тнярс аф верондай.

Силинась мезевок изь отвеча. Сембе изезь сода мезе азомс.
— А пачатне тага кельмость,—кяжияфста пшкядсь Поля баба.
Кулешовсь пиндолды сельмоса ётась сембонь ланга и бта лядьсь

мялезонза, што тейнза эряви тумс куду.
— Вдь мон аф ламняс сувань, траксозе должен вазыямс тячи, эряви 

молемс ваномс, хе-хе!!..
— Кивок сонь изь карма кирнемонза.
Мзярда вальмять ала лоткась марявомда ловть цятордомац, Анна 

Андреевнась кизефтезе азорть:
— Кодама сон ломанць?
Карпычсь нинге сембе кяжиста яфодезе кяденц:
— Минь кудсонк лишнай пине.
— Да, валазе сон ломанць,—тяфта жа кяжиста пшкядсь Куле- 

шовсь.—Но конашкава сон машты тевонь тиендема! Войнань карша ки- 
зотнень ульсь завхозкс колхозса. Ревизионнай комиссиясь мусь мельган- 
за оцю растрата, а тяса бах и ушедсь войнась! Правительсь шавовсь, 
и Рыськинць сембонь каязе сонь лангозонза. А тяни ёрай ниле пиль- 
ге лангса эцемс партияв.

Тя пингть стуказевсь кудонгольдень кеншкяти. Карпычсь лиссь пан- 
жемонза и сонь мархтонза сувась Бурёнковсь;

— Тон косолеть, ц ёрай ?—васьфтезе нинге кенкш лангса Марфа ба- 
ба.— Мес аф саят цебярь конаконь васьфтема?

Марфа бабань валонза, кода тозердазь Анна Андреевнать. Сон вар- 
жакстсь председательть и Марфа бабань лангс.

— Дряй тя тонь цёрась?
— А кода ина, тя самай Николайсь, конац ванць стада и конань 

тон паксяста муйть ранендафста, мзярда мирской букась тапсезе.
— Тя самай ся Николайсь?— и бта аф содамок нинге, мезе корх- 

тамс, сон кизефтезе:— А коса старшайсь?
— Ся шавф войнаса.
Но корхтамазсст шоворсь Андрей Карпович:
— Тя самай ся Николайсь, конац кассь пцтай анаф суском лангса, 

конань постуф локшеда башка ашель мезецка, а тяни... тяни, кода ня- 
ить тячи тонць, Андреевна, тонадсь аф аньцек цебярьста азорондама, 
но и прянь няема.

— Простиндамасть монь, пожалуйста, тячиень скандалть инкса, мон 
обижайхтнень, Анна Андреевна, и, Андрей Карпычень. Мон вдь изине 
сода...

— А кда аф знакомай ломанць, эста можна сялдомс?— кяжиста 
пшкядсь Анна Андреевна.

— Николай, мезе тон тиеть,— ушедсь Марфа баба седиень сярядезь

опрякама цёранц.— Дряй аф содасак, што тонь" ломанькс арамаце, минь 
козя эряфоньке, тонь славаце и ёнце тиевсть аньцек сяс, мес Анна Анд- 
реевнась и сонь мирдец путсть лама вийда мокшетнень нужаста, ни- 
щайнь эряфста лихтемаснон инкса.

— Мон аф дивандан, што тон, Бурёнковсь, постуфкаста касоть пред- 
седателькс, но мон дивандан лиянь лангс: коста тон сявить тняра 
гонорть? Кие тейть мярьгсь юватькшнемс колхозникнень лангс? Тон 
нльне юкстайть, што колхозса азорсь аф председательсь, аф тон, а кол- 
хозникне. Синь тонь кочкадязь сянкса, штоба тон Уставть коряс вяте- 
лить тевть и честнайста пяшкотькшнелить синь решенияснон, мезе синь 
арьсихть общай собранияса, а тон? Нинге кржа ся, што кальдявста 
вятьсак синь хозяйстваснон, но нинге юватькшнят лангозост.

— Сон миньцонк корхтай стане,— ушедсь Кулешовсь.— Кода по- 
стуфсь локшефтома — аф постуф, стаие и хозяйственниксь обуцяфтома— 
аф хозяйственник.

Бурёнковсь мезе-бдй ёрась отвечамс парторганизациянь секретарти, 
но сонь каршезонза арась тядяц, варжакстсь цёранц сельмос и пшкядсь:

— Тейть, цёрай, аш мезе азомс. Мон ба тонь вастсот аньцек кулх- 
цондолень и путнелине прязон ня виде валхнень.

— Нльне постуфти локшесь аф эряви,— ушедсь Анна Андреевнась, 
мзярда Марфа баба аделазе корхтаманц,— кда сон цебярьста анцыне 
и эсь пингстонза симдьсыне жувататнень. А кда корхтамс хозяйствен- 
никть обуцянц колга, то тон, Николай Николаевич, тяк юксне, што тон 
инголькиге политическяй руководителят, политическяй воспитателят, а 
тоса ни хозяйственникат. Тон кепотьк эрь ломанть, эрь колхозникть 
достоинстванц и ответственностенц, кулхцонтк сонь советонц и няйсак 
тонць, што тейть аф эряви лия кодамовок обуця.

— Спасиба, Анна Андреевна, спасиба тейть лямбе, пара валонкса,—- 
ушедсь Бурёнковсь, но Анна Андреевнась пеедезевсь и кизефтезе:

— А няемс, аф пяк лямбот синь васенда ульсть тейть, Николай 
Николаевич?

Поля бабась тага ушедсь кяжиякшнема, што аф пачкотькшни оче- 
редсь сонь пачанзонды. Сон тага путсь шрать лангс псинят и, мзярда 
цингордсть клянцень рюмкатне, кафцьке бабатне оцю мяль мельге ва- 
дендсь вайса инжихненди пси пачат.



А. Малькин

ЛИРИЧЕСКЯЙ КЯРЬМАЗ

Нг * ♦

И эрьси стане: сарду кяттне 
Тунда, инь сюнерди илядня, 
Утясазь и сязьсазь марлю панчфть, 
Никсасазь и ердасазь пильгалост, 
Инь кельме седихть пульса валозь 
И шабрань саду ёряйхть ванф.
Од шуфтоняда садса лама,
Но мон аф карман зря утямост, 
Синь ётксост марлюнязе кассь:
Пяк ламос вешендень сянь тяста, 
Муй касы садозон од васта,
И юроц ули пяк крхка.
И ломатть корхтайхть, шуфтонятне 
Киняснон фкя-фкянди най вятнихть 
Од панчфснон мархта эрь тунда. 
Мон эсот вешендень и каземс 
Пяк ёран ваймонек судьбазень,
Аф панчфонь сязезь, шутендазь.

*

Кись пяк кувака, ламос якамс,
Аф такор—молемс ули стака.
Тияне вии эряфсь сай.
Ванк, ляйнясь шачи шудерькскаста, 
Хоть моли саворне иляста,
Но сяка моряти сон прай.
Аф стак пяк вешендень тонь эсот, 
Мон ёрань молемс най кядьбесот,
И молель седиеньке фкакс.
Вдь эста аньцек марлюсь панжи, 
Мзярда валдопты тундань ши, 
Садовниксь эряф саду макссь.
И кда тиеви сукс саду,
Сон марнек шуфттнень ланга срады, 
И сивсы марлюнять суднянц;
А кда арьсесак сай вандыть,
Тонь пялот кивок сукс аф канды, 
Аф гии эряфозт зиян.

* *

Тон кода марлюнят и панжат,
Фалу тихтяма минь тундань ши,
Мес ялга ёткста тялеть ляд,
И ёмла тараткятнень шналезь 
И вельхкссост паваз тяшттне палольхть 
И марса валдоптолезь садть.
Мон аф катте, штоба кармаль 
Од ронгцень кельмофтома вармась,
И эцель ваймозт тялонь эйкс.
Мзярда садса шуфттне марса 
Фкя сиде рядса ялгакс арсихть,
Синь даволть каршес аф пульзяйхть. 
Миндейнек стане эряф ётамс 
И радостть, горят марса содамс,
И сембонь тяни явомс пачк,
Сяс фалу воляньке пяк оцю,
Судьбаньке сотнеф эсь народсонк,
И киньке тейнза най панчф.

Г. Пьянзин

КОЗЯ СЁКСЕ

Сась ни, сась—од козя сёксесь,
Наряжаф перьфпяльсь зрняса;
Вирьхне, саттне нряснон сотнесть 
Якстерь парьхциень руцяса.

Вов ни лиихть каркт вирть вельфке 
Мельцек-мельцек лямбе шири.
Сёксень шить кувалмоц сель фкя,— 
Мярьгат эйндась и кирендсь.

Акша тёсса вельхтяфт пирьфне; 
Трактористське нандста алу 
Карксай кели паксять перьфке 
Лядыкс боразданц ловалу.

Пара мяльса сувси сёксесь 
Эрь колхозникть валда куду,
Сон и якай инжи ёткса,
Сон и бозать мархта шуди.

И вов честнай трудта меле 
Тись сон урожайнь нраздник.
Учи тячи сембе велесь 
Козя сёксеть эзда казнет.

Сась народсь, цють саду тяльги, 
Гайняйхть велеть келес морхне;
Васень вастти озафтсть кельгоэь 
Козя паксянь од геройхнень!

Вов баянць уставась, таргавсь,
Ушедсь мази кштима морот:
Сад кучкаса коське нарга 
Комотсть кштима стирьхть и цёрат.

Стирьхне седяйхть ряцок-ряцок, 
Карань-каршек, кядень пецек!
Синь няк цебярьста работасть,
Сяс удалафста кассь сёрось,
Кямонясна показь-покайхть,
И колхозса кайги морось.

ОД В А Й Г Я Л Ь Х Т Ь

И. Кишнякое

А ЗОР

(Рассказ)

Колхозонь председательсь Илюшин лиссь артельть кузенцяста пара 
мяльса. Да и кода аф кенярькшнемс сельхозартелень руководительти! 
Сёронь урядама сембе инвентарсь ни колхозса аноклаф нумати. Меха- 
низаторхневок, кода содазе сон, анокт хуш ванды лихтемс эсь комбай- 
наснон паксяв.

„Кенерьхть куроконе, козяшиньке, а минь мельганк тевсь аф аш,и. 
Зёрнаняньбес урядатядязь тонь“,— эсь пачканза азозе Илюшин и вар- 
жакстсь види шири, тоза, коса омбоце полеводческяй бригадань алашаяь 
картгнень фтала келемсь „Марстонь вий“ крупнайготф колхозть розень 
паксяц, конань лангса, бта моряса, вармась панць инголенза волнат... 
Варжакстсь, и сельмованфоц, курькстомок кенярькшни сёронь акша-тю- 
жя участкать эзга, лоткась кафта ломаттнень лангс, конат ащесть бри- 
гадать алашань кардонц ортанзон ваксса. Фкясь эздост ульсь сери, кось- 
кана, кели шнаса карксаф равжа гимнасгёркаса и галифе брюкаса. 
Омбоцесь—серес ёмла, но эчке атя, конань марнек мяштенц кяшендезе 
равжа сакалоц. Кафцьке ащесть фкя фкянь каршеса бта „смирна" коман- 
дань коряс и мезень-бди колга калякондасть.

„Указаният максси бригадирсь эсь старшай конюхонцты",— пееде- 
зевсь Илюшин и, крьвястемок папироса, тусь корхнихнень шири. Мзяр- 
да маладсь тейст, сон кулезе серес оцю, шуваня алять кеме вай- 
гяленц:

— Бригадирсь, азк, мярьгсь. Вете минутада меле штоба улель тяса!
Атясь эрязста тусь прикдзть пяшкодема.
Колхозонь председательсь шири пувордазе кургонц, бта сусксь пи- 

ж е марь. Сон аньцек аф лама кизода тяда инголе аделазе сельскохо- 
зяйственнай институтть и меляти самс раЬотась агрономкс и сяда кельго- • 
зень аф калгода, моргу байдекокс ащи валхнень, а сятнень, конат 
азондовихть седи ваксста и пачкотькшнихть кулхцондыхнень седис, хотя, 
коста эрявсь, маштсь вешема пяк кемоста. Сяс и, улема, кельгозь кол- 
хозникне серес аф оцю, аф ламода курносай и эчказа трва председа- 
тельснон. А омбоце полеводческяй бригадань бригадирсь, мекланкт, 
колхозникнень мархта корхтамста лувондозе сембода цебяренди ан1 цек 
приказонь азондомать, лиякс, сонь койсонза, ашель кода сатомска бри- 
гадаса кеме дисциплина. „Аф бригадир-воспитатель тя Сокоровсь, а шут- 
тне содасазь мезе“,— тихтедсь Илюшинонь пряса мяль ортатнень маласа 
ащи од алять колга.

— А-а, председатель ялгась!— ювадсь Сокоров, кодак приметазе 
Илюшинонь.— Шумбранят!— И венептезе тейнза сонцень шуваня сур 
кяденц, хотя тя шиня синь няихть ни омбоцеда.

;92



~  Шумбрат, шумбрат, Сокоров,— весяласта отвечась председательсь, 
а сельмованфоц курькстсь бригадирть шить эзда коричневайкс араф, 
кели щёка пакарь шаманц эзда пулияф, гармониякс срмаф хромовай 
кямонзонды.— Коза тя тон атять кучить?

— Мярьгонь фкя кирдифтома-кардайфтомоть тяза вятемс. Мон ста- 
рандан, вийнень аф уж ял 1 дян — дисциплинать кемокснян. А сон монь 
приказозень ашезе пяшкоде! Бригадирть приказонц! Шарьхкодьсак, мез- 
ти тя вяти?!

— Кода ашезе пяшкоде?
— Ашезе пяшкоде и сембе... И вдь кие? Псьмаров Толькась!.. Мя- 

ляфтсак, нинге исяк партияв кандидатокс примаськ.
— Анатолийть мон содаса...
— Во, во... А мон нинге рекомендация максонь тейнза, дураксь,— 

Сокоров, кона ащесь видемфста, кода штатол, тозордазь кеподезе ви- 
ди кяденц и кафта сурса чаказе эсь конянц.— Максонь рекомендация, 
а тяфтапне кирдемска ашет кода колхозса... Аф пяшкодемс нарядть! А?!

Сокоров кяжиямать эзда изь мушенда васта. Сонь каряй сельмонзон 
эзда мярьгат ляцендсть цяткт, шалхка варянза шерьхксть, бта сон куцсь 
пяк крута пандова.

Сонь кяжиямац кольфтезе председательть мяленцка. Дисциплинать 
коламанц колга кулясь стака кевкс эрьхтсь сонь прязонза, и ингольдень 
пяк цебярь мяленза эстокиге кольсть. Но сон изь эряскода тиемс вы- 
вотт и, кода фалу тяфтама случайста, кемоста шовазе шовоненц, крьвястсь 
папироска, макссь курендамс Сокоровонди и аньцек эста сетьмоста 
мярьгсь:

— Озатама вона крандаскяти. Азондк сембонь, кода лиссь.
— Да мезе тяса азонкшнемс!— ингольцекс кяжияфста фатязе Со- 

коров.— Мон сонь, кода порядочнайнь, кучине вири, а сон сявсь да 
мрдась тоста шава. Шарьхкодьсак? Панцезе алашать, сонць ши-шишка 
мезевок изь тие...

— Кодама вири?
—- Да минцень вирезонк, колхознайти! Лия тевсь, государствен- 

най вири кучелине, тоса вирень ванысь мог васьфтемс... А то эсь 
вирнязонк... Тяса эряви тишесь лугаста усксемс, сёронь урядамати сем- 
бось анокламс, а сон...

— Норавак... Аф шарьхкодте: местема мле кучсить сонь?
—• А вов катк сонць азондсы, вона Фома Гордеич вятьсы.
Председательсь варжакстсь ся шири, коза няфтсь бригадирсь. Синь

малазост мольсь равжа сакал атять мархта, конань кучсезе бригадирсь 
муворуть инкса, комсь ветиешка кизоса, равжа сельмошурьхке мазы 
цёра. Цёрать лангса ульсь шобда тюсса простой костюм, прясонза— 
серай кепка, конань козырёконц алда цютьке няевсть фталу сеентьф 
равжа шяяренза.

Вятине, значит, кода мярьготь, Иван Иваныч,— азозе атясь—стар- 
шай конюхсь.

— Няйса,—аф мяль вельде пшкядсь бригадирсь.
А од колхозниксь, конань колга аньцек исяк партийнай собранияса 

корхтасть, кода сятяв и тевонь кельги цёрань колга и кона омбоце 
шиня ни ашезе пяшкоде нарядть, озадонь седихть, нльне, кода няевсь 
Илюшинонди, визьксфтомкс варжакстсь бригадирть лангс, кенярдезь, 
мярьгат кунара учсезе тя васедемать, шумбракстсь председательть мархта 
и спокойнайста азозе тейнза:

— А мон тонь, Пётр Ильич, пяле ши правленияса учсихтень...
— Тон тят лаборда мезе аф кизефнихть!—ювадсь Сокоров.—Азондк: 

мес монь приказаниязень ашить пяшкоде?
— Да, мес тон Псьмаров, нарядть сязить?—фатязе председательсь.— 

Тонь минь исяк партияв примадязь, а тон омбоце шиня ни трудовой 
дисциплинать колайть!

— Да ашель кода тейне пяшкодемс тяфтама нарядсь, Пётр Ильич. 
Кядне ашесть кеподе.

— Мезе? Кяттне коськсть?—рахсемге кизефтезе Сокоров.
— Ашесть коське, Иван Иваныч,—ингольцекс спокойнайста азозе 

Анатолийсь, но ашель кода тя тиемс тейне... Шобдава, мзярда кучемайть 
вири, изь сав арьсемс, кодама работа сави тиемс тейне. Согласиндань. 
А кодак пачкодень вири...

— Стакакс няевсь?—тага шорясь корхтаманцты Сокоровсь.— Тон 
давай тят шаронда перьфке-вакска. Отвечак председатель ялгатн виде- 
ста: мес панцить зря алашать, мес ашить пяшкоде приказонцбригадирть?!

Анатолийсь толомсь, ушедсь корхтама сяда кайгиста, кяжиста:
— Да сяс ашине пяшкоде, мес приказце тонь аф правильнай! 

Вреднай. ^
— Мезе.?!—кайгиста ювадсь Сокоров и тостядезе председательть 

бокти:—Кульсак? Кульсак, кода корхтай бригадирть мархта? А тон корх- 
тат: воспитандамс, воспитандамс эрявихть ломаттне. Воспитандайть тяф- 
тап н ен ь!-и  Псьмаровонди: —Ишь, ёню мувсь! Приказсь вреднай!.. Да 
киян мон тейть?! Азоран бригадаса или... киян?

— Азорат. Но аньцек аф ськамот,—кемоста азозе Анатолийсь.—Тон 
азорат, монга азоран. Минь сембе— сембе колхозникне— азорхтама 
артельть лангса, отвечатама инксонза. И минь аф нолдатядязь тонь, 
штоба тиенделеть вред колхозти. Да, да, содак тянь!

— Вред?!—кжназь фатязе Сокоров. —Ах, тон...
— Да норавак тон,—шорясь тейнза Илюшин.—Вал аф максат азомс. 

Сяконь содат: „Максонь приказ“, „мон азорсь",—и, няфтемок од колхоз- 
никть лангс, поладозе:—Сон правильнайста азозе: артельть лангса азорхт 
сембе колхозникне. Но ня валхне, Псьмаров, эрявихть аф аньцек содамс, 
а и шарьхкодемс, седисот каннемс синь. Азорсь сембе тефнень инкса 
должен марямс ответственность.

- -  Виде, прокс виде, Пётр Илъич,—эрязста фатязе Анатолийсь.— 
И тянь мон кода эряви, ну, сембе ширде шарьхкодине, пожалуй, ань- 
цек тячи, мзярда партиянь членонди кандидатокс арань.—И аф ламос 
ащемда меле сяда спокойнайста поладозе:— Кодак Иван Иваныч куче- 
мань монь вири...

— И тон тоста шава мрдать меки,—кяжияфста поладозе сонь корх- 
таманц бригадирсь.

— Кодак мон тунь,—куликска изь тие Анатолийсь,—мон арьсень 
'цебярьняста тиемс максф тевть. Вдь мон тяни великай партиязонк при- 
мафан, пример должен няфнемс.

— Спасиба, няфтеть,—куфкстсь Илюшин.—Тонцьке шиньберьф ашеть 
участвонда марстонь тевса, алашатьке зря панцить меки-васу, вирьге 
аш еть уска. Няфтеть пример...

— Кодама вирь? Мон якань аф кодамовок олгонкса или шочконкса, 
а ленгянкса.

— Мезе?.. Кодама ленгянкса?! *
— Ну, обыкновеннай...
— Пикст сёронь урядама пингонди эрявихть,—эрязста пшкядсь брига- 

дирсь.—Мон инголькиге старандань. Кучине сонь. Арьсень, ваткай ленгат, 
а мон атятненди максан приказ, синь понайхть пикст...

— Да пиксоньке улихть вдь,—азозе председательсь.—Мезенди тейть 
ленгятнень?

— Пикст улихть, так сят усфнень кепамс. А пряпикст коста сяван? 
Тянкса эрявихть эчке пикст. А тяфтамоньке минь аш.

„Вов чёртсь, а мон афи арьсень тянь колга, —тихтедсь Илюшинонь 
пряса.—Мелочь, а сон может пяк шорямс тевти. И тя Сокоровське ашезе 
аза. А вдь аф стама ни тя оцю проблема—рамамс эчке пикст".

А Сокоров стаки мольфтезе корхтаманц:
— Аш и афи эрявихть. Нинге атяньковок пряпикст понцесть ленгаста.

— Тя точна,—кирдезе бригадирть старшай конюхсь, кона ащесь 
тяса жа, но тянемс вестеньге изь шоворькшне корхтамати.—Атянь атянь- 
ковок тяфта тиендсть.

— Тиендсть,— эряскодозь фатязе Анатолийсь,— и тяниенге нинге 
васьфневихть стапт... валхтка аф муят, кода лемдемс синь... Аф арьсихть 
шава пряснон мархта, машфнесазь од шуфтонятнень.

Сокоров тозордазе види лафтувонц. Сон ёрдась сялги ванф од кол- 
хозникть лангс. А тона коль сяда оцю мяльса корхтась:

— Монга согласиндань. А кодак сувань вири... Ну, содасак, Пётр 
Ильич, монь нльне седиезе ризназевсь. Фкя вастса, ков тят варжакста, 
акшелдыхть стяда ащи виде байдеконят. Аш тарадсна, аш лопасна. Нят 
од пяшенят. Касомс и касомс эрявсь тейст. А кодама-бди шава пря 
сась и наругась лангсост, керсезень тараткаснон и ватксезень шуфтонят- 
нень... ленгянди, А мзяра стамда, конат керфт юр видева! И сембе тя 
ленгятнень инкса... А вдь ёфси аф ичкозе ся вастть эзда кеподсть вяри 
оцю пяшет, эчкт, видет, кода штатолхт. Тяфтама танцти шиненя перьф- 
пяльге синь панчфснон эзда! Афи тулеть пчкясь тоста. Мон, мярьгат, 
педень фкя вастс и, содасасть, нльне юкстайне местеме кучфан, А кодак 
лядсь мялезон мезе тейне эряви тиемс, нльне пря шяярне стясть. Вдь 
ня ёмла пяшенятне, конань мон керсесайне, штоба ваткамс ленгат, курок 
кармайхть улема тяфтама жа сери, эчке шуфтокс. Конашкава синь эрявк- 
стыхть хозяйствасонк! Мзяра разнай цебярь веща лиси эздост! И арьсе- 
зевонь: тя вдь мон вроди монцень сай пингонь кудозень срафнян, кда 
юмафтсайне-арафтсайне од пяшенятнень. Керсемс синь инь вишкста 
касома пингстост, тя сембе сяка, што молемс колхознай саду и керсемс 
тоса марлюнятнень,—Анатолийсь кода-бди апак учсек лоткась и ламос 
апак каштортт ащемда меле сетьмоста поладоэе:—Ну и... ашезь кеподе 
кядезе керсемс пяшенятнень. Мрдань меки куду.

Тиевсь кашт аф моли сетьме. Кажнайсь тяса ашихнень эзда эсь 
лацонза арьсесь Анатолийть валонзон колга.

Илюшин сюцезе эсь прянц, мес сон, кода председатель и коммунист, 
да аф аньцек сон, а целайнек парторганизацияське кржа нинге шарф- 
несть мяльда сянди, штоба воспитандамс колхозникнень обшественнай 
паршить ванфтоманц колга седн вакска заботендайкс, арьсесь, штоартель- 
сост кальдявста нинге ладяф ломаттнень сознанияса ётай пингонь нак- 
сада ляткснень каршес тюремась. Вдь мезе тя стамсь: керсемс, юмафнемс- 
арафнемс вирьса од шуфтонятнень, или, например, веляфнемс коза-повсь 
складста ускф минеральнай удобрениятнень, кода тя ульсь тя тундать 
сяка жа Сокоровонь бригадаса? Тя аф мезьге лия, кода эстейнек, кол- 
хозоньконди вредонь тиема. Ужели кой-кит аф шарьхкодьсазь тянь? 
Шарьхкодьсазь, но, улема, аньцек апак арьсек тиенднхть стане жа, кода 
мзярда-бди тиендсть баяронь вирень салсихне.

Сокоров жа тя пингть, шарьхкотькшнемок, што видексшись Анато- 
лийть, арьсесь сянь колга, мезьса парондомс прянц, кода лисемс „кось- 
кста ведьста".

Прокс лия мялБхть срхкафтсть од колхозникть валонза Фома Гор- 
деевичень пряса. Сонь мялезонза мес-бди лядсь сюдоф сире пингсь. 
Вов сон, сонь атяц, аляц и кафта брадонза озсефт соду куднясост кие- 
коза мусь васта и... кодайхть карьхть. Тялонь иляттне кувакат, ушеса 
сувозь-суви вармась, шявтолть эзда кудняса уезь-уенди качамсь, шудефть- 
сыне сельмоветтнень. А синь кодайхть и кодайхть. Кда аф карьхне, 
мезьса мле ся пингть якалеть?

— М-да,—стакаста куфкстсь атясь.—Мезсь виде, ся виде. Мзяра пяше- 
ня инь соку пингстост юмафнетяма-арафнетяма. Вроди ленгат тяни аш 
мезенди ватксемска, а сембе тя... кунардонь привычкатне. Вдь, бывала, 
аньцек каренди мзяра ленгя эрявсь. Станяк и лемнемазь минь: „лапот- 
никт“.

— Дряй аньцек м и н ь ? — сетьмоста азозе Илюшин арьсемда меле.—

Аф аньцек мокшетнень-эрзятнень, марнек Россиянь ашуфнень, конатнень 
муцсезень царизмась, карьса карьсефокс лемнезь эста. . Лятьфтасак тянь, 
и нинге сядонга лац няеви, конашкава ичкози инголи туме минь!Сембе 
ширдень азоркс араме, и кяжиста варжакстсь Сокоровонь видеста сель- 
мозонза.—Азоркс! Шарьхкодьсак? А тон, колхозонь бригадир, сяконь 
содат: „Приказал", „кедцень каяфтса!" А пряцень мархта аф арьсят. 
Тянемс нинге ашить када атяцень атянц ковга аф кондясти привычкан- 
зон, сире пингонь наксада пережиткатнень. Сядонга кальдяв, ломаттнень 
тонафтсайть синь ванфтомост. А шарьхкодьсак мезти тя вяти?

— Да мон... виде... ашень арьсе...
— А вов сон арьсесь,—фатязе председательсь и няфтсь Анатолийнь 

лангс.—Арьсесь кода афкуксонь колхозник—артелень азор.

1953 к.

НИНА ИВАНОВНА

(Рассказ)

Партийнай собраниясь, коза мон угадянь командировкаса улемстон, 
мольсь „Павазу ки“ колхозонь председательть Михаил Степанович 
Алексашинонь кабинетса. Сонць кабинетонь азорсь озафоль президиумса. 
Колхознай кузнецть Буханкинонь—богатырькс ащи, эряф алять ваксса 
председательсь няевсь нинге прокс одкс. Аф сери, коренастай. Нюрьх- 
кяняста нараф, акшаза шяяренза сеентьфть фталу. Круглай шамастонза 
ляпоста ваныхть валда тюсса сельмонза. Шамавзнфоц добрай, простой.

Васень васедемста мон нльне дивандазевонь, кода тя прокс од алять 
кочказь тяшка колхозти руководителькс. „Сон, улема, ломаттнень ширде 
кемоста вешемонга аф машты",—тихтедсь эста монь прясон.

Но собранияса шарьхкодине,. што эльбядень. Тевонц од председа- 
тельсь содасы кода эряви, эсь достоинстванцка аф прафтсы.

Аньцек фкя изь сявондев тейне прявийс: мес-бди председательсь 
собраниять омбоце пялестонза сяка тев ширем сельмот варжакснесь кержи 
кядезонза повфтаф частонзон лангс, пингта-пингс цютьке шашфнезе м а - ' 
ластонь вальмаста занавескать, варжакснесь ушу, коса пяляскоткшнесь 
тялонь буранць; и мес сон эрь-мезня, кодак лятьфнесть ко,о;ама-бди Нина 
Ивановна, бта виздезь комафнезе шрати сельмованфонц.

А Нина Ивановна лемть афкукс лятьфнезь ламоксть, и Алексаши- 
нонди якстерьготкшнемс савсь аф весть.

— Пяк лац тись Нина Ивановна, што комсомольскяй собранияса 
комсомолецнень мархта путсь правлениять инголи кизефкс кормовой 
базать кемокстаманц колга,—азозе эсь выступлениясонза парторганиза- 
циянь секретарсь Шудрин. И пингта-пингс яфиемок кяденц, бта керсезе 
кожфть, оцю мяльса азондозень комсомолепнень предложенияснон, сяльде 
поладозе:—Од ломаттне тя тевса тунда пяк лездыхть. Мон надиян, Нина 
Ивановна организовандасыне. А тейнек 'сембось тяникиге эряви анокламс 
тянди...

— Виденц корхни Нина Ивановна: механизацияфтома ичкози аф 
туфтама,—поладозе серес оцю, эчке колхозницась, кона, няйф, работась 
фермаса. —Сон азондозе, мезе тя максы. Кулхцондсак— мялезт пара. 
А председателеньке, Михаил Степаныч, сельмос азса, тарксесы тя тевть. 
Типовой коровник строяме. Пара. Электричества ферматненди ётафтоме— 
сядонга пара. Но вдь электродойкась стаки апак ладяк. Мес? Оборудо- 
вания эсь пингстонза апак рамак. Автопоилкат ладяфт. Тожа аф рабо- 
тайхть—водопроводсь апак аделак.

— Аф сразу,—-пшкядсь председательсь.
— А месть учсемс? Азк, месть?! Эряволь инголькиге арьсемс, мезть 

можналь кадомс тялоти, а мезсь обязательна тиемаль лямбе пингть.— 
Корхтайсь аф ламос сетьмось, и тага:—Нина Ивановна...

„Да кие стамсь Нина Ивановнасна?"—арьсень мон.—„Мезькс рабо- 
тай—ашезь лятьфне... Комсомолецнень мархта тев кирди,—улема, комсо- 
мольскяй организациянь секретарь. А мес мле лемнесазь аф проста Нина, 
а Нина Ивановна? Пади учительница? Эста мес тяшкава шоворькшни 
колхозса жувагань водяма тевти?“

Тя лемсь кода-бди аф эсь воля пяк интересовандамань монь, „Вай- 
монц сявондьсы председательть,—тихтедсь прясон мяль. —А сон лемонц 
лятьфнемста фалу якстерьготкшни... Тя аф стак. Тяса мезе-бди кяшф. 
Эряви куляксамс сонць Алексашин, кода арьси колганза и обязательна 
васедемс тя Нина Ивановнать мархта".

И мзярда поздна веть аделавсь собраниясь и председательсь серь- 
гядемань пялонза удома, мон оцю мяльса согласиндань. Вов и куляксаса...

Ушеса станяк азорондась, пяляскоткшнесь вии буранць. Ломаттне 
аньцек лисендсть правленияста, эстокиге юмсесть сельме ингольде. 
Вяшксь, уркодсь айра вармась, калдорфнезе жестонь кудбрять, пяльдезь- 
пяльдезе вярде прай ловть. Аш ки, аш яння. Сембось валяф ловса.

— Д а-а ,—кувакаста куфкстсь председательсь.
— Погоданя...—поладыне мон, и вдруг кельме кожфть эзда ляпиязь- 

ляпиянь.
Председательсь мезьге изь кашторда. Сетьмонь монга.
Алексашин хуш ульсь и алняня, кяльсь ловонь фальхнень туркс 

спорайсга. Мон, венептемок инголи сери ронгозень, цюгь кенерькшнень 
мельганза.

Вов пачкодеме кафта комнатаста аф оцю куд ваксс. Ялгазе лоткась, 
ламос ащесь фкя вастса, тейне-арам, ков бди ванць ичкози-ичкози, хотя 
буранть пачк ашезь няев ульцянь омбоце порядкаське.

— М да-а ,—тага куфкстсь сон.—Аш стаки...
— Кие?—изень кирде мон.
— Да рьвязе... Содасак, тусь Саранскяи, министерствав. Тячи дол- 

жен самс. Добро машина кинь станцияв валги, учсы буранть. Да, аф... 
Дряй сон кармай учендома. Наверняка разъездса валги. Да вдь разъезд- 
стонга кемгафтува километра. А няйсак, месенди...,—сон кядьса няфтсь 
перьфпяльге.—Аф машинаса, аф алашаса ашель кода кучемс инксонза. 
А монць, няк, партсобранияса... Тяни молемс, —поздна, поездсь ётась 
ни, а ки кувалма фкя фкянь вакска ётат, аф васедят. Дряй васедят,— 
поладоз^ сон, и вайгяльсонза ульсь стама ризф, што моньге ктмордавсь 
седиезе.

„Так вона мес сон собранияса сидеста варжакснесь частонзон лангс! 
Алять афкуксонь ризфоц, а мон нинге кирдень мяль куляксамс ся Нина 
Ивановнать колга, кона, кода няевсь собранияса, стадонга тейнза покой- 
аф максси. Аф лятьфтаса тячи ся калякондамать*,—арьсень мон.

Кудса минь васьфтемазь сире бабань вайгяль:
— Тон, Миша?
—- Мон, тядяй.
— Аш вдь стаки рьвянясь,—сетьмоста азозе бабась, кона кенерсь 

ни стямс, вешендсь сардонят. — Эрьгоди нинге, милайсь, коза коза.
Бабась крьвястезе керосиновай лампать (электричества нинге ётафт- 

фоль аньцек общественнай васттненди), мярьгсь ётамда ингольдень 
куду.

Комнатась, коза минь ётаме, ульсь уряднай, чистай. Кафта вальмя- 
тнень ёткса аф оцю щра, вакссонза мянтьф копорня мархта колма стулхт. 
Кержи ужеса велень плотниконь кядьса тиф кели, лапш этажерка, пяшксе 
книгада, вакссонза комод, кона вельхтяф панчфу котфса, лангсонза— 
нанома, одеколон, пудра коробканя. А види стенать ваксса голландкати 
токаф сери койка, ацаф эсь кодаф вельхтямаса, конань пачка панчфкянь- 
панчфкя няеви сянгяря котф.

Цёранц лаца аф оцю, но нинге кемоста ащи бабанясь, конань пилькс 
тонкфтольхть равжа валенцят, аф кулевиста лиссь меки фталце куду

ушедсь тоса мезе-бди калдорфтома, кати-мезе лакшторгодсь, тага весть— 
улема, бабась лазондсь шявнят.

А минь председательть мархта каяськ пяльтаньконь, сон валхтозе 
сялдазсюнза шобда тюсса галсгуконц, повфтазе в'^шалкати башка тулняс. 
Монь озафтомань шрать ваксс, путсь инголен „Огонёл" журньл, а сонць 
ётась меки васу киякска и аф ламос ашезь лаподезе лафтувонзон лангс 
каракулевай воротник мархта пальтанц и тага лиссь ушу.

„Няеви, кельгсы рьванц",—арьсень мон, и ко д аказо р сь  сувась меки, 
пшкядень:

— Тейне-арам, напрасна пичедят, Михаил Степанович. Дряй тяфтам- 
не смендай самс...

— Рьвязе?! Ну, брат, тон аф содасак. Кда тевонзон тиезень и сась 
тячиень рабочай пзездть мархта, аф кирди разъездса!

И аф ламос ащезь лямбе валса, кельгозь поладозе:—Сон вдь монь 
героиня.

— Социалистическяй Трудонь?!
— Аф... —пеедезевс ь азорсь. —Аф. Мзярс нинге орденоцка аш. Проста 

тяфтак героиня. — И павазу мзолфкясь срадсь круглай шаманц келес, кона 
тяни няевсь сядонга приятнайкс: эсонза ульсь мезень-бди идень ванф.— 
Проста дива,—вдруг азозе сон. — Кодак лятьфтаса!..

— Тон мезень колга?
— А?..—Алексашин аф шарьхкодезь, но стаки пееди сельмоса вар- 

жакстсь лангозон, сетьмось, сял»де поладозе:—Лягьфнеса рьвязень 
мархта знакомондамать. Содасак, целай роман. О-о!..

— Интересна,—оцю мяльса азыне мон и цютьке шашфтыне предсе- 
дательть малас стулозень.

— Ещё ба! Ламотнень, содасак, кати-кода лиякс лигенди. Васетькщ- 
нихть цёрась и стирсь, кельгихть фкя фкянь и рьвяяйх 1 ь. А монь...

— Кода?
Сон вдруг сетьмось, мярьгат визделгодсь.
— Тя кувака историясь, - мярьгсь меколи, но сембось няфнезе, што 

лятьфнематне аф макссихть тейнза покой, мяльхне стаки шарыхть пря- 
сонза и ёрайхть лисемс лангти.

Мон осгорожнайста, штоба аф эвфтемс прястонза лятьфнематнень, 
эняльгодонь азондомс. Аф ламос упрямондямда меле сон крьвястсь папи- 
роса, пухидсь, мярьгсь, што сембе сяка сон тя веть вряд ли матодови, 
да уженцьке нинге аф анок, и ушедсь азондома.

Содасасть, ащан весть тяфта кабинетсон. Вдруг циннязевсь теле- 
фонць. Сявине трубкать. Корхтай райсельхозотделонь заведующайсь 
Макар Иванович:

—• Тон пеняцять: кадратне аф сатнихть.
— Д а ,—корхган.
И виде, эста велесонк колма колхосне аньцек што шоворсть марс, 

монь колхознай кадрань аноклама школада меле кочкамазь предсе- 
дателькс. Хозяйствась оцю, а тевонь содай специалистоньке ашесть 
сатне.

— Ульсь тяфтама пеняцяма,—корхтан телефонца.
— Так вов минь ули кандидатураньке тейть зоотехникокс. Ломанць 

грамотний, зоотехниконь кафта кизонь школа аделась.
— Мезь лангса мле тевсь? Тяниёк инксонза машина кучан, а усло- 

виятнень колга тязк калякондатама.
М архюн калякондайсь аф ламос сетьмось, сяльде поладозе:
— Машина, корхтай, аф эряви. Ки кувалма васьфти.
Молодец! Хуш и пингське ульсь тяла, якш^ша, а машина ашезь 

ана. Шарьхкодьсы, што тейст тяфтанга работада сатомшка. Настоящай, 
арьсень, алясь! Инголькиге кенярьфтемань.

Пара мяльса тунь обедама. Сяльде кирдевонь сельсоветса и иляденди 
меки мрдань правленияв. Арьсень: пади сась ни зоотехниконьке. Но 
аньцек сувань васенце комнатав, коса счетовоттне работайхть, учсеви 
зоотехникть вастс сельме инголен повсь серес аф оцю, мазы стирня. 
Сельмонза круглайхть, равжет-равжет, а щёканза кодама-бди розовайхть, 
нежнайхть-нежнайхть. Лангсонза оцю воротник мархта шобда-сенем 
тюсса пальта, каракулевай вазьня, конань алда няев:ть равжа шяяренза; 
конянц вельхксса синь пувордафтольхть види боку, мезть эзда тиевсь 
шяярень круглай валня, кона изь кяшендев вазенц алу, а пилензон 
ф тала—сраткшнесть волнань-волнань и токсесть воротниконцты.

„Кодама мазы стирнясь... Комсомолонь райкомста што ли?“ —аф эсь 
воля арьсень мон и, шумбраксгомок инжить мархта, сувань кабине- 
тозон.

Мельган эстокиге сувась стирняське.
— Мон улень сельхозотделса. Фамилиязе Сорокина...,—ушедозе сон 

смелста.
~  Ну?
— Кучемазь тяза... Мон зоотехникан.
— Зоотехникат?!
Мон тетькине сельмонень. Учень тевонь содай, кеме аля, и на вага! 

Да коза тя стирнять? Сон жуватадонга, улема, пели.
— Мес дивандатада? Вов документоне.
Тя пингть апак учсек сувась ширен Кузнецова Машась—счетоводонь 

помощникокс работай правленияса. Кандсь подписандамс кагодкя. Тя, 
конешна, туфталонди... Сон подозрительнайста и ламос ванць районцта 
саф стирть лангс, сяльде шарфтсь тейне—и, вдна, штоба няфтемс, што 
председательсь заняф и штоба сафсь афолезень пиндолфне каршезонза 
равжа сельмонзон, ляпоняста мярьгсь:

— Миша...
Мон эрязста яфодине кядезень.
Мзярда Машась, ктмордамок полнай трванзон, лиссь, мон ваныне од 

стирть документонзон. Зоотехниконь кафта кизонь школать аделазе от- 
личнайста. Но мезе кда! Теорияса фкя, а практикаса, арьсян, коза тя 
анелькась кондясти. „Сорокина. Содасаськ тяфгама сорокатнень,—арь- 
сень. —Васьфти сталмоня, и тю-тю. Лньцек сонь и няить“.

И прязон сась мяль атказамс эздонза. Но кода? Монць вдь терди- 
не кеветие километра вастста. Кода атказат?.. А пади сонць атказай?

— Содасак,—корхтан,—Сорокина ялгась,—минь колхозоньке аньдек 
аф кунара крупнайгофтф, жувататне ёряфт несколька фермава, кормань 
пяльде тевоньке кальдяв. Пелян, каба тюрьмав аф озамс.

— Кальдяв ся председательсь, кона аф надияй эсь лангозонза,— 
азозе, кода эйкс ащи ведьса валомань.—Кда тяфта колхозса лиятневок 
кармайхть арьсема, озаматиньге аф ичкозе.

„Ах, тяфта,— кяжиянь мон.— Ну, норавак!"— И кайгиста:— Значит, 
согласнаят миньцонк работамс? Пара. Но азса аноконди: пандомань ширде 
колхозоньке мзярс нинге беднай, а эряма путтядязь кодама-кодама ба- 
банянь шири.

Од стирсь, ванан, абондсь. Ага, повоть! Но кенярькшнень рана.
— Пандода, мзяра ладяй общай собраниясь. Эряма васта монцьке 

вешан.
Тяни тапарянь мон. Мезе азат? Валса—ёжу. Но работась—аф кяльса 

пара валонь азондома. И мон арьсине вятемс стирть инь кальдяв фер- 
матненди. Пароль ба траксонь потяма кошардомс—машты ли?

Нэ ашень сменда.
Ферматнень сон ванондозень, кода азорава, ёрясь ширезон сялги 

сельмованф, а работамс сякокс согласиндась...
Мзярда азондыне тя кулять правленияса, ломаттнень мяльсна явсть. 

Фннцне корхтасть: аф ламос саты псиц. Омбонцне: тонады, од нинге. А

Кузнецова Машась видеста азозе, што примсетяма тяфтама важнай рабо- 
тас всякай куклат, конат, улема, жуватадонга пелихть.

Машась, конешна, надиясь, што кинь-кинь, а сонь мяленц мон дол- 
женан примамс. Аф стак вдь пцтай пяле киза васетькшнеме марх- 
тонза. Сон стирсь сери, мазы ронга, шумбрашись лаказь лакай эсонза. 
Нинге армияста самда меле, колхознай кадрань аноклама школав тумдон 
инголе, шарфнень мяль лангозонза. А председателькс кочкамдон меле 
кода-бди весть веть прважайне кудозост. Правленияса работада меле кой- 
коста салава калякондакшнеме. Тяфта и васетькшнеме. А кода мле лиякс? 
Вдь миньцонк, мокшень велеса, стирть пяли аф суват. Да и илять уль- 
цявга председательти якамс аф ладяй Пееттядязь. Кальдяв апак рьвяяфтт 
председательти! Хуш сяфть, да рьвяяк.

Сон, пади, стане и лисель монь мархтонга, кда аф одс примаф 
зоотехниксь.

Мзярс сон ниле шис анцесь пря алянц пяли, кона тожа эряй веле- 
са, аф ичкоздс нь районца, мон, монцьке аф содаса мес, нарядса эрь шиня 
кучсень ингольдеть коряс колмоксть сяда лама подвода карттнень эзда 
назёмонь усксема. Лишнай назёмть всё-таки лихтеськ паксяв. Носякокс 
ашень угадя од зоотехникти.

Кодак сон сась алянц ширде, ётазень ферматнень, и—правленияв.
— Вов мезе, председатель ялгась,—корхтай,—и круглай равжа сель- 

монза пиндолгодсть: — кие тейть макссь права тяфта ваномс велень хо- 
зяйстваса центральнай задачать пяшкодеманц шири?!

— Кода ваномс?
— Кода ваттада тинь! Корматне кода эряви аф ванфтовихть, ферма- 

тнень эса рдаз.
— Так тя тяни тевсь тинь, организовандясть...
— Минь организовандасаськ. Лездода. Эрявихть точнайста лувомс 

корматне. Тиемс рацион жувататненди.
И эстоньбере тусь!.. То тя тиема, то тона. Ушедсь правлениять 

заседаниясонза, собраниява критиковандамон. Мон, конешна, каршезонза. 
Шумнан-тиян, а сяльде арьсян: вдь виденц корхтазе, дряй тя аш кода 
тиемс. Можна!

И удивительна: кода аф шумондатама од зоотехникть мархта, кода 
аф критикованласамань собранияса, сембе сяка ков ши, тов сяда и сяда 
пара мяльса васьфнеса правленияса, монцьке сидеста кармань якама фер- 
матнень проверяма.

Весть тяфтама якамазень пингста (улеме кафонек парторганиза- 
циянь секретарть мархта) зоотехниконьке МТФ-ть ваксса няфтсь перьф- 
пяльге кядьса, азозе:

— Вастонясь, а? Перьфпяльге лугат, а вакскаст шуди ляй. Бов ба 
коза ётафтомс основной ферматнень! Аф пинге ли арьсемс типовой 
проектонь коряс кардонь строямать колга? Тяза кормокухня мархта 
МТФ-ть, ваксозонза вазнянь помещения'РЬ, сяда тов—ну, хотя батувотнень. 
А вов сей—водонапорнай башня.

— Монга тянь колга кунара арьсекшнень,— кирдезе сонь мяленц 
парторганизациянь секретарсь.

— Пароль ба,—■ согласиндань мон.
— А мезь лангса мле тевсь?
Тевсь, конешна, ламонь мельгяль. Но предложениясь тусь колхозонь 

коммунисттнень мяльс. Сонь шназь колхозникневок. Кярьмодеме тевти. 
И вов тяни ся вастса ичкозде няевихть типовой проектонь коряс строяф 
ферманьке. Вакссост водонапорнай башня.

— А весть, хе-хе (тя ульсь ни кизонда, жувататнень шинек венек 
кирдеськ паксяса) мон ардонь дояркатнень паксяса эряма вастозост. То- 
соль зоотехникське, Аньцек кенерень шумбракстомс, сон и куродомань:

— Мяляфтсак надияфнемацень?
— Кодама?

— Стаки содайне: юкстайть. Эх, Михаил Степанович... Вештяма по- 
рядка, а няйсайть халаттне кодамкс арасть?

— А-а, мяляфтса. Максфт ни стамс.
— Максфт. Кда ломанць сязентьф-вадентьф, работасонга сон стама 

жа аф опрятнай.
Бта салмоксса сялгомазь ня валхне. Ламонь апак корхтак мон мрдань 

•вели и эстокиге—магазину. Кочкань равжа тюсса костюм, кафта од па- 
нархт и ламос арьсемда меле анань галстуковок, Вестьке ашень канне,, 
а рамань. О.мбоце шиня ёрдайне пулияф, кенерьбакарь видеса пиндо.лды 
гимнастёрказень, конань мархта ашень явонда пцтай кизоньберьф, щайне 
рамаф костюмозень, повфтань галстук, сявине портнихать кядьста ха- 
латтнень—и паксяв.

— Вов тя тев, — азозе Сорокинась халаттнень сявомста и стама сель- 
мованфса варжакстсь лангозон, што маряйне, кода версь эрьхтсь шама- 
зон и седиезе солазь-солась.

„Ужели?—арьсень.—Ужели?.. Вестеньге ашеме каляконда кода цёра 
и стирь и мес тяфта толомонь в^нфонц эзда. А Машась? Мзярда аердсь 
сон седистон? Мес, кода сон аф старандай варжакснемс сельмозон, мон 
кунара ни всякай туфталса аф ёран васегькшнемс мархтонза?“

И аньцек мзярда кельмонь, прязон, кода стака кев, эрьхтсь мяль, 
што тиендян кода шаба: „Мезе кда монь комболды седиезе? Сорокинати 
тя вдь сембе сяка. Сон, улема, сельмосонга афолемань няе. Эх, предсе- 
датель, председатель! Фкя тев—ся тонь седице, лия тев—соннесь, Эци жа 
прязт1“

И содасасть: всё-таки эльбядень ня арьсеманень мархта. И кода вдь 
содайне тянь?!

Мольхтяма весть зоотехникть мархта ферматнень ванома. Поздна 
сёксенда ульсь тевсь. Ётай сёксеть. Вдруг ванан: ульцяста сембе лась- 
кихть, кие коза ки муй. Кяшендихть. А тя, бльшай, племянной буканьке 
кардста мяндсь. А букась содасасть кодама?.. Мон весть мокшень фкя 
поэма лувондонь. Тоса, мяляфтса, азондовсь фкя букань колга: фкя сю- 
ронц мархта менельть сюволяй, пильгонзон мархта модать тарфты Кода- 
бди тяфта. Вов минь буканьковок цють ли аф стама. Вообщем: вии, кя- 
жи... Так вот. Сон ардсь, ардсь, лоткась и давай фкя перяфксть синнемс.

Мон ёрань таргамс коста-коста маласта пяль, курокста кядялон изь 
пов, а мзярда варжакстонь—-пряпонане кеподсть вяри! Вакссон моли од 
стирсь шавонь кядть ласьксь букать шири и малаткшнесь ни тейнза... 
Ламонь апак арьсек монга ёрдань пря мельганза.

— Нина!
Сон мезьге изь отвеча. Ласькан сяда тов. И вдруг—дива! Зоотех- 

никсь сявозе кяжияфтф букать сюрода, вадерясы конянц. Тона кашкомф 
вайгяльса паразевсь, бта шарьхкодезе сонь. Мон тёждяста таргайне 
ваймозень.

А мзярда карду паньфоль ломанень эвфнись, мон варжакстонь од 
зоотехникть шамас и минь сельмованфоньке тага, кода кизонда паксиса, 
васедсть фкя-фкянь мархта.

— Нина,— ляпоняста, кувакаста таргазь пшкядень мон омбоцеда 
лемсонза.—Дряй можна тяфта? Вдь...

— Мо-ожна, Миша,—отвечась сонга лемсон.—Кодама ся зоотехник» 
кда пели жуватада. Можна и эряви, Миша...

И од стирть круглай равжа сельмонзон эса мон седиень комболдозь 
лувине семботь, мезть тяшкава учендыне мекольдень пингть. И тейне 
няевсь, што сон бта веляй монь мяште.юн, вов вов веляй, аньцек цютьке 
уфаль копорезонза вармане, и мон келептине кяднень, аноколень фатямс 
сонь, кеподемс вяри-вяри, и тяфта кандомс ичкози-ичкози...

Председательть азондомац фатямань монь. И, кода корхнихть, сань 
ёжес аньцек эста, мзярда крыленцяса марявсь дуборф и Алексашин 
ласькозь лиссь кудста.

Курокста кайгозевсть кенярдемань вайгяльхть.
— Вов тя погоданя!— марявсь од авань вайгяль.— Мон аськолянь 

буранть пачьа и арьсень, бта партизанкан, кучфан разведкас. Молян—и 
пара мялезон.

Пингонь ётазь ингольдень куду сувась Алексашин и мархтонза серес 
аф оцю, мазы ава, конань ульцяса васедемста сяда курок луволить 
кемонце классонь ученицакс. Сон ульсь ни вярдень щамфтома, серай 
костюмса, пильгозонза тонкфтольхть косъке валенцят. Кельмоть эзда як- 
стерьготф щёканзон и круглай равжа сельмонзон коряс, конатнень эзда, 
мярьгат, перьфняльге сраткшнесь кодама бди потма валда, аф стакаль 
шарьхкодемс, кие инголен.

— Знакомондада,—азозе азорсь.—Монь рьвязе.
Од авась венептезе кяденц;
— Нина.
— Нина... Ивановна?—ки^ефтине мон кяденц люпштамста.
— Да. Коста сода^ак?—и сон варжакстсь мирденц шири, ляпе трван- 

за мзолгодсть.
„Так вона тон кодамат, Нина Ивановна!“—тихтедсь прясон,—и мон 

кемоста люпштайне авать кяденц.

1952 к.



М. Сайгин

ВРЬГАЗОНЬ СЯСЬКИ

рассказ

Илять Мишань серьгядезе аляц и мярьгсь:
— Тячи урядаськ ичко^день паксять. Монць ускине тоста илядыкс 

крестецнень. Ванды шобдава ранакиге мацихнень паньиайне тоза. Тон 
кодак стяят—и мацихненди, снярс синь вакссост ащи Петруш атя. Аф 
юкстасак?

— Аф!— бойкаста отвечась Миша.— А мезе, кда мон стяян мархтот 
вихцок, мацихнень паньцайне монць?

— Варжак? Осалоц аф ули,— пеедезь отвечась аляц.—Эста архт 
сяда рананя мадт,— няфтсь аляц, Алексей Иваныч, мазонкать ширес.

...Мшра частт удось Мишкась — сон аф содасы, но мзярда С()гозсь 
и панжезень сельмонзон, мазонкаста кенкшссь ни панжадоль, а шуфтонь, 
решёткакс ащи, кенкшть пачка валдсь ляцсь ни мянь пряпезонза.

— Удыне алязень!— комогсь вастстонза Миша. Сон лиссь ушу, кар- 
мась кулхцондома. Но тоста радиось нинге кашт изь моле. Варжакстсь 
вяри. Шись нинге костонга изь няфне пря.

— Рана,— мярьгсь эстейнза М зш а,— улема, нинге алязевок уды,— 
и ласькозь сувась куду. Салава шаштсь алянц спальняв, но тоса вась- 
фтезе аньцек серай катоснон — Васькать, конац мрназь удось кроватть 
лангса, и сяньге няевсь аньцек сргавозьшка пряц, марнек пондоц ваяф 
ляпе, пухонь понацамть потмос.

— Тага ётамань, тусь ни,-  арьсесь эсь пачканза Миша.
Васькась кеподезе прянц, нувай сельмоса варжакстсь Мишать лангс

и меки тонгозе няренц пеконц алу. Мишась мольсь кудонюли, каясь 
умывальникги кельме ведь и ушедсь шаманц, прянц и теланц штама 
кельме ведьса.

— Да, тон сяда валомне, а то сембе кудонгольть валондыть,— 
пшкядсь бабац, конац ся пингть сува^тсь переста од модамарьхть. Тя- 
чиень шобдавась, кода и августонь лия мекольдень шобдаватне, аераль. 
Миша щазе пиджаконц, путозе прязонза серай картузонц. Алхнень, 
куярхнень и цюкорнятнень мархта ашкоркскять щафтозе кичкор бай- 
деконц пес, конань атяц специальна мациень ваномс тейнза таргазе 
вирьста. Тяфта, бта турист, аньцек дряй сяколь разницась, што 
ботинканзон ала ашельхть эскт, Миша срхкась Петруш атянь полаф- 
тома.

Сон мольсь аф велеть кувалмова, а тинкнень эзга нучк кинява. 
Тингснон фтала, шочка марть вакска ётамсга, Миша няйсь шочкть ланг- 
ста морга и вачкодезе сонь байдеконц мархта. Вдруг мезе-бди серай 
юпадсь шочкнень тона песта и тусь ардозь учань стадать шири. Миша 
прокс афи приметазе, мезе ся стамсь.

— Врьгаз! врьгаз!— пачкодсь Мишань пилес тинге фталга киге моли 
кафта алятнень вайгяльсна.

— О ре-ре-ре!-ю вадсть  врьгазть мельге учань ваныхне. А врьгазсь 
шарсь и комотнезь ардсь нупонь шяй лоткть шири. Сонць ширем сель- 
мот ванць постуфнень лангс. Учатне, няемок врьгазть, пуромсть марс, 
стяфнезь пряснон, сидеста пшкснесть и топиесть види пильгсост.

Врьгазсь кяшевсь сельме ингольде. Учатне меки сраткшнесть пак- 
сять келес и увфса кочксесть нуфтолхнень ёткова варсиень пря тишет- 
нень. Постуфне путнезь ваксозост байдекснон и локшеснон и озсесть. 
Аньцек Миша ащесь сяка вастсонза.

Мзяра азонкшнесь тейнзаатяптя хищнай зверть колга, мзяра шавф- 
ста синь эздост сон каннесь тялонда. Но стапт ли пиндолдыхть сонь 
сельмонза, стама ли оцю, и пряц бта срьгавозь, кодаптольхть ся шавф 
врьгаснень.

Сон изь кашторда, изь юватькшне постуфнень и киге ётай ломат- 
тнень лаца: „Оре-ре-ре!“ Щафгозе меки байдек пезонза ашкорксканц, 
куфкстсь, путозе байдеконц лафтувонц туркс, и тусь эсь киганза.

Ушесь мани, менельсь, бга сенем моря, эсонза аш фкявок туця пак- 
шкя. Нупонь шяй пря^а, менельсь, мярьгат, токаф модати, конань фтал- 
да тумангь пачк, бта пяк якстерьста эжтьф пачкалга, лиссь шись. Ки- 
зонь ляпе варманясь нолсезь-нолсезень цёранять щёка прянзон и валомне 
либорьфтезень сонь байдек прястонза ашкоркскять эзда акша руцяня 
киленятнень.

.Мзярда Миша пачкодсь Нупонь шяйти, коса няезе маци ваны атять. 
Но мес-бди ашезь тушенда мяльстонза врьгазсь, кона ворьгодсь тя шири.

—Ну, мон тунь,— м яры сь атясь.— Ськамот аф пёлят?
— Аф. Но тя няли ардсь вашеняшка врьгаз?— и Мишась азондозе 

атяти. кода эвфтезе врьгазть шочкснон алда.
Петруш атя вадердазень акша сакалонзон, нежедезе улалонц байде- 

конц лангс. Сонь лядьсь мялезонза, кода ётай веть шабранц пирьфс 
сувсесь врьгаз и повазень кафта учанзон, но сивомс изь кенере—эвфтезь. 
,А ф  сяка ли врьгазсь?" Атясь ёразе тянь азондомс Мишанди, но мзярда 
варжакстсь маласта кить эзга ёгай машинатнень лангс, кирдсь. „Куш 
и сяка улеза, сон ломанень пингста аф эци“,— арьсезе Петруш атя.

— Тон лац ли няить, што ся врьгаз? Пади Цютерень Волчёксна 
ульсь?

— Эсь сельмонень мархта няине.—Миша азозень ня валонзон и сонць 
комафтозе прянц, валхтозе байдек прястонза сюлмонянц и ушедсь ру-, 
цяня килеть пейсонза усксема.

„Врьгазсь, кодама кяжи тяза уле, ломань вайгяльда пели“, — арьсесь 
тумстонза атясь.

...Миша юватькшнезь и моразь шарозень мациензон. Озась швича 
умать лангс и кармась конень сельмот фкя васгса байдеконц мархта 
вачкиема. Вдруг: „Га! Г а Г — ушедсть юватькшнема мациенза. Миша пан- 
жезень сельмонзон, стясь вастстонза, »ётась мацихнень инголи, вар- 
жакстсь перьфпяли. Костонга мезьге аф няи.

Мацихне сетьмость. Концезь тифтень сельмоснон и ширембрят фкя 
сельмоса варжакстсь менельти. Мельгаст варжакстсь Мишавок. Сияне 
лийсть кафта кокнайхть.

— Маряк ня кокнайхнень эзда эводсть,—- арьсезевсь М иша.— Орёл 
вастс лувозь.

Вдруг торазевсь сенем толга атямацись, мярьгат кошардсь ярхца- 
ма мадихнень эса, якафтомок кувака сялдазонц. Мацихне меки нолязь 
пряснон и пцтай апак каштортт ушедсть пяярьф сёронь кочксема. Ми- 
ша озась сяка швича умать лангс. Сон станяк конень сельмот вачкиесь 
байдеконц мархта, но седистонза ся врьгазсь ашезь аеркшне.

— Га!-Га1 Га!— пачкодсь сонь пилезонза. Сон стясь, панжезень сель- 
монзон: мацихне пуромфт марс и пупорязь ласькихть лотка шири, а

фкясь, бегай ёмла мацинясь, кона шароль вирь мациень лангс, лийсь 
кить ширес. Алонза стядонь црят арды ся серай врьгазсь, конань эвфте- 
зе Миша шобдава шочкнень алда. Зверть кургса —толгатольхть.

Миша ласьксь мациензонды и ушедсь куд шири эсост панема. Ся 
бегай мацинясь лийсь аф оцю круг и валгсь ялганзон ёткс. Нинге вал- 
гомшовор Миша приметазе, што мацинять пулоц сязьф Врьгазсь ардсь 
сонь мельганза. Миша комотсь каршезонза и сюцезь яфодсь лангозонза 
байдеконц мархта. Врьгазсь боку, а тоса тусь инголи и ёралексоль 
тоста чогтафтомс мациень гуртть ёткс. Миша тангодсга курмошгазе бай- 
декть, и, бта лиезь, комотсь врьгазть инголи. Тага яфодсь байдекса 
стама вишкста, што врьгазсь, кда афоль комоте кафта метрашка шири, 
лядоль нярь пакарьфтома.

Мацихне станяк ласькозь мольсть куд шири. Мишась мекпотазь мель- 
гаст. Врьгазсь кяжиясь. Кадозень мацихнень и пристандась синь ваныс- 
нонды Илештезень лангозонза пейнзон, кальхцядезень карань-каршек 
стане, што нльне цяткт ляцсть эздост. Мишась изь абонда. Мзярда 
врьгазсь кармась эцема лангозонза, сон, кода штыкса, сялгозь орхкадезе 
байдекть кургозонза. Байдек песь бта электропила алу повсь: пилапорь- 
ксокс ляцсть врьгазть кургужеваиза сонь эздонза паморьксне. А тоса 
сускозе сяда юрста. И тяфта сускондозь кармась ускомонза цёранять 
эсь ширезонза. Миша тись ни аськолкс байдекть мельге.

Сонь вайгяленц маряк кулезе „Од веле“ колхозста „Валда яну“ мо- 
ли кить эзга сай ластя алясь. Врьгазсь, няемок лангозонза арды алашать, 
озась пулонц лангс, бта лапама, лихтезе кялени и толу с'етькс крфафтсь 
пинжем сельмонзон, Мзярда ластясь пачкодсь малазонза, кальхпядезень 
пейнзон и комотсь алашагь нярьс. Алашась, бурякс шарсь фкя Всштса, 
тоса кеподезе пулонц и мезе ули вийса врьгятсь куд шири.

Вов ни ляйське, конань лангса электростанциясь и меленцясь, ма- 
цихне срадсть плотинать фталда маде веднява и бта каямат, латцезь 
кургснон шудить каршес, калдорфса симсть чистай ведняда. Миша озась 
юксондома, штоба ётамс ляйть туркс и сяда курок азомс латта электро- 
станцияста атянцты и лия колхозникненди. Вдруг мацихне тага: „Га-га- 
га1“ — и пуромсть марс. Миша стясь. Фкя пильгоц кяпе, омбоцесь ботин- 
каса. Врьгазсь ётась сяда вяри, сувась ведти и жаднайста ушедсь кяленц 
ведть потмоса плдорфнема. Тя пингть Мишать вайгяленц коряс лиссть 
колхознай электростанцияста Павка атя, двухстволканц мархта, электро- 
станциянь начальниксь Игнат. Мзярда врьгазсь лиссь ведьста и озась 
пулонц лангс, Павка атя канавать эзга салава шаштсь сяда малати. 
Вдруг: „бух!“— марявсь ружья вайгяль. Мярьгат кати-кодама вий ёрдазе 
врьгазть вяри, шарфтозе фкя вастса, а тоса мезе ули вийса бунтядезь 
ёрдазе мастору. Вяромсь. Минута етазь кармась пулонц и прянц модати 
шавома. Миша ласьксь малазонза, кеподезе байдеконц, но, няемок, кода 
врьгазть сельмонза, бта олаф ожнат лиссть лангу, а кялец бта пикс пе 
нюрьги боку, нолдазе байдеконц меки. Врьгазсь трнафтозень пильгон- 
зон, ширемста нинге весть кеподезе прянц, а тоса кайгиста калтадезе 
модати.

— Эхянь мяштезонза и конязонза повсть картечне,— ювадсь Мишась 
атянцты. Колхозникне састь шавф врьгазть ваксс.

— Молодец, унокозе, што ашеть абонда, а то сембе мацихнень 
повсефтельхцень. Содасайне врьгазть обуцянзон. Сон сонцень пади 
афольхце тока,— няфтсь Мишань лангс,— а маци фкявок афоль када: 
матольхцень сембонь, шокшельхцень верснон и туль.

...Сембе, сяка лувксса Яков Елисеевичка, шашнесть Мишань малас 
и шнасть эсонза. Миша аньцек мзолдсь.

...Ся пингста сявомок Ежовкань школаста пионерти Павкин Мишанди 
ведесост мярьгихть „Врьгазонь сяськи“.

Андрей Кудашкин

КСТЫХТЬ

Вирь трваса, панда шамав^ 
Кассть и кенерсть кстыда лама, 
Танцти сока кочкасть тяса, 
Шташендсь шаманяснон расась, 
Лисендсь шобдавань шинясь, 
Бокснон мазопнесь псинясь; 
Ванондсть лопаняснон алда; 
Весть угадясь тяза Алда. 
Алдань мялезонза пара, 
Корхтай;— Кстыда, ой, мзяра! 
Цяткокс палыхть тишеняса, 
Срадондсть келес шиненясна.— 
Кочкай Алдась, весть аф сизи, 
Тидяц сояь варенья пиди, 
Шнасы Алдать, улема:
—Ва стирнязе кодама!

1953 к.

ШКОЛА

Ёфси веленьконь куйкаса 
Ваность мезе тиихть: 
Наструкть алда сурксокс тяса 
Инксне шири лиихть.
Ёфси веленьконь кучкаса 
Строяйхть узерьса, пиласа. 
Тефне молихть апак лотксек: 
Кодак аньцек стяй шинясь, 
Пиче вайнь шиненяса 
Марнек пяшкоди ульцясь. 
Тяфгане од школа тиихть, 
Ули сон пяк валда,
Тяза тонафнема сай 
Монь стирнязе Алда.

ГАРМОНИСТ

Розень морять вельхксса зорясь солсесь, 
Тёждя кожфканц мархта сась илядьсь: 
Гармонистсь гармошкасонза морси,
Баснень тарксесыне машты кядсь.
Вов сон паксянь яннять эзга моли^
Ляйть трвава тага меки сай, •
Павазть колга вии морсь аф коли,
Мазы нармонькс паксява лийкстай.
Кульк^ сон оцю радостть колга морай, 
Валда эряфть шнасы гармонистсь.
Нява, ковське золотанзон ёряй,
Сонга моронь кулхцондома лиссь... 
Гармонистсь эсъ розень паксянц кельгси^ 
Сюконякшни каршек эрь розьбрясь,
Тяста оцю павазонц сон няйсы,
Конань инкса славнайста трудясь.
Аньцек минь странасонк тяфта вольнай, 
Коса эрямс седицти пяк лад.
Морайхть басне... Розень паксясь жойнай, 
Кода панжемстонза сад.



сокол
Монь мяштьсон радостсь стаки касы: 
Штурвалти кярмодсь од пилотсь — 
Родной просторга смелста вятьсы 
Отчизнать церац самолётть. 
Маршрутоц точнай, и пяк виде,
Кит панжи менельть эзга отт. 
Пилотти лама эрекшида 
Макссь славнай касфтыец — народсь. 
Аф пелькст сяс соколти туматтне, 
Полярнай пефтома илядьсь;
Сонь пацянц ала: панжихть саттне, 
Завоттне венептсть тейнза кятть. 
Лугатне, паксятне роднойхне 
Эсь мази щамснон ацасть флангс, 
Приветонц кучсесы геройти 
Од стройкась, вяри стяфни прянц.
И менельть эса соколсь кульсы 
Аф лоткси келес тевонь жойфть.
Катк валда най отчизнась ули,
Сон вракнень эзда ванцы кожфть.

1953 к.

СЁРМА КУДСТА

Солдатсь получась сёрма кудста 
И эрь строчкаста сон няйсь 
Ся ширеть, коса мирнай трудса 
Эсь велец рана паксяв стясь.
Вов сёрмадсь тядяц васень строчкат: 
— Кучтама, цёрай, тейть поклон!—
А сяльде:— Кшить урядаськ срокста, 
И корхтай колганок районць.
Эрь шись миндейнек радость канды, 
Коль шкайнь милостть аф учсаськ, 
Мезсь улель эряфсонок ванды,
Сянь тячи тевса ни тисаськ.
И пачфнян тага: састь машинат

А. Тяпаев

И ошста састь ни инженерхт:
Ляйть лангса кепотькшни плотинась, 
Ульцяньке валдоми веньберьф.
Идькс пингста мяляфгк, беряк крайса 
Кувать тейть азонкшнелень ёфкст. 
Синь лацост полафтсь шачем крайце, 
Од вирьхнень эса морайхть чёфкст.

1953 к.

СОЛДАТТИ шись тя 
АФ ЮКСТАВИ

Аф шерьхки стройсь. И седись шави, 
Вов гимнань валхне ни лийкстасть,— 
Тя шись солдатти аф юкстави: 
Присягать тячи сон примась.
Од зарякс палы полконь знамясь,
И слава аляньке минь сатсть.
А тяни валда шёлконц ала 
Эсь клятванц максозе солдатсь. 
Люпштазе цёрась автоматонц,
Странац сонь инголенза панчсь:
И югста северу сайхть саттне,
Од морясь кевортьсы волнанц.
И сембонь вельхксса масторть флагоц, 
И сембонь вельхксса мирнай шись: 
Примазе миронкса присягать,
И стясь солдатонь славнай кис.

1953 к.



Д Р А М А Т У Р Г И Я

П, Кираллов.

УЧИТЕЛЬНИЦА

Драма
 ̂ ш ле актса, сисем картинаса

НАЛХКИХНЕ:

Л а в р о в а  Н а д е ж д а  П е т р о в н а  — ссылкас паньф учительница, 25—30 
кизоса.

В и д я е в а  Л у ш а  (Л укерья)— аш у крестьянка, 30 кизоса.
Ф и л я — Лушань цёрац, 10—13 кизоса.
Э м е л ь (Эмельян Никоныч)— велень староста, кулак, 60 кизоса.
П р о к а (Прокофий И ванович)— крестьянин-середняк, сотскяй, 40 кизоса.
Э р ь м а (Ермил Ерофеич)— постуф, 70 кизоса.
М а н ь к а —Прокань стирец, 12 кизоса.
Л а в р о в В и к т о р Н и к о л а е в и  ч—Н адежда Петровнань мирдец, 32 кизоса. 
Н и к о д и м  Н и к о д и м ы  ч —урядник, 40 кизоса.
П о п с ь.
А н и с и я — попавась.
П а в е л—машина кинь машинист, 26 кизоса.
Крестьятт, крестьянкат.
Действиясь моли мордовскяй велеса 1903—1905 к.к.

В А С Е Н Ц Е  А К Т С Ь  

ВАСЕНЦЕ КАРТИНЛСЬ

Ашу крестьянскяй кудть потмаШирец. Кенкшть эзда види ширеса шуфтонь кро- 
вать, кона вельхтяф лоскоткаста кодаф одеяласа, кержи ш иреса—русскяй пянакуд. Ш кай 
уж еса ширемф шра. Стенать ваксса кувака скомня. Кудса аньцек фкя вальмя, сявок 
пантф лоскодса.

Илядь. Кулеви, кода ульцяса вяшки вармась. Занавесть панжемста Л уш ась кштир- 
ди. Сонь инголенза пеш еса палы шяв, конань мельге ваны сонь Филя цёрац.

Ф и л я .  Тядяй, кие-бди чакай.
Л у ш а {лоткасъ кштирдемда, куЛхцонды). Кивок аш, цёрай. Тя 

тейть марявсь.
Ф и л я .  Ей-богу, кие бди чакай,
Л у ш а .  Тяфтама погодане дряй аньцек ризфсь кармай бралгома, 

кульсак, кода суви?
Ф и л я .  Тага... Тон кулхцонтта, тядяй, Чакай. Лрхт панчк!
Л у ш а .  Ризфсь пялонк чакай. Панчсак, меле эстейть рад аф улят.
Ф и л я .  Ризфсь?..
Л у ш а .  Сон... Вачеда и кяпе бралги тя васттнень эзга. Нолдасак, ме- 

ки афи паневи.
Ф и л я .  Местема тя ризфсь бралги тяфтама буранонь пингть?
Л у ш а .  Кода месть? Сазоронц вешендьсы. {Пауза). Эряфть ульсть 

кафта стирензе —Ризф и Паваз лемсноль синь. И хуш шачсть синь каф- 
тазькс, сембе сяка стама аф похожайхтольхть фкя-фкянди, кода шобда

по



весь мани шити. Вов кассть синь, сась пингсна максомс рьвакс. Куче- 
зень синь тядясна масторланга якама — эсь пряснон няфтема и ломат* 
тнень лангс ванома. Лама страна бтасть синь, морятнень, ляйхнень туркс 
уйсть и пачкодсть тяфта вов тяза, коса эрятама минь. Аськоляйхть синь 
паксяванк и виреньконь туркс, молихть, налхксихть фкя-фкянь мархта, 
фкя-фкянди вийснон няфнихть. Варжаксты ару сельме Павазсь ломанть 
лангс, и ся ломанть, конань лангс варжакстсь, ваймоцка валдоми, а кда 
аф шумбра сон, то сярятьфонцка паньцы. Но сонь мельганза фалу и 
сембе вастова якась сазороц Ризфсь. Коза аф шятяй сон, куване аф йтай— 
эсь мельганза вачзши и урмат кады... Кулезь ломаттне сязорхнень кол> 
га кулять и кармасть кяшендема Ризфть эзда. Нолдасазь Павазть эсь 
пялост, шкай ужети озафтсазь, а Ризфть инголе вальмаснонга и кенкш- 
снонга тулняса пякстасазь... Кяжиись эста Ризфсь, и весть веть, мзярда 
Павазсь удось, сотнезе сонь кяднек-пильгонек и живста калмазе модав, 
Калмазе и эстокиге сокоргодсь сонцьке. Тяфта ни сонь сюдозе тядяц. 
И бралги эстоньбере Ризфсь минь крайганк, бралги и вигци перьфпяль- 
ге нужа и сельмоветть; вачаши и урмат...

Ф и л я .  А мес сонь аф кундасазь?
Л у ш а .  А сяс, мес аф кундави сон, мзярс ломаттне аф мусазь коза 

сон Павазть калмазе.
Ф и л я .  Вов мон касан, тядяй, мон муса. Пежеть, муса. Мяляфтсак— 

штралксцень юмафнить? Мзярс вешендигь? А мон сразу муйне.
Л у ш а .  Дай бог, идняй!

(Чакадсть вальмяти).

Ф и л я  (эвотьфста). Тя сон, тядяй!..
В ай г я л ъ (ульцяста). Панже^ть!..
Л у ш а .  Сон, Филя, штоба модать пачк провалиндаль! Сон, минь риз- 

фоньке. (М оли кенкшти).
Ф и л я .  Тядяй, тяк панчсе!
Л у ш а .  Аш кода, цёрай, аф панжемс...

(Лиссь кудонголи. Ф и л я с ь эрязста кяш сь пянакудлангс. Сувасть; Э м е л ь, Н а- 
д е ж д а  П е т р о в н а ,  кона щаф аф сезонц коре тёждяста, и меколи П р о к а, ко- 
нань кядьса Н а д е ж д а  П е т р о в н а н ь  чемоданод).

П р о к а .  Вов тяса и кватераце кармай улема, барышня. (Путозе 
скомнять лангс яемоданть). Каряньфнек куроконе и куцть пянакуд- 
лангс. .

Н а д е ж д а  П е т р о в н а .  Хозяйка одна что ли?..
П р о к а  {пешети ли я  шявонь ладямста). Аф. У неё сынок есть

(М рдась Л уш ась).

Э м е л ъ  (Лушати). Вов... Велезонк эряма панезь. Мон кватерас 
путса сонь пялот.

Л у ш а .  Мезе кда?.. Катк эряй...
Э м е л ь  (полаксазь). Катк эряй!.. Тон спасиба тянкса аст. Шарьх- 

кодить ?
Л у ш а .  А мезенкса спасибать?
Э м е л ь .  Кода мезенкса? Кватеранкса сон пандома кармай.
Л у ш а  (кенярдезь). Али виденц корхтат?
Э м е л ь .  Аньцек ня ярмакнень тон тейне кармат макссемост. Трёш- 

никоньбес. Шарьхкодить?
Л у ш а .  Ся мес тейть, Эмельян Никоныч?
Э м е л ь .  Мирдцень шумонзон инкса, шава пря! Мон и вятине сонь 

пялот, штоба лездомс тейть шумотнень пандомс.

Л у ш а  {кувака паузада мелё). Тяни шарьхкодине... {Ёрай ётаис 
инголи).

Э м е л ь .  Норавак!.. Вов нинге мезе... Да ётаксяда малазон, аф сус- 
кте. Э-э, да сяка сон аф шарьхкоди, вдь рузава!.. {Тошкай Лушань 
пилес). Урядниксь мярьгсь лацкас ваномс мельганза...

Л у ш а .  Кода ни маштан, Эмельян Никоныч. Коли цебярь сон, пе- 
няцяма аф кармай, а коли кальдяв, катк лия нянька веши...

Э м е л ь  {кяждонза). Мон тейть няфтян нянька! Сон государствен- 
най оцю преступница. Сонь сянкса Петероургста панезь...

Л у ш а .  Кие?.. Мезенкса панезь?..
Э м е л ь. Да дряй тейть толкавасак тянь. Тон вдь, кода вов тя шочксь 

{пупстыи байдекса стенати).,. (Тошказъ). Вор сон, оцю вор. Оцязорть 
казнанц ёразе грабамс.

Л у ш а. Вай, тядякай-авакай!
Э м е л ь .  Тон мес эводеть? Саламс тонь аш мезце...
Л у ш а. Кода аш? Тракскязень пирьфста афолезе пане ба...
Э м е л ь .  Траксцень?... {Рахай). Траксцень саласы!
Л у ш а .  Эста мон цёранязень мархта вачеда кулан.
Э м е л ь .  Траксцень инкса тят пеле! Хотя... вов мезе мон азан... {Пи- 

лезонза). Кда тон мархтонза кармат эряма седикс-ваймокс и аф кармат 
пачфнемонза тейне сянь, мезень колга сон арьси, кие и местема тейнза 
сашендома кармай, эста лувк — аш тонь траксце. Мон валнень вармати 
аф ёрясайне. Мяляфтк! {Проканди). Сотскяй! Тон тоса мезе калякон- 
дакшнят мархтонза? Аф любовницакс ли эстейть корхнесак?

П р о к а .  Эмельян Никоныч! Барышчясь иденьконь ёрасыне тонаф- 
немс... Сёрмас содама.

Э м е л ь .  Сёрмас содама? А мон думандань салама. {Кяжиста). к^о.\

( Э м е л ь и  П р о к а  тусть. Л у  ш а с ь прваж азень синь кудонголи. Н а д е ж д а 
П е т р о в н а с ь  эжнесыне ш явтолть вельхксса эйндаф кядензон. Меки мрдась Л  у- 
ш а с ь).

Л у ш а {ламос кашт аф молезъ ваны Надежда Петровнанъ лангс). 
Пичефкс! Кода тя тон прокс ашеть эйнда тяфтама щамса... Кизонда што- 
ли кундадязь?

Н а д е ж д а  П е т р о в н а .  Что вы сказали?
Л у ш а. Кундадязь... Поймали-то... летом что ли?
Н а д е ж д а  П е т р о в н а .  Да, в сентябре.
Луша {валхты иянакудлангст а пантф валенцят). На, эждить пильк- 

нень. Погрей ноги-то.
Н а д е ж д а  П е т р о в н а  {сявозенъ валенцятненъ). Спасиба! (Нежедсъ 

фкя кядьса шра уж ети, ёрасыне валхтомс т уфлянзон).
Л у ш а .  Озак. Сяда пара ули. Садись, говорю.
Н а д е ж д а  П е т р о в н а  {Пеедезевсъу Как это—„озак“, да?
Л у ш а .  Озак, да.
Н а д е ж д а  П е т р о в н а  {озасъ скомнятъ лангс, щасыне валенцят- 

нень). Ой, как хорошо!
Л у ш а .  Хорошо-то, пара, аньцек они у  нас... колмоненьк финцт.
Н а д е ж д а  П е т р о в н а .  Я не понимаю.
Л у ш а. Валенок два, а нас три. По одной и то одному не достанется.
Н а д е ж д а  П е т р о в н а .  А кто третий? {Стясъ).
Л у ш а .  Кода стане кто? Ты.
Н а д е ж д а  П е т р о в н а  {ласковайста). Какая вы хорошая и доб- 

рая! Давайте познакомимся. {Венептезе кяденц). Надежда Петровна 
Лаврова!

Л у ш а  {примамок Иадежда Петровнанъ кяденц). Здравствуй!
Н а д е ж д а  П е т р о в н а .  Как вас зовут? Меня — Надежда Петровна. 

А вас?

Л у ш а .  Монь? Луша.
Н а д е ж д а  П е т р о в н а .  А по отцу?
Л у ш а .  Тяфта мне не полагается...
Н а д е ж д а  П е т р о в н а .  Почему &то?
Л у ш а .  Тяфтак. Беднаян мон .. Ватрачка я. По найму работаю... 

{Пелезь варжакстсъ перъфпяльге). Филя! Идняй! Косат тон? 
Н а д е ж д а  П е т р о в н а .  Что с вами, Луша?
Л у ш а  {ётась кенкшть шири). Фили!
Ф и л я  {венептезе прянц пянакудлангста). ЬАоп Ризфть эзда пелян. 
Л у ш а .  Ох, седизенге сязине. Арьсень тон тугь ульцяв. . Тяфтама 

буранонь пингть. Валк! Тят пеле, идняй. Вор ава кватерас пялонк вятсь 
старостась. Валк! {Филясь валгсь пянакудлангст а).

Н а д е ж д а  П е т р о в н а  (Маллдсь Лушати). Ваш сын?
Л у ш а  {гордостень марязь). Ыгы!..
Н а д е ж д а  П е т р о в н а .  Чего он дрожит весь? Болен?..
Л у ш а .  Тебя боится.
Н а д е ж д а  П е т р о в н а .  Чего же меня бояться?
Л у ш а .  Он думает ты Горе. Сказку я ему про Горе рассказывала, 

а ты и приди, как на грех.
Н а д е ж д а  П е т р о в н а .  Учительница я. Я учить тебя буду, Филя. 
Ф и л я. Салама ?
Н а д е ж д а  П е т р о в н а .  Что он сказал, Луша?
Л у ш а .  Не хочу, говорит
Н а д е ж д а  П е т р о в н а .  Почему, Филя? Почему не хочешь?
Л у ш а. Минь здесь за воровство по дороге позора водят и до смер- 

ти избивают.
Н а д е ж д а  П е т р о в н а .  К чему ты говоришь это?
Л у ш а .  Так. Чтобы знала ты.

(Напряженнай пауза Н а д е ж д а  П е т р о в н а с ь  ётась скомнять малас, панже- 
эе чемоданонц и, сюволямок эсонза, таргась кулёконя и карандаш ).

Н а д е ж д а  П е т р о в н а .  Филя! Гляди, какой гостинец я привезла 
тебе. Иди, возьми!

Л у ш а .  Гостинецт максы тейть, сявить!

(Ф и л я с ь пелезь маладсь Н а д е ж д а  П е т р о в н а н д и ,  сявозе гостинецть 
и, тумок ласькозь шири, эрязста куцсь пянакудлангс).

Н а д е ж д а  П е т р о в н а .  Луша, а где отец мальчика?
Л у ш а .  Ичкозе...
Н а д е ж д а  П е т р о в н а .  Где?
Л у ш а .  Далеко, говорю. Где то есть город Орта-Тула, та̂ м. 
Н а д е ж д а  П е т р о в н а .  Я не понимаю.
Л у ш а. В солдатах. Город Орта-Тула. Ну, там где солнышко всходит. 
Надежда Петровна. В Порт-Артуре?
Л у ш а. Дя, там.
Ф и л я  (пянакудлангста). Тядяй!
Н а д е ж д а  П е т р о в н а .  „Тядяй“ это мама?
Л у ш а .  Да. {Маладсь цёранцты). Мезе, цёрай?
Ф и л я  {няфнесы конфеткать). Кодама мазыхть!..
Н а д е ж д а  П е т р о в н а .  Что он говорит?
Л у ш а  {цёранцты). Нят конфеткат. Тон варжайте... Синь ламбапт, 

ламбапт!..
Ф и л я  {кагодкятъ апак оратт суско\е конфеткатъ). Ой, тядяй!.. 

Медьта ламбама... {Жаднайста ярхцай).
Л у ш а .  А тон нльне „спасиба" ашеть аза акацти...
Ф и л я  {конфеткада ярхцамста). Спасиба, акай...
Л у ш а .  Мезе уш тяни, сяда меле...

Ф и л я  {сявозе кургозонза карандаштъ и сускозе сонь. Мезенге аф 
шарьхкодезь сон васенда ванондсыне синнеф пакшкятнень, сяльде кай- 
гиста авардезь ёрдазень синь кияксти). Шуфтоня!..

Н а д е ж д а  П е т р о в н а .  Что случилось? Почему онзаплакал?
Л у ш а .  Смеешься над ним, деревяшкой угош,аешь!..
Н а д е ж д а  П е т р о в н а .  Это же карандаш! Он не для еды...
Л у ш а ,  А зачем дала ему кушать его?.. {Куцсь пянакудлангс лес- 

несы цёранц).
Н а д е ж д а  П е т р о в н а .  Я не знала... Я даже подумать не могла, 

что он не видел карандаша и не знает, для чего он суш.ествует...
Л у ш а .  {Пянакудлангста). Ладна уж. Панде. Дай мне сына ус- 

покоить...

( Н а д е ж д а  П е т р о в н а  ётась шрать ваксс, озась и, таргамок сумканястонза 
записной книжка, мезе-бди сёрмадсь тоза. Л у ш а с ь, няемок тянь, комотсь пяна- 
кудлангста и, маладомок Н а д е ж д а  П е т р о в н а п д и ,  фатязе сонь кядьстонза 
книж кать).

Л у ш а .  Тон тянь катк!..
Н а д е ж д а  П е т р о в н а .  Луша, что с вами?
Л у ш а .  Монь штоба духоцка тянь афоль уле!
Н а д е ж д а  П е т р о в н а .  Чего ты хочешь?

. Л у ш а .  Аф шарьхкодят?! Чтобы и духа этого не было!
Н а д е ж д а  П е т р о в н а .  Чего?
Л у ш а .  Кабалы! '
Н а д е ж д а  П е т р о в н а .  Какой кабалы? Это записная книжка.
Луша. Нет, кабала это.
Н а д е ж д а  П е т р о в н а .  Записная книжка, Луша! Пойми меня!
Л у ш а. А чево в нее записываешь?
Н а д е ж д а  П е т р о в н а .  Только два слова и записала: „Тядяй“ и 

,ш уф тоня“. Чтобы не забыть.
Л у ш а .  Чево бы ты ни записала; а я её вот так, вот так... (ся- 

зендьсы книж кать). И без кабалы не забудешь! {Плхтасыне лист- 
тнень шявтолть вельхксса).

Н а д е ж д а  П е т р о в н а .  Луша, а как бумага называется по-мор- 
довски?

Л у ш а .  Сказала тебе „кабала", так и, называется у нас, по-эрзянски!
Н а д е ж д а  П е т р о в н а .  Страшное название?
Л у ш а .  Уж куда страшнее!..
Н а д е ж д а  П е т р о в н а .  Теперь я понимаю тебя, Луша.
Л у ш а .  Шарьхкодят, тят кяжия.
Н а д е ж д а  П е т р о в н а .  С вами случилось чтс-то тяжелое. Вас 

обманули?
Л у ш а .  Много знать будешь, скоро» старость придет. (П ауза). Ты 

ела сегодня?
Н а д е ж д а  П е т р о в н а .  Да, я поела уже... Спасибо!
Л у ш а .  А ты сперва поешь, потом „спасибо“ скажешь...

(Аноклай ярхцамс. Путсь ш рать лангс шуфтонь шаваня, каясь тоза сяканяста 
шапама лофца, сяльде ш орязе ведаркаста кельме ведь мархта).

Ярхцак!.. (Путсь Надежда Петровнань инголи шуфтонь куцю). 
Н а д е ж д а  П е т р о в н а .  Как называется это кушанье?
Л у ш а. Лофца.
Н а д е ж д а  П е т р о в н а .  А с водой вместе?
Л у ш а .  С водой? Ведь мархта шовордаф лофца. Кушай!

(Надежда Петровна сявозе куцють, ярхцай).

Молоко у нас вкусное!..
Н а д е ж д а  П е т р о в н а .  Очень даже...
Л у ш а .  А тон отказывалась!.. Одно у нас горе...
Н а д е ж д а  П е т р о в н а .  А что?
Л у ш а .  Куда тебя спать положу, не знаю.
Н а д е ж д а  П е т р о в н а .  А вот на лавке. '
Л у ш а .  Как можно! На лавке у-у!.. холодно. Замёрзнешь.

■ Н а д е ж д а  П е т р о в н а .  Но ведь негде иначе.
Л у ш а .  На кровать положила бы, да на ней одна дерюжка. Солому 

вёчером корове на корм вынесли. (П ауза). Может с нами на печку 
ляжешь? Там тепло...

Н а д е ж д а  П е т р о в н а .  А тараканов нет там?
Л у ш а .  Были да ушли. Все ушли.
Н а д е ж д а  П е т р о в н а .  Как это ушли?
Л у ш а .  Как мужа взяли в солдаты, так и тараканы ушли. Потому 

что хлеб у нас кончился. Кушать им стало нечего.
Н а д е ж . д а  Л е т р о в н а .  От голода?
Л у ш а .  Мы бы и сами ушли. На край света ушли бы, да нельзя. 

Муж наказал хозяйство его сберечь—дом и корову.

, (П ауза).

Н а д е ж д а  П е т р о в н а .  Он пишет?
Л у ш а !  Муж-то?.. Нет.
Н а д е ж д а  П е т р о в н а .  Тяжело без него?
Л у ш а .  Горе. (Пауза). А у тебя муж есть?
Н а д е ж д а  П е т р о в н а .  Есть.
Л у ш а .  Тоже в солдатах?
Н а д е ж д а  П е т р о в н а .  Нет.
Л у ш а .  Где же он? Почему с тобой не приехал? 
Н а д е ж д а П е т р о в н а .  М уж?
Л у ш а. Да.
Н а д е ж д а  П е т р о в н а .  В тюрьме он.
Л у ш а  (озонды). Да мезенкса сонь? Украл чего?
Н а д е ж д а  П е т р о в н а  (аф сразу). Нет. Его не за кражу.
Л у ш а. За что же?
Н а д ё ж д а  П ё т р о в н а .  Боюсь не поймешь меня сейчас. Вот... 

научусь говорить по-мордовски, тогда расскажу.
Л у ш а .  А тонь мезенкса тяза панедязь? Тебя-то за что?.. 
Н а д е ж д а  П е т р о в н а .  Ему помогала.
Л у ш а .  Воровать?
Н а д е ж д а  П е т р о в н а .  Поживём вместе, Луша,—все узнаешь. А 

сейчас нельзя. Извини меня.
Л у ш а .  Аф азондсак—-афи эряви. Только не обижай меня. 
Н а д е ж д а  П е т р о в н а .  Чем я тебя обидеть могу? Зачем?
Л у ш а .  Хочешь, пильгозот коман, на колени перед тобой стану... 
Н а д е ж д а  П е т р о в н а .  Чего ты хочешь?
Л у ш а .  Фкянь колга эняльдян тейть, аньцек фкянь колга. (Селъ- 

моведъбаяк). Не уведи нашу корову со двора! Весь век свой буду мо- 
литься за тебя...

Н а д е ж д а  П е т р о в н а .  О чем ты просишь? Я никак понять не 
могу!

Л у ш а .  За корову прошу. Не укради со двора! Без коровы и я, и 
Филя с голоду умрем...

Н а д ё ж д а  П е т р о в н а .  С чего ты взяла это?
Л у ш а .  Староста... Эмельян Никоныч сказал—ты вор, за воровство 

тебя сюда...

8*  115



Н а д е ж д а  П е т р о в н а  (рахазъ). Неужели я похожа на вора? 
Л у ш а .  Нет будто, да ведь кто знает...
Н а д е ж д а  П е т р о в н а .  Для них, Луша, я страшнее вора.
Л у ш а .  Разбойник?
Н а д е ж д а  П е т р о в н а .  Страшнее!..
Л у ш а .  Господи! Страшнее разбойника я уж и не знаю никого! 
Н а д е ж д а  П е т р о в н а .  Я, Луша, революционерка!
Л у ш а .  Кто?
Н а д е ж д а  П е т р о в н а .  Революционерка.
Л у ш а .  Я и слова такого отродясь не слыхала. Чего ты делала? 
Н а д е ж д а  П е т р о в н а .  Учительницей в Петербурге была. Людей 

учила... Только не детей, а взрослых.
Л у ш а. Чему ? Воровать ?!

Сценась шобдалготкшни.

ОМБОЦЕ КАРТИНАСЬ

Сяка жа куднясь, кона ульсь васенце картинаса, но тяни тяса школа и сяс сон няеви 
сяда валдокс и урядафокс. Стенаса, оцязорть портретонц ала, школьнай доска и счёткат. 
Занавесть панжемста кудса ськамонза Филясь. Сон озаф ш рать ваксс и наизусть тонафни 
стихотворения.

Ф и л я (путозе суронц странацатнень ёткс, сёлгозе книгатъ, стясь). 
Стихотворениясь Николай Алексеевич Некрасовонь: „Средь мира доль- 
ного“.

Средь мира дольного 
Для счастья вольного 
Есть два пути.
Взвесь силу гордую,— 
Каким итти?
Одна просторная—

Дорога торная 
Страстей раба...
О жизни искренней, 
О цели выспренней 
Там мысль смешна.

(Сувась М а н ь к а с ь .  Сонь кавлалонза книгат)

Кипит там вечная,
Бесчеловечная
Вражда-война...

Ну, хуш кулок, а стихотворениять пенц коданга аф тонадса. 
М а н ь к а с ь .  Эх1 А мон сразу тонадыне. (Луви наизустъ).

Д ругая—тесная 
Дорога честная,
По ней идут.

Ф и л я с ь  и М а н ь к а с ь  {марса)

Лиш ь души сильные,
Любвеобильные 
На бой, на труд 
За обойденного,
За угнетённого,
Стань в их ряды!

Ф и л я .  Тон тя месть? Омбоцеда сать урокс?
М а н ь к а с ь .  Тейть пара... {аварди). Тон цёрашабат! Тейть можна, 

тейть мода макссихть...
Ф и л я .  Модать мезенди шовордайть?
М а н ь к а с ь .  Алязе мярьгсь: кда ба мода тонь лемозт макссельхть, 

мзярдонга нянькакс афолихтень макса...
Ф и л я .  Тонь мезе?.. Нянькакс макстядязь?
М а н ь к а с ь .  Или аф няйсак—книганень кандыне?

Ф и л я .  Мон тонь вастсот мзярдонга афолень моле.
М а н ь к а с ь .  Монга ашень ёра молемс, да алязе... Куломс илиса 

ёрамань пикссемс.
Ф и л я .  А мон ба сембе сяка афолень моле. Куломс аф пикссетянза„ 

а тяфтак аф ламняда... ётай.
М а н ь к а с ь .  Афолеть моле?..
Ф и л я .  Кода шкайгь инголе корхтан!.. Вдь штоба павазть мумс, 

мездонга аф эряви пеле^лс. А сёрмас апак содак дряй мусак? Грамотась 
ломанти. кода сельмованоматне кальдявста няити.

М а н ь к а с ь .  Тейть цебярь корхтамс. Тон цёранят! Тонь аф куч- 
сетядязь нянькакс.

(Сувась Н а д е ж д а  П е т р о в н а ) .

Н а д е ж д а  П е т р о в н а .  Филя, мезе лиссь? Тя тон обжайть Манять?
Ф и л я. Аф... Мон ашине обжа сонь. Сон тонафнемаиц кадсы. Эсь 

книганзон максомс кандозень.
Н а д е ж д а  П е т р о в н а .  Тя виде, Маня?
М а н ь к а с ь  {алу комафтозе прянц). Мон аф монць кадса. Монь 

нянькаьс максомазь.
Н а д е ж д а  П е т р о в н а .  Нянькакс? Мес ина тон шобдава ашить 

аза. Мон тннемс аляцень мархта кал-шондалень.
М а н ь к а с ь .  Шобдава монцьке ашине сода. {Сельмоведень пачк). А 

сань школаста—попавась учсесамань ни... Нльне книганень максома 
ашемазь ноля. Мон салава.

Н а д е ж д а  П е т р о в н а .  Салара?..
М а н ь к а с ь .  Каба тязонга алязе афоль са. Сон илихтьке ни аноклась...

(Эрязста сувась П р о к а).

П р о к а .  Тон тясат?! Вов мон тейть!..
Н а д е ж д а  П е т р о в н а  {кяшезе эсь т еланц мархт а Манькать). 

Норавак, Прокофий Иванович! Мезе тя тон?
П р о к а .  Кода ме.зе? .Минь сонь нянькакс максоськ, а сон аф ёрай 

мотемс. Кудста ворьгодсь...
Н а д е ж д а  П е т р о в н а .  Прокофий Иванович! Кодама сон нянька! 

Тейнза эстейнза нянька эряви. Шабаня сон.
П р о к а .  Козятненди—шабаня. А миньцонк шабаня ся, конань тядяц 

потяфтсы. Кда куцювонь кирдема машты, работамонга должен маштомс. 
Миньцочк тяфта.

Н а д е ж д а  П е т р о в н а .  Кулхцондомак монь, Прокофий Иванович! 
Манькась монь фкя инь цебярь ученицазе, тяк макссе сонь нянькакс.

П р 0  к а. Тейнекодама толк тянь эзда ? Мода сонь лемозонза аш, а 
монь соньфтомонз<Ш1 а сисем стирня. Дряй фкя ваймонди максф модать 
вельде тряви кафкса аваста семьясь. Вов и трясы катк эсь прянц, кода 
машты.

Н а д е ж д а  П е т р о в н а .  Прокофий Иванович! Али тейть аф уж яль 
сон?.

П р о к а .  Тон тят шорсе! Тяк тонафта аф кулхцондома. Кажнайсь 
ужяльди, кода м<)шты, эсь вийнзон коряс. Улель ба минь оцязороньке 
сяда ёню, манифест нолдаль, штоба аытненди тожа мода макссеволь, 
мон эста мзярдонга афолине макса стирезень лиятненди работама... 
Дряй мон аф шарьхкодыа. Но манифест тяфтама аш и афи учсеви. 
Мезе ина тейне тиемс? {Манькати). Максыть эсь книгатнень и тяни- 
киге штоба кудса улелеть... пильге китневок штоба тяза афольхть ляда!

Ф и л я .  Прока патяй! Тяк макссе сонь нянькакс...
П р о к а .  А тон кикс тейнза сашендоват?! А? Женихокс? Вов мзярда 

рьвяят лангозонза, эста тонь ули волясь лангсонза. А тяни кода ба 
тонь тонцень тядяце киндинге афолензе макса.

Ф и л я .  Монь?.. Монь тядязе аф макссамань! Да мон... (торжест- 
веннайста). Катк коськихть кядне и пильгоне. Катк инекуй эци монь 
мяштезон и куй лефкст нарвай седисон! Катк синь симнесыне монь 
вердон. Катк мон улян аф монць, коли кадса тонафнемазень и сиводян 
киндинге работама!

(С увасть Э р ь м а с ь  и кеняртьф  Л у ш а с ь .  Л у ш а т ь  кядьса конверт).

Л у ш а  {кенярдезь). Филя! Иднязе! Радостеньке конашка! Сёрма 
еась. Аляцень эзда. Поклон сон тейть кучси. (Надежда Петровнанди). 
Надя! Лувк тейнза...

Н а д е ж д а  П е т р о в н а .  Сон сонць лувсы.
Л у ш а .  Коста!.. Сон печатнай букватнень цють-цють лувсыне, а 

сёрмась тяштьф кядьса.
Ф и л я .  Лувса, тядяй! Эрька сёрмать. Лувса, пежеть, лувса.
Э р ь м а .  А тон макск тейнза, Луша... Кинь мархта грех аф уленди, 

пади и лувсы.
Л у ш а. На, цёрай, варжак... (Максозе сёрмать).
Ф и л я  (видептезе сёрмать, лува  слогонь-слог). „Сёрма Порт-Ар- 

турста: Шумбранятада монь кельгомняне, Лукерья рьвязе и Филя цё- 
ранязе! Сюконякшнян тейнть пильгозонт и кучсян тейнть кафцьконди 
пяк оцю поклон..."

Л у ш а .  Надя, кельгомнязе!.. Монь павазозон, монь пёразень павазс 
сать тон тейнек. Луфт, цёрай, мес лоткать?

Ф и л я .  „Эсь сёрмазень васень строчкаста пачфнян мон тейнть, што 
мон шисан и шумбран, аньцек козан сядонга пяк тяда ингольдеть ко- 
ряс. Но тя, кода корхтайхть фершалхне, ётай, мезть мон учсеса и мезть 
колга шинек-венек озонкшнян шкайти. Миньцонк тяса моли война, но 
шкайсь ванфтомань монь и мон шисан“...

Л у  ш а (пиштедемок Надежда Петровнанди). Надя! Шиса сон. Жив 
монь мирдезе, монь Миказе... (аварди).

Ф и .тя . Тядяй, тят аварде.
Л у ш а .  Мон кенярдемать эзда авардян, Филя. Вайгяльняце тонь... 

кода лихтибрянь ведня кевнятнень ланга, кайги монь пилесон. Марнек 
эряфозень, пчкясь, тяфта вов и кулхцонкшнелихтень тонь... И афи си- 
зелень ба! Луфт!

Н а д е ж д а  П е т р о в н а .  Тейть сембось шарьхкодеви, Луша?
Л у ш а .  Да вдь сон мирдезе монь. Сёрмадоль татаркс, эстонга сем- 

боть валняньбес шарьхкоделине...
Н а д е ж д а  П е т р о в н а .  Но сонь инксонза кие-бди лия ломань 

тяштсь, кона сёрмас содай.
Л у ш а .  Мезе кда лия ломань? Мон мяляфтса, кода сон тарксесы 

ваймонц, кода седиец пиксы—сяньге маряса. Филя, идняй, луфт!
Ф и л  я (луви). „Ванфтк цёраньконь и траксть, сяс мес траксфтома тинь 

кулотада тоса вачеда и моньге афи учсамасть. Сюконяда монь лемстон 
тинь учительницантенди и азода тейнза спасиба тинь эздонт сёрмать 
инкса. Тянь мархта и ляткшнян, мзярс няемозонк. Уледа шумбрат. Ми- 
ка Видяев“. Сембе!

Л у ш а. Сюконятама, цёрай, кода мярьгсь тейнек сёрмаса аляце, 
Надежда Петровнаньконь пильгс.

Н а д е ж д а  П е т р о в н а .  Спасиба, Луша. Месть тинь? Аф эряви!
Ф и л я .  Кодама пара, Надякай. Бта монць корхнень алязень мархта.
П р о к а  (Манькати). А  тон, стирняй, луволить тяфта?
М а н ь к а с ь .  Мон, аляй, и аф слогонь-слог маштан... мон Филяда 

лац луволине.
Н а д е ж д а  П е т р о в н а .  Манясь ульсь сембода лац лувись класса.
П р о к а .  Так местема тейнза тонафнемс сяда лама! Стирняти тявок 

саты. Писарькс сонь аф сявсазь, попокс тожа... А мирденцты тя грамо-

118



тать мархтонга цебярь ули. Аде, стирняй! {Сявозе стиренц кядьта'). 
Аде куду!

Л у ш а .  Тон Манькать школаста сявсак?..
П р о к а .  Попти нянькакс максоськ минь сонь...

(Сувась Э м е л ь).

Э м е л ь  {ётась Филянди, венептсь тейнза локша). Сявк, од цёра!
Ф и л я .  Мезенди сон тейне?
Э м е л ь  {Лушанди). Дряй сон нинге аф содасы?
Л у ш а .  Аф содасы, Эмельян Никоныч!
Э м е л ь .  Эста азк тейнза.
Л у ш а .  Тон... тон, цёрай! Филя!.. (Эмеленди). Мон тейнза, сяль- 

де азса.
Э м е л ь .  Кода мяльце. Минь и лия можем мумс. Аф ськамонза тонь 

цёраце велеса.
Л у ш а .  Афи содаса, кода улемс!.. (Ф«ля«^ц). Цёрай! Сявк локшеть!
Ф и л я .  Мезенди сон тейне?
Л у ш а .  Кода мезенди? Аляце тонь каннезе сонь, тонга каннек.
Ф и л я .  Алязе стада ванць...
Л у ш а. И тоньге, цёрай, тячи постуфкакс максыхтень. Вдь постуф- 

нень эзда аньцек постуфт касондыхть, кода церять эзда аньцек 
тумонят.

Ф и л я .  Аф молян мон стадань ванома!
М а н ь к а с ь .  Тят яка, Филя!Киртть1 Тон вал максоть.
П р о к а. Цыц, тон!
М а н ь к а с ь .  Монь катк ина. Мон стирьшабан. Тейне мода аф макс- 

сихть — нянькакс кучемазь... А сонь лемозонза модавок ули.
Л у ш а .  Тя виде, Манька, ули тейнза мода. Аньнек сон минь сем- 

бе миф.
Э р ь м а .  Кулхцондомак монь, цёрай. Обжамот мон аф карман. А 

уш мэяра ёфкс азондан, кодамовок книгаста сняра аф муят. Тон арь- 
секе тонць, сай тялось, кода кармат пря тряма тядяцень мархта? Лият- 
не, конатнень модасна и алашасна улихть, сят сёра видихть, синь кшис- 
на кармай улема, а минь тонь мархтот — мезеньковок аш. Тейнек аньцек 
и ляткшни ваномс стада...

Л у ш а. Кда аф молят стадань ванома, Эмельян Никоныч траксонь- 
конь сявсы аляцень шумонзон инкса.

Ф и л я .  Мон вал максонь, што тонафнемазень аф кадса. Кода тон, 
тядяй, тянь аф шарьхкодьсак?!

Н а д е ж д а  П е т р о в н а .  Филя! Кулхцонтк тядяцень. Тейнза ська- 
монза стака.

Ф и л я .  Надякай! Да вдь сембе сяка ваноманкса питнеть сявсы вов 
сон... {Няфни Эмелень лангс).

Л у ш а  {эрьхтезе Филятъ). Тят лаборда мезе аф эряви! Тят няфне 
сурса старшайнь лангс!

Ф и л я ,  Хуш шавомак, аф молян! Стада ванома карман мон, атянкса 
питнегь тейнза?

Л у ш а .  Питнеть, идняй, пачк. Пяленц Эмельян Никоныченди аля- 
цень шумонзон инкса, пяленц эстейнек. Аделави войнась, аляце тонь 
мрдай куду. А тон тяса соньфтомонза сонь сембе шумонзон пандыть, 
Содасак, конашкава кенярди! Мон тонь вастсот Эмельян Никонычень 
пильгозонза комалень ба. Ужяльдьсамазь сон минь.

Э м е л ь .  Комак, шяйтан лефкс! Тейть жа сяда цебярь ули.
Н а д е  ж д а  П е т р о в н а .  Стадань ванома моли, а комсемс тейнза 

аш мезенди... Кинди тя эряви, мезенди?.. Штоба сонь ваймонц лангса 
наругамс?!

Э м е л ь .  Вал муворкс тяфтама ули: „Пичесь вармати аф сюконякш- 
ни, но бурять эзда вельси. Верняйсь жа мянцеви эрь варманять кар- 
шес, но аф юмси ураганть эздонга'*. Вов тяфта и ломаттне!

Н а д е ж д а  П е т р о в н а .  Рабонь валхт ..
Э м е л ь .  Сембе минь шкайть да и оцязорть рабснотама, сяс и валх- 

невок тяфтамот. Тнниень пингть ся аньцек и аф синдеви, кие кода 
верняй мянцевома тонатф. {Ф илят и). Комат пильгозон?

Ф и л я .  Постуфкакс молян, а комамс — аф коман.
М а н ь к а с ь .  Аде, аляй!..
П р о к а .  Ащек аф ламос.
М а н ь к а с ь .  Мон туян... Тейне аш кода ащемс, аляй!.. {Тусь).
Э м е л ь .  Комак, шяйтян лефкс! Сембе пандомась эстейть ляды. На- 

родть ингольде надияфнян.
Л у ш а  {кенярдезь) Филя! Комак, комак куроконе, мзярс Эмельян 

Никоныч ашезе сяве валонц... Сёксенда раман тейть кедень кямот, фаб- 
ричнай штанат и сенем панар. Стама сенем, кода менельсь.

(Ф и л я с ь каш т аф молезь и валом арась Э м е л е н ь инголи. Тяда меле кода-бди 
апак учсек и эрязста прась сонь пильгозонза и стане жа эрязста стясь и пиштедсь 
тядянцты).

Э м е л ь  {рахазь). Вов тяфта, дураконя!
Л у ш а  {удерясы цёранц прянц). Ёнюнязе монь!
Э м е л ь  {Проканди). Аф тядякс, аф алякс туф шяйтян лефкссь, а 

эсь у ч и т е л ь н и н а м ц  лаца. Тя парс аф вяти. {Эрьмати). Сявк давай эсь 
постуфкяцень и тяникиге ётада куттнень ланга, конатнень улихть учас- 
на. Ванды стадась штоба паксяса улель! {Проканди). Тощ сотскящ аде 
тяста! Тон нинге эрявкстат тейне.

Э р ь м а .  Сельмонь чпордамс аф кенерят, Эмельян Никоныч, кода 
минь сембоньке ули анок. Постуфкязе монь... тонь писарьдет ёню... 
грамотнай. {Рахай).

( Э м е л ь  и П р о к а  туйхть).

Ну, Филя, срхкак. Срхкак копа эряви, штоба и локша, и байдек и 
нюдихть мархтог улельхть. Адерляк сонь, Луша!

Л у ш а .  Мон сейчас, Эръиа атяй... (Кармась пульхком а кудть эзга).
Э р ь м а {Надежда Петровнанди). Мон, стирняй, сонь кальдявс аф 

тонафгса. Тят пеле. А к д 1 мзярда тонь угадяй слободнай пингце, са- 
шентг тейнек стойлав и 'тонафнек сонь. Фалу кенярдезь васьфттядязь.

Н а д е ж д а  П е т р о в н а .  Мон обязательна карман якама.
Ф и л я. В и д е ? .
Н а д е ж д а  П е т р о в н а  (иеедезевсь). Ага!..
Л у ш а {макссь цёранцты локш а, байдек, нюдихть и сумка). Сявить, 

цёрай, сембось тя аляцень. Солдатокс тумозонза каннезень мархтонза. 
И тонга каннить!

Э р ь м а. Аре, Филя!
Л у ш а. Архт! Архт, паваскязе монь! Архт, ризфкязе монь! {Эрьмась 

и Филясь тусть). Надя, мес тон тейнза, кода родной тядят?..
Н а д е ж д а  П е т р о в н а .  Кода стане месРМон сонь учительницацан.
Л у ш а .  Мон вов родной тядян тейнза, а кода тон, ужяльдемонза 

аф маштан. (Надеэ/сда Петровна мезенге апак корхт ак ваны вальма- 
ва). Н адя! Тон ванфтк эсь нряцень, Надя! Тят тяшне жалобат старос' 
тать и урядникть лангс. Ужяльдемасть хуш минь Филять мархта.

Н а д е ж д а  П е т р о в н а .  Тят пеле, Луша! Тейть тянкса мезевок 
кальдяв аф /ли...

Л у ш а .  Кода аф ули?.. Вдь коли мезе лиси тонь мархтот, тейне- 
коньге Филять мархта эряф аф ули. Мон тяфта арьсян, сон траксонь- 
коньге мзярс нинге аф сявондьсы — тонь эздот пели. А тоньфтомот...

Меки сонь волясь ули. Тят тяшне! Сембе сяка жалобатнень эзда кода- 
мовок польза аш...

Н а д е ж д а  П е т р о в н а .  Кода аш? Тонць вдь корхтат — сон пели 
эздон.

Л у ш а .  Тя аньцек кой-мзярс...
Н а д е ж д а  П е т р о в н а .  И монга аньцек кой-мзярс жалобат сёр- 

маткшнян... Мзярс народсь верондай нинге, што жалобать мархта мезе- 
бди можна сатомс оцязоронь чиновникнень эзда. А мзярда жа тянди сай 
пе, эста... эста минь, Луша, аф жалобага, а толонь тяльмоса тяйсаськ 
синь модать лангста. Ков сяда лама жалоба мон сёрмадан тячи, тов ся- 
да курок сай ся пингсь...

Л у ш а. Пожарсь?..
Н а д е ж д а  П е т р о в н а .  Революция тейнза мярьгихть. Сон толса 

плхтасыне сембонь, кие тяни озаф народгь сялдазс... И номещикнень, 
и оцязорть...

Л у ш а  (прасъ сонь инголенза плманж а лачгс), Эчяльдян тейть, На- 
дя!.. Фкявок вал тят корхта сяда лама тянь колга. Эстейть ули сяда 
цебярь!

Н а д е ж д а  П е т р о в н а  (кенодезе Лушать). Мезе мархтот?
Л у ш а .  Мезевок тят корхта, Надя! Мон пильгонек-прянек Эмелень 

кядьсан. Кода куй ашкоо.омань сон. Марса верозен» мархта сон шокш- 
сыне монь седистон тонь валхнень. Кда аф карман азонкшнемонза тейи- 
за, мезень колга тон арьсят, кие сашенды тейгь — тракскязень сявсазь 
пирьфстон и монценьге тюрьмав пякстасамазь. Синь урядникть мархта 
фкя шире кирдихть. Катк сюдоф ули ся шись, мзярда ярмакт ьепсеме 
сонь кядьстонза. Катк ляпияй сон ся кагодть ззда, конань лангс Мика 
эсь суронц путозе...

Н а д е ж д а  П е т р о в н а .  Сетьмок, Луша. Тон лучше азондк 
тейне, мзяра сявондеде кядьстонза пандомда и мзяра нинге лядсь пан- 
домс ?

Л у ш а .  Комсь цалковай кепсеме траксонь рамамс и нинге кемонь 
путт тише. А мзяра нинге лядсь пандомс — тянь монпьке аф содаса. 
Мирдезе тейчза мзлра работась, монць колмоце кизось питнефтома 
батрачендан тейнза. Мзяра точ паннеть квартиранкса, ия ярмакненьге 
трёшнеконьбес тейнза макссине. И стаки нинге корхтай колмогемонь 
цалковай шумуван тейнза. Васькафтозь синь Микань, мзярда кагод 
сёрмадсть...

Н а д е ж д а  П е т р о в н а .  Симдезь што ли?
Л у ш а. Да каба хуш симделезь! Кятавста васькяфтозь. Вдь марнек 

велеса сёрмас содайхне — попсь ськамонза да писарсь. Писчрсь марса 
старостать мархта, а попть дряй тердьсак тяфтама тевс? Вов и путозе 
Мика эсь суронц кагодть лангс, кона тячи, кода меленця кев, люлштай 
минь сялдазоньконь лангс.

Н а д е ж д а  П е т р о в н а .  Да вдь тяфта сон Филяньге васькафтсы!
Л у ш а. И арьсемска аш месть, што аф васькафтсы... Васькафтсы! 

Сон вдь кодамовок грех аф содай: атя ли, шаба ли —тейнза сембе фкат...

(Сувась Э м е л ь).

Траксоньконь сявома сать?..
Э м е л ь .  Тон месть? Али пяляс тишеда ярхиать?.. Эсь шумоцень 

кода-кода работазь панцак. Мон учан. Надежда Петровнанди мон.
Н а д е ж д а  П е т р о в н а .  Мезьса могу служамс тейть, Э.мельян Ни- 

конович?
Э м е л ь .  Эняльдема сань тейть, Надежда Петровна. Коли лездат, 

монга шумос аф лядан. Пароть парса панца.
Н а д е ж д а  П е т р о в н а .  Мезе тейть эряви?

Э м е л ь .  Тон вов коль жалобат мон лангозон тяшнят, а тячи мон 
монць тейть сяконь жа колга сань. Жалоба мархта.

Н а д е ж д а  П е т р о в н а .  Кие тонь обжанзе? Кинь лангс жалобамс 
ёрат?

Э м е л ь .  Эсь баяроньконь лангс, Надежда Петровна. Сон монь сб- 
жсесамань. Мужикне, конатненди аф витцеви эсь модасна, сявондихть 
монь кядьстон колма ц^лковайхть десятинать инкса, а баярсь... Баярсь 
норги тяфтама жа модать инкса целай кога цалковайхть и шгоба эсто- 
киге ярмакненьге пандомс. Ну, вов, и мутцетяма минь, кода русне 
корхнихть: „Лезем изь кожи, кто может, а кто не может, тот не вы- 
лазит из кулька да рогожи". А дряй тя закон, кда барскяй модать пя- 
лешкац апак витцек ляткшни. Кинди тянь эзда кодама выгода? А кда 
тя паксять тейнек, христиаттненди, максолезь, минь ба сонь, кода од 
рьвянянь наряжалеськ. И улель ба тянь эзда кафтонь крда выгода— 
христиаттнень эчкомоль ба мошнасна, оцязорть — казнац.

Н а д е ж д а  П е т р о в н а .  Но вдь модать баярти сонць оцязорсь мак- 
созе. Кинди жалобамс ёрат?

Э м е л ь .  Эстейнза государти эряви сёрмадомс. Кда сон настоящай 
азор, сон должен шарьхкодемс монь и тиемс стане, кода тянь ёраса мон. 
Ну, кда и аф сембе модатнень, то хотя ба сятнень, конат баярть кядь 
ала ляткшнихть апак вигцек.

Н а д е ж д а  П е т р о в н а .  Тонь ули есь писарце, Эмельян Никоно- 
вич, попсь тейть маластонь ломань... Мес тон решил тейне самс?..

Э м е л ь .  Пелихть синь. Да и тейст афи сёрмадови стане, кода тянь 
тисак тон. Уш кие-кие, а мон содаса, кодама тон ловкаят тянди...

Н а д е ж д а  П е т р о в н а .  Мон ба афолень пелезев, кда содалине, 
што тя лезды тейть. Но тя аф лезды тейть, Эмельян Никонович, арамс 
баярть вастс.

Э м е л ь .  Аф ёрат лездомс?..
Н а д е ж д а  П е т р о в н а .  Мезсь монь вийсон—лездан.
Э м е л ь .  Л ездат—кода родной стирь арат тейне.
Н а д е ж д а  П е т р о в н а .  Тейть ярмакт эрявихть, штоба мода ра- 

мамс? А монь азоравазе как раз шуму тейть колмогемонь цалковай. 
Мон ёраса сонь шумонц нандомс. Тяникиге жа. Аньцек тон мрдафтк 
тейне сонь мирденц кабаланц.

Э м е л ь  {ламос арьсемда мелё). А кда аф мрдафтса. Мон ламос 
учсень. Тя пингс ня ярмакне касольхть ба, пади, ведьгемонь цалко- 
вайс...

Н а д е ж д а  П е т р о в н а .  Кда аф мрдафтсак, Эмельян Никонович, 
мон молян земской начальникти и азондса тейнза, мезень колга 
тон тячи сашендоть тейне. Тя может стямс тейть ламода сяда пит- 
ниста...

Э м е л ь  {абондсъ). Мон шутендань... Тяфта тейне нльне сяда це- 
бярь, кда сонь шумонц пандсак. Тячи жа кандса кабаланц... {Стясъ).

Н а д е ж д а  П е т р о в н а .  Тяникиге!
Э м е л ь .  Кандса сейчас жа... {Эрязста тусъ).
Н а д е ж д а  П е т р о в н а .  А сатыхть ли нинге монь ярмаконе?
Л у ш а .  Надя! Можеть хоть пяленц тяни пандомс... Лядыхнень ко- 

да-кода работазь пандсайне. Тейть эстейть курок аф ули мезе щамс. 
Катт хуш  платьянди.

Н а д е ж д а  П е т р о в н а .  Сембе эряви пандомс, штоба кабалать-ка- 
годть сявомс сонь кядьстонза. Монь нльне лишнай вете цалковайне 
ляткшнихть!..

Л у ш а .  А мзярда тейть, Надя, щамс аф ули мезе, эста мон тейть 
эсь нарядозень максса, кона щафоль лангозон, мзярда Мика мархта вен- 
цяфтоме. Сон тейть пяк ладяй!

3 а н а в е с.

О М Б О Ц Е  А К Т С Ь

КОЛМОЦЕ КАРТИНАСЬ

Ляй беряг. Ингольдень планца—учань порьф шуфтонять ала шалаш. Тя—шить и пи- 
зепнень эзда постуфнень стойласа ащемста кяшема вастсна. Ш алашть инголе озафт Эрь- 
мась и Филясь. Эрьмась ванондсы постуфонь байдекть, конань лангс тиентьфт разнай 
тяш тенят.,Ф иля сёрмады. Ляйть фтала кели пойменнай луга, конань лангса няевихть ля- 
дихть, лугать фтала, вирть потмоса, колонна мархта каменнай куд. Л уга лангста ма- 
ряви мора.

Э р ь м а {няфнеси Ф илят и байдектъ лангс тиф фкя тяштенятъ). 
Тя похожай боранонь пиленди? Мес-бди сельмоне тячи аф няихть.

Ф и л я .  Аф ламода похожай, а сяда похош „А“ букванди, аньцек 
байдеконятнень ёткса аф киня, а варяня.

Э р ь м а .  Боранонь пилесь—тяштсь Учайкиттнень. Сёрматк! Учайкин 
Спиридон. Яркадонза кафта, боранда—фкя.

Ф и л я  {сёрмады). Атяй^ а минь кодама тяштеньке?
Э р ь м а .  Варяня ульсь.
Ф и л я .  Мес варяня?
Э р ь м а .  Сяс, улема, мес тонь атятнень пирьфсна варяв ульсь и 

сембе синь жуватасна ворьгодсть...
Ф и л я .  А мес синь ашезь панда заборхнень?
Э р ь м а .  Да вдь кода мярьгомс? Паннемс синь сембе эряфснон 

пингста паннекшнезь, а тяштьсна кодак ульсь варяня, станяк и лядсь.
Ф и л я .  Тейнге?
Э р ь м а .  И тейтьке. Аньцек тейть путнемс сон аш коза. Траксоц 

тонь тядяцень лия ломанень тяште канни, вазнянтень—Эмеленди шу- 
монкса максость...

(М аряви паровозонь кудок).

Ф и л я .  Тя Павел патязе вайгяль максси...
Э р ь ма . Бта сон, окаяннай чортсь.
Ф и л я .  Вов с о н —тя ломань!..
Э р ь м а. А мес?
Ф и л я .  Да сондедонза смелай марнек светса аш!
Э р ь м а .  Надежда Петровнада смелай?
Ф и л я .  Сон?
Э р ь м а .  Сонь колганза корхтамась.
Ф и л я .  Надежда Петровна мзярдонга ба афоль комоте паровозста 

ардомбачк, а Павел патязе комотсь.
Э р ь м а .  Тон коста содасак, што афоль комоте ба?
Ф и л я .  Сонць азондозе.
Э р ь м а .  Тейть?
Ф и л я .  Мезенди тейне? {Пауза). Ётай мезть, мзярда минь Надяка- 

зень мархта якаме машина кить ванома, так эста Павел патязе как раз 
паровозса калонь кундама ардсь. Няемазь минь, да ка-ак комоти! Прась 
нльне. А Надяказе ласьксь тей.чза и корхтай: „Тон ёньда лисеть! Тяф- 
та шавовомс можна! Мон ба мзярдонга афолень комоте"... А Павел 
патязе аньцек рахазевсь...

Э р ь м а .  Тянди сон тонатф. Чай, машинист.
Ф и л я .  А вирьса веть ськамонза ляткшнемс, да нинге Чортонь 

эрьхкть берякса?.. Тя тожа аф смелши?
Э р ь м а .  Аф спорян. Смелай сон. Но аф сяда смелай минь Надежда 

Петровнаньконь коряс.
Ф и л я .  Сон аф шкайда, аф чортта аф пели. Пежетьтоба!
Э р ь м а. Шкайть и чортть эзда пря идемс можна. Шкайть эзда 

грехнень признандамаса, чортть эзда—молитваса. А оцязорть эзда,

цёрай, мезьсонга пряце аф идеви, Л Надежда Петровна сонцень оцязорть 
каршес ашезь пеле молеманц. Вов тя смелайши!

Ф и л я .  Сонцень оцязорть каршес?
Э р ь м а. Дряй сон ашезе азонкшне тейть?
Ф и л я .  Стенька Разинонь и Пугачёвонь колга корхнесь, а штоба 

эсь колганза—аш.
Э р ь м а .  И сянь колганга, мезенкса сонь минь велезонк панезь, то- 

ж а ашезь корхне.
Ф и л я .  Тянь колга азонкшнесь.
Э р ь м а  Мезе азонкшнесь?
Ф и л я .  Кодама-бди салавань книжка эсь кядьсонза оду ряд сёр- 

маткшнесь. Тянкса сонь...
Э р ь м а .  Аф кодама-бди, а павазонь золотой книга, конань оцязорсь 

народть эзда кяшендьсы.
Ф и л я .  Ну!.. Тянь колга тейие ашезь азонкшне...
Э р ь м а .  Значит тон нинге ёмлат, штоба содамс тянь колга.
Ф и л я .  Оцязорсь кяшендьсы тя книгать?
Э р ь м а .  Оцязорсь и сонь слуганза. А Надежда Петровна ёразе сонь 

салава эсь кядьса сёрмадомс да народти максомс. Штоба сембе сода- 
лезь, коза Ризфсь эсь Паваз сазоронц калмазе. А оцязоронь слугагне 
кундазь сонь да васенда тюрьмав пякстазь, а сяльде минь велезонк 
шобда вастс панезь.

Ф и л я .  И мирденцка сонь тянкса?
Э р ь м а .  А кода мле? Мирдсь и рьвясь фалу фкя фкянь шире кир- 

дихть.
Ф и л я .  Вов тя да!.. А мон... мон арьсень, Павел патядон смел ки- 

вок аш.
Э р ь м а. Вов тяфта, мон оду штоба вестенге афолень куле ширдет 

шнама вал тя машинистть колга.
Ф и л я .  Тон мес сонь аф  кельгсак, атяй?
Э р ь м а .  Машинистть?
Ф и л я .  Сон надияфнесь тейне паровозса арфтомс монь.
Э р ь м а .  Тят и арьсе тянь колга А кли кармат ладяма сонь марх- 

тонза, постуфкакс вастстотка патте! (Варжакстсь перьфпялъге) Да вона 
сон сонцьке! Аньцек лятьфтак, сон ни тяса, чорг машинистсь!

( Э р ь м а с ь  и Ф и л я с ь  ваныхть тейст малаткшни П а в е ло н ь шири).

П а в е л .  Шумбратада, ялгат!..
Э р ь н ^  {кяжиста). Тага сать?
П а в е л .  Кельгса калонь кунцемазень!
Э р ь м а .  Так ащелеть ба берякса и кунцелеть. Тяза кодама чортсь 

кандонзе аонь?
Ф и л я {эняльдезь). Атяй!..
Э р ь м а .  Тон юкстайть, мезе мон азонь тейть?
П а в е л .  Ермил Ерофеич! Мон аф шарьхкотькшнете тонь. Тон аф 

шумбрат или кяж кирдят лангозон. Мезенкса?..
Э р ь м а .  Бта тон аньцек ськамот светть лангса. Тоньфтомотка тош- 

на. {Фаляти). Архт веденкса. Д« аф маластонь, а ичкоздень эшиняти...
Ф и л я .  Местеме ичкозденнети? Маластоннеса ведсь сяда цебярь!
Э р ь м а .  А монь, пади, мялезе симомс сяда кальдявда! Местеме ки- 

зефнят?
Ф и л я .  Мон сейчас... {Сявозе чайникть, ёрай тумс ласькозь).
Э р ь м а .  Тят лаське! Монь штоба саворне—тозонга, мекинге. Да 

дряй тон кулхцондат! Катк чайникть. Ведаркать сявк! И штоба фкявок 
ведь путькскя афолеть пяярде ки кувалма. Пяшксе кантк тейне и ш та; 
натненьге тяйть начфта. Начфтсайть, патте меки!..

(Ф и л я с ь кадозе чайникть, сявсь ведарка и валом тусь).

П а в е л .  Ермил Ерофеич, инголи тон аф тяфта васьфнемайть монь. 
Мезьса мон тонь обжайхтень? Азк видеста!

Э р ь м а. Видеста?..
П а в е л .  Минь, рабочайхне, тонатфтама фалу корхтамс видеста.
Э р ь м а .  Азса тейгь видеста. (Пауза). Тон местема сашендат На- 

дежда Петровнанди?
П а в е л .  Эряви.
Э р ь м а .  Аф, тон видеста отвечак! Мезенди тя эряви тейть? Ломанць 

сон лиссь рьвакс. Да тоные, небось, рьвяце...
П а в е л .  Страннаят тон, Ермил Ерофеич!
Э*рьма. Аф мон, а тон, цёра, тяфгамат. Вроди и аф кальдяват ло-

манцьке, а коданга аф шарьхкодьсак —аф нолдатядязь минь эсь Надеж- 
даньконь колга кальдяв славань туфтома. Тят и арьсе! Нльне тят и 
сашенда!

П а в е л .  Мон аф сянкса, штоба мезе-мезе кальдяв тиемс тейнза...
Э р ь м а  {теинза шорязь). Содасаськ .минь тяфтапнень. Аф сянкса... 

Кяа аф сянкса, афолеть карма ба ардомбачк комотнеме паровозста. 
Ватт, цёрг! Синдьсак сялдазцень!.. Аф тонць, так минь лезтгама.

П а в е л .  Мон ба афолень сашенда, сон сонць тернесамань...
Э р ь м а .  Мезе кда, што сонць тернетянза? Эцеть ваймозонза, а

тяни... сонць тернетянза, кода сатана...
П а в е л .  Ермил Ерофеич, тят юватькшне тяфта! Надежда Петровна 

вона сай.
Э р ь м а  {сетьмоста). Мон тейть аф ськчмон эсь эздон, а марнек 

опчествать эзда азыне. Мяляфтыть монь валнень! (Тусъ шира).

(Сувась Н а д е ж д а  П е т р о в н а ) .

Н а д е ж д а  П е т р о в н а .  Кодама ламос тон ашелеть, Павел!..
П а в е л .  Ашель ётка калнянь кунцемс, Надежда Петровна. {Ш ум- 

бракстыхть).
Н а д е ж д а  П е т р о в н а .  Мезе лиссь?
П а в е л  {няфтсь пряса Эрьмань шири). Мон ломанць рабочаян... 

Монь эсь волязе аш... {Кайгиста). Радолень ульмосемс, да началь- 
ствась нолясамань аф фалу.

Н а д е ж д а  П е т р о в н а .  Ётатама аф ламос берягова...
П а в е л  {тошказь). Пелян Ермил Ерофеич аф нолдасы тянь.
Н а д е ж д а  П е т р о в н а .  Мезе?
П а в е л .  Скандал может кеподемс.
Н а д е ж д а  П е т р о в н а .  Мон аф шарьхкотте тонь...
П а в е л .  Сон аф сянь арьси минь колганк.
Н а д е ж д а  П е т р о в н а .  Ермил Ерофеич!..
Э р ь м а  {кяжиста). Мезе ина ..
Н а д е ж д а  П е т р о в н а  {пеедезь). Мон аф шарьхкотькшнеса тонь 

вайгяльцень... {М оли Эрьмань малас).
Э р ь м а  {потай). Монга тонь аф сотцете, стирняй. Мезе ина? Мо- 

лян лучше караулендамонт карман, штоба кивок тинь афоледязь сата 
марса. Няйхтядязь — страминдатядязь... {Шарфтсь и эрязста тусь).

Н а д е ж д а  П е т р о в н а .  Тусь...
П а в е л .  Караулендамонк тусь, штоба кивок афолемазь няе минь...
Н а д е ж д а  П е т р о в н а .  Мес тон тяшкава ламос ашелеть? Мон, 

улема, сявса ваймоцень кизефксонень мархта и тонь аф саты пингце 
отвечамс сембе кизефксненди ..

П а в е л .  Тяконь лангс, мон эряскодан пяк...
Н а д е ж д а  П е т р о в н а .  Тага эряскодат?.. Тон ускить тейне 

Ленинонь „Что делать?" книганц?
П а в е л .  Стаки нинге кизефнесазь тонь кядьстот?..

Н а д е ж д а  П е т р о в н а .  Аф кизефнесазь, Павел, а вешсазь. Минь- 
донк тяса легендат сонь колганза азонкшневихть. Павазонь золотой 
книгакс лемнесазь сонь.

П а в е л .  Вов кода?..
Н а д е ж д а  П е т р о в н а .  Мук тейне сонь, Павел. Ломаттнень мяль- 

сна хотя ба няемс сонь.
П а в е л . .  Мон бл доставакшнине сонь, но...
Н а д е ж д а  П е т р о в н а  (эводезь). Лиссь мезевок?..
П а в е л .  Обыск ульсь монь пялон и сявозь.
Н а д е ж д а  П е т р о в н а .  Кода тянь тон тяфта нолдайть?
П а в е л .  Мон пря ванфтонь. Сяфтома ба афолень аще тячи тонь 

мархтот вов тяса. (Пауза). Книгась ульсь оду сёрматф лия книгас... и 
аф аньцек печатлаф строчкатнень ёткова, а колма страницань ётазь... 
Сёрматф симпатическяй чернйласа.

Н а д е ж д а  П е т р о в н а .  Мес мле эста сявозь сонь обыскть 
пингста?

П а в е л .  Аф шарьхкодьса. Мон васенда думандань, Москуса лиссь 
провал, коса аноклазь тейть тя книгать... Но тоса сембось ащи лац.

Н а д е ж д а  П е т р о в н а .  Пади ялгатне, конат кядьса сёрмадозь тя 
книгать, нолдасть небрежность сёрмадо.мста?

П а в е л .  Ащ. Ялгатне эсь тевснон тиезь пяк даже чистайста. Стане 
чистайста, што нльне книгать обложкац, конань лангс синь рисовандазь 
Владимир Ильичень портретонц, нльне сон афоль срхкафта кодамовок 
подозреният.

Н а д е ж д а  П е т р о в н а .  Кодама книгань строчкатнень ёткова сон 
ульсь сёрматф?

П а в е л .  Николай Гаврилович Чернышевскяйнь „Что делать?" кни- 
газонза. Тя романть аньцек тядде нолдазе цензурась и сон ульсь пе- 
чатлаф.

Н а д е ж д а  П е т р о в н а .  Кунара ульсь тонь квартирасот обысксь?
П а в е л .  Ковда лама пинге тяда инголе. Арьсян, кда полициясь 

мулезе секретть, то тянемс сяволемазь ба монь. Сяс и ашень сашенда 
тяшкава ламос тейть. Пелень кить няфтемс.

(Кувака пауза).

Н а д е ж д а  П е т р о в н а .  А мезе, кда вешемс книгать полицияста?
П а в е л .  Тяфтама событият кенярькшнихть, Надя. Арьсян, што аш 

мезендн токсемс полициять пингта инголе. Сёксенда, пади, минь минць 
мольхтяма полицияв и сявсаськ кядьстост семботь, мезсь минне. Мар- 
нек Россиясь кепси. Аф аньцек рабочайхне и крестьяттне, но войскась. 
Тон кулить, мезе лиссь Одессаса? „Князь Потемкин" броненосецсь тись 
восстания и ётась революциять шири. Кда тяфта кармай молема сяда 
товга, эста сёксенда кеподи буря. Тейнек тяни эряви анокламс народсь 
тя буряти.

Н а д е ж д а  П е т р о в н а .  Восстанияти?
П а в е л .  Всеобщай восстанияти, Надя. {Таргась зепстонза улъмо- 

нят, орадозе фкя поплавокть и таргась эздонза трубканякс ашкотф 
прокламация). Вов! Тя крестьяттненди партиять обращенияц. Азонтк 
сонь эсь ялгатненди. Да ульхть сяда осторожнай!.. Тяни, буряда ин- 
голе, тон тейнек сядонга пяк питният. {Макссы прокламациять На- 
дежда Петровнанди).

Н а д е ж д а  П е т р о в н а .  Аньцек фкя?
П а в е л .  А тон жаднаят, Надя. Мон ашине сода тянь. {Пееди). Ли- 

ятнень лия велетнендн. {Пауза). Надя! сёксенда тон кармат т о н а ф н е м о с т  
шабатнень аф пялес сратф кудняса, а вона... тоса (няфни кядьса ляйт ь

ф тала няеви акша кудть шари), барскяй кудса. Ну, кода? Цебярь 
школанди

Н а д е ж д а  П е т р о в н а .  Монь мирдезень колга стаки кодамовок 
кулят аш?..

П а в е л .  Кода аш? Улихть.
Н а д е ж д а  П е т р о в н а .  Сон шиса?
П а в е л .  Да.
Н а д е ж д а  П е т р о в н а .  Коса сон?
П а в е л .  Парижса.
Н а д е ж д а  П е т р о в н а ,  Павел! Тят рахсе. Монь марнек седиезе 

муцявсь.
П а в е л .  Мон аф рахсян. Сон — Парижса. Ворьгодсь и тяни эряй 

Парижса.
Н а д е ж д а  П е т р о в н а .  Кода ворьгодсь?.. Тянди стака верондамс! 

Сон фалу ульсь тяшкава осторожнай, пцтай трусливай. Тя ульсь сонь 
лафча ширец, кода сонць корхтась, конань сон получазе мещан роди- 
телензон эзда.

П а в е л ,  Тюрьмась, Надя, оцю школа. Мезти дивандамс?!
Н а д е ж д а  П е т р о в н а .  Кода ворьгодсъ? Подробносттнень колга 

мезе-мезе пачфтсть?
П а в е л .  Паргияти содаф аньцек фкя: ворьгодсь этапста, коса бди 

Пермь и Екатеринбург ошнень ёткса. Сяда лама мезевок аф содаф...
Н а д е ж д а  П е т р о в н а .  Но кинь мархта сон тяни — большевик- 

нень или меньшевикнень?.. Тянь колга, надиян, содаф?..
П а в е л .  Партийнай тюремаса аф участвондай. Тяфта тейнек пачф- 

тезь. {Пауза). Ну, тейне пинге тумс, Надя...
Н а д е ж д а  П е т р о в н а .  Тумс ни?
П а в е л .  Илядьс мон должен кенеремс васедемс минь и лия ялгань- 

конь мархта, а пяле вети работаса улемс.
Н а д е ж д а  П е т р о в н а .  Мдн прважате тонь...
П а в е л .  Аф эряви. Мон ласькозь туян, аф кенерят мельган... Няе- 

мозонк!..
Н а д е ж д а  П е т р о в н а .  Няемозонк, Павел!

(П а в е л с ь эрязста тусь. Н а д е ж д а  П е т р о в н а  прважасы сЪнь сельмован- 
фса. Омбоце ширеста сась Ф и л я с ь ведарка ведь мархта).

Ф и л я .  Надякай!
Н а д е ж д а  П е т р о в н а .  Тон начкапотмосат, Филя!..
Ф и л я .  Тя мон ливоськодонь, ашень валондов. Атязе кучсемань ич- 

коздень эшиняти веденкса и мярьгондсь, штоба мон кандолень тейнза 
пяшксе ведарка и ведь путькскасонга афолень валов. {Вани перьфпялъ- 
ге). А атязе коса?

(Эвондась Э р ь м а с ь. Няеви, што сон эряскоды).

Э р ь м а  (нинге Ворьть!Ворьть, машинист, Надяньэзда! Тяза
ломатть сайхть.

Н а д е ж д а  П е т р о в н а .  Сон тусь ни, Ермил Ерофеич.
Э р ь м а .  Стирняй!.. Надю, паньк тон эсь эздот тя машинистть. 

Дряй ладяй сон Виктор Николаичень ваксс! Виктор Николаич народть 
инкса тюрьмаса ащи, а тя тяса... Сон, Надя, аф калонь кунцема сашен- 
ды тяза, тонь ваймоцень ёрасы кундамс эсь рдазу ульмонянцты. Мон 
сембонь няйса.

Н а д е ж д а  П е т р о в н а .  Тон эльбядеть, Ермил Ерофеич. Сон пяк 
цебярь и смелай ялга. А тячи сон тяфтама радость кандсь тейне, аф 
содаса кода паронц пандомс сонь...

Э р ь м а .  Радость?

Н а д е ж д а  П е т р о в н а .  Виктор Николаевичень колга ..
Э р ь м а .  Коста сон может содамс мирдцень колга? Васькафни 

небось...
Н а д е ж д а  П е т р о в н а  {кориндазъ) Ермил Ерофеич!.. Сон маши- 

нист! Сон сембе вастова уленди. (Седи еакска). Виктор Николаевич 
шиса!.. Шиса и воляса. Ворьгодсь сон тюрьмасга. Тяни эряй Парижса...

Э р ь м а .  Коса?
Н а д е ж д а  П е т р о в н а .  Парижса, Францияса.
Э р ь м а .  Ичкози ворьгодсь! Но эрь ичкозде вастста куду ки ули. 

Так што, тон учк тяни сонь, стирняй, кода вернай рьвя, учк.

(Састь кафта алят пеелем мархта),

А л я т н е  {сюконязъ). Шумбраши тейнть!
Н а д е ж д а  П е т р о в н а .  Шумбратада, ялгат!
В а с е н ц е  а л я с ь .  Минь тейть, Надежда Петровна!
О м б о ц е  а л я с ь .  Эряф аш кодамовок. Хуш матт и кулок!
Н а д е ж д а  П е т р о в н а .  Кодама велень ульхтяда?.. Кие обжсетя- 

дязь тинь?
А л я т н е  (марса). Голодяевскянхтяма минь. Кулеськ бойкат тон 

жалобтнь сёрматкшнема. Вов и саме тейть, пильгозт, значит, сюконяма 
{Пауза). Велеса тейнек азозь, што тон постуфть ширесат. Вов и саме 
тяза.

Н а д е ж д а  П е т р о в н а .  Кие тейнть азозе велеса, што мон тясан?
В а с е н ц е  а л я с ь .  Старостась... Эмельян Никоныч. Кинь нинге 

тишень лядема пингть сатсаськ велеса?..
Э р ь м а .  Мон мес-бди аф содан тяфтамот Голодяевкаста... Тостон- 

нетнень мон, кода эсь учанень, фкяньбес содасайне.
Н а д е ж д а  П е т р о в н а .  Кодама жалоба мархта саде тейне?
В а с е н ц е  а л я с ь .  Оцязоргь лангс минь жалобаньке... сонцень 

госуларть лангс, Надежда Петровна.
О м б о ц е  а л я с ь .  Эряф аш христиаттненди. Мес оцязорсь аф нол- 

дай манифест, шгоба сембе барскяй модать тейнек?
В а с е н ц е  а л я с ь .  И лугатненьге шгоба тоза... {Ёрдазе пееле- 

монц). Тишефгома христианинць аф христианин!
Н а д е ж д а  П е т р о в н а .  Пеелемцень мезенди ёрдайть?
В а с е н ц е  а л я с ь .  А мес?
Н а д е ж д а  П е т р о в н а .  Ношкаптсак. Тяни тишень лядема пинге, 

сон эряви оржаста кирдемс.
В а с е н ц е  а л я с ь .  Марнек векозень баярти лядендень, а эсь жу- 

ватанень рамаф кормаса трясайне.
Н а д е ж д а  П е т р о в н а .  Мес тейне, аф киндинге лиянди, моледе 

эсь эняльдемантень мархта?
О м б о ц е  а л я с ь .  Барскяй лу гаса, тона берякса калякондама ульсь, 

бта тон сонцень оцязорть эздонга аф йелят. Сяс и саме тейть.
Н а д е ж д а  П е т р о в н а .  Да вдь оцязорда оцю аш кпвок. Кинди 

жа ёратада жаловандамс сонь лангозонза?
О м б о ц е  а л я с ь .  А т я  тейть сяда лац няеви, кинди эряви сёрма- 

домс. Минь койсонк сембода пебярь сёрмадомс датскяй королевати. Куля 
ули, бга сон минь оцязороньконди кати-кодама ичкоздень бабакс сави. 
Тяштть датскяй королевати. Пади сон, кода раднянц, визделгофтсы 
оцязороньконь...

Н а д е ж д а  П е т р о в н а .  Аф тяштян.
А л я т н е {марса). Мес?..
Н а д е ж д а  П е т р о в н а .  Азость сянди, кие нарошна кучедязь тинь 

тейне, што датскяй королевась эсь престолсонзонга кирди аньцек сяс, 
мес тейнза лезды русскяй оцязорсь.

3  а н а в е с.

К О Л М О Ц Е  А К Т С Ь  

НИЛЕЦЕ КАРТИНАСЬ

Велень попть кудоц. Столовай комнатась, конань эзда кафта кенкш не вятихть; 
фкясь — кухняв, омбоцесь — верандав. Комнатать кучкаса оцю шра, конань ваксс озаф 
попсь, сонь кядьсонза эчке книга. Занавесть панжемста попсь ащи озада, луви. Кенкш- 
ка кухняста сувась попавась Анисия.

П о п с ь .  Лукериять инкса кучить киньге, матушка?
А н и с и я .  Манькась тусь, батюшка.
П о п с ь .  Кодак аньцек сай, эстокиге нолдак ширезон. {Тага ушедсь 

лувомонза книгатъ).
А н и с и я .  Батюшка.
П о п с ь .  Мезе тага?
А н и с и я .  Урядниксь кухняса учсетянза тонь... Никодим Нико-

ДИМБЧ.
П о п с ь .  Шава пря тонь урядникце! Осёл!
А н и с и я .  Сяда савор, батюшка, кяжияй...
П 0  п с ь. Катк кяжияй.
А н и с и я .  Да мезенкса тон сонь тяфта?.. Батюшка!
П о п с ь .  Тевонкса, Анисия, тевонкса! Тертьк сонь...

( П о п а в а с ь  тусь. Аф лама пингта меле сувась урядниксь).

У р я д н и к с ь .  Шумбранят, батюшка!
П о п с ь .  Спасиба.
У р я д н и к с ь .  Коль священнай писаниять лувондат?
П о п с ь .  Аф, Никодим Никодимыч, роман луван.
У р я д н и к с ь  (дивандазь), Роман?..
П о п с ь .  Да, роман.
У р я д н и к с ь .  Кельгомать колга?
П о п с ь. Кельгомать колгавок ули. Но сембода лама павазть колга, 

народбнь павазть колга. „Что делать?" лемоц.
У р я д н и к с ь  {кенярдезь). Учительницась максозе тейть?..
П о п с ь .  А кинь лиянь кядьста книга можна даставамс?.. Сон.
У р я д н и к с ь .  Макск тейне книгать, батюшка. Тя самай ся ули, 

конань переписандаманц инкса сонь панезь тяза, ся, конань мархта сон 
народть смутясы.

П о п с ь .  Сявк, Никодим Никодимыч. (Максозе книгать),
У р я д н и к с ь  (люпштазе книгать мяштезонза). Вов тяни мон 

няфтьса тейнза!..
П о п с ь .  Олухат тон, Никодим Никодимыч! Осёлат! Шава прят! 

Варжакстт васенда книгать лангс, сяльде гразяк. Сон ли?
У р я д н и к с ь .  Сон, батюшка.
П о п с ь .  Аф эряви тейне тяфтама ёньфтома цёрась. (Полаксасы). 

„Батюшка!“.. Стирьшабась, кона смутясы народть, аф фатяви тейть 
кядьта.

У р я д н и к с ь .  Опытнай сон...
П о п с ь .  Опытнай!..
У р я д н и к с ь .  Мон тейнза стама капкан путнень, арьсень сась пец, 

повсь.
П о п с ь .  Кодама капкан?..
У р я д н и к с ь .  Мзярда тишень лядемста барскяй лугаса мужикне 

кармасть азондомонза кяжиямаснон, мон тейст эсь ломаннень вельде 
валня ёрдань, штоба синь учительницати молельхть и эняльдельхть 
сёрмадомс жалоба оцязорть лангс.

П о п с ь .  А учительницась валхтозе шамафксть тонь ломаттнень 
шамаста... да и мархтост тонценьге шамастот? (Рахай).

У р я д н и к с ь .  Но тяни {кеподезе книгатъ), тяни аф мяни!
П о п с ь .  Книгась тя, Никодим Никодимыч, тейть аф лезды. Тон 

варжакстт васенда сонь эзонза... {Сявозе урядникт ь кядьста книгать, 
панжезе и, вятемок суронц страницать ланга, лувсь). Мярьгсь нол- 
дамдонза цензурась...

У р я д н и к с ь  {ваны книгати). Мярьгсь нолдамдонза цензурась...
П о п с ь .  Да и максозе тейне сонь ёфси аф учительницась, а...
У р я д н и к с ь .  Кие жа, батюшка?
П о п с ь .  Старостась. Эмельян Никоныч... {Путозе книгать шкафу).
У р я д н и к с ь .  Коста сон сявозе? Да и мезенди тейнза сон, сёр- 

мас аф содайти?
П о п с ь .  Сяс и сон максозе тейне, штоба мон луволине и азондолине 

тейнза, кода можна нельгомс баярть моданц. Сон вдь аф аньцек эсь 
соседонзон, но и государьть и всевышняй шкайть трёшникта мисыне.

У р я д н и к с ь .  А коста сон сявозе тя книгать?
П о п с ь .  Да эсь цёранц вельде, кона полицияса служай, ошста 

рамазе. Оцю ярмакт ламбафтсь инксонза, дураксь. А книгась бльшай 
ёфси афи ся... (Рахай).

У р я д н и к с ь .  А кие мисы полицейскяйти настоящай книгать? Со- 
даф, што аф ся, батюшка.

П о п с ь .  Истинно, Никодим Никодимыч. Цебярьста тон азыть. Кие 
мисы полицейскяйти настоящай книгать! {Рахай). Кодама тефт вятедязь 
тонь минь пялонк тячи?

У р я д н и к с ь .  Салавань листовкат эвондасть волостьса. {Путсь 
листовка шрать лангс попть инголи), Вов, ваность, батюшка, мезе 
тиендихть!

П о п с ь  {сявозе листовкать, луви). „Российскяй социал-демократи- 
ческяй рабочай партиясь. Крестьятт, тейнть минь валоньке!“.. Гм-мм! 
{Луви эсь потмованза). Вов кода!

У р я д н и к с ь .  Тя тевсь ссылкас паньф учительницать, батюшка!
П о п с ь. Коста мусть? Минь велесонк?
У р я д н и к с ь .  Соседняйса. Но тя тевть аф полафнесы, сон... Мон 

марнек кудонц прянц лангс шарфтса, но муса, коса сон ванфнесыне 
синь.

П о п с ь. Тянь вельде тон аньцек беспокоендасайть синь, а толк 
кодамовок аф ули...

У р я д н и к с ь .  Дряй сон аф ськамонза, „синь“ корхтат?..
П о п с ь .  Тяиь колга, Никодим Никодимыч, тейне эряват тон кизеф- 

темс. Тон колмоце кизось ванат мельганза. {Пауза). Монь койсон, сон 
аф ськамонза.

У р я д н и к с ь .  Мес тяфта арьсят, батюшка?
П о п с ь .  Тон ашеть глухойгода?
У р я д н и к с ь .  Аш, батюшка. Мон цебярьста кулян.
П о п с ь .  Пади сельмотне кальдявста кармасть няема?
У р я д н и к с ь .  Батюшка! Месть тон?..
П о п с ь .  Мон тяфта и думандань, тон глупаят. Глупаят тон, Нико- 

дим Никодимыч! Пилетне кулихть, сельмотне няихть, а тонць аф няй- 
сак, мезе тиендеви перьфпяльге. Смута, пяк оцю смута кепси Русьса.

У р я д н и к с ь .  Монь волостьсон сетьме, батюшка.
П о п с ь .  Кодама тяни ковсь, Никодим Никодимыч?
У р я д н и к с ь .  Октябрь, батюшка. Курок Михалусь, тинь престоль- 

най праздниконте.
П о п с ь .  Мес-бди мон, Никодим Никодимыч, мзярдонга ашень ку- 

ленде, штоба Михалунь карша мужикне эсь пеелемснон пиксолезь. 
А тядде пикссазь. Мес шта тяфта? {Сувась попавась).

А н и с и я .  Батюшка, тейть минь няньканьконь аляц сас... кой-мезе 
кандсь.

П о п с ь .  Аф эсь пингстонза сась!..

А н и с и я .  Примак сонь куроконе. Мон аф ёран, штоба сон минь 
кудсонк эсь стиренц мархта васедель... Тага сельмоведть кармайхть 
улема.

П о п с ь. Нолдак, коли тяфта.

(П о п а в а с ь лиссь, кадомок эсь мельганза кенкшть панжада. Сувась П р о к а 
кяскав мархта).

П о п с ь .  {М оли Прокань каршес, благословляндасы сонь крёзса). 
Кодама тевонь кувалма, Прокофий?

П р о к а .  Паваз шкайсь кучсь тейне, батюшка!
П о п с ь .  Кодама паваз, Прокофий?
П р о к а .  Рьвязе цёра шачфтсь, батюшка.
П о п с ь .  Спасиба аст тянкса шкайньконди-тряйньконди!
П р о к а .  Мекольце боранозень ашине ужяльде, батюшка. {Путозе 

эсъ кяскавонц поптъ пилъгонзон ваксс). Уш стане кенярдень, васта 
эстейне аф муян. Сисем стирне сашендовихть трямс ськамон, да нинге 
шава пря рьвязе, максоза тейнза шкабавазсь шумбраши цёрать инкса! 
А аляда семьясон ськамон и модадонга аньдек фкя ломаненди...

П о п с ь .  Прокофий, сяда нюрьхкяняста!
П р о к а .  Батюшка, мон тяфтаконга ни нюрьхкяняста. Пчкясь куце- 

лень ба тяни церькавбряв, да и юваделень тоста шкабавазти: спасиба 
тейть, тряйняньке, кулить монь молитвазень! Вдь вярьгак вастста тейн- 
за сяда маласат и кулеват! Виде, батюшка, а?

П о п с ь .  Шкайсь сон сембе вастова...
П р о к а .  А то, батюшка. хуш уратт... И мес аватненди мода аш?.. 

Вдь аватне тожа ярхцайхть, батюшка, а?
П о п с ь .  А тон тят пеняця, Прокофий, и тят кая сельме ломат- 

тнень лангс! Шкайсь сон семботь няйсы.
П р о к а .  Кода аф няйсы? Содаф, няйсы. Мезсь виде, ся виде, ся 

виде. Мон, мзярда рьвязе шачфтома срхкась, илядьста сявомок шоб- 
давас озонкшнень, конязень кияксти эрьхнине. Няйсак, батюшка, кода- 
ма сюра кассь конязон? Тя, штоба сон аф аньцек монь вайгялезень 
кулелезе, а и сярятьфозень марялезе... Кулемань вдь, вастстон апак тук 
провалиндамс, кулемань.

П о п с ь .  Мзярда кстиндамс кандсак?
П р о к а .  Мон, батюшка, ёрань, штоба тон кудозон салеть кстин- 

дамонза. Мон веднявок эждень. Пингсь няк сёксе, церькавоньке аф уш- 
неви, а шабанясь нинге ёфси пиженя, осалня... Кода ба аф простудин- 
дафтомс...

П о п с ь .  Афи содаса, кода тиемс мархтот, Прокофий?..
П р о к а .  Батюшка! Шкабавазсь максолезе ба тейне цёрать ковда 

сяда инголе, мзярда паксятне апак явфтольхть нинге, сембе боранть ба 
кандолине... Обжамань монь шкайсь аф ламода, батюшка, сяс и боранть 
пяленц кандыне. А кда тон аф довольнаят, кода-кода панца парцень, 
батюшка. Стирнязе монь нянькакс работай ширесот, питне аф сяфтяма. 
А кодак кизось сай, сёронь урядамста лездан...

П о п с ь .  Пара. Молян обедта меле. Архт куду!
П р о к а  {потай кенкш шири). Батюшка!..
П о п с ь .  Мезе тага?
П р о к а  {вайгяльсонза маряви благодарность). Эх, батюшка! Ко- 

дама тон цебярят! Ну ёфси кода монь сивай айгорозе, коза вяттядязь, 
тоза и молят, мезе мярыихть тиемда, сянь и тият... {Меки потазь лиси  
кухняв и сёлгондсы кенкшть).

П о п с ь  {тапарязь). Свят, свят, свят!..
У р я д н и к с ь .  Тяк кольфне мяльцень, батющка! Тя сон парцень 

пандоманкса азозень ня валхнень. Мон содаса сонь. Сонь тяни алаша- 
донза башка мезецка аш. Сивай айгороц и трясы и щасы сонь. Вов и

няеви тейнза... мон афи содаса, мезькс и кикс няеви сон тейнза... 
{Рахай).

П о п с ь .  {Самок эсезонза). Воистину сие смеху подобна.
У р я д н и к с ь .  Синь пинень кяльсост, батюшка, благодарностень 

валхтка аш.
П о п с ь .  Аш, Никодим Никодимыч. Истинно аш.
У р я д н и к с ь .  А т я  ссылкас паньф учительницась афи виздсь нльне 

синь дикай нарядсост наряжамс.
П о п с ь .  Тя, Никодим Никодимыч, штоба сяда маласа тейсг улемс.

(А пак няйхть сувась Л у ш а с ь и лоткась порогть ваксс).

У р я д н и к с ь .  Аф содасак ли, батюшка, кодама ярмак лангс сон 
эсь азораванц шумонзон пандозень?

П о п с ь .  Аф содаса.
У р я д н и к с ь .  А мезь лангс эряй.
П о п с ь. Васенце кизоня аннезь сонь, кода постуфонь, очередьс 

коре... фкя недяля фкя тонафнить алянза-тядянза, омбоце недялять— 
омбоцеть...

У р я д н и к с ь .  А тяни?
П о п с ь .  Тяни, господин урядник, сонь учениконзон тядясна-алясна 

каннихть тейнза ярхцамбяль кудозонза... тожа очередьс коре.
У р я д н и к с ь .  Мон ба тяфта афолень согласинда.
П о п с ь .  Да вдь тейть казнась цебярь жалованья панды, а тейнза 

трёшниковок аф максси...
Л у ш а с ь  {аськолдась анголи). Виде, батюшка! Да и сяньге азомс, 

господин урядник, тонь эсь воля андомотка кивок афоль карма ба.
П о п с ь .  Лукерия, мзярда тон сувать?
Л у ш а .  Шумбранят, батюшка!
П о п с ь .  Кенкшти чакамс эряволь.
Л у ш а .  Манькасьласькондсь инксон. Корхтай: батюшкась тернетянза, 

куроконе! Мон и ласьконь. А кухняса как раз кивок ашель. Вов и су- 
вань, штоба тонь аф ученфтомс. А кли ашесть примета, кода мон су- 
вань, тянкса карьне муворхт, батюшка. Ашезь макса шкабавазсь тейне 
чикорды башмакт.

У р я д н и к с ь .  Тонь кяльце кармась кувакалгодома!
Л у ш а .  А тон или мерсить, господин урядник?
У р я д н и к с ь .  Лабордат лама!..
Л у ш а .  Аф тонь мархтот. Мон батюшкати сань. Батюшка, местема 

тернемайть?
П о п с ь .  Матушкать мархта лездомс тейть ёратама.
Л у ш а .  Спасиба, батюшка!..
П о п с ь .  Мирдцень эзда аш кодамовок кулят?
Л у ш а .  Кодамотка аш...
П о п с ь .  Япониять мархта войнась кунара аделавсь. Кда шиса, дол- 

жен ба мрдамс ни. Пади пленца?..
Л у ш а ,  Кие содасы, батюшка, пади и пленца, а пади и шисонга 

аш. Аньцек кулофокс сонь сёрматфтомс аш мялезе. Аш!
П о п с ь. Мес?
Л у ш а .  Учса, Надясь мзярце сёрмать тяшнесы, коль куляксай сонь 

колганза. Ответ аш, значит шиса, учемс эряви.
П о п с ь .  Старостати тяни аф работат?
Л у ш а .  Шкайсь ванозамань!.. Спасиба Надежда Петровнанди! Идезе 

ваймозень. Эмель вдь аф шкай, визькс аф содай. Арьсень, сембе 
вийнязень шокшесы...

П о п с ь .  Да, жаднай сон, Лукерия... {Пауза). А Надежда Петровна 
лезды мезьсонга?

Л у ш а .  Кода мле? Чай, минь тяни сембоньке марстонь. Кда ба аф 
сон, кулолень ба мон цёразень мархта вачеда.

П о п с ь .  Шумоцень пандоманкса тон тейнза эсь кудцень школанди 
максыть?

Л у ш а .  Аф тейнза, батюшка, мирти. Иттне вдь мирскойхть, аф На- 
дяннет.

У р я д н и к с ь .  А аф пелят, што сон тонь цёрацень салама тонафтсы?
Я у  {урядниктъ лангс рахсезь). А тон местема путфат? Тон 

ванфтсак! Тонь лангозт сембе монь надиямазе!
У р я  д н  и к с ь .  Да, ворхненди монь кядезе стака. Марнек волость- 

сон кивок утомонзон замокса аф пякснесыне.
П о п с ь .  Тя тон лишнай фатять, господин урядник! Тястонь морд- 

ватнень обуцясна: коли кинь кундазь салама вастста—шавсазь сянь. Тон 
нльне афи кульсак. Синь сонь эсь судсост. Вятьсазь васенда позоронь 
киге сялдазсонза салаф паршить мархта, а тяда меле... путсазь доска 
лангс, кеподьсазь и ёрдасазь модать лангс. Ши или кафта эряй тяда 
меле ворсь, аф сяда лама. А главнайсь—тейнза аш кода азомс киндинге 
фкявок вал... Вов мес тястонь народть аш воронза.

Л у ш а .  Аф сяс, батюшка, минь утомоньке панжадот, мес ворхт аш. 
Ворхт улихть. ?И кода тейст аф улемс, мзяра нищайда. Сяс минь 
утомоньке замокфтомот, мес синь шавот. Нльне шеерхт аш сусекова.

П о п с ь .  Тя тонь, Лукерия, а лиятнень?..
Л у ш а .  Эмелень, батюшка, утомоц сисем замок эшксс пякстаф.
У р я д н и к с ь .  Да тон афи содават тяни!..
Л у ш а  {пеедезевсъ). Тя козякодомати, господин урядник, кда аф 

сотцесамак монь! Тяфта сире ломатть корхтайхть.
У р я д н и к с ь .  Од валдот тонь лама кармась улема. Аф учитель- 

ницать эзда ли тонадоть?
Л у ш а .  Кинь эзда мле, кода аф сонь! Мон, чай, сонь ученицацан!
У р я д н и к с ь .  Ватт, каба тя тонафнемась пялькс афоль ара тейть!
Л у ш а .  Тяни мон вольнай нармонян. Нельгозе Надежда Петровна 

ваймозень тонь да Эмелень кядьстонг... Тямак эвфне, мон эздот сембе 
сяка аф пелян... Фкявок вал аф кулят монь эздон сяда лама Надежда 
Петровнань лангс.

У р я  д н и к с ь .  Марнек тон вов тясат!.. Люпштаса клокозень—аф 
аньцек кургцень панчсак, ваймоце кяль прязт лиси!

Л у ш а  {озорнойста). А тянь ашить няе? {Няфти фига).
П о п с ь  {кяжиста). Господин урядник! Тон коса ащат? Тон монь 

кудсонат, аф околоткасат! Тяникиге жа листь тяста!
У р я д н и к с ь .  Муворан, батюшка! Аф карман... аньцек фкя ки- 

зефкс?
П о п с ь .  Господин урядник! Мон тейть азыне?!.. Тяникиге листь 

монь кудстон!.. {Панжезе верандав вяти кенкштъ и максозе уряд-* 
никти фураж канц). Штоба пильге китневок тяса афольхть уле!..

У р я д н и к с ь .  Тейне аньцек матушкать мархта простиндамс...
П о п с ь  {няфни кенкштъ шири). Ворьть тяста!

(Урядниксь тусь. Сонь мёльганза лиссь попське. Л  у ш а с ь кой-мзярс ляткшнй 
ськамонза. Мрдась попсь).

Противнай ломанць минь урядниконьке...
Л у ш а .  Шкайсь ванозамазь лиянь тяфтамонь эзда, батюшка!
П о п с ь .  Нулготьксокс арась сон тейть?
Л у ш а. Сяда пяк аш коза. Эвфни, а сянь аф содасы, што сонь 

эздонза ёфси аф пелян.
П о п с ь  {варжакстсъ кухняв). Анисия! Тон кудсат, матушка? Сака 

сей. Пялонк Лукериясь сась.
(Сувась п о п а в а с ь).



Л у ш а .  Шумбраши тейть, матушка!
А н и с и я .  Эстейтьке, Лукерия! Корхтайхть, тон сёрмас тонадоть?
Л у ш а .  Аф ламняда, матушка.
А н и с и я .  Кодама книгат лувондат?
Л у ш а .  Мезе кядялон пови, матушка: букварьхть, задачникт раз- 

найхть.
П о п с ь  {шорямок тейнза). А свяш,еннай книгат? Мон жа макссень 

тейть.
Л у ш а .  Лукань эзда, батюшка, лувондонь... Аф шарьхкодевиста 

тяшти. Ашезь ту мялезон. А вов ули тяфтама ломань —Глеб Успенский 
лемоц—так ся мярьгат минь колганк тяшти. „Четверть лошади" лемоц 
сонь ёфксонц. Эх и сёрмады!..

А н и с и я .  Тон тяни, улема, работамаценьге пелят?
Л у ш а .  Кода можна, матушка?
А н и с и я .  Пади кияксонь штамать эздонга брезгондат?
Л у ш а .  Мон, матушка, кодамовок работать эзда аф брезгондан...
А н и с и я. Тя мес?
Л у ш а .  Надиямс тейне аш кинь лангс, матушка, эстедон да эсь 

кядьтон башка.
П о п с ь .  Лукерия, содасак местема минь тердедязь тонь?
Л у ш а. Аф содаса, батюшка. Манькась тейне мезевок ашезь аза.
А н и с и я .  Аф согласиндат ли сашендомс пялонк кияксонь штама?
Л у ш а .  Мес аф согласиндан? Карман сашендома.
А н и с и я .  Недяляти кафксть. Пандома карматама комсь трёшник 

ковти.
Л у ш а .  А мезе мле? Комсь трёшникневок ульцяса аф валяндайхть.
А н и с и я .  Вов и ладяме. Тячи жа и ушетк!
Л у ш а .  Тячи мон эсь кудозень ёрайне урядамс. Курок престольнай 

праздник.
А н и с и я .  Тоннеть катк учительницась урядасы.
П о п с ь .  Матушка!.. Дряй можна?.. Надежда Петровна—интелли- 

гентка.
Л у ш а .  Ладна, матушка, тячи так тячи. Монценнеть сяда меле ке- 

нерян, монь вдь аф палатат.
П о п с ь  {полафтомок корхтамать). Лукерия, тя мес Надежда 

Петровна ломаттнень эзда ширеса ащи?
Л у ш а .  Кода стане ширеса? Тейнза аф шить, аф веть покой аш 

ломаттнень эзда. Тянди жалоба сёрматт, омбоцети—сёрма, а колмоцесь 
эсь урманзон ма'рхта сай, мярьгат Надежда Петровна фершал кодама. 
А кодама сонь эздонза фершал? Тяфтак аньцек валса и пчкафнесыне 
ломаттнень. Азы ломанти лямбе валня, сянди бта и сяда тёждя арай... 
А илять или ёфкст сёрматкшни минь эряфоньконь колга, или тейнек 
ёфкст лувонды... Эх, батюшка, кодама цебярь ломатть улихть масторть 
лангса!.. <

П о п с ь ,  А ширдень ломатть тейнза сашендыхть?..
Л у ш а .  Сашендыхть, батюшка... Комсь и сяда лама вайгяльбе вас- 

тста сашендыхть эсь жалобаснон мархта. И кажнайть ни сон кулхдондсы 
и кажнайти эсь советонц азсы. А тяфта, штоба кода аванди... тяфтамот 
аф сашендыхть.

П о п с ь  {кеподезе крёзонц). Спасительть инголе отвечак!
Л у ш а .  Батюшка!
П о п с ь .  Крёзть палак отвечамда инголе.
Л у  ш 3 {палазе крёзть). Ётай недялять сашендсь фкя, машинист 

Рузаевкаста. Тяфтама тев ульсь. Аньцек сон ульмоса калонь кунцема 
сашендсь.

П о п с ь .  Мезёнь колга синь корхнесть эсь ётковаст?
Луша. Мезень колга тяни корхнихть? ‘Сембе сяконь колга, мезе 

тиемс? Тяни миньцонк ёфксневок тянь колга. Кода эрятама, тяфта эрямс

аш кода. Миньге вачеда иулсетяма, машина кисонга, няеви, аф сяда 
пара эряфсь.

П о п с ь .  Ну, и кодама мяльс састь?
Л у ш а .  Тюремс, корхтайхть, эряви.
П о п с ь .  Кинь каршес?
Л у ш а  {шаръхкодемок). Мон, батюшка, тя пингть нарошна кудста 

лисень, штоба аф кулемс сянь, мезть колга тейне содамс аф эряви. Аф 
содаса кинь каршес.

П о п с ь .  {Нолдамок алу крёзонц). Лукерия! Мезе нинге мон ки- 
зефтян кядьстот... Мес тя мужикне Михалунь карша пеелемснон пикс- 
сазь?

Л у ш а .  Аф содаса, батюшка. Эряви арьсемс аноклайхть...
П о п с ь .  Мезти?
Л у ш а .  Отавась, корхтайхть, тядде цебярь... тишень лядемати. 

{Пауза). Матушка, няфтьк тейне мезце и коса тонь?.. Пинге тейне 
ушедомс!

А н и с и я .  Аде!

( А н и с и я с ь  и Л у ш а с ь  тусть кухняв. П о п с ь сёлгозе мельгаст кенкшть 
крючокс и панжезе верандав кенкш ть. М рдась урядниксь. Сон пяк кеняртьф).

У р я д н и к с ь  {кенярдезь). Батюшка!..
П о п с ь .  Тс-сс! Сяда савор! {Пцтай тошказъ). Вов кода эряви, 

Никодим Никодимыч!
Сценась шобдалготкшни.

ВЕТЕЦЕ КАРТИНАСЬ

Л у ш а н ь кудняса. Обстановкась сяка жа, кода и инголи, аньцек аш ученическяй 
Шрат. Илядь. Поталакть ала нюрьги лампа, но сон апак крьвястть. П ялес шобда, конань 
пингста шарьхкотькш невихть ломаттнень аньцек цильфсна.

Н а д е ж д а  П е т р о в н а .  Итак, ялгат, ульхтяма анокт!..

(Чакасть кенкшти. Сембе сетьмость).

Спокойнайста, ялгат!.. {Чакййхтъ тага. Надежда Петровна лиссь 
кудонголи). Кие тоса?

Л у ш а  {улъцяста), Тя мон, Надя. Панчк!

(С увасть Н а д е ж д а  й е т р о в н а  и Л у ш а С ь ) .

Н а д е ж д а  П е т р о в н а .  Тон коса улеть, Луша, цють ли аф шинк* 
берьф?

Л у ш а .  Киякст штань попавать шире... кудонц урядань... {Етасъ 
лампатъ малас, кръвястсъ спичка). Тон мес шобдаса ащат? {Спичкать 
кръвяземста няезенъ ломаттненъ и меки матозе толтъ). Вов мезе! 
Ворьгодеда тяста! Срадода куроконе! Тяникиге жа!..

Н а д е ж д а  П е т р о в н а .  Мезе лиссь, Луша?
Л у ш а .  Сейчас тейть обысконь тиема сайхть. Срадода куроконе. 

Штоба кивок афоль ляда!

(Ломаттне кашт аф молезь тушендыхть. Л у ш а с ь  лиссь мельгаст кудонголи. 
Мрдамок тоста, крьвястезе лампать).

Муворан мон тонь инголет, Надя...
Н а д е ж д а  П е т р о в н а .  Мес тон тяфтама кольф мяльхть ащат?.. 
Л у ш а .  Мон батюшкати азыне...
Н а д е ж д а  П е т р о в н а  {тревожафста). Мезе азоть?..

Л у ш а .  Сон васенда монь ваймозон эцесь. Урядникть лангс юватькш* 
несь, мзярда тона кизефнемон кармась, эсь кудстонза панезе^сонь. 
Лезкс тейне надияфнесь... А тяда меле кеподезе крёзонд и шкайть 
ингольде тонь колгат кармась кизефнемон. Мон и азыне тейнза... Му- 
воран!

Н а д е ж д а  П е т р о в н а .  Мезе кизефнесь монь колган?
Л у ш а .  Кие тейть сашенды, кизефнезе. А тага, мезень колга тон 

мархтост корхнят? {Пауза). Мес мужикне пеелемснон кармасть пиксо- 
мост Михалунь карша?

Н а д е ж д а  П е т р о в н а .  И мезе тон тейнза отвечать?
Л у ш а .  Муворан мон. Азыне, пелемок шкайть эзда, што сашендсь 

тейть калонь кунци Рузаевкаста, машинист...
Н а д е ж д а  П е т р о в н а .  А пеелепнень колга?..
Л у ш а .  Пеелепнень колга азыне, аноклайхть отавань лядема, тага 

весть тишень лядемати. Сяда лама мезевок ашень аза.
Н а д е ж д а  П е т р о в н а .  Машинистть колга зря, а пеелепнень 

колга лац, нльне пяк лац отвечать. Но сембе сяка эряви анокламс и, 
мезсь аф эряви, плхтамс...

Л у ш а .  И христиаттненди тя сёрматьке плхтасак?
Н а д е ж д а  П е т р о в н а .  Самай сонь колганза и корхтан...
Л у ш а .  Аф эряви. Тя сёрмась плхтамс аш кода. Грех ули. Макск 

сонь тейне!
Н а д е ж д а  П е т р о в н а .  Местема рисковандамс зря. Эсонза сёр- 

матфть мон наизусть содаса.
Л у ш а .  Дай тейне! Мон сонь стане прдаса, кивок и мзярдонга аф 

мусы.
^Тозордазе стенаста оцязорть портретонц и прдазе тоза прокламациять. Чакасть 

кенкшти. Л у ш а с ь эрязста тонгозе портретть эземть алу и лиссь кудонголи кенкшть 
панжема. Марса Л у ш а т ь мархта сувасть Э р ь м а  и Ф и л я с ь ) .

Э р ь м а .  Шумбратада!..
Н а д е ж д а  П е т р о в н а .  Шумбрат, Ермил Ерофеич!
Э р ь м а .  Сашендсь ся калонь кунцись тейнек, Надя, и сёрма тейть 

кандсь. Пади, арьсян, радостьтага кодамовок... {Венептезе сёрмать).
Н а д е ж д а  П е т р о в н а .  Спасиба! (Эрязста панясесы сёрматъ, 

луви  эсь потмованза). Луша! Спичкат! {Лушась макссь спиш ат. На- 
дежда Петровна плхт азе сёрмать).

Э р ь м а .  Плхтасак?.. Значит, кальдяв сёрмась. Каба содалине, монць 
ба толти ёрдалине... {Ф илят и). Тя тага тон муворсь! Педеть тя маши- 
нистти, пристандать...

Н а д е ж д а  П е т р о в н а .  Тяк сюце сонь. Сёрмась пяк цебярь, се- 
диень кенярьфти!

Э р ь м а .  Тага Виктор Николаичень колга?
Н а д е ж д а  П е т р о в н а .  Аф сонь., Павазть колга! Монь, тонь... 

Филянь павазоньконь колга...
Э р ь  м а. Вона мезе!
Н а д е ж д а  П е т р о в н а .  Тон кандсак тейнза ответть, кда мон сёр- 

мадан сейчас?
Э р ь м а. Кда павазть колга, мон хуш светть крайс. Аньцек коста 

мон муса сонь?
Н а д е ж д а  П е т р о в н а .  Сон аф ичкозе. Голодяевкаса. Тя песта 

омбоце кудсь види ширдень порядкаса. Азк, миньцонк тячи обыск уч- 
севи. Катк аф сай.

Э р ь ’ма. Сёрматт!

( Н а д е ж д а  П е т р о в н  а ''о зась  ш рать ваксс, сёрмады. Тага чакасть кенкшти. 
Н а д е ж д а  П е т р о в н а  крмошазе кагодкять и нилезе сонь).

Э р ь м а .  Сурьёзнай вдна сёрмась!..

(Сувась П р о к а);

П р о к а .  Надежда Петровна, мон тейть.
Н а д е ж д а  П е т р о в н а .  Пожалуйста, Прокофий Иваныч!
П р о к а .  Кстингязе монь ванды. Серьгядемот сань. Мон вдь цёра- 

зеньге тонь мирдцень честьс лемдине...
Н а д е ж д а  П е т р о в н а .  Кодама жа лем максоть тейнза?
П р о к а .  Викторкс лемдине, Надежда Петровна, тонь миртцень лем- 

са, Кона минь инксонк тюрьмаса ащи. Саят?..
Н а д е ж д а  П е т р о в н а .  Обязательна, Прокофий Иваныч.

(Тага ушедсь сёрмадома).

П р о к а .  {Лушанди). Микань эзда стаки аш кодамовок кулят?
Л у ш а. Аш.
Э р ь м а .  Верондак, Луша! Шиса сон!
Л у ш а .  Или тага онцтот няить сонь?..
Э р ь м а .  Онць сон фалу он. Удомась танцти, да сргоземась сяпи. 

Аф онцтон, сире ёньцон тяфта арьсине. Мзярда аделавсь Крымскяй вой- 
нась, мон пцтай целай киза аськолянь Севастопольста Пензав, А вдь 
молемска эрявсь аньцек тёжянь вете сятт вайгяльбе, А ся Орта-Туло- 
ти, провалиндамс ба тейнза, кефкие тёжянь вайгяльбе, корхтайхть. 
Попсь тяфта азозе. Тячи соннель очередсь андомс минь Филянь мархта. 
Тяшка кить кизостонга ялга аф ётасак! Мяляфтк монь валозень, ки 
лангса Мика! Ки лангса, сяс и аф кучси сёрматка.

П р о к а ,  Мес ялга? Тоза ули машина ки.
Э р ь м а .  Машина кись баярхненди и генералхненди, аф тейнек.
Н а д е ж д а  П е т р о в н а .  Вов, Ермил Ерофеич {венептезе сёрмать). 

Аньцек куроконе, пожалуйста.
Э р ь м а .  Ульхть спокойнай! {Путозе вазенщ, м оли кенкш шири). 

Лама тон, Прока, эсь векозт машина киге арнеть?.. Вот, то-та!.. {Тусь).
П р о к а .  Луша, тон тячи батюшкать ширеса улеть?..
Л у ш а .  Да вдь тон тонцьке улеть!
П р 0  к а. Мон улень , |да  стирнязень мархта васедемс изь сав. Кода 

сон тоса?
Л у ш а. Пеняцясь тейне. Стака тейнза, пикссесазь, няк, сонь.
П р о к а .  Мезенкса?
Л у ш а .  Мезенксонга аш! Монь пингстон попавась пикссезе сонь, 

шяярда ускозе. И мезенкса, арьсят? Кши суском апак кизефтть сявсь.
Н а д е ж д а  П е т р о в н а .  Сявк сонь тоста, Прокофий Иваныч. Юмай- 

арай попть пяле. А тяфтама отькорь и ёню сон!
П р 0  к а. Сяволине ба, каба улель мезьса трямс. Мода тейнза аш.
Н а д е ж д а  Петровна. Курок кармайхть макссема...
П р о к а .  Ся мзярда?..
Н а д е ж д а  П е т р о в н а .  Курок, нльне пяк курок. Кодак аньцек 

сявсаськ модать баярхнень кядьста, так и кармайхть макссема.

(Чакайхть кенкшти).

Л у ш а .  Тя сон!..
Н а д е ж д а  П е т р о в н а .  Кие?
Л у ш а. Да чорт урядниксь! Тага марнек кудть прянц лангс шарфтсы!
Н а д е ж д а  П е т р о в н а .  Архт, панчк!

(Л у ш а с ь лиссь кудонголи и эстокиге жа мрдась Э р ь м а н ь и  Л а в р о в о н ь  
мархта. Эрьмань кядьса Л а в р о в о н ь  чемоданоц).

Э р ь м а  {кеняртьф паронь марямать эзда). Ватта, Надя, кинь мон 
вятине тейть! А?

Й а д е ж д а  П е т р О в н а .  Тон?.. Виктор! (Эрязста ашкодсь сонъ 
сялдазозонза).

Л а в р о в .  Кода няйсак, Надя. Мон! Муйхтень тонь! {Ктмордазе 
ръванц. Надежда Петровна пиштедсъ мирденц мяштъс, аварди). Сеть- 
мок, Надя! Тяни минь мзярдонга аф яфтама фкя-фкада. Мзярдонга!

Н а д е ж д а  П е т р о в н а .  Мес тон... сембе тя пингть фкявок сёрма 
ашеть кучсе тейне?

Л а в р о в .  Мон сёрматкшнень тейть, Надя! Цють ли аф эрь не- 
дяляня. Тя тон ашеть отвечакшне тейне... фкявок сёрмазти.

Н а д е ж д а  П е т р о в н а .  Монга тонь эздот фкявок сёрма ашень 
получакшне.

Л а в р о в .  Тя ковга аф кондясти! И мезе аньцек ашезь сашенда 
прязон, мезе аньцек ашень думанда тонь колгат! Мон арьсень, тон ши- 
сонга ашат ни!..

Н а д е ж д а  П е т р о в н а .  И монга... Но сяда меле... Сяда меле мон 
ладянь соткс ялганьконь мархта и...

Л а в р о в .  Кодама ялганьконь?..
Н а д е ж д а  {эводезъ). Виктор! Ворьгодть, Виктор, тяста.

Монь ширен сейчас обысконь тиема сайхть. Кульсак?
Л а в р о в  {сткойнаста), Успокоендак, Надя! Мон аф пелян.
Н а д е ж д а  П е т р о в н а .  Кода аф пелят? Тон жа ворьгодеть этапста?
Л а в р о в .  Тя ульсь кунара. Тяни, Надя, мон тонь инксот сань. Аф 

аньцек мон, но и тон свободнаят! {Таргасъ зепстонза документ, мак- 
созе Надежда Петровнанди). Вов!

Н а д е ж д а  П е т р о в н а  {ванондомок документть). Минь воля- 
сотама?

Л а в р 0  в. Да! Волясотама!
Н а д е ж д а  П е т р о в н а .  Виктор! {Паласы сонь).
Л у ш а  {Эръмати). Мирдец?..
Э р ь м а .  А мле кие? Содаф, сон.
Л у ш а  {сатфтомок смелшинц). Шубранят, Виктор Николаич!
Л а в р 0  в. Кият тон?
Н а д е ж д а  П е т р о в н а .  Монь хозяйказе. Луша. Знакомондак марх- 

тонза, Виктор!
Л а в р о в  {венептемок кяденц). Лавров Виктор Николаевич!
Л у ш а .  Луша! {Надежда Петровнанди). Вов и учевсь тейть, Надя! 

Тяни ба нинге монь Миказе саль!..
Л а в р о в .  Хозяйка, а хозяинць кие ули?
Л у ш а .  Хозяинць вов сон... {Няфни цёранц лангс), Хозяиноньке 

минь нинге ёмланя.
Л а в р о в .  А коса цёрать аляц?
Л у ш а .  Кода ся коса? Войнаса...
Л а в р 0  в. Войнась кунара аделавсь, слава богу.
Л у ш а .  Кевфкие тёжянь вайгяльбё Орта-Тулов! Ялга тоста кизос* 

тонга аф сават.
Л а в р о в .  Значит учсесак?..
Л у ш а .  Надясь вов учсесь и учензе тонь. Монга учан.
Л а в р о в .  Напрасна!

(Л у ш а с ь, бта эрьхтьф, люпштавсь Печкати. Л а в р о в маладсь Ф и л я н д и).
И тонга, беднай, учсят? Тонга, беднай, учсят? (Филя мезевок аф корхтай).

Н а д е ж д а  П е т р о в н а .  Тя Филя. Сон монь васень ученикозе, 
Виктор.

Л а в р о в .  Инь цебярь ученикде и кядьсонза локша!..
. Л у ш а .  Кажнайть, барин, кядьсонза ся, мезе шкайсь макссь.
Л а в р о в .  Мезе тон азоть?
Л у ш а .  Постуфсь — аф вор. Сонь кшиц хуш и лия ломанень, но 

работазь добуваф. Вов мезе!..

Л а в р 0  в {аф кулхцондомок Лушанъ, маладсь Эрьманда а Про- 
канди). А тинь, кит ульхтяда тиньг..

Э р ь м а .  Ломаттяма, барин, коли кенереть ни юкстамс монь.
Л а в р о в  (пеетькшнемга). Шумбратада, ломатть! Кода эряфсь?
Э р ь м а .  Эрятама, мзярс ашеме урада. А кда кулотама — лият ля- 

дыхть. Минь эздонк лама, аф кода тинь. (Проканда). Аре! Или аф няй- 
сак, баринти шорятама?..

Н а д е ж д а  П е т р о в н а .  Ермил Ерофеич! А Голодяевкав молят?
Э р ь м а .  Мон а р ь с е н Ь ' Т я н и  а ф  э р я в и .
Н а д е ж д а  П е т р о в н а .  Эряви, Обязательна эряви. Мон эняльдян!..
Э р ь м а .  Кда эряви, молян. Надияк лангозон, Надя. Вов тяникиге и 

молян...
( Э р ь м а  и П р о к а  туйхть).

Ч

Л а в р о в .  Тонь ялгатне, Надя?
Н а д е ж д а  П е т р о в н а .  Кда ба аф синь, Виктор, мон, тейне-арам, 

тоскать эзда кулолень тяса.
Л а в р о в .  Да. Тяса виде можна куломс скучендамать эзда. Кода 

тейть кирдевсть ня кизотне?
Надежд_^а  П е т р о в н а .  Стане жа, кода и сембонди.
Л а в р о в .  И виде. Мезе мон кизефнян? Или аф няеви тя тонь щам- 

цень коряс?..
Н а д е ж д а  П е т р о в н а .  А мезе щамозе? Сон ладяй тейне. Мон и 

Петербургу тяфта щафста молян.
Л а в р о в .  Тон ванды щаят од платья... Инь цебярь французскяй 

шёлкста.
Н а д е ж д а  П е т р о в н а .  Да?..
Л а в р о в .  Мон усконь мархтон тейть колма платьят, кодамот тон 

мзярдонга ашеть канне.
Н а д е ж д а  П е т р о в н а .  Фкять синь эздост минь макссаськ Лушан- 

ди. Вдь тяфта, Виктор?
Л а в р 0  в. Волясь тонь, Надя.
Н а д е ж д а  П е т р о в н а .  Луша, мон ёраса максомс тейть фкя шёл- 

ковай платьязень. {ПримеУпась Лушань сельмоса сельмоведть и лот - 
кась). Да тон авардят, Луша?

Л у ш а .  Аф эряви тейне тонь платьяце. Мон аф шачфан нарядонь 
каннема!

Н а д е ж д а  П е т р о в н а .  Мезе мархтот?
Л у ш а .  А вдруг сонь корхтамац виде!..
Н а д е ж д а  П е т р о в н а .  Кати-месть зря, Луша. Сон монь мзярдонга 

валса осторожнай ашель...

(Кайгиста чакайхть кенкшти).

Л у ш а .  Вай, тядякай-авакай! Тя сон!..
Н а д е ж д а  П е т р о в н а .  Кие?
Л у ш а .  Мика! Монь мирдезе... (Ласькозь лиси кудонголи и эсто- 

киге ж а мрдай марса урядникть, Эмелень, попть, поиавать, писартъ 
и Прокань мархта).

У р я д н и к с ь  (Лавровонди). Паспортцень!
Л а в р о в .  Пожалуйста, господин урядник. И аф аньцек ськамонза 

паспортозень на, а и рьвязень воляс нолдаманц колга документть. (М акс- 
сыне урядникти документтнень).

Ф и л я  (пиштедемок Лушанди). Тядяй, синь монь мельган састь.
Л у ш а .  Мезенди тон тейст? Тон шабат.
У р я д н и к с ь  {мрдафтозень Лавровонди кагодонзон). слкз

минь должеттама тиемс тейть обыск, господин Лавров.
Л а в р о в .  Тинь тянди праванте аш.

У р я н д и к с ь .  Ули основанияньке... (Надежда Петровнанди). 
Тейнть обысконБ тиема саме!

Н а д е ж д а  П е т р о в н а .  Мес-бди сидеста кармаде сашендома?..
Л а в р о в .  Обысконди ордеронте ули?
У р я д н и к с ь  (няфтемок клоконц). Вов сон... монь ордерозе.
Н а д е ж д а  П е т р о в н а .  Виктор! Тят шоворькшне. К атк  вешен- 

дихть. Тяфта сяда курок туйхть.
У р я д н и к с ь  (попавати). Матушка, тик обыск тейнза! (Попавась 

тии личнай обиск Надежда Петровнанди. Урядниксъ—Лавровонди).
А н и с и я .  Кодамовок каготт сонь мархтонза аш, Никодим Нико- 

димыч.
У р я д н и к с ь .  Мирденцка стане жа! Лезтта, матушка, чемоданть 

ваномс!

(П анжезе Л а в р о  в о н ь  чемоданонц и веляфтсь эздонза шёлковай п латьят , 
белья, туалетнай прибор и коробканят. Урядниксь и А н и с и я с ь  панчсесазь коробка- 
нятнень и пяяресазь бельять лангс конфетатнень. Тяда меле, бельять проверямста, ёря- 
сазь конфетатнень кияксть келес. Аделамок чемоданть ванондоманц, вешендихть шраста, 
шкай ужеста, кроватьста и вообще сембе вастова. Л а в р о в  и Н а д е ж д а  П е т -  
р о в н а тя пингть кочкасазь чемоданти кияксть келес срафнеф вещ атнень и конфетат- 
нень. Ф и л я с ь , пользовандамок финцнень заняфшиснон и омбонцнень любопытства- 
снон мархта, конат ванондыхть кода урядникть мельге, стане и Л а в р о в о н ь  паршиенп 
мельге .валхтозе стенаста эсь кяскавнянц и ёрась ворьгодемс, но сонь лоткафтозе тядяц).

Л у ш а .  Тон тя коза, ве лангс?..
Ф и л я .  Нолдамак монь, тядяй! Мон пелян...
П о п с ь  (нежедсь Ф илянди исявозе сонь пиледа). Ворьгодемс ёрат, 

шяйтан лефкс? Аф ворьгодят...
Н а д е ж д а  П е т р о в н а .  Кода тон смендат! (М аладсь попти). Нол- 

дак тяникиге жа!
П о п с ь  (нолдазе Филянь, арась кенкш лангс). Сембе сяка афворь- 

годят!..
Л у ш а .  Батюшка! А мон верондань тейть... Хуш ба понятойкс тяда 

меле визделеть самс!
П о п с ь .  Мон аф понятоян, Лукерья... мон эсь тевозень кувалма.
У р я д н и к с ь  (таргамок эземть алда оцязорть портретонц). Ага! 

Государть портретонц эземть ала кирдьсасть!..
Л у ш а .  Тячи мон ёрайне... кудозень урядамс...
У р я д н и к с ь .  Государть эзда?
Л у ш а .  Сонь эздонзонга, господин урядник. Визькс тяфтамоть сте- 

наса кирдемс...
У р я д н и к с ь .  Тюрьмаса наксафтте ня валхнень инкса!
Л у ш а .  А мон мезенкса муворан? Каруфне сонь... Каруфне госу- 

дарть прксезь, господин урядник. Визькс нльне арась стенаса кирдемс. 
Од ба эряволь, да...

У р я д н и к с ь  {шорямок тейнза). Од оцязор?!
Л у ш а .  Ну, кда тейть аф эряви, а тейне ёфси кодамовок аф эряви.
Н а д е ж д а  П е т р о в н а .  Сетьмок, господин урядник, сон корхтай 

од портретонь колга.
У р я д н и к с ь .  Мон монць шарьхкодьса, мезень колга сон... Тя коль 

тон! Косот листовкатне?!
Н а д е ж д а  П е т р о в н а .  Кодама листовкат?
У р я д н и к с ь .  Сят, конатнень машинистсь Рузаевкаста кандозень.
Н а д е ж д а  П е т р о в н а .  Мон кодамовок машинист аф содан.
Л у ш а .  Тя, господин урядник, мон нарошна васькафнень, мзярда 

машинистть колга корхтань. Мялезель содамс, азсы тейть батюшкась 
или аф.

У р я д н и к с ь .  Тонь мархтот монь башка корхтак! Ванца, кода 
моразеват! (Сявозе Ф илянь шивиркада). Сон, батюшка?

П о п с ь .  Сон, Никодим Никодимыч! Лиянди аш кинди. Сон салазе.

Л у ш а .  Батюшка! Кода тейть аф грех тянь корхтамс!
П о п с ь .  Оцю грех тись тячи тонь цёраце. Книга монь шкафстон 

салась.
Л у ш а  {фатясь прязонза). Господи!..
Э м е л ь  {щупамок Ф илянь кяскавнянц). Книгась тяса, сонь кя- 

скавнясонза, господин урядник.
Л у ш а .  Кода жа тя тон,.. идняй?
Ф и л я . Ашень кирде. {Сельмоведьбанк). А мезенди сон пртцезе минь 

эздонк павазонь книгать?..
П р о к а .  Павазонь золотой книгать?..
Ф и л я .  Ага! Каба аф сон — мон ба дряй сяволине...

('У р я д н и к с ь  сявозе Ф и л я н ь кядьста кяскавнять, таргазе книгать).

Л у ш а .  Да вдь тонь, цёрай, шафтядязь тяни! {Аварда).
Ф и л я .  Тон, тядяй, тят аварде. Мрдай войнаста алязе, азк тейнза: 

попсь кяшендезе павазонь книгать.
П р о к а .  Эх, батюшка!.. Мон арьсень, тон и виде, кода монь сивай 

айгорозят, а тонь эздот... ризф аньцек.
Ф и л я .  Эрьма атязе корхнесь... Кода-бди батюшкась сонь стаданц 

кинц туркс ётась, так ся кизоня покойге ашель врьгаснень эзда...
П о п с ь .  Брысь, тон, шяйтан лефкс! Аф монь книгась, Эмельян Ни- 

конычень.
Л а в р о в .  Господин урядник, можна варжакстомс книгать лангс?
У р я д н и к с ь .  Пожалуйста! Ванк! (Жалгсш Лавровонда книгать). 

Дикарсь, дикай ломанць салазе лиянь книгать. Мувор сембонкса тонь 
рьвяце, господин Лавров. Тя сон смутясы народть, и ёфксневок сонь 
эздонза.

Л а в р о в .  Книгась тя аф улика монь рьвязень каршес. Книгась 
ётась цензурать кядьалга, легальнай...

Э м е л ь .  Кда афолезе тонафта сон цёрожть грамотас, мзярдонга ба 
сон афоль карма книгань салсема. Мзярдонга!

Л а в р о в .  Логична, но дика. {Мрдафтозе урядникти книгат ь).1я  
ёмла саламать колга тевть мон эняльдян сёрмадомс башка. Башка, гос- 
подин урядник! {Таргась карманцтонза конфета, ёрдазе кургозонза). 
Вов тяфта! {М оли рьванцты). Надя, тейнек тя тевсь аф шоряй.

Н а д е ж д а  П е т р о в н а .  Мон, Виктор... Мон тонь...
Л а в р о в .  Тон успокоендак. Мон семботь тиса, кода эряви. {Савор). 

Кодама тон аф осторожнаят, Надя! Дряй можналь азонкшн^мс тяса тя 
великай бунтарть книганц колга! Тейне-арам, сон вешендезе именна тя 
книгать.

Н а д е ж д а П е т р о в н а .  Но мезенди эста минь ёраськ кядьса оду 
ряд сёрмадомс сонь?

Л а в р о в .  Ся ульсь одкс пингонь эльбятькс... {Шокшомок конфет- 
кать, мезе-бди тошкай Надежда Петровнань пилес).

Э м е л ь  {урядникть пилес). Господин урядник! Училкать эряви кен- 
же алу... Мзяра сон тейть кальдявда тись!..

У р я д н и к с ь .  Мон монцьке пачк сязелине сонь, да аш кода. Няй- 
сак, мирдец инксонза сась... воляши тейнза усксь.

Э м е л ь .  А мезе тейнек сонь мирдец? Рьванц мархта соньге можем 
тияк...

У р я д н и к с ь  {полаксазь). Тияк... Содасак ли тон, што тонь кни- 
гацень питнец... трёшник базаронь шиня. Цензурась ванондозе сонь. 
Цёрожть тянь мон могу нинге пиледа усксемс, а училкась тага мянць...

Э м е л ь .  Тон аньцек цёрожть макск минь судоньконди. Минь сонь 
тевонц эсь лацонк ванцаськ да и учительницать кода-кода таргасаськ 
эсь учениконц мархта...

У р я д н и к с ь .  Тянкса монь монцень могут марса мархтост, кда 
мезе...

Э м е л ь .  А тон тук велеста. Минь минць сембонь тисаськ. Кивок 
содамонга мезевок аф кармай. Ульсь и аш.

У р я д н и к с ь  (маладсь Лушати), Вов и сась пинге няфтемс тейть, 
мезенди мон путфан!

Л у ш а с ь .  Аф максса мон тейть цёразень. Шавомак, кулофстовга 
аф максса!

Н а д е ж д а  П е т р о в н а .  Господин урядник, тон кармат отвечама, 
кда кивок эздонт хоть сурса токасы цёранять. Сонь муворшиц сяшкава 
ёмла, што тянкса саты аньцек ськамонза тядянц ширде сюцемац...

Л а в р о в .  Прокс,' господин урядник. Аф полициять тевсь шоворь- 
кшнемс тяфтама мелочненди.

Л у ш а  {Эмеленди). Простяк цёразень, Эмельян Никоныч!..
Э м е л ь . Мон ба простялине, но господин урядниксь кода? Эняльтть 

тейнза!..
Л у ш а .  Господин урядник!.. Простяк Филянь!
У р я д н и к с ь .  Ладна! Тя тевонкса простяса!..
Л у ш а  {сюконязъ). Спасиба, господин урядник!
У р я д н и к с ь .  Эй, староста! Судендасть ворть эсь судсонт и нака- 

засть, кода тя тиньцонт тиендеви...
Л у ш а  {эводезь). Шкабаваз! Тя мезе мле тиихть мархтонза? Позо- 

ронь киге кармайхть вятемонза?!. Надя!.. Мезе тя тяфтамсь? Аралак 
Филянь! Шавсазь синь сонь! Пежетьтоба, шавсазь!..

Н " а д е ж д а  П е т р о в н а .  Господин урядник!.. Тон кармат отвечама, 
кда цёранять мархта тиеви мезе-мезе...

У р я д н и к с ь .  Мон аньцек тиень стане, кода эняльдсь тядяц. Мон 
простяйне ворть, госпожа Лаврова. Тейне аш мзярда возсемс ёмла вор- 
нятнень мархта. Тейне эряви молемс волости и мон тяникиге туян. Вов 
нльне обысконь актсовок фкявок вал апак аст книгать и воравай цё- 
рожть колга. Эняльдян, путомс кядцень актть алу!

Н а д е ж д а  П е т р о в н а .  Аф, господин урядник! Мзярс аф тяшть- 
састь актти книгать мархта случайть, мон актти кядезень аф сёрмадса.

Л а в р о в .  Надя, м езенди ' кольфнесак эсь мяльцень пустякнень 
инкса? Кодама-кодама наказания цёрожти эряви максомс!

Н а д е ж д а  П е т р о в н а .  Ёрдак кургстот конфеткать! И тянь корх- 
тасак тон!..

Л а в р о в .  Местема юватькшнемс? Мон ёраса кадомс таргамазень и 
аф кирдян конфеткафтома. {Урядникти). Эрька варжакстан актти... 
{Сявозе урядникть кядъста актть, ванондсы). Надя, путк кядцень! 

Н а д е ж д ^ а  П е т р о в н а .  Аф!
У р я д н и к с ь .  Волясь тонь! {Сявозе Лавровонь кядьста актть). 

Господин писарь, сёрматк алонза кядцень, кода понятой...
П й с а р с  ь . Пяк оцю мяльса... {Сёрмадсы фамилиянц). 
У р я д н и к с ь .  Матушка, и тонга, пожалуйста!
А н и с и я .  Мон и синь инксостка могу, господин урядник! {Сёрмад- 

сы фамилиянц актть алу).
У р я д н и к с ь .  И тонга, сотскяй!
П р о к а . Мзярс монць сёрмас аф тонадан, кодамовок кагодс суро- 

зень аф путса. Тямак и кошяре. {Шарфтсь шири).
У р я д н и к с ь .  Кода мяльце! Господин староста, печатцень!.. 
Э м е л ь .  Можна... {Вадендьсы черниласа, конань максозе уряд- 

никсь, пялъхканц и путнесы сонь актть лангс).
У р я д н и к с ь  {прдасы актть). Простямасть, госпожа Лаврова, бес-

'I  покоендамацень инкса! И тонга, господин Лавров! {Туй марса попть
щ  и попавать мархта).
{у Э м е л ь  {сявозе Ф илянь пиледа). Аре, вор!

I Л у ш а .  Тяк сявонде сонь! Простяк сонь, Эмельян Никоныч!

Э м е л ь .  Корхнень мон тейть, шава пря! Ашемайть кулхцонда... 
Ворхнень аф простиндакшнесазь... {Усксы Филянъ кенкшти).

Н а д е ж ' д а  П е т р о в н а  {ласьксь Эмеленди). Аф максса сонь!..
Э и ^ л ъ \к я ж и с т а  ряфцодезе сонь). Тон тонць, ватт!

(Э м е л ь, писарсь и П р о к а лисихть, сявомок эсь мархтост Ф и л я н ь. Синь 
мельгаст авардезь лиси Л у ш а с ь).

Л а в р о в .  Надя, тон марнек лофташкодоть, афи содавикс арать!
Н а д е ж д а  П е т р о в н а .  Виктор! Тон алят! Адвокатат! Тон сембе 

закоттнень содасайть. Ласьк мельгаст! Аралак Филять! Шавсазь синь 
цёранять...

Л а в р о в .  Урядниксь вдь простязе сонь...
Н а д е ж д а  П е т р о в н а .  Тон аф содасак, мезе стамсь позоронь 

кись! Урядниксь максозе цёрожть кулакнень судснонды. Ванды сонь 
мяштезонза повфтасазь тя самай книгать и ётафтсазь ульця кувалма, а 
тяда меле... путсазь доска лангс, кеподьсазь и мезе ули вийса ёрдасазь 
модать лангс. Ласьк!

Л а в р о в .  Инь ёнюсь минь вастсонк, Надя, тя ворьгодемс тяста. 
Ворьгодемс куроконе. Синь минь мархтонк тисазь сяконь жа, кда тя- 
ряфттама шорямс тейст...

Н а д е ж д а  П е т р о в н а .  Тон трусат!..
Л а в р о в .  Эряви улемс осторожнайкс. Синь вдь дикарьхть! Тутама 

тяста тяникиге! (Сёлгозе эсь яемоданонц). Косот тонь вещатне, Надя? 
Или тон ашить куле, кода тя страшнай ломанць гразясь тейть?

Н а д е ж д а  П е т р о в н а .  Мон козонга аф туян.
Л а в р о в .  Мес?
Н а д е ж д а  П е т р о в н а .  Мон аф азса тейть — мес? Мон тейть аф 

верондан!
Л а в р о в .  Мезе?
Н а д е ж д а  П е т р о в н а .  Мон пелян, тон монь...
Л а в р о в  {шоряй тейнза). Аф шарьхкодьса...
Н а д е ж д а  П е т р о в н а .  Аф, аф, ся... Мон лия ёрань азомс.
Л а в р о в .  Мезе?
Н а д е ж д а  П е т р о в н а .  Аф азса. Тянь колга монь аш мялезе марх- 

тот корхтамс. Минь разнай ломаттяма...
Л а в р о в .  Минь миртть-рьватама.
Н а д е ж д а  П е т р о в н а .  Вов тя и сембода кальдявське!

(Сувась Э р ь м а и лоткась порог лангс).

Тя пяк кальдяв, што минь миртть-рьватама. Архт меки коста сать, 
кадомак монь! Мезенди тейть рисковандамс? Тонь тяса шафтядязь нинге. 
Тук куроконе!

Л а в р о в .  Надя! Мон содаса, тон стаки стамкат, кодама и улеть. А 
пинкне полафтсть. Тон тяса лядоть эряфть эзда, Надя! Русскяй интел- 
лигенциясь ёниясь и аердсь шири тяфтама пелькс ломаттнень эзда, кода- 
ма Ленин.

Н а д е ж д а  П е т р о в н а .  Вов тон кодамкс арать!..
Л а в р о в .  Да, Надя! М ужиксь—зверь. Мзярс сонь аф кяжияфтсак, 

сон нинге кирдемшка... А тяфтама руцягать мархта, кодама минь оця- 
зороньконь, мужиксь можна овстафстонга кирдемс. Но шкайсь ваноза, 
кда кие-кие тревожасы сонь!..

Н а д е ж д а  П е т р о в н а  ( старандаи аф няфтемс кяж енц). Тон 
ёрайть содамс, мес мон тейть аф верондан?Тяни азсатейть —мес?.. Тон 
мисамак монь, кода мийть народть.

Л а в р о в .  Надя! Тон эсь ёньцотат ли?

Н а д е ж д а  П е т р о в н а .  Тон тюрьмастонга аф тонць ворьгодеть. 
Тонь полициясь нолданзе, раманзе, кода и тонь меньшевик ялгатнень. 
Монь аф сай корхтамазевок мархтот. {Щасъ, лаподсь прязонза шаль). 
Ермил Ерофеич! Кодама пара, што тон сать!..

Э р ь м а .  Сёрмать мон кандыне, Надя.
Н а д е ж д а  П е т р о в н а .  Ермил Ерофеич, лихтьк, пожалуйста, гос- 

подин Лавровонь чемоданонц. Сонь сонцень смелшиц аф сатни.
Э р ь м а .  Кода ина тя, Надя?..
Н а д е ж д а  П е т р о в н а .  Лихтьк, Ермил Ерофеич, эняльдян тейть!
Э р ь м а .  Коли эняльдят, Надя, мон мезе?.. Мон лихтьса. {Мольсь 

Лавровонь чемоданонцты, сявозе сонь кядезонза). Аре, барин!
Л а в р о в  (Эрьманди). Кият тон и мес тясат?..
Э р ь м а .  Или тага юкстамайть, барин? Постуфан мон. Тя пингс 

сашендовсь учат ванондомс, а тяни, кода няйса, ломатть аралакшнемс 
эряви. {М олихт ь кенкшть шири). Стирень тонь мялямце, барин, Мон 
тонь яш,икцень тязонга кандыне, мон сонь тястонга лихтьса. Аре.

Н а д е ж д а  П е т р о в н а .  Кантк кить малас и мрдак, Ермил Ерофеич! 
{Эрьмась лиси). Ме?е нинге учендат, господин Лавров? Листь! Эняльдян 
кадомс монь ськамон! {Няфни кенкшть шири).

Л а в р 0  в . Ладна... мон туян. Но минь нинге васеттяма, кда тон ван- 
ды лядат шиса.

Н а д е ж д а  П е т р о в н а .  Васеттяма, господин Лавров. Кда аф по- 
лицияса, то баррикадатнень разнай ширесост.

( Л а в р о в с ь  лисемстонза васетькш ни Э р ь м а н ь мархта, кона мрдась меки),

Э р ь м а  . Надежда Петровна! Тук велеста! Тяк кадонда эсь пряцень 
юмама-арама. Прока сонць кулезе, кода старостась и урядниксь арьсезь, 
штоба тонь позоронь ульцява ётафтомс. Сон и кучемань монь... азомс 
тейть.

Н а д е ж д а  П е т р о в н а .  Аф пелян синь эздост, Ермил Ерофеич! 
Тя Лавров господинць пели, а мон аф!.. Козонга мон аф туян!

3  а н а в е с

Н И Л Е Ц Е  А К Т С Ь

КОТОЦЕ КАРТИНАСЬ

Ве. Велень ульця, конань фкя пец токси ляйти. Л яйть фтала вирь, конань валдопнесы 
ковсь. Инголе кевонь землянка лаца помещения, кона ащи кутузкакс. Сонь эсонза аньцек 
фкя вальмя, сявок глянцекфтома, но кшнинь реш ётка мархта, эчке кенкш сь шавф 
жестьса и сёлкф оцю замокса. Кенкшть карш еса оцю кев лангс озаф Прока, сонь кядь- 
сонза байдек. Занавесть панжемста кулеви ков сяда ичкози тушенды алашань ардома и 
пайгонянь цингордома. '

Ф и л я  {варжакстсь вальмава). Прока патяй!
П р о к а . Мезе тага ?
Ф и л я .  Коза тяфта старостась вень кучкать тройкаса тусь?
П р о к а .  Аф старостась...
Ф и л я .  Сон, Прока патяй. Пайгоняське, алашатневок соннет. Куль- 

сак, кержи пристяжнойть види пильгоц цють шаморды.
П р о к а .  Алашатне сонь, Филя. Тя виде. Да тусь аф сонць, а сонь 

работникоц—Надежда Петровнань мирденц ускома.
Ф и л я .  Жалобама? Волостнойти?
П р о к а {стясь кевть лангста). Жалобама, цёрай, пайгоня мархта 

аф якайхть. Жалобама, Филя, плманжа лангса якайхть. Петербургу тусь 
Виктор Николаевичсь. Станцияв ускомонза тусть.

Ф и л я .  А Надяказе кода?

П р о к а .  Сон минь мархтонк лядсь. Ашезь ту мирденц мархта. 
Нльне кудстонга сонь панезе.

Ф и л я .  .Тейнза сяда пара улельтумс. А то тяни соньге монь мархтон 
марса шавсазь. Мон монць кулине, кода Эмель и урядниксь корхтасть 
тянь колга.

П р о к а .  Тонь нинге, пади, тядяце идетянза. Тя пингс сон Эмелень 
инголе плманжа лангса эняльди инксот. {Кулхцонды). Кие-бди сай? Кивок 
аш. {Пауза). Тон кенереть хуш мзяра-мзяра лувомс книгаста?

Ф и л я . Аньцек сянь, мезе лангаксозонза сёрматф, да васенце стра- 
ницати.

П р о к а .  Азка хуш сянь, мезе лангаксозонза сёрматф...
Ф и л я .  Сёрматф книгать лемоц и сонь сёрмадыенц фамилияц.
П р о к а .  Кода мле тон муйть сонь? Или попсь шра лангса кирне- 

зе сонь?
Ф и л я .  Киртьк карманцень! Кармай сон тяфтама книгать да шра 

лангса кирнемонза. Шкафсоль.
П р о к а .  Шкафсоль?..
Ф и л я .  Ага!
П р о к а .  Кода ина тон содайть, што шкафса? Илн кивок азозе 

тейть? Кие?
Ф и л я .  Кулан, аф азса! Мон ба стаки афи арьселень, што попть 

кядьса тя книгась. {Пауза). Прока патяй, Манькати беда конашкава стака. 
Аф вийс коре работань тиема кошяресазь, а кда аф тиеви, попавась фалу 
пикссекшнесы сонь. А попавать кядец стака, монць содаса.

П р о к а .  Пикссекшнесы, корхтат?
Ф и л я .  Сяда пяк аш коза. Марнек шамац тапсеф.
П р 0  к а . Саты! Панде! {Нолдазе а лу  гьрянц). Азк лучше, кода лемоц 

ся ломанть, кона книгать сёрмадозе.
Ф и л я .  Ныгы Чернышевский лемоц сонь.
П р о к а .  Ныгы Чернышевский, корхтат?.. Лемсь кодама-бди аф ру- 

зонь—Ныгы...
П р о к а .  Ныгы Чернышевский тя сонь аф афкуксонь лемоц. Сонь 

эшкссонза сон полициять эзда кяшенди. А васенце страницаса нинге 
портретоц сонь печатлаф...

П рока , , ,  Портретоц? Тя лац тиф! Кодама сон няемс?
Ф и л я .  Ёфси стама, кодама ёфксса азондови. Шяяренза кувакат, 

пилензон фталу сеентьфт. А сельмонза оцюфт и сельмованомат лангсост.
П р о к а ,  Сельмованомат?
Ф и л я .  Сон синь мархтост модать пачка няи.
П р о к а .  Сире или од?
Ф и л я .  Од нинге. Нльне сакалфтома.
П р о к а .  Пади портретсь од пингстонза эрьхтьф?
Ф и л я .  Аф, портретсь тя кизонь. Сонь алонза стане и сёрматф: 

1905 кизось...
(Сувась М а н ь к а с ь).

Ф и л я .  Прока патяй, Манькась сай.
П р о к а .  Манька, тон коста?
М а н ь к а с ь  {селъмоведенъбачк). Ворьгодень мон,., Эрьгязе аш сяда 

тов улемс нянькакс.
П р 0  к а. Пикссекшнетядязь? {Ктмордазе стиренц),
М а н ь к а с ь .  Шинек-венек, аляй! А попавась нинге и шяярда уск- 

сесамань да стенати коьязень мархта эрьхнесамань...
П р о к а .  Да мезенкса синь тонь?
М а н ь к а с ь .  Аш мезенксонга, аляй.
П р о к а .  Тячиенге пиксседязь?
М а н ь к а с ь .  Эрь шиня пикссесамазь, а тячи нльне кафксть,
П р о к а ;  А тячи мезенкса?

‘а !

М а н ь к а с ь .  Кши суском сявонь апак кизефтть. А омбоцеда, мзярда 
Филянь кядьста книгать музь...

П р о к а .  Манька, пади тя тон азондоть Филянди книгать колга?..
Ф и л я .  Аф сон, Прока патяй.
М а н ь к а с ь .  Аляй, меки мон ширезост хуш шавомак аф молян...
П р о к а. Меки аф максте. Тят аварде, стирняй.
М а н ь к а с ь . ,  Аляй.
П р о к а .  Мезе?
М а н ь к а с ь .  Нолдак Филянь, аляй!
П р о к а .  Кода стане „нолдак"?.. Да тянкса тяда меле...
М а н ь к а с ь .  Тейне ужяль сон...
П р о к а .  Филянь инкса, стирняй, тят пеле. Сонь тядяц араласы, 

Надежда Петровнань инкса эряви пелемс. Сонь Филя юмафтозе-арафтозе. 
Аф тяфта эряволь тиемс, аф тяфта, кода тись сон...

М а н ь к а с ь. Надежда Петровнань ванома, аляй, тожа тонь путтядязь?
П р о к а .  А кинь мле? Монь мяштьсон пинень бляха, тейнеи пинек- 

ска улемс...
М а н ь к а с ь .  А тон нолдак сонь...
П р о к а .  Мон нолдалине, да сон сонць аф туй, стирняй. {Кяжиста). 

Да месть тон пристандать тейне, кода кумбарав?! Марш куду! Кинди 
мон корхтан?!

М а н ь к а с ь .  Кадомак нинге аф ламняс, аляй..-.
П р о к а. Сялдаз ланга ёрат получамс? Пильге китневок штоба 

афольхть уле тяса! Архт, а то меки попавати максте!
М а н ь к а с ь .  Туян, аляй, тяникиге туян, аньцек меки тямак макссе...

(Тусь ласькозь).

П р о к а .  Попавась, кода няеви, шяйтянда пелькс тейть?.. Вона кода!
Ф и л я .  Тон, Прока патяй, школав тяни макск сонь...
П р о к а .  Максса, кда Надежда Петровна шиса ляды, Кие-бди ласьки 

тяза? (Варжаксни перьфпяли). Сетьмок тон! (Эвондасъ Лушась),
Л у ш а  (стакаста таргсесы ваймонц). Филя! Цёраняй!..
П р о к а .  Мон арьсень сонць старостась. Эводень нльне.
Л у ш а .  Тят пеле, Прока. Мон эняльдень нолдамс сонь.
П р о к а .  Нолдамс мярьгсь?
Л у ш а. Вов. панжематьке кенкшть эзда максозе. (Макссесы пан- 

жемать Проканди). Нолдак сонь, Панчк куроконе! А то сайхть атятне, 
а мон корхтамска мархтонза ашень кенере,

П р о к а  (пичедезь). А коса старостась судьятнень мархта?
Л у ш а. Надежда Петровнань инкса тусть. (Ювади). Да нолдак тон 

Филянь куроконе!
П р о к а .  Местема Надежда Петровнань инкса?
Л у ш а .  Кода местема? Судендамонза кармайхть?
П р о к а .  Надежда Петровнань? '
Л у ш а . Кизефнема кармайхть, кие муворсь. Да панчк ина куроконе! 

Марнек седиезе сяряди, кода толса палы.
П р о к а. Надежда Петровнань лангс корхтама кармат тонафтомонза 

цёрацень? (Панжезе замокть).
Л у ш а. Да сон, чай, иднязе монь!
П р о к а  (Панжезе кенкшть и нолдазе Ф илянь). Тонафтк!..
Ф и л я .  Тядяй!..
Л у ш а  (ктмордазе цёранц). Иднязе! Павазозе монь... М езевоктей- 

не, тондедот башка, аф эряви. Аньцек тон эрялеть, аньцек тонь вай- 
гяльняцень кулемс...

П р о к а .  Седицень мархта тон эрят, Луша,. а аф ёньцень. Енць сон 
прясот, а пряцень сельмонза улихть... А седись... седись сокор. Максат 
тейнза воля—тоза вяттянза, тонць эстейть рад аф улят!

Л у ш а .  Тяряфнень мон эсь ёнезень вельле эрямс, да ашезь сата 
сон монь прясон, Прока. {Фалянди). Постуфнень эзда, идняй, аньцек 
постуфт улендихть. Вдь церяста марлюфт аф касыхть. А минь тонь марх- 
тот юкстаськ тянь, Вов и наказамазь минь шкабавазсь.

Ф и л я .  Тядяй, Надяказти тожа мезевок аф ули?..
Л у ш а .  Тоя сонь колганза, цёрай, тят арьсе. Сонь нльне Виктор 

Николаич ашезе арала. Кадозе сонь и тусь меки Петербургу. Сон аньцек 
сярятьфоньконь сяда маряйкс тиезе, мезе сонь ужялямс?..

Ф и л я. Тя аф виде!
Л у ш а. Книгатьке, корхтай, саламонза тонафтонзе аф сянь, аф 

настоящайть. Настоящайсь кле лемневи: „Мезе аф эряви тиендемс". 
Виктор Николаич содасы ни. Чай, сон мирдец!

П р о к а  {сярятьфонь марязь). Книгась аф ся?
Л у ш а .  Аф ся, Прока. Настоящайсь няк лемневи: „Мезе аф эряви 

тиендемс?".
П р о к а. Аф верондан. Настоящай книгать „Мезе аф эряви тиендемс?* 

лемоц мзярдонга аф ули! Ишь, арьсефтезь!..
Л у ш а. Корхтай: аф эряви салсемс... ёфкснень коряс аф эряви эрямс... 

{Филянда). Сейчас атятне сайхть, кизефнемот кармайхть, цёрай, кие 
тонь салама тонафтонзе. Тон ёнюнякс ульхть. Тят упрямонда, Филя. 
Эняльтть Эмельян Никоныченди, штоба простялензе. Кда аф сон, юма- 
леть тон, прокс юмалеть-аралеть...

Ф и л я .  Тядяй, кивок монь ашемань тонафта салама!
Л у ш а .  А сёрмас сон тонь тонафтонзе?
Ф и л я .  Сёрмас тонафтомань.
Л у ш а .  А дряй тон салалить, кда лувома афолеть машта?! Виктор 

Николаич тяфта и азозе. {Пауза). Тон, Филя, тят, уле упрям и ульхть 
ёнюнякс... Кда упрямкстат, монь позоронь киге вятьсамазь. А тонь, 
моньфтомон, живста сифтядязь. Ломаттне вдь сембе кода врьгаст...

(Э м е л ь и мархтонза кафта атят-судьят вятезь Н а д е ж д а  П е т  р .о  в н а н ь).

Э м е л ь  {Луиганди). Тон корхтать мархтонза?
Л у ш а .  Корхтань, Эмельян Никоныч... {Ф илянди). Ёнюкс ульхть! 

Вятьк пряцень, кода тонафтыхтень.
Э м е л ь .  Ванцаськ, атянят-судьят, саламать колга тевть и наказа- 

саськ муворуть, кода атяньке мярьгондсть...
В а с е н ц е  а т я с ь .  Кода ба грехсафповомс. Шабанянинге ворсь,няк.
О м б о ц е  а т я с ь .  Сянь эса кальдявське, што шабатне кядьснон 

кепсесазь атяньконь законцнон каршес. Коза минь пачкоттяма тяфта?
Э м е л ь .  Мзярдонга миньцонк тяфта ашель. И мзярдонга ба минь 

веленьке афоль сода тяфтама визькс, кда аф рузава учительницась. Тя 
сон кошардозе цёрожть.

В а с е н ц е  а т я с ь .  Да вдь цёрожсь аф няфни учительницать лангс...
О м б о ц е  а т я с ь .  Упрям пяк сон. Тяфтамсь аньцек илиса кошар- 

дови видеть азома.
Л у ш а .  Атянят-судьят! Сон илифтомонга виденцяй!
Э м е л ь  {Филянои). Кие тонь салама тонафтонзе?
Ф и л я .  Мон монць. Кивок монь ашемань тонафне.
Э м е л ь .  Тага упрямондат?
Ф и л я .  Катк мон таргозян, катк лопадян, катк лисихть сельмоне и 

прайхть пильгалон, кда мон васькафнян!..
Л у ш а {сельмоведеньбаяк). Афи содаса, мезе тиемс мархтот. Да вдь 

верботмоса тихтядязь илиса, шафтядязь!.. Позоронь киге аньцек телацень 
да книгать кармайхть кандомонза...

(Эрязста сувась Э р ь м а).

Э р ь м а  {стлкаста таргсесы ваймонц). Нолдасть, атянят, Надянь. 
Аф сон, мон муворсь...

Л у ш а .  Кранчне таргалезь сельмотнень, сире шяйтан!
Э р ь м а  (сюконяй Лутандл). Муворан мон тонь инголет, Луша. И 

тонь инголетка, Надя, муворан! {Сюконяй).
Э м е л ь .  Тон месть, ёньда лисеть, лабордат тяфтама валхт?..
Э р ь м а. Видеть мон корхтан, аф васькафнян. Мон кошардыне сонь 

сявомс книгать,
Э м е л ь .  Тон?1.
Э р ь м а .  Мон, Эмельян Никоныч!
Н а д е ж д а  П е т р о в н а .  Ермил Ерофеич, зря тон!..
Э р ь м а. Аф, Надя. Мон муворсь. Няине мон илять тя книгать 

попть кудса и корхтан эсь постуфкязти: сявк! Тя сон, самай ся книгась, 
конань колга ёфкс азонкшневи, Вов сон и сявозе... Кулхцондомань монь, 
дуракть.

В а с е н ц е  а т я с ь .  Вов кие муворсь, Эмельян Никоныч! Сонць 
виденцясь. Эряви нолдамс учительницась.

Э м е л ь .  Да кинди тон верондать?
В а с е н ц е  а т я с ь ,  Кода аф верондамс? Постуфсь, чай, аф ёньда 

лисьф. Аф кармай ломанпь эсь лангозонза тяфтама грехть сявондемонза.
Э р ь м а  {Ф алянди). Тон тямак ужяльде монь, Филя, Мон эсь ве- 

козень эряйне. Локша недьта нюрьхкяня лядсь тейне вексь. Кулан, и 
позорське мархтон калму туй. Корхтак монь лангозон!

Ф и л я ,  Да кода мон корхтан, кда тя аф виде, Мон монць.
Э р ь м а .  Кода аф виде? Тон ба мзярдонга афолить сала тя книгать, 

кда афолень азонда колганза тейть мон...
Ф и л я. Эрьма атяй, а книгась тя ёфси аф ся. Сонць Виктор Нико- 

лаич тяфта азозе...
Э р ь м а .  А тон тят веронда Виктор Николаиченди. Сон эсь ваймонц 

шяйтаттненди мизе. Сяс и панезе сонь Надежда Петровна. Азк, што 
мон кошардыхтень. Или тон ёрат, штоба Надежда Петровнань шаволезь?

Э м е л ь  {Филянда). Мекольцеда кизефнете: кие тонафтонзе салама? 
{Няфни Надежда Петровнань лангс). Сон?

Э р ь м а .  Мон,
Ф и л я .  Монь кивок ашемань тонафта. Эрьма атязе нльне афи няезе, 

кода мон сявине книгать,
О м б о ц е  а т я с ь ,  Эста, пади, сонць тядяце тонафтонзе?..
Ф и л я .  Аф,
П р о к а .  Месть муцясасть цёранять? Ваймонь сявихть! Или аф няй- 

састь, старостась Надежда Петровнань ёрасы сивомс? Марясы пинесь, 
што модась пильге алдонза шашты.

Э м е л ь .  Тон вона кода корхтазевоть!..
П р о к а .  Мезе?.. Или мон .аф видеть азыне?
Э м е л ь .  Тейть, няйса, тонь сивай айгорце аф эрявиксокс арась,,. 
П р о к а .  Кода ба тон афолеть ляпи'е сонь пакарезонза! {Лушанди). 

И тонга!.. Коли эсь ёньце аф сатни, цёрацень кядьста што ли пандомда 
сяволеть. Местема меки унжати унжань котфозонза эцемс ёрат? Или 
кунара тонь идедязь?

Л у ш а .  Тейне Филянь... аньцек ба цёразень араламс!
П р о к а ,  Тон аф араласак сонь, а губиндасак,
Л у ш а ,  Да вдь кда б асо н аф о л езе  тонафта цёразень сёрмас содама, 

дряй салаль Филя?..
Э м е л ь. Виде! {Филянди). Азк, киё тонь сёрмас содама тонафтонзе?..

(Ф и л я с ь мезевок аф корхтай),
■ V

Л у ш а ,  Тон ба афолить сала книгать, кда сёрмас содама афолензе 
'] I тонафта сон? Аф вдь, идняй? Азк!

(Ф и л я с ь мезевок аф корхтай).

Э м е л ь .  Илихнень тейне!

(Фкя атясь кандсь илихть).

Н а д е ж д а П е т р о в н а .  {Кяшгзе Филянъ эсь т еланц мархт а). 
Мон сонь тон ^фтыне лувома! Тясть токсе сонь! .

Э м е л ь  (кенярдезъ). Кулесть?.. Сонць учительницась виденцясь. Аш 
визьксоц, аш совестец... Атянят, кодама ули тинь мекольдень валонте?

В а с е н ц е  а т я с ь .  Кда сонць виденцясь. мезе ина?Сондь эстейнза 
позоронь кить кочказе.

О м б о ц е  а т я с ь .  И цёрашабаське мархтонза марса эряви... што- 
ба лиятневок кармальхть пелема. А то сон сембе иттнень бта вора- 
жендазень эсь ширезонза.

Э м е л ь .  Тя виде. Цёрожське эряволь...
Л у ш а  {прасъ Эмеленъ пилъгс). Сирота сон. Аляфтома кассь. Про- 

стясть сонь! Мрдай Мика, и мон азса тейнза, кода тон цёранц шавомать 
эзда аралайть... {Аварди).

Э м  е л ь .  Стяк, шава пря! Пяк тейне эрявихть тонь поклоттне и 
сельмоветтне! Сяда козякс синь эздост мон аф аран. Тон лучше сяда тов 
кулхцонкшнемак монь, да шири тят уска. Минь, чай, эсь велень ломат- 
тяма, а тон ширде сафть мельге тушендоть ни. Вов и наказанзе шкайсь.

Л у ш а .  Родной алякс кар.ман почитандамот тонь, Эмельян Никоныч!
Э м е л ь .  Атянят-судьяг! Цёрожгь мон порукас сявса. Мон шукадь- 

са кавоськастонза сембе тя кальдявть! Простясаськ сонь.
Л у ш а .  Комак, цёраняй, эсь аралайцень пильгозонза!
Ф и л я .  Аф коман.
Л у ш а .  Ах тон, негодяй! Мон кошартте тонь комама! {Сявозе сонь 

шяяръда и вихца ёрасы комафтомс модати).
Н а д е ж д а  П е т р о в н а .  Луша!..
Л у ш а  {нолдазе Филянъ, кяж иста варжакстсъ Надежда Пет- 

ровнань лангс, ёрай мезе-бди и як  кяж и азомс тейнза, но васедсъ 
сонъ ванфонц мархт а, виздезь нолдазе а лу  прянц и ушедсъ авардема).

Н а д е ж д а  П е т р о в н а .  Киртть, Луша!
Л у ш а .  Да вдь шафтядезь тояь!..
Н а д е ж д а  П е т р о в н а .  Эсь судсост судендаманкса синь отве- 

чайхть. Аф шавсамазь!
Э м е л ь .  Кивок содамонзонга аф кармай. Урядниксь тонь максонзе 

судендамс тейне. Миртце тусь. Кинди нинге эряват тон?! А кда и куль- 
сы миртце, кода минь тонь... кенярди. Архирейти аф эряви якамс, раз- 
вод хлопотиндамс. Вов тяфта!

Н а д е ж д а  П е т р о в н а .  Мирдезень колга тон виденц азыть...
Э р ь м а .  Корхнень мон тейть, Надя,—тук тяста... Эх, ашеть кулх- 

цонда!
Э м е л ь .  Вов тяфта... Минь судоньконь валоц тяфтама: штоба ли- 

ятне афольхть карма иттнень салама тонафнемост, вяттядязь тонь позо- 
ронь киге. {Таргасъ карманцтонза паяка сёрма). Шобдавас пингта 
лама... Штоба сяда тёждя улель тейть ётафтомс сонь, на тейть... тонь 
ингольдень миртцень сёрманзон. {Макссесыне сёрматненъ). Аст спаси- 
ба, што мон ванфтыне синь тейть. {Рахай). Пожалуйста, кватераце уч- 
еетянза! {Панжезе кенкштъ). Или аф мялезт? Сувак, од рьвяня! {На- 
дежда Петровна сувась кут узкав. Эмелъ сёлгозе мелъганза кенкшть 
замокса). Пинге, атянят, тейнеконьге ваймамс! Пяле вес мархтонза воз- 
семе... {Эръманди). А тон мезе учсят?! Стадань панемать шобдава удосак!

Э р ь м а .  Аф лисян мон ванды стадань ванома. Да и ваномска учат- 
не ашет кинь эзда. Аш врьгаснень ёткса тяфтама, кода тон?

Сценась шобалготкшни;

? рамазе

СИСЕМЦЕ КАРТИНАСЬ

Сяка жа ульцясь, кона ульсь котоце картинаса, но кда инголи сонь аньцек аф ла- 
мода валдопнезе ков валдсь, то тяни сонь пяк лац валдопнесы сёксень шись. Кенкшть 
инголе, кода и ингольдень кар.тинаса, ащи озада П р о к а эсь байдеконц мархта. На- 
д е ж д а  П е т р о в н а  вальмя реш еткать фтала ванондсыне мирденц сёрманзон, ся- 
зенкш несыне синь пакш кянь-пакш .

Н а д е ж д а  П е т р о в н а .  Прокофий Иванович!
П р о к а {стясъ кевтъ лангста, моли валъмятъ шири), Мезе, На- 

дежда Петровна?
Н а д е ж д а  П е т р о в н а .  Ёран эняльдемс тейть... Аньцек пелян...
П р о к а .  Тят пеле. Семботь тиса, кода мярыат.
Н а д е ж д а  П е т р о в н а .  Верондан тейть. {Пауза). Илять, марса 

мирдезень сёрманзон мархта, старостась макссь тейне сёрма, кона ся- 
зендемс тейне аш кода. Аф тейне сон кучф.

П р о к а .  А кинди мле?
Н а д е ж д а  П е т р о в н а .  Мон ламоксть сёрматкшнень Пегербургу, 

коль кизефнень Лушань мирденц судьбанц колга...
П р о к а .  Микань колга?
Н а д е ж д а  П е т р о в н а .  Да. Но сембе ашель ответ.
П р о к а .  А тяни сась? Коса Мика? Мезе мархтонза?
Н а д е ж д а  П е т р о в н а .  Киза ётась, кода сась ответсь. Но ста- 

роста ь мес-бди кяшендезе сонь.
П р о к а .  Мезе Микань мархта?
Н а д е ж д а  П е т р о в н а .  Аш Мика. Шавф сон и калмаф Порт-Ар- 

турса... {Пауза). Тейне фкясь коданга аф шарьхкодеви, Прокофий Ива- 
ныч, мезенди старостась кяшендезе тя сёрмать? Моннетнень мезенди, 
тянь мон шарьхкодьса, а тянь—коданга аф шарьхкодьса. Конвертсь 
ульсь панчф, значит сёрмась лувфоль и старостась содазе, мезень 
колга сон.

П р о к а .  Да кода стане мезенди?.. Кда минь кулелеськ Микань 
куломанц модать оду явондомдонза инголе, сяволеськ ба сонь кядь- 
стонза Микань моданц. СтаросТась марнек велеть васькафтозе!

Н а д е ж д а  П е т р о в н а .  Вов мезьса тевсь!..
П р о к а .  Сон мезьдонга аф брезговандай. Мзярс Мика шисоль, сонь 

веронц потнесь, а шавозь—ваймонц ёрасы шокшемс, конань трёшникта

Н а д е ж д а  П е т р о в н а .  Эста мезенди сон тя сёрмать тейне мак- 
созе. Тя тейне аф шарьхкодеви...

П р о к а .  Тяни, Надежда Петровна, сёрмась тейнза аф эряви ни. 
Паксятнень явозь оду, мезьда тейнза пелемс? Кармай азорондама Миг 
кань моданц лангса нинге вете кизот, модать оду явомозонза... Надеж- 
да Петровна, макск тя сёрмать тейне!'.

Н а д е ж д а  П е т р о в н а .  Мезенди сон тейть?
П р о к а .  Пуроми народсь, мон народти азса, кода сон васькафтомазь 

минь. Катк сембе содасазь тянь.
Н а д е ж д а  П е т р о в н а .  Тянь мархта тон шавсак Лушать...
П р о к а .  Катк ни лучше мон, чем тон... Старостась сянкса и максо- 

зе тейть тя сёрмать, штоба тон тиелить тянь. Вдь кда тон азсак сёр- 
мать колга, эста аф аньцек Лушась, а сембе кармайхть арьсема, што 
тон и кяшендйть сёрмать. Макск тейне!

Н а д е ж д а  П е т р о в н а .  Сявк, Прокофий Иваныч... {Максозе сёр- 
матъ). Аньцек, пожалуйста, ульхть осторожнай!

П р о к а .  Лушась тонь ашензе ужяльде, мезенди тон ужялясак 
сонь?.. Мезевок мархтонза аф тиеви. Сон кафта санца ломань. А тя 
сёрмась пади панчсыне сельмонзон.

Н а д е ж д а П е т р о в н а .  Макск тейне сёрмать меки! Мон монць...

П р о к а .  Аф максса, Надежда Петровна. Тонь ужяльдемгат аф макс- 
са. Мезенди тейть эсь лангозт тяфтама грехть сявондемс? Вдь эста ки- 
вок пара валса лятьфнемотка аф кармай. {Прдасы сёрмать зепозонза). 
Вона, ватта... тейне-арам, стирезе и Филясь тяза сайхть... Да мезе синь 
кандыхть? Кярхт? Мезенди?..

(Сувасть Ф и л я с ь  и М а н ь к а с ь ) .

Кярхнень мезенди кандость?..
М а н ь к а с ь .  Аляй, тя минь Надяказти. Штоба тейнза аф сяшкава 

маряль, кда илиса кармайхть пикссемонза. Нолдамасть тейнза!..
П р о  к а .  Ётада.

( Ф и л я с ь  и М а н ь к а с ь  ётасть вальмяти и арасть сонь кафцьке ш иреванза).

Н а д е ж д а  П е т р о в н а .  Мезьса лездыхть тейне ня кярхне?
Ф и л я .  Надякай, согыть синь пальтацень алу эсь перьфкат, эста 

илихнень ёфси афи марясайть...
М а н ь к а с ь .  Виде, Надякай! Мон фалу тяфта тиендень, мзярда по- 

павать шире нянькакс улень... (юкссезенъ пальт а пунянзон и няфте- 
зенъ сонъ алдонза кярхненъ). Вов тяфта!

Н а д е ж д а  П е т р о в н а  {пеедезъ). Мярьгат, аф весть варчсеф 
средствась?

М а н ь к а с ь .  Аф весть, Надякай!.. Аньцек попавась монь сембода 
пяк пикссемань пря ланга.

Н а д е ж д а  П е т р о в н а .  А тячи мезенди перьфкат ашкодыть кярх- 
нень? Штоба тейне няфтемс?..

М а н ь к а с ь .  Минь Филя мархта кафцьке ашкодоме перьфканк кярхт, 
ашкотт тонга...

Н а д е ж д а  П е т р о в н а .  Сави... Дайте кяронтенъ... {Сявсыне к я р х -  
нень). А тинь мезенди ашкодость синь?

Ф и л я .  Минь, Надякай, тонь мархтот марса позоронь киге мольх- 
тяма. Эста тейть сяда кржа эрьхтемада сави.

М а н ь к а с ь .  А кда атятне верондайхть тейнек, эста тонь тяфтак 
нолдатядязь. Вдь книгать минь Филя мархта марса саласьк. Тя мон азы- 
не тейнза, коза пртцесы сонь попсь. Мон шкафстонга сявине сонь и мак- 
сыне Филянди.

Н а д е ж д а  П е т р о в н а .  Кельгома идняне!.. Мезенди тинь тиесть 
тянь?

М а н ь к а с ь .  Минь вдь аф аньцек эстейнек. Сембонди паваз мялень- 
коль сатомс.

Ф и л я .  Тяни каендат, Надякай, местеме минь сёрмас содама тонаф- 
томасть?

Н а д е ж д а  П е т р о в н а .  Месть тон?..
М а н ь к а с ь .  Тя сембе мон. Арьсень, "лувсы сонь Филя и тейнге 

лезды... попавать эзда мянемс.
Ф и л я. Тон аньцек азыть, што книгась попть кядьса, а сявомонза 

мон кошардыхтень тонь. Мон, Надякай, тонь лацот смелкс ёрань улемс. 
Тон оцязорть эзда ашетьэводе, салава сонь эздонза книгать ёрайть 
кядьса оду ряд сёрмадомс, мон стане жа ёрань... Аньцек дуракан нинге 
мон... Нльне книгатьке кода эряви ашине сода, кодама сон книгась, и 
сявине... Вов и юмафтыхтень-арафтыхтень тонь...

Н а д е ж д а  П е т р о в н а .  Ах, вона мезе!.. А мон тинь идькс лувон- 
додязь. Арьсень мяльсонт аньцек ёфксне да налхксематне...

П р о к а  {сельмоведеньбачк). Нужасъ да ризфсь, Надежда Петровна, 
иттнень аф кельгсазь, синь пиледа усксесазь ёмлатнень. Афолеть каса 
ба да венемат, бта сюре таргават... {пиксыхть пайкт ). Вов и обеднясь-

ке аделсеви. Сейчас народсь пуроми тяза... Ворьда тинь
вальмять эзда!

Н а д е ж д а  П е т р о в н а .  Катк нинге аф ламос ащихть. Прокофий 
Иванович. Эняльдян тейть...

П р о к а .  Да вдь думандама аф каттядязь. Аньцек седицень кольф- 
несазь синь, Надежда Петровна. {Пауза). Виденц ли корхтай старостась, 
бта книгась тя аф ся книгась?..

Н а д е ж д а  П е т р о в н а .  Прокофий Иванович...

(К увакаста гудязевсь паровоз).

Ф и л я  (кувакаста таргазе ваймонц). Эх, ашезь кенере атязе!..
Н а д е ж д а  П е т р о в н а .  Тон мес тяфта кувакаста таргайть ваймо- 

цень, Филя?
Ф и л я .  Да кода ина?.. Атязе Голодяевкав Павел патязень инкса 

тусь, а Павел патязе няк поездса ни тусь... Ашезь кенере атязе.
Н а д е ж д а  П е т р о в н а .  Тон мес арьсят, што ся Павел патяце?
Ф и л я .  Мон сонь паровозонц вайгяленц тёжяттнень ёткста содаса.

(П ауза).

Н а д е ж д а  П е т р о в н а .  Филя! Кода тядяце? Успокоендась?..
Ф и л я. Аварди.
Н а д е ж д а  П е т р о в н а .  Архт тейнза, успокоендак сонь... Или 

лучше тяза тертьк...
Ф и л я .  Аф молян. Мон тяни куду мзярдонга аф молян.
Н а д е ж д а  П е т р о в н а .  Тон месть? Тяфта тиендемс аф эряви!
Ф и л я .  Тядязе монь старостати макссамань... работникокс. {Селъ- 

моведеньбачк). Сембе книганень и тетраднень тячи веть плхтазень.
М а н ь к а с ь .  Надякай, азка тейнек, коса эряй Ныгы Чернышевский?

(Кармась пуромома народ. Кой-конатнень кядьса цянкт).

Н а д е ж д а  П е т р о в н а .  Кие?..
Ф и л я .  Ныгы Чернышевский. Тяфтама лемть эшксса тяни эряй ся, 

кие золотань книгать сёрмадозе...
Н а д е ж д а  П е т р о в н а .  Николай Гаврилович Чернышевский, Фи- 

ля, кунара кулось...
П р о к а  {сельмоведеньбачк). Кулось? Значит, тейне мзярдонга тяни 

аф получави мода стирнень лемс?..
Н а д е ж д а  П е т р о в н а .  А золотой книгать, конань колга ёфкст 

азонкшневихть, конань оду ряд кядьса сёрматкшнеманц инкса мон 
паньфолень тяза, сёрмадозе Ленин. Владимир Ильич Ленин!

Ф и л я. Ленин?
П р о к а .  Ленин!
Н а д е жд а П е т р о в н а .  Владимир Ильич Ленин!,. И модавок стирьх- 

нень лемс, Прокофий Иванович, тон получат сонь кядьстонза.

(Э рязста сувась Л у  ш а с ь и врьгятсь Филянь лангс).

Л у ш а .  Тон тага тясат, окаяннай! Постуфокс вастста панедязь, ёрат, 
штоба и Эмельян Никоныч тонь работникокс афолензе сяве. Мезь лангс 
эряма кармат?.. Вдь вачеда урадат!

Н а д е ж д а  П е т р о в н а .  Луша!..
Л у ш а. Тя тон! Тон муворсь! Тон воражендайть сонь эстейть!
П р о к а .  Мезенди муворгофнесак, кие аф эряви. Тейнек тонь марх- 

тот озондомс сонь лангозонза эряволь. Минь иденьконь павазснон инкса 
ломанць эряфонц макссесы.

(С увасть атятне-судьятне и Э м е л ь. Сонь кядьсонза книга, конанди сотнеф пикскя. 
Сашендыхть и сашендыхть ломатть, мзярс аф пяшкоди марнек сценась).

Э л ъ  {куцсъ кевть лангс'). Пара ломатть! Ётай веть лиссь апак 
кулентть тев. Учань ваны постуфкясь, Луша солдаткать цёрац, салась 
батюшкать кудста книга. Судьятнень инголе цёрашабась виденцясь, што 
салама сонь тонафтозе учительницась...

Ф и л я .  Тяда веронда тейнза! Сон васькафни!
Л у ш а  {панцы цёранц кургонц). Лоткак, окаяннай! Аф сонь, так 

тонь вяттядязь позоронь киге и шафтядязь. Мезе мон эста аляцти азан, 
мзярда сон мрдай и кизефтсамань тонь колгат?!..

Э м е л ь .  Ворсь нинге шаба. И сяс минь, кода тя тиендевсь нинге 
атяньконь пингста, толкаваме-тиеме и саме мяльс наказамс аф цёрожть, 
а учительницать, штоба сон сяда тов содалезе... {Атятненда- судьят- 
ненди). Лихтесть муворуть! тейст панжематнень. Атятне
сявозь Эмелень кядьста кнагать а сувасть кутузкав).

В а й г я л ь  х т ы  —Мезенди тон кяшендить золотой книгать?..
—Коста тон сявить сонь?

Э м е л ь .  Тя книгать монь цёразе рамазе ошста. Сон, кода и сембе 
тинь, арьсесь, што тя павазонь золотой книгась. Но стама книга ёф- 
си аш. Ёфксть сонь колганза думандазе стане жа учительницась, што- 
ба минь фкя-фкянь лангс взафтомс!..

(Толпаста лисендихть инголи П а в е л с ь  и Э р ь м а с ь .  Тяка жа пингть синь кар- 
ш езост атятне-судьятне лихнесазь Н а д е ж д а  П е т р о в н а н ь ,  конань мяштезонза 
повфгаф Ч ерны ш евскяйнь книгац).

П а в е л .  Васькафнят, староста? Ули стама книга. Сон учительни- 
цать мяштьсонза!

Э м е л ь .  Кият тон тяфтамсь?
П а в е л .  Ся, кинь кудста тонь цёраце салазе тя книгать.
Э м е л ь .  Монь цёразе полицейскяй! Кода тон смендат корхтамс кол- 

ганза тяфтама валхт?
П а в е л .  Сяс смендан, што сон салазе тя книгать монь пялдон. Тя 

книгась ярмак лангс мзярс нинге аф мишендеви... Сембода пяк тяфтама 
ломаттненди, кодама тонь цёраце. Аф тейст сон сёрматф...

Э р ь м а  {Проканда). Вов тя и самай ся павазонь золотой книгась. 
Машинистсь Надять эняльдеманц коряс добувазе сонь тейнек, а Эме- 
лень цёрац сась сонв пялонза обысконь тиема и сявозе...

Э м е л ь .  А мезьса тон няфтьсак, што монь цёразе вор?
Э р ь м а .  Сянь мархта, што ашезь лувов сон тонь цёрацти, ашезь 

лувов поптиньге. Сёрматф аф синь пингстост... А Павелсь лувсы сонь...
Э м е л ь  {Эрьманди). Тон месть юватькшнят?!
Э р ь м а .  Ворть лангс кажнайсь может юватькшнемс. Да аф аньцек 

юватькшнемс, а и пикссемс. Аф Надясь, а тон цёрацень мархта эряфтада 
позоронь киге вятемс...

П а в е л  {валхтозе Надежда Петровнань мяштьста книгать). 
Ялгат, постуфсь корхтай виденц. Аф синь пингстост и аф тейст сёрматф 
тя книгась, Сяс и тейст ашезь лувов сон. Оцязорсь и сонь слуганза 
ёрайхть, штоба тинь афолесть сода, кода эряви тюремс павазть инкса и 
сяс книгась тя якай кядьста-кядьс салава синь эздост. Москунь рабо- 
чайхне оду ряд сёрмадозь сонь тейнть секретнай черниласа лия книгас 
строчкатнень ёткова. Ванода!

Э р ь м а .  Ванода! Сейчас тя чистай листть лангса эвондай портретоц 
ся ломанть, кие сёрмадозе павазонь книгать!..

(Э р ь м а крьвястсь штатол. П а в е л аф ламос кирдезе книгать толть вельксса и 
тяда меле кеподезе сонь, няфтезе дивандаф толпати Ленинонь портретонц).

П а в е л .  Ялгат! Тя Ленин! Ся, кие тячи тернесыне Россиянь сембе 
нароттнень тюрема эсь павазснон инкса!

(Л у ш а с ь оцю мяльса ваны книгать лангс).

Э м е л ь .  Да месть тинь сембе?!. Колдунти верондатада? Кайседа 
тейст!..

(Клокса врьгятсь П а в е л о н ь  лангс).

П р о к а  (стясъ Павелонь и Эмеленъ ёткс). Аф сон, а тон кол- 
дунць! {кеподезе байдеконц). А ну, ворьть тяста! Ворьть, мярьгонь, што- 
ба грех афоль лисе {Эмелъ савор потасъ меки). Вов тяфта! Луша! Сак 
малазон! (Лушись маладсъ). Арак вов тяза. Да ватт видеста сонь сель- 
мозонза! Тонга, Филя! Тон арак тяза, ваксозон. А тяни сембе кулхцон- 
дола! {Максозе Ф илянди сёрматъ). Лувк! Лувк стане, штоба сембонди 
кулеволь. Эмель тя сёрмать кизода ламос кяшендезе марнек велеть эзда...

Фи л я  {келептезе сёрматъ, кеподезе сонъ селъмонзон малас, луви). 
Народнай учительн шати Надежда Петровна Лаврова госпожати. 121 пол- 
конь рядовойть Видяев Никитань судьбанц колга тонь куляксамацти 
пачфнесаськ... {Лоткась и нолдазе илу  прянц).

Л у ш а .  Идняй! Филя!. Луфт! Мес лоткать? Монь марнек ваймозе 
палозь-палы. Сёрмась аляцень э^да. Лувк!

Ф и л я .  {Кеаоде^е прянц. Сельмостонза шудихть сельмоветтъ). 
Тядяй... Алязе нинге ётай кизоть...

Л у ш а .  Мезе ётай кизоть? Мезе лиссь мархтонза?..
Ф и л я  {ювади авардезъ). Сон ш а в ф ! .
Л у ш а .  Мес тяшкава сетьмоста корхтат? Мезе мархтонза? Мон, 

пади, зря кулень?..
П р о к а. Видеть кулить, Луша. Мика шавф войнаса нинге ётай ки- 

зоть. Эмель кяшендезе тя сёрмать тояь эздот. Пельсь модань явомста 
Микань моданц сявсазь кядьстонза. Шиса ульсь—веронц потнесь, а ша- 
вовсь —ваймонц ёразе...

Л у ш а  (варжаксни перьфияли). Мон... мон киньге аф няян. Бта 
шись мадсь. Филя, цёрай, косат?..

Ф и л я  {люпшневи тядянцты). Тядяй!..
Л у ш а .  Кафоненьк лядоме!.. Кивок аш мархтонк. И учсемска аш 

мезе. Семботь... семботь нельгозе кядьстонк сон!.. {Няфни Эмеленъ 
лангс). Аляценьге, Надятьке!.. Сивсамазь тяни минь ризфсь... {Връгятсь 
Эмеленп лангс). Тон! Тон, врьгазонь вайме... (П ауза). Пара ломатть, 
ванода! Сонь и видекс кенженза якстерьхть {фатязе Эмеленъ ворот- 
никта).

Э м о.лъ {ряфцедозе Лушанъ). Брысь, шава пря!..
Л у ш а .  Мезе тиемс? Мезе тиемс? {Мд,ладсь Иадежда Петровнан- 

ди). Надя, простямак! Филянь ужяльдемга мон аф эсь валсон, а сонь 
{няфни Эмелень лангс) валсонза корхтань... Тонь кядьсот золстой 
книгась. Азк: мезе тиемс?..

Н а д е ж д а  П е т р о в н а .  Мезе тиемс?..
В а й г я л ь X т ы —Кирдеме, кирде.ме, пе сась тянди!
— Тяфта, кода эрятама, сяда тов аш кода...
— Мезе тиемс? Азк!
Н а д е ж д а  П е т р о в н а  {стясъ кевтъ лангс, кеиодезе вяри кни- 

гатъ). Ленин, великай ломанць, кона сёрмадозе тя книгать, серьгятькш- 
несамазь минь тячикиге кярьмодемс оружияти! Марса ошень рабочайх- 
нень мархта кепси эсь угнетателензон каршес марнек Россиясь!

(Вирть фталда кулевсь паровозонь сирена. Сон кулеви коль сяда и сяда кайгиста. 
Сембе каш т аф молезь ваныхть ся шири).

Кульсасть, ялгат?.. Тя минь партияньке, тя Ленин серьгятькшнеса- 
мазь минь тюрема павазть инкса! Машина кинь рабочайхнень забастов- 
касна, кона аньцек што ушедсь,—сигнал минь выступленияньконди...

(Вирть фталда кепси качам).

Няйсасть... Тя кеподсть рузонь велень крестьяттне! Листяма тюре- 
ма марса синь мархтост миньге!

П а в е л .  Одязорть аф сатыхть аф полицейскяйнза, аф солдатонза, 
штоба люпштамс минь, мзярда кепси марнек 'Роо.сшсь\.. {Эрязста тар- 
гась повширестонза якстерь знамя а кенодезе сонь прянц вельхксс). 
Инголи, ялгат! Воляшинкса! моданкса! павазонкса! тюрема! (М оли. Вак- 
созонза арсихть Надежда Петровнась и Эрьмась, Прокась и Ф илянь 
мархт а Лушась. сяльде сембе народсь, Эмельда и атяда-судьяда 
башка. Кие-бди моразевсь мора),

(Занавес)



П У Б Л И Ц И С Т И К А И К Р И Т И К Л

М. Петракеев,
ф илологш ескяй науканъ кандидат

МАЯКОВСКИЙ АМЕРИКАТЬ КОЛГА

Америкать колга Маяковскяйнь стихонзон и очерконзон эзда няеви, 
што сон пяк цебярьста содалезе Америкать эряфонц. Маяковскяйнь пяк 
оцюволь наблюдательностец, и сон сембе вастста няезе капиталистиче- 
скяй обществать эксплуататорскяй сущностенц.

Маяковский аф весть няфнезе образонц поэтть-патриотть, кона 
тюри передовой, коммунистическяй идеалть инкса, Родинать панжезь 
панжеманц инкса, штоба эряфс ётафтомс сянь, мезть колга арьсесть 
человечествать инь цебярь представителенза.

„Лф молемс пулоса, а улемс тюри массатнень передовой шеренга- 
сост,“— тяфта няфтезе Маяковский социалистическяй эпохань поэтть 
основной задачанц. Оцю идейностьса, патриотизмаса суваф Маяковскяйнь, 
социалистическяй поэзиянь основоположникть, творчествац.

Семботь сянь, мезе сёрмадсь Маяковский лия странатнень колга, 
оцю партийнай целеустремленностец.

Америкать колга Маяковскяйнь книгац правдивай, кода и правдивай 
социалистическяй реализмань литературась. Тянь вельде Маяковский 
арась прозорливайкс. Мзярда лувсайть Америкать колга сонь очеркон- 
зон и стихонзон, то мярьгат, бта синь сёрматфт тяниень пингть.

Маяковскяйнь творчествац жизненнай, сотнеф народть, партиять 
мархта. Маяковскяйнь прозорливостец—буржуазиять историянц, капита- 
листическяй обществать развитиянь закононзон цебярьста шарьхкоде- 
масна.

„Кода мон панжине Америкать" содаф очерконзон эса Маяковский 
маштозь няфтезе, кода Соединеннай Штаттне сявозь эстейст „Америка“ 
лемть: *

„США-тне нльне аф занцесазь марнек Севернай Америкать—а вов 
архт вешентть!— нельгозь, сявозь эстейст и шовордазь сембе Америка- 
тнень лемснон.

Виде сяс, мес Соединённай Штаттне Америкакс лемдемань правать 
сявозь вийса, дредноутса и долларса, эвфнемок соседняй республикат- 
нень и колониятнень".

Маяковский конкретнай примерса няфнесыне американскяй империа- 
листтнень хищническяй способснон, конатнень вельде синь фатнезь лия 
странатнень и нароттнень:

„Америкаса аньцек колма ковонь пингс монь улемстон американецне 
вачкиесть кшнинь мокшендаса мексиканецнень инголест сянкса, мес 
синь лихтсть проект эсь модаснон национализациянц колга; кучсесть 
отрятт кодама-бди правительстванди лездома, конань ёразе панемс ве- 
нецуэльскяй народсь; аф весть макссесть шарьхкодемс Англияти, што,

кда сон аф панцыне шумонзон, то может цяторгодомс сёронь витци 
Канадась; тяконь жа арьсесть францусненди, и французскяй шумоть пан- 
доманц колга конференцияда инголе кучсезь эсь лётчикснон Мароккав 
фрачцусненди лезксонь максома, то вдруг ушедсть кельгомост марок- 
канецненьи паронь арьсеманкса серьгяткшнезьтоста меки эсь лётчикснон.

Лиякс мярьгомс; „Пантт ярмак—получат лётчикт“.
Американскяй империалисттне эсь мяльснон коряс валхнезь лия 

странань правительстватнень и путнесть стама президентт, конат тейст 
эрявихть. Маяковский Соединеннай Шгаттнень лемдезень Мексикати ди- 
рижёркс. Броненосецнень и пушкатнень вельде синь макссть шарьхко- 
демс, што Мексикань президентсь должен аньцек пяшкотькшнемс севе- 
ро-американскяй капиталть мяленц.

Мексикать колга очеркнень и стихнень эзда цебярьста няеви 
американскяй материконь странатненди США-ть эцекшнемац. Тяса жа 
Маяковский няфнесы, мезьс вятьсыне нароттнень американскяй империа- 
лизмать азорондамац. Угнетандаф нароттнень пяк эксплуатировандамасна, 
национальнай и расовай дискриминациясь вятьсыне кальдяв эряфти ко- 
лониальнай и зависимай странань нароттнень:

Вяре министрхт,
брильянтонь щапт щасть.

А лува—
народсь.

Сонь фталоц штада.
Ш танафтома,

васендакиге сяс, мес аш, 
...Омбоцесь—

индеецт,
якамс тейст

тяфта ладяф.

Тяконь жа колга сёрмадови „Кода мон панжине Америкать“ очерк- 
са: „Корхтайхть, муниципалитетсь фкя заставати, кона сувси Мехико- 
ситити, пяк натуральнай индеецненди повфтась вывеска: „Мехико-ситити 
штанафтома сувсемс аф мярьгондеви".

Кода корхнихть, комментарият аф эрявихть.
Маяковский сяда тов няфнесы, кода Американь Соединеннай Штат- 

тне пачфтезь Мексикать анциняксшити и вачашити: „Тя страна (Мекси- 
кась), конань марнек грабазь американскяй цивилизующай империалист- 
тне, страна, коса Америкать мумдонза инголе нльне сиясь ашезь 
лувондов питни металлкс,— страна, коста тяни аф рамат и сиянь фунтка, 
а эряви вешендемс сонь Нью-Иоркса Волл-стритса*. Сиясь — американ- 
скяй, нефтась—американскяй. Мексикать севернай пялькссонза ла.ма ма- 
шина китне и промышленностсь, конат тифт техникать мекольдень 
сатфксонзон коряс, американецнень кядьсот.

А экзотикась—мезенди сон эрявсь! Лианатне, попугайхне, тигратне 
и маштыкссь, нят—югсот, нянь мексиханецненди...

Тейст—вачашинь экзотика.
Мексикать политикац эксцентричнай и аф обычнай. 1824 кизоста 

сявомок полафтсь 30 кизонь пингть 37 президент и 5-ксть радикальнай- 
ста полафневсь конституциясь. Ульсть стама президентт, конат ащесть 
эсь должностьсост пцтай фкя част. Мзярда тяфтама президентти са- 
шендсть интервьюнь инкса, сон ульсь ни валхтф и отвечакшнесь кя- 
жиязь: ,Дряй тинь аф содасасть, што мон кочкафолень аньцек част пяле 
пингс".

„Тяшкава курокста президенттне полафневсть,— корхтай Маяков- 
ский,— аф сяс, мес испанецнень пяк эрек темпераментсна, а сяс, мес

* У о л л-стрит

тяфтама президент кочксихть Штаттнень мярьгомаснон коряс анщ ек  
сянкса, штоба куроконе и покорнайста ётафтомс кодамовок закон, кона 
кирнесы ширеснон американскяй интереснень".

США-сь—расовай дискриминациянь и правафтома трудящайнь стра- 
на. Американскяй империалисттнень идеологсна сембе вийса шнашкне- 
сазь пресловутай „американскяй эряфть“. Доллар лангс рамаф прессась 
ёрасы няфтемс, што „американскяй эряфть" сембода культурнай, а ми- 
ронь лия нароттне пяк ичкози лядсть культурань ширде. Но ня ла- 
ма васькафнематненди аш кода кяшемс сянь, што трудящайхнень 
эряфсна коль кальдявготкшни, арси анцинянь эряфокс. Вашингтонть ёфси 
кучкасонза, аф ичкозе конгрессть эзда, улихть трущобат, коса пяк тес- 
наста и рдаз потмоса эряйхть столицань негратне. Американскяй газета- 
са ульсь печатлаф тяфтама факт. Негрань од авать, кона ульсь шачф- 
тома лангса, ашезь нолда больницяв сяс, мес сон ульсь негритянка, и 
авати савсь шачфтомс больницянь кенкшть лангса. Неграти аф мийхть 
вещат универмагса, сонь аф нолясазь рестораттненди и лия вастс; шко- 
ласа акшетне и равчне озсефт башка фкя-фкянь эзда и нльне молитвас 
неграти эряви молемс негритянскяй церькавс. Негритянскяй народонь 
передовой деятельхненди тиендевихть преследованият. Мекпяли, звер- 
скяй расправань тиемась—Линчань судоц.

„Кевонь станциятне,—сёрмады Маяковскяй,—явфнефтровна пачк;фкя 
пялец миндейнек, акшетненди, омба пялец — равчненди, „фор нигрос*, 
коса шуфтонь стулхт, конань сонцень кассац — и кивок тяза эцекшне 
аф эсь ширезонза!"

Толидж расистсь визьксфтома виденцязь мярьгсь: „Акша кедьмархта 
американскяй фкя ломанць сяда питни 100 негратнень коряс". Аф стак вдь 
США-нь 48 штаттнень эзда 29 штатса ули обществань „аф полноценнай" 
члеттненди стерелизациять вихцода применяндаманц колга закон, кона 
водендаф англо-саксонскяй расать арушинц ванфтоманц и цебярьгофто- 
манц инкса. Улихть корхнемат, што и ляды 19 штаттнень эсовокмала- 
стонь пингть кармай тиендевома тяфта жа; тяфта ётафневи эряфс гер- 
манскяй фашизмать фкя инь гнуснай тевоц.

Расовай дискриминациянь практикась США са сембода пяк кармась 
касома омбоце мировой войнада меле. Тяса кемокстави Ленинонь ука- 
занияц сянь колга, што американскяй империализмась „сембода реак- 
ционнай, сембода пяляз, пондазь пондсесыне сембе ёмла и лафча на- 
роттнень", што американскяй демократиясь—тя „наряд сембода кяжи 
визьксфтома хищникти, кона анок розарямс сядот миллион ломань". 
Но американскяй империализмась ульсь тяфтамкс и тяда инголеньге. 
В. И. Ленин сёрмадсь: „Сивотьф рабствань обществаса эрь купецсь, 
эрь азорсь мольфти азартнай налхкома: ли^ба розаряван, либа козякодан 
и розарясайне лиятнень". Козякодомати прафтомась вяти сянди, што 
миллиотт трудящай арсихть анцинякс, ляткшнихть вачеда.

Нинге сяда кодгемонь кизода тяда инголе васенце русскяй писа- 
тельсь-революционерсь А. Н. Радищев разоблачандакшнезе тяфтама по- 
зорнай фактть, кода равжа невольникса—неграса торгавамать. Радищев 
нинге эста няезе и разоблачандакшнезе американскяй буржуазиять хищ- 
найшинц, Африкаста вихцода ускф миллиотт равжа негратнень эксплуа- 
тировандамаснон вельде козякодоманц.

„Путешествия Петербургста М оскуву“ книганц „Хотилов“ главасонза 
Радищев няфтезе, што „американскяй цебярь эряфсь" сатовсь неволь- 
никнень верснон и ливозьснон вельде: „Лемдьсаськ цебярь странакс, 
коса сядот гордай ломань эряйхть роскош потмоса, а тёжятть ломат- 
тнень аш ладняс ярхцамс кшисновок, псить и кельмоть эзда кяшемс 
куднясновок".

Ведьгемоньшка кизода Радищевда меле (1836 к.) Пушкин стане жа 
лац няфтезе США*нь пресловутай демократиять: „Седиень аердазь ня- 
еськ демократиять нулготькс визьксфтомашинц сонь кяжи предрассуд- 
канзон эса, соньаф ломан1 Кс азорондамасонза, Сембе пебярсь, кельговись, 
мезсь петьсы мяленц ломанть—люпштаф кяжи эгоизмаса и довольствати 
страсть мархта (комфорт)... образованностть и свободать ёткса неграг- 
нень рабствасна, народгь, конань аш дворянствац, родословнай гонени- 
яц; избирательхнень ширде алчность и сельмодема; управляющайхнень 
ширде—пелема и подобострастия... тяфтама картинасна Американь Штат- 
тнень, конань аф кунара няфтезь тейнек“. („Джон Теннер").

Тянь колга жа сёрмадсь XIX веконь крупнай английскяй писательсь 
Чарльз Диккенс, кона 1842 кизоня якась Америкав, коса васьфтсь по- 
зорнай явления: газетатнень эса объявленият азорснон эзда негратнснь 
ворьгодемаснон колга. Мезе няйсь Америкаса Чарльз Диккенс, сон сёр- 
мадозень „Американскяй заметкат" книгасонза и „Мартин Чезлгвит" 
романцонза. Диккенс, няфтемок Америкаса эряфть, тись тяфгама про- 
роческяй вывод; „Югонь эксплуататорхнень-рабовладелецнень эзда нег- 
ратнень ворьгодемаснон колга документтнень-объявлениятнень эзда 
марнек няеви зверь лацонь, нулготькс образоц американскяй живоглотть, 
кона арьси тиемс рабовладельческяй штатокс и сембе человечествать 
рабокс сускомань и пеельса керсеф след мархта, ошейник и тапаф пей 
мархта".

Америкать колга Маяковскяйнь произведениянза ащихть великай 
русскяй литературать, мирса сембода передовой и правдивай литерату- 
рать, традициянзонды продолжениякс и развитиякс.

Маяковский цебярьста тонафнезе семботь, мезе повондсь сельме 
инголенза, и ханжескяй параднай декорациятнень эшксста сон няезе хищ- 
ническяй эксплуатациять, анциняксшигь, урматнень, социальнай и расо- 
вай аф равенствать.

Американскяй порядкатнень колга васенце впечатлениятнень Мая- 
ковский сявозень Гаваннаса: „Пакгаусненьфтала—кабакнень, публичнай 
куттнень и наксаткшни фруктатнень портовай рдазсна.

Портовай полосать ф тала-м иронь  ару пяк козя ошсь.
Фкя ширец —разэкзотическяй.
Омбоце ширец—мировой табачнай и сахарнай лимитедат кемотть тё- 

жянь негра, испанец и русскяй рабочай мархта.
А козяшитнень кучкаса ащи американскяй клубсь, кемонь этажса 

Фордсь, Клейсь и Боксь — Соедииеннай Штаттнень сембе колмоцьке— 
Севернай, Южнай и Центральнай Америкатнень лангса азорондамань 
васенце няеви признакне.

Сембось, мезсь сувси древняй экзотикати, мази, поэтичнай и кржа 
доходонь максы.

Сембось, мезсь американецнень кядьса, ладяф, ащи сетьмофста и 
организованнайста".

„Блек энд уайт“ стихотворениясонза Маяковский сёрмадсь:

Акшесь
ярхцай

кенерьф ананаста,
Равчсь —

наксадода и куш тафта.
А кш есь работай

ару вастса,
Равчсь—

стака тевса, рдазса.

Тянь колга жа Маяковский сёрмады „Кода мон панжине Амери- 
кать“ очерксонза: „Алува пефгома сайхгь ломатть, васенда зарять 
стямс—равжа кедь негратне, конат тиендьсазь сембода стака, кальдяв 
тефнень".

„Америкакецокс эсь прянц лувондсы акша ломанць, кона нльне ев- 
рейтьке лувондсы равжа кедь ломанькс, неграти аф макссесы кяденц 
шумпрамста; мзярда няйсы неграть акша ава мархта ащемда, неграть 
револьверса паньцы куду; сонць фалу насиловандасыне негрань стирня- 
тнень, а неграть, кона арась акша авать малас, судендасы Линчань судонц 
коряс, лиякс мярьгомс, сязьсыне сонь кядензон, пильгонзон и живойста 
плхтасы тол марса...

Мес американецокс лувондомс тяфтапнень, а аф негратнень, на- 
пример?" '

„Сифилис" стихотворениясонза Маяковский няфнесыне колонизатор- 
скяй нравть нулготькс чертанзон и стихотворениять песа рахсемге 
сёрмады;

Финцне корхтайхть—
„цивилизация".

Омбонцне—
„колониальнай политика“.

Маяковский сёрмады, што негратне ноляйхть пяк цебярь журналхт, 
ёрайхть тиемс и тиендихть соткс миронь культурать мархта, Пушкинонь, 
Александр Дюмань, художникть Генри Тэнонь и лиятнень лувондсазь 
работникокс эсь культураснонды.

„Мес негратненди аф лувомс Пушкинонь синцень писателькс? — 
путни кизефкс Маяковский.— Вдь Пушкинонь и тяниенге афолезь нол- 
да фкявок „порядочнай" гостиницас и Нью-Йоркть гостинайс. Вдь Пуш- 
кинонь паргуволь шяярец и кенженза сенептольхть, кода и негратнень".

Стака эрямась негратненди Америкаса. Но и акша кедь ломаттнень 
эзда трудящайхневок эряйхть аф сяда цебярьста. Фермерхневок эряйхть 
аф сяда цебярьста. Фермерхне, конат работайхть сембе вийса, кизонь- 
берьф эрямс ётафнихть 270 доллар, а эряманди эряви, кода лувозь бур- 
жуазнай экономисттне, аф 40б0-да крж ад оллар  кизоти.

США-са сёрмас аф содай ломаньда пцтай кемонь миллиотт. Мил- 
лиотт рабочайхть эряйхть работафтома, тя жа учсыне лиятненьге. 
Медицинскяй лезксонь максомать инкса пандома лама ярмак, сяс аф 
лама ломаненди сашендови сон рамамс, мезть сюнеда США-са пяк лама 
сяряди ломаньда. Кда кафта недялят ащемс американскяй больницяса, 
то эряви пандомс сняра ярмак, мзяра получай рабочайсь кизоньберьф. 
США-са государственнай социальнай страхования аш. Рабочайхне сем- 
бонкса пандыхть синць—медицинскяй обслуживаниять, сиреденьбяльть и 
работафтома пингть страхованиять инкса.

„Кода ярхцай рабочайсь?— максси кизефкс Маяковский и сонць жа 
отвечай:— Кальдявста ярхцай рабочайсь. Ламонц ашине няе, но сят, 
кинь няине, кит нльне ламонь получайхть, кеветие минутань пингс вай- 
мамстост кенерькшнихть станокть или заводонь стенать ваксса ульцяса 
сивомс коське заатракснон“.

Маяковский няфтезе, што Америкаса' техникась аф тёждялгофнесы 
ломанть тр\донц, а тиендьсы уродкс. Сон разоблачандакшнесы трудонь 
„знаменитай“ фордовскяй системать, няфнесы, што тя системать вельде 
сембода пяк эксплуатировандави рабочай классь. Вов мезе корхтась тя 
системать колга рабочайсь, кона кадозе Фордть пяле работанц, сяс мес 
сярятькстсь туберкулёзса: „Тя синь параднайть няфнесазь (корхтамась 
моли фордовскяй конвейерть ванондоманц колга), вов мон ба тинь вятеле- 
дязь Риверса кузнецятненди, коса рабочайхнень пялесна работайхть тол 
потмоса, а омбоце пялесна—ведьса“.

Рабочайхнень мархта корхнемста Маяковский содась вов мезе 
(няфтьса основнойть): „...Техникась — тя тейнза техника, а аф тейнек.

...Максси эчке клянцьста тиф сельмованомат, штоба афоль таргав 
сельмоце—клянцсь питни. Ломанень кельги. Тя сяс, што шуваня клянць- 
ста тиф сельмованоматнень пингста сельмоце таргави и сонь инксонза

эряви пандомс, а эчке клянцти аньцек норксеф кинят лядыхть, сельмоце 
коли синь эздостка кафтошка кизода меле, но пандомс тянкса аф сави.

.. .Расчёт—кодамовок ваймама шифтома.
А союзонь члеттненди и ёфси аф макссихть работа. Библиотека аш.
...Арьсетяда, миньцонк кальдяв случайхть аш? Улихть. Аньцек синь 

колгаст мзярдонга аф сёрмадыхть".
Сяда тов М^яковский сёрмадсыне эсь наблюдениянзон:
,Ниле частста мон фордовскяй ортатнень ваксса ванондыне лиси 

сменать,—ломатгне, конат куломшка сизесть, эцекшнесть трамвайхненди 
и эстокиге матодовкшневсть.

Детройтса сембода лама яви миртть-рьвада. Фордовскяй системась 
рабочайхнень тиендьсыне импотентокс“.

Капитализмась фалу уленди кризисонзон мархта, рабочайхнень 
эксплуатировандамасна—вятихть безработицати. Вов мезе сёрмады тянь 
колга Маяковский: „Безработицась—тя меки потама, питнень аф пандо- 
мать инкса кудста панема, апак идек фордонь* меки сявома, сиволень 
мишендема магазинца кредитонь сёлгома и стак тов. Нью-Иорконь рабо- 
чайхне цебярьста мяляфтсазь 1920 — 1921 кизонь сёксень ветнень, мзярда 
работафтома ащи 80000 рабочай утцесть Централ-паркса".

Вооружениянь политикась вяти сянди, што США-нь населениять 
колмоцекс пяльксонц кальдяв эряма вастоц, кальдявста щаф и кальдяв- 
ста ярхцси. Рабочайхне кепсихть забастовкат, конат мзярдонга аф лотк- 
сихть США-са. Маяковский сёрмадсь тяфтама случайнь колга, конань 
сон няезе. Фабрикань стенать перьфке якайхть начка, осалготф ломатть, 
а синь мельгаст ваныхть полисметт. Содавсь, што фабрикаса мольсь 
забастовка. Рабочайхне должетт панцемс штрейкбрехерхнень, азонкшнемс 
забастовкать колга васькафнезь сивотьфненди. „Но лотксемс тейст аш 
кода—лоткаф ломанть полициясь арестовандасы пикетчикнень каршес 
закоттнень коряс. Корхтак—молембачк, пикссек—молембачк. Эсь лацонза 
кемонь частт пингонь вишкста якамань ши“.

Забастовкат тиендевихть и лия рабочайхненди солидарностенкса.
„Тячи, 10-це сентябрьста, порюнь морякнень Нью-Йоркскяй юнионц- 

на азсь забастовка Англиянь, Австралиянь, Южнай Африкань бастующай 
морякненди солидарностенкса, и васенце шинякиге лоткафтовсь 30 оцю 
парохоттнень шамнемасна".

Америкаса эрямань условиятне аф фкат. Финцнень, азорхнень, кядь- 
са—-сембось, омбонцнень—аш мезьге.

Валда и ару театральнай центраса, рестораттнень эса, но тоса, коса 
эряйхть пцтай аньцек рабочайхть и служащайхть, европейскяй, негри- 
тянскяй, итальянскяй беднай кварталхнень эса, аф ётавомшка рдаз.

Вов кодама картинат васьфтсь Маяковский Нью-Йоркса:
„Ащихть всякай мусорда пяшкотьф ящикт, конатнень эзда анци- 

нятне кочксихть аф марнек шокшф пакарьхть и кши пакшкат. Тячиень 
и колмочесь шинь пиземда меле ащи лужатнень эзда яфоди наксада 
шине. Каготтне и всякай наксатксне пильге полданя видьгат—аф образ- 
найста азф, пильге полданя видьгат, а виденц азомс, афкукс тяфта.

Тя васьфневи сембе вастса, кодак молят 15 минута, ардат 5 мину- 
тат пяк мази 5-це авенють и Бродвейть эзга, конат сембода мази ульцят 
Нью-Йоркса.

Пристаттнень маласа нинге сяда шобда, рдаз и пелькс".
Анциняксшить, правафтомашить сюнеда пяк вишкомкшни банди- 

тизмась. Маяковский сёрмады, што ся ульцятненди, конат ащихть при- 
статтнень маласа, мярьгихть „смертень ульцят“. Тяста сащендыхть 
грабительхть сембе Нью-Йоркти. Грабительхне сувсихть гостиницатненди 
и ярмаконкса печксихть целай семьят, метроса, кассирхнень озафнесазь 
меняльнай будкать уженцты и нельгондьсазь ярмакснон, а синць озайхть

* Ф ордть заводонзон эса тиф автомаш инать.—Ред.

вальмять ваксс и полафнесазь доллархнень публикать кядьста, кона 
мезьге аф содай.

Кда кундасазь—электрическяй стул, Синг-Сингть тюрьманза., Но 
можна и аф повомс тоза. Грабама тумдонза инголе бандитсь моли эсь 
адвокатонцты и мярьги: „Звоняк тейне, сэр, тяфгама-тяфтама частста. 
Тоза-тоза. Кда мон аф улян, значит монь инксон эряви кандомс залог 
и лихтемс монь тя тапорксста...

Газетаса сёрмадсть фкя бандитонь колга, кона лиссь тюрьмаста 
42-сть“.

США-нь ошнень санитарнай состоянияснон колга корхтайхть тяф- 
тама даннайхне: „Кда тонь мезцевок киськордавсь, ватьк иодаса: Нью- 
Иоркса кожфсь суваф всякай дряньца, конань эзда шачихть сельмозт 
ячметть, таргозихть и ушедыхть наксадома сембе киськордаф васттне, 
конатнень сярятьксснон кирдьсазь миллиотт ломань, конатнень аш мезьс- 
новок и конатненди аш ков тумска".

Чикагоса стама кожфсь, што сонь эздонза ниле иттнень эзда фкясь 
кулси кизозонза молемс,

США-са ули магическяй вал--„бизнес“. „Бизнессь",—сёрмады Мая- 
ковский,—тя сембось, мезсь касфтсы долларть. Получать процентт ми- 
шентьф поэмацень инкса—бизнес, салать, ашедязь кунда—стане жа 
бизнес".

Америкаса бизнести ломанть тонафнемонза ушеткшнихть идькс 
пингстонзакиге. Козяста эряй родительхне кенярькшнихть, мзярда ке- 
монь кизоса идьсна, кадомок книжканзон, кандсы куду васенце долларть, 
конань сатозе газетань мишендемста.

— Сон ули настоящай американец,—кеняртьф мяльса корхтайхть 
тяфтама случайста родительхне.

Бизнесть колга мяльсь касфнесы ломаттнень изобретательностьснон 
долларонь сатома тевса. Вов тяфтама пример, конань няфнесы Маяков- 
ский. Идень кемпса, кизонь идень пансионца-лагерьса, коса тонафнесазь 
иттнень уема и футболса налхкома, ашезь мярьгондев сялондомда боксть 
пингста.

— Кода жа тюремс апак сялонтт?— абондозь жалбасть иттне.
Фкя бизнесменць путозе мяльс тя потребностть. Сонь палаткасонза 

эвондась объявления:
„1 никельда тонафтан русскяй вете сюцемат, 2 никельда—кеветие".
Оцю ломаттнень бизнессна уленди пяк оцю.
КОлма кизода тяда инголе, сёрмады Маяковский, кодама-бди ошень 

доходнай должностьс кандидатти—Ригельман мистерти эрявсь шнафтомс 
пря кодамовок альтруистическяй затеяса избирательхнень ингольде...

Сон арьсесь строямс моря берякти шуфтонь балкон „Кони Айландга" 
гуляндай ломаттненди... сон шуварса и кевса потафтозе океанть, тись 
350 футонь келеса модань полоса и колма пяле мархта милянь кувал- 
мос берякть цебярьста ацазе доскаса...

Ригельманонь кочказь. '
Кизода меле сон мрдафтозень ня карьхцнень: кода влиятельнай 

ломань, сон выгоднайста мизень эсь оригинальнай предприятиянц сембе 
цебярь вастонзон рекламань петьфнемс".

США-са сембе промышленностсь крупнай компаниятнень, трест- 
тнень, объединениятнень кядьса, конат сявондихть миллиартт выгода. 
Вов мезе сёрмадсь Маяковский Чикагоса мясной промышленностень 
компаниятнень колга: „Виденц азомс, сембе ня комнаниятне, аф законц 
коре, фкя объединения, фкя трест. Тя трестса главнайсь Армор...

Сиволень американскяй продукциять кодгемонь процентонц и сиво- 
лень мировой продукциять кемонь процентонц аноклакшнесы ськамонза 
Арморсь.

Арморть консервадонза ярхцси мирсь.
Эрь ломанти ули кода получамс катарр.

И мировой войнать пингстонга передовой позиииятнень эса ульсть 
одкстонтф этнкетка мархта консерват. Од барышень сявомать инкса 
Арморсь эцекшнесь ниле кизонь алхт и консервакс тиф сиволь, кона 
ащесь комсь киза“.

Промышленностть, торговлять и американскяй эряфть лия ширензон 
тяфтама спекулятивнай характеронц сюнеда техникатьке сатфксонза 
рваческяйхт|), временнайхть: „Тя техникась ашезь сиреде, тя техникась 
касы,—сёрмады Маяковский.—Сонь эсонза ули фкя страннай черта— 
ширде, тя техникась кадонды ладняс апак тик, аф куватьс мяляфтови 
впечатления".

Мярьгат стройкать, заводть стенанза фундаментфтомот—тифт фкя 
шинди, фкя кизонди.

Телеграфнай, нльне кой-мзярда трамвайнай столбатневок сембе вас- 
това шуфтоннет.

Горючайнь пяк оцю склаттне, конатненди спичкань токафтомда 
меле палы ошть пялец, аф вановихть. Аньцек войнань пингть ульсь 
путф стража.

Коста тя?
Мон арьсян,—отвечай Маяковский,— тя сембось лисенди амери* 

канскяй развитиять рваческяй, завоевательнай характеронц сюнеда".
...и Америкать кудонзовок няевихть аф лама пингонди строяфокс.
Маяковский сёрмады сянь колга, кода сон якась нью-йоркскяй дач- 

най посёлкас, средняйста эряй ломаненди пляжти и конашкава нулготькс 
впечатления тись тейнза тя носёлкась: „Мезевок, строенияда башка, 
конат петфнефт берякти, мон ашень няе. Мон афолень карма эряма 
тяфтама карельскяй портсигарса нльне кафта часттка. Сембе стандар- 
тизированнай куттне фкат, кода спичка коробкат, фкя лемсна, фкя фор- 
масна... кда панчсак уборнайть вальманц, тинь няйсасть семботь, мезе 
тиендеви соседняй уборнайса, а кда шабрантень кенкшец панжада, то 
кудть пачка няйсасть уборнайснон омбоце дачникнень... Строениятнень 
материалсна стама, што кульсак аф аньцек стирень кельги шабрацень 
эрь куфкстоманц и тошкаманц, но стенать пачк марясак шиненц сянь, 
мезе нутф шабрацень шран^!, лангс обедамс.

Тяфтама посёлкась—тя провинциализмань и кальдяв кудянь нолне- 
мань совершеннай анпаратсь мировой масштабса".

Американскяй демократиясь—ширма, конань эшксс кяшенди импе- 
риалистическяй концернатнень и монополиятнень азорондамасна и мил- 
лиардеронь и миллионеронь кучанясь. Фкя конгрессменць мярьгсь, што 
Соединённай Штаттнень лангса руководства мольфти тёжянь финансовай 
и промышленнай делец. Афкукс, Американь Соединённай Штаттнень 
лангса азорондай миллиардеронь аф оцю групна. 38 крупнай банкатне, 
а синь эздост кототне сембодонга крупнайхне, мекпяли ня кота бан- 
катнень эзда Морганонь кудоц, контролировандасазь странать эса сембе 
финансовай операциятнень и коммерческяй сделкатнень. Тейст рабо- 
тайхть государственнай и политическяй деятельхне, судьятне и дипло- 
маттне, епископне и профсоюзонь правай деятельхне, синь ширеснон 
кирдьсазь буржуазнай писательхне и артисттне, художникне и компо- 
зиторхне, синь колгаст ноляй шнама кулят васькафни, эсь прянь мишенди 
буржуазнай печатсь.

Маяковский правильнайста шарьхкотькшнезе США-са тя положе- 
ниять. Сон сёрмадсь, што Американь Соединённай Штаттнень лангса 
руководства мольфти аф Вашингтонць, а Уолл-стритсь.

„Наивнай ломаттне, конат ёрасазь няемс Соединённай Штаттнень 
столицаснон,—сёрмадсь сон,—молихть Вашингтону. Пяк шарьхкоди ломат- 
тне молихть Нью-Йоркть аф оцю ульцянцты—Вол-стриту, банкань

ульцяти, кона афкукс азорондай странать лангса". Маяковский сяда тов 
сёрмады, што лия странань державатненди эсь посолсна эрявихть кир- 
демс именна тяса.

Кда Уолл-стритсь—васенце столицась, американскяй доллархнень 
столицасна, то Ч икагось -дол ж ен  лувондовомс омбоце столицакс, про- 
мышленностень столицакс. „Сяс,—корхтай Маяковский, —аф сяшкава аф 
виде ули ся, кда Чикаготь лувомс Вашингтонть вастс. Свинобойть Виль- 
сононь сяшка жа влиянияц Американь эряфти, конашкаль влиянияц 
и сонь однофамйлеценц Вудронь“.

Монополиянь тя группась фатязень эсь кядезонза государственнай 
управлениянь сембе рычакнень. Эсь влиянияснон ширенц кирдемс синь 
ноляйхть лама ярмакт тейст эрявикс президентонь кочкамста. Конгрес- 
сонь ламоц члеттнень рамазень финансово-промышленнай кликась и 
синь работайхть тейнза аф пелемаснон инкса, а совестьснон инкса.

Правящай крукнень и государственнай аппаратть эсь прянь мишен- 
демасна—капиталистическяй системать характернай чертац. Тянь колга 
сяда кизода тяда инголе сёрмадсь Диккенс вяре азф произведениянзон эса: 
»Мон няйсайне синь кода шарыень, конат шарфтсазь рдазу, васькафни 
политическяй машинать; кочкаматнень эса седиень аерды васькафнемат; 
общественнай деятельхне рамсевихть салава; эсь противникснон лангс 
пелезь врьгятнемат, непристойнай газетатне, конат использовандавихть 
щит эземс, и сивотьф писакатне, конат использовандавихть кинжал эземс, 
эсь пряснон инкса пичеди плуттнень инголе рабокс улемась... Сяда 
нюрьхкяняста азомс, честьфтома кликатне сембода нулготьксокс и визькс- 
фтомкс варжакснихть ломаньда пяшкотьф залть сембе ужензон эзда“.

Маяковский разоблачандакшнесы „буржуазнай свободатнень" вась- 
кафнемань характерснон, няфни фактт буржуазнай культурать и моральть 
наксадоманц, эсь прянь мишендеманц колга и сембе ширде няфнесы, 
што буржуазнай демократиять сембе содержанияц антинароднай.

Сяс мес сембось мишендеви и рамсеви, то США-са сембонь лангса 
азорондай долларсь. Маяковский корхтай, што Америкаса долларсь 
лувондови шкайкс: „Шкайсь—доллар, долларсь—алясь, доллнрсь —святой 
духсь". Америкаса ломанть питнец лувондови аф сонь способностензон 
и талантонц лангс ванозь, а мзяра сонь доллардонза. Оржа сарказмаса 
Маяковский корхтай долларонь основать колга, конань эзда ащихть „аме- 
риканскяй эряфонь ламоц, нльне пяк ёмла нюансне".

Долларть лангс американецть ваноманц эса ули „поэзия". Сон со- 
дасы, што долларсь —фкя и тяка вийсь сонь странасонза (лиятнень эса 
стане жа)... „Мархтот васедемста американецсь аф мярьги теить тяф- 
тане:

— Шумбра-ши1
Сон пара мяль мархта пшкяди:
— Мек моней? (Ярмакт тиендят?)—и туй сяда тов.
Американецсь аф кармай лама корхн^ма:
— Тонь тячи кальдяв (или цебярь) няйфксце.
Американецсь азсы точнайста:
— Тячи тон няеват кафта центонь питнеса.
Или:
— Тонь няйфксце миллион долларс.
Тонь колгат вестенге аф корхтайхть арьсезь, штоба маласот ащж 

1ч[0 манць кармаль арьсема, кият тон—поэтат, художникат, философат.
Американецсь азсы точнайста:
— Тя ломанть питнец 1.230.000 доллар...
...Кда доллархнень вийснон вельде можна сяськомс должностть, 

славать, бессмертиять, то, путыть ярмакнень боцькя лангс,—и рамасак 
семботь".

Маяковский няфнесы, што „газетатнень нолясазь тресттне; тре- 
сттнень азорсна мизь эсь пряснон рекламань макссихненди, унив^з-

сальнай магазинонь азорхненди. Газетатне марнек мифт сяшкава, што 
американскяй прессась лувондови аф рамавикс. Аш стама ярмакт, конат- 
нень лангс ба улель кода рамамс рамаф журналистть.

А кда тонь питнеце сгама, шго лиятне пандыхть сяда лама, то и 
азорсь сонцьке прибавай. Титулть, кельгомать —сембонь рамасы долларсь.

Маяковский няфни нинге пяк лама факт, конат няфнесазь, што 
Америкаса сембось тиендеви долларть вельде.

Каа американецне споряйхть мазишить колга, то тя, аф корхтай 
сянь колга, што кафта фкя фкянь каршес моли лагерьхне бескорыстнай 
эстетт. Например, штоба аватне каннельхть кувака шяярьхть, тянь 
инкса ащихть шпилькань фабриканттне, конатнень кирсь производствасна 
сяда меле, кодак аватне ушедсть шяярьснон нарафнема; нюрьхкяня 
шяярень^каннемать инкса кенярькшни парикмахерскяйнь владелецнень 
трестсна, сяс мес^аватнень шяярьснон нюрьхкяняста нарсемасна вятезе 
парикмахерхненди омбоце нарсеви целай человечествать".

Мази ашкоткскятнень шнакшнесыне обёрточнай кагодонь фабри- 
кантсь.

Тяфта жа долларть мельге панеманкса арьсеф и сёксенда пяк ве- 
сяла налхксемась. Ляпе шляпань ноляй фабриканттне сивотькшнихть 
бандат, конат корхтайхть, што сёксенда шужярень шляпаса якамась аф 
пара. 15-це сентябрьста сявомок прафнесазь шляпаснон ётай ломаттнень, 
пялендьсазь шляпатнень калгодоста стаф потмаксснон (кой-мзярда и 
прянек). Синь пяк старандайхть тянь тиемс сяс, мес фабриканттне тейст 
пандыхть эрь шляпать инкса.

„Тяфта приличиянь ванфтомать вельде сявондихть барышт и ляпе 
шужярень шляпань мишендихне",—рахсемге сёрмады Маяковский,

Ня факттнень сёрмадомста Маяковский корхнесь, што т я —Нью- 
Иорконь эряфть аньцек кой-кона чертанза, но синь пяк характернайхть 
сембе мещанскяй массати, —массати, кона вельхнесы сембе буржуазиять; 
массати, конань эса шовордафт сембе промежуточнай слойхне; массати, 
кона и ляпияфнесы рабочай классть обеспечендаф пяльксонц, ся пяль- 
ксонц, кона рассрочкас рамась кудня, панни эрь недялянь заработкастонза 
фордикть инкса и сембода пяк пели работафтома лядомада.

„Мон сельмосонга афолине няе Нью-Иоркть недляшиста*^,—сёрмадсь 
Маяковский и ня валхнень эса азозе эсь мяленц ся нулготькс, мещан-, 
скяй эряфть колга, конань колга сон сёрмадсь аф кржа.

Америкяса искусствась тиендеви американскяй мещаттнень мяльснон 
коряс. Сяс мес Америкаса васенце вастса ащи ко.зякодомати прафтомась, 
бизнессь, то тоса искусствать мархта кивок аф интересовандай.

Маяковский няфнесы, што американецне каяйхть сельме ецропей- 
скяй стильхненди. Сяс синь ра.мсесазь художественнай Европать—и 
произведениятнень, й артисттнень, дикайста мазепнесазь кодамовок ре- 
нессансса нильгемонце эташнень, яф ваномок сянь лангс, што ня ста- 
туэткатне да завитушкатне кондястихть аньцек кота этажса куттненди, 
а сяда вяре синь ёфси аф няевихть. Ня стильнай финтиклюшкатнень 
сяда алу путомс аш кода, сяс мес синь кармайхть шорсема рекламат- 
ненди, вывескатненди и лия полезнай вещатненди.

„Стильнай сембода лима-сюнокс тейне-арам ащи публичнай библио- 
текать ваксса кудсь: марнек валазя, экономнай, стройнай, равжа, но 
крышац оржа и мазишинкса ватьф золотаса".

Архитектураса пяк лама стандартта, штампта: „Кда американскяй 
сембе ошнень каямс кяскавс, шорямс куттнень, кода лотонь цифратнень, 
то сяльде мэрхненди эстейстка аф кочкави синь ингольдень имущест- 
васна“.

Но Маяковский сёрмады, што „мекольдень пингть электрическяй 
пошлостть каршес кепси искусствань од работникнень ваЙ1 яльсна“.

Маяковский шарфтсь мяль и сянь лангс, што США-са спортонь 
тевсь ащи пяк кальдявста. „Виденц азомс,—корхтай сон,—Американь

спортсметтненди мон аф верондан. Спортса занимандайхть сембода пяк 
тевфтома ащи козя ломаттне".

Хоть спортонь кизефкснень мархта интересовандай президентсь Ку- 
лйдж, хоть футбольнай состязаниятнень колга повфнеф бюллететтнень 
инголе ащихть лама ломатть, но тя аф интересна спортсметтненди, тя — 
азартнай игрокть кальдяв мялец, кона путозень эсь ярмаконзон киньге 
мархта сггоряманкса тя или тона командать инкса.

Тазат и серес оиюфт футболисттне, но сизьгемонь тёжянь зрительх- 
не, нят—ламоц куштар вайме и эсь прянь кельги ломатть, конатнень 
ёткса сонць Маяковский няевсь Голиафокс.

Няфтемок „Небоскреб пачк керфста" стихотворениясонза американскяй 
нрафнень нулготькс картинаснон, Маяковский седиге аердафста корхтай:

Мон молень инголи
7000 вайгельбе вастс,

А сань—
7 кизос меки.

„Фкявок страна афлаборды тняра моральнай, возвышеннай, идеалис- 
тическяй ханжескяй чушта, кода Соединеннай Штаттне".

Тяниень пингонь Америкась типичнай полицейскяй государства, 
коса, кода мяльсна, стане и азорондайхть правящай крукне и синь тер- 
рористическяй аппаратсна.

Буржуазиясь эсь порядканзон и паршинц ванфтсыне полициять 
кядьста.

Полициясь вооружандаф байдекса, конатнень мархта латцеви по- 
рядка ульцятнень эса. „Но кой-мзярда,—корхтай Маяковский,—ня бай- 
декнень мархта лоткафнетядязь тонь. Каяйхть кода эряви шовонти, 
тейть сембе сяка: Нью-Иорксь тя, или оцязоронь пингонь Белостоксь*.

Маяковский няфнесы, што буржуазиясь тиенди рабочайхнень лангс 
влияния аф аньцек прямой, но и открытай вийса. Сон тевс нолясьне и 
лия приёмтнень, сембода пяк „явондк и азорондак" принципть. Маяков- 
ский разоблачандакшнесы колонизаторскяй тя методть, империалисттнень 
варварскяй принципснон, конанди тяни сембода пяк фатнихть США-нь 
и Европань империалисттне зависцмай странатнень эса вии национально- 
освободительнай движениять пингста.

„Трудть явондомац машфнесы человеческяй квалификациять. Капи- 
талистсь, кона кочкась эстейнза пяк эряви мзяровок рабочайхть (спе- 
циалистт, союзонь жёлтай заправилат и ст. тов), рабочайнь ляды мас- 
сать лангс ваны, кода питнефтома товаронь лангс. Мяленьке—митядязь, 
мяленьке—раматядязь. Аф ёратада работамс—учтама, тихтяда забастов- 
к а —сяфтяма лият. Кулхцондыхнень—казьсаськ, аф кулхцондыхненди— 
казённай полициянь байдект, частнай конторань сыщикнень маузерснон 
и кольтснон".

Американскяй капиталисттне тиендьсазь семботь сянь, штоба лаф- 
чептомс тюри пролетариатть организованностенц. Маяковский няфнесы,' 
кода банкатне шовайхть кяльснон рабочайнь вклаттнень инкса. Ня 
вклаттне валом макссихть шарьхкодемс, што эряви заботендамс про- 
центтнень колга, а аф работать колга.

Маяковский разоблачандасыне американскяй буржуазиять бандитскяй 
организациянзон: Ку-Клукс-Кланонь и лиятнень. Сон сёрмады, што Ку- 
Клукс Кланць арась эрь шинь явлениякс. Ку-Клувс-Кланонь вожттне 
шавондыхть ломатть, насиловандакшнесазь стирнятнень и ёрясазь синь 
автомобильста, но ошть эзга якайхть кандалафтома. Сяка пингть рабо- 
чай классть аралайнзон (Ванцеттинь и лия ялгатнень тевсна) власттне 
судендакшнесазь шавомс.

Ряцок клановскяй боевой организациятнень мархта—мирнай масон- 
скяй организациятне. Сяда тёжянь масон восточнай сёрмав костюмса 
пульхкихть Филадельфиять ульцянзон эзга эсь праздникснон самда ин-

голе шиня. Тя армияса ингольцекс нинге улихть ложат и иерархия, 
фкя-фкянь мархта корхнихть аф содаф знакса. Но афкукс сон кунара 
ни арась кодама-бди учраспредкс крупнай торговецненди и фабрикант- 
тненди, конат путнесазь странаса министерстватнень и важнай чинов- 
никнень.

Няфнемок буржуазнай Америкать, Маяковский содазе, што тя аф 
марнек Америкась.

„Сонь колганза {американскяй нацият ь—Я^<?.)сяда лама лиянь ко- 
ряс можна азомс революционнай васенце плакаттнень эзда фкять ва- 
лонзон мархта: „Американецне улендихть разнайхть, кой-конат проле- 
тарскяйхть, а кой-конат буржуазнайхть“. „Чикагскяй миллионерхнень 
цёрасна,—сёрмады Маяковский,—шавондсазь иттнень (Лоебань и ком- 
паниянц тевоц) любопытстванкса, судсь синь лувондсыне аф нормаль- 
найкс, араласы синь питни эряфснон, и „аф нормальнайхне“ —эряйхть 
тюремнай библиотекань заведующайкс, и кеняртьфнесазь тюрьмаса ащи 
ялгаснон цебярь философскяй сочиненияса".

Маяковский няфнесы, кода американскяй рабочайхне вихонзафтсазь 
эсь тюремаснон эксплуататорхнень каршес. Сембода вии отпор экспло- 
ататорхненди ся пингть макссесть трудящайхне Чикаго ошса, коса пяк 
лама рабочайда и сембода кальдяфтольхть эряфонь условиятне.

Чикагоса революционнай движениять ули сонцень историяц. „Аф 
тячи и аф исяк Чикагонь рабочайхне арасть революционнай кить лангс“ — 
сёрмады Маяковский.

Кода Парижу сашенды коммунисттне якайхть коммунархнень сте- 
наснон ванома, стане и Чикаго ошса якайхть поваф васенце революци- 
онерхнень калмоснон лангс.

Маяковский максси историческяй справка:
„1886 кизоня 1-це майста Чикагонь рабочайхне азсть общай заба- 

стовка. 3-це майста Мак-Кормиконь заводонц маласа ульсь демонстра- 
ция, конань пингста полицейскяй провокаторхне ушедсть ляцендема. 
Ня ляцендематне оправдандазь полициять ширде ляцендемать и арасть 
туфталкс, штоба кундамс демонстрациянь организаторхнень.

Вете ялгатне: Август Спайес, Адольф Фишер, Альберт Парсонн, 
Луи Линч и Ж орж  Энгель—ульсть пондафт.

Тяни братскяй калмонь кевти сёрматфт фкя судендафть валонза: „Сай 
ся шись, мзярда минь кашт аф молеманьконь кармай улема сяда оцю вийц 
минь вангяленьконь коряс, конатнень тинь тяни лоткафнесасть".

Маяковский нюрьхкяняста, но пяк правильнайста няфтезе, кода 
буржуазиясь явондсы рабочай классть, рамсемок реакционнай профсо- 
юзнай лидерхнень:

„Американскяй буржуазиясь ловкайста явондсыне рабочайхнень ква- 
лификациянь и заработкань коряс.

Васенце пялькссь—колма этажса шовонь и кафта аршинонь кувал- 
моса сигара мархта жёлтай лидерхнень нежедема вастсна, стама лидерх- 
нень, конатнень афкукс, видеста рамазень буржуазиясь.

Омбоце пялькссь—революционнай пролетариатсь—афкукс револю- 
ционнай пролетариатсь, кона апак сувафтт ёмла шефнень вельде общай 
банковскяй операциятнендй,—тяфтама пролетариат ули и тюри“.

Маяковский правильнайста няезе зависимай и колониальнай стра- 
натнень эса революционнай сознаниять касоманц. Сон надиясь нарот- 
тнень освободительнай вийснон лангс, марязе синь протестснон люпшта- 
мать и эксплуатациять каршес. Сон верондась, што Мексикань „анцинянь 
вете сятт племятне“ шоворихть марс империализмать каршес тюремаса.

Маяковский сёрмады, што Мексикаса касы коммунисттнень влия- 
ниясна и што тя влиниясь пачкотькшни ичкози партиять пределонзон

эзда. Синь строенияснон, программаснон и надиямаснон цебярьста няф- 
несазь коммунистть Моренонь, Вера-Круц штатть эзда депутатть ва- 
лонза, конатнень сон сёрмадозень Маяковскяйнь книжказонза сяда меле, 
кодак сон кулезе „Левый марш“ стихотворениянц: „Азк русскяй рабо- 
чайхненди и крестьяттненди, што минь тяни аньцек кулхцондсаськ тонь 
маршцень, но сай стама ши, мзярда тонь маузерцень мельге кайгозеви 
и миньге „33“ (кольтть калибрац).

Мексикань трудящайхне коль сяда пяк шарьхкотькшнесазь, што 
аньцек Моренонь ялганза содасазь, коза водендамс национальнай кяжть, 
кодама лия кяжкс сонь арафтомс.

Тюремста
аш кодане

фкя-фкянь кадомс.
Анцинясь ащи

анцинять ваксса.
.Пийхть

модать вельхкска 
кайгозь,

„К амарадось“
Мексиканецнень

модаснон лангста!

Коль сяда пяк шарьхкотькшнесазь трудящайхне (васенце Майнь 
демонстрациясь—тянь колга корхтай), мезе эряви тиемс, штоба ёрдаф 
американскяй эксплуататорхнень вастс аф кадомс эсь эксплуататорснон:

Ёрдак
лафту лангстот

эчке пеконь 
обузать,

Ацтек,
метис

и креол.
Эряздоне

вельхксозонза
мексикать арбузонц,

Якстерь знамя,
кепотть, кода тол.

„Арбуз" мярьгихть мексиканскяй знамяти. Ули предания: повстане- 
цонь отрядсь арбузть сивомста арьсесь национальнай панчфнень колга.

Тя эрявиксть лангса ашель месть ламос арьсекшнемс.
— Тихтяма знамя—арбуз,—арьсесь повстанецонь отрядсь.
И тусь: сянгяря, акша, якстерь—арбузть кедец, кедялоц, кучкац.

***

Тяда инголе корхтавсь, што Маяковский буржуазнай культурати 
оценкань максомста нежетькшнесь русскяй литературань передовой пред- 
ставительхнень опытснон лангс, ушедомок Радищевонь эзда. Но сембо- 
да малатольхть Маяковскяенди сонь предшественниконзон и современ- 
никонзон мяльсна.

XIX векть песта Короленко няезе Америкаста анциняксшить и тру- 
дящайхнень правафтомашиснон, работафтомашить кальдявонц, негратнень 
рабстваснон и долларть сембе вастова азорондаманц.

XX векть ушетксста М. Горький сёрмадсь американецненди:
„Мон арьсян, што тинь цивилизациянте—тя сембода уродливай ци- 

вилизация минь планетаньконь лангса сяс, мес сон пяк чудовищнайста 
касфтозень европейскяй цивилизациянь сембе разнай и позорнай урод- 
стватнень...

Сембе странань капиталисттне фкя лаца туткодькс и аф ломанень 
пляма, но—тиннетне сядонга кальдяфт“.

Маяковскяйнь стихонзон эса лама иронияда и сарказмада. Тяфтама 
ирония ули „Бруклинскяй седсь" стихотворенияса, коса сёрмадови сянь 
колга, конашкава оцюфт техническяй сатфксонза буржуазнай Америкать, 
но ня сатфксне ашет кода использовандамс трудящайхнень интересснон 
инкса. Фкя ширде,—тя техникать панжезь панжемац, омбоце ширде—тя 
васта эсь прянь шавондомс ся ломаттненди, конатнень люпшгазень капи- 
тализмась: „Тяста работафтома ломаттне ёрясть пря Гудзону".

Мзярда лувсайть Америкать колга Маяковскяйнь стихонзон и очер- 
конзон, то няеви, конашкава синь актуальнайхть тяниень пингтьке. 
Афкукс пророческяйкс кулевихть Маяковскяйнь валонза, конат сёрматфт 
Америкать колга очерконзон песа: „Пароходста ёрясть аф эряви мелкай 
ярмакнень (тя лувондови—„павазкс"), и шабатне фкя-фкянь толхмиезь 
и фкя-фкянь люпштазь, сязендемок фкя-фкянь лангста лоскод панар- 
няснон, кочказь ня ярмакнень.

Американецне эчке вайгяльса рахсесть палубать лангса и тяка пингть 
щёлкиесть моментальнайса.*

Ня анцинятне снихть монь инголен символкс сай пингонь Европати, 
кда сон аф лоткай плманжа лангса шащнемда американскяй и лия раз- 
най ярмакть инголе".

Тя азф мярьгат тячиень шить колга, мзярда американскяй банки- 
рхне и магнаттне ёрасазь рамамс и сявомс эсь кядялост Европань на- 
роттнень.

Тяниень пингть, мзярда минь няйсаськ, што „американскяй цебярь 
эряфть" колга пропагандась афкукс васькафнема, сатомшка лятьфтамс 
Маяковскяйнь ня валонзон:

Кда сельмоце 
врагть

няемонза аф машты...
Кда тон

аф кельгома аф маштат,—
сей,

Нью-Йорку,
сак.

Маяковскяйнь стихонза пяк убедительнайхть сяс, мес сон машты 
цебярьста обобщандамонза семботь сянь, мезе няйсь. Аньцектянь вельде 
Маяковский шарьхкодезе, што Американь Соединённай Штаттне ащихть 
мельдень нежедема вастокс империалистическяй реакцияти:

„Может улемс, —сёрмады сон,—щто Соединённай Штаттне арайхть 
мельдень вооружандаф аралайкс юмси-арси буржуазиянь тевти,—эста 
историяти ули кода сёрмадомс цебярь, Уэльсонь лаца, „Кафта светтнень 
тюремасна" роман.

Маяковский шарьхкодьсы, што тя тюремаса оцю рольсна ули угне- 
тандаф нароттнень: „Мзярда шерьхкозевихть, кода мярьгови историянь 
весне, ламода кармайащема тевсьсянь эзда, кона чашать лангс путсазь 
12 миллион негратне 24 миллион стака кядьснон. Техасскяй тол мар ваксса 
эжтьф негратне—сатомшка коськепорафт революциянь взрывоньтиемс".

Мекпяли Маяковский тись тяфтама вывод:

Мезе корхтамс эсь колган,
то мон ба, 

монць,
Америкать сёлголине,

чистендалине аф ламода,
сяльде

тага—омбоцеда панжелине сонь.

* Моментальнай фотоаппарат.—Ред.

Л. Феоктистов

МИХАИЛ БУБЕННОВТЬ МОКШЕНЬ КЯЛЬС ЁТАФТФ 
„АКША КЕЛУ“ РОМАНОНЦ КОЛГА.

Партиясь, советскяй правительствась шарфнихть оцю мяль и фалу 
заботендайхть национальнай куяьтуратнень развитияснон колга, мезть 
вельде мордовскяй народсь получась возможность лувондомс эсь родной 
кяльсонза марксизмань-ленинизмань классикнень трудснон, русскяй ли- 
тературань классикнень и советскяй писательхнень произведенияснон.

Переводчикне пяшкотькшнихть оцю и сложнай задача, синь макс- 
сихть возможность лувондомс эсь родной кяльсост братскяй нароттнень 
литератураснон.

Художественнай переводсь лувондови государственнай важнай тевкс.
Работамок русскяй классикнень и советскяй литературань инь це- 

бярь произведениятнень переводснон лангса, мордовскяй писательхне 
крхкалгофнесазь эсь произведенияснон идейнай ширде и касфнесазь эсь 
художественнай мастерстваснон. Мордовскяй советскяй литературась 
тиендевсь и касонды русскяй классическяй и советскяй литературать 
вельде, социалистическяй реализмань методть основополжниконц Мак- 
сим Горькайнь, минь советскяй эпохань инь талантливай поэтть Владимир 
Маяковскяйнь и лия писательхнень влиянияснон вельде.

Мордовскяй книжнай издательствась аф кунара нолдазе мокшень 
кяльса Михаил Бубенновонь „Акша келу“ романонц, конань ётафтозе 
В. Чукаров.

Кода жа переводчиксь пачфтезень мордовскяй читательти тя пяк 
цебярь произведениять идеянц, геройхнень характерснон, стильть осо- 
бенностензон, кяльть козяшинц?

Эряви азомс, што переводчиксь аф сембе вастса шарьхкодезень ро- 
манть образнай системанц, стильть и кяльть мазышинц, конатнень крхка- 
ста и лацмаксесыне сонць авторсь. Сясы мокшень кяльс ётафтфса улихть 
стама вастт, коса колсевихть романть художественнай красканза.

Няфттяма примерхт:
Фашистскяй обер-лейтенантсь Рудольф Митман, конац повсь минь 

войсканьконди пленц, штоба араламс эсь эряфонц, согласиндась ётаф- 
томс Озеров капитанть полконц немецкяй частьтнень ёткова.

Кода сёрмады Бубеннов, Рудольф Митман корхтай Озеров капи- 
танти:

„...Концентрация ж е войск для новых боёв, как я уже говорил вам 
дорогой, происходит гораздо севернее этого леса“. (273)*. Мокшень

* М . Б у б е н н о в ,  „Белая береза", Советскяй писатель, Моску, 1950 М. Бубеннов, 
,А кш а келу“, Мордгиз, 1951. Сембе илядыкс цитататне макссевихть ня изданиятнень 
коряс.

текстса азф тяфта; „Од бойнди войскатненъ пуроптомасна жа, кода ни 
мон корхтань тейнть, дорогой (?!), ётафтови тя вирть север ширесонза* 
(305). Кода няеви, переводчиксь ашезе шарьхкоде „дорогой" (молемста) 
валть и сон ётафтозе обращениякс.

Михаил Бубеннов сёрмадсь сянь колга, кода Андрей Лопухов ору- 
жейнай мастерскойста полку самстонза карафста, кусторкснень ёткста 
няйсь ломань. Тя ульсь дезертирсь Ярцев Кузьма, конань колга Михаил 
Бубеннов сёрмады: „Он не знал, куда спрятать вздрагивающие руки. 
Его страх так был ощутим, что Андрея передёрнуло“ (302 стр.)

Оригиналста тя аф оцю пакшкясь няфнесы сянь, кодама дезертирть 
Ярцевть ваймоц и кода тянь лангс ваны рядовой солдатсь, Родинань 
патриотсь Андрей Лопухов.

Переводса авторть валонза ётафтфт лиякс: „Сон ашезе сода, коза 
прдамс вачкаты кядензон—сонь пелемашиц сяшкава ульсь марявикс, 
што Андрейнь токазе седиенц" (339 стр.) Тяса предательть эзда аердо- 
мать вастс Андрейсь кармась сонь ужяльдемонза.

Переводческяй искусствать основной закононза—ванфтомс подлии- 
никть идейнай и художественнай ширензон, но Василий Чукаров изь ста- 
ранда максомс тянь мокшень читательти.

Подлинникса пяк цебярьста азф Андрейнь алянц, Ерофей Лопуховть 
колга: „Потом женился—и встал на хозяйство, встал с мечтой о богат- 
стве, такой властной, что кружилась голова" (17 стр.)

А переводса тя колаф: „Сяльде рьвяясь—и арась азоркс хозяйства- 
са, арась козяшить колга арьсикс, сяшкава властнайкс, нльне шаракодсь 
пряц“ (17 стр.). Авторсь корхтай, што Ерофей Лолуховть шарсь пряц 
козяшить колга арьсемста, а переводчиксь ётафтозе, што сон сонць 
арась тяфтама властнайкс, нльне шаракодсь пряц.

Ня азф примерхнень эзда лисенди, што нльне аф лац ётафтф фкя 
валсь может пяк гастямс оригиналть. Минь, читательхнень, мяленьке, 
штоба переводчиксь сембе ширде ванфтолезе авторть мыслянц, сонь 
литературнай манеранц, сонь стиленц.

Переводческяй теорияса и практикаса сембода оцю значениясна эрь 
национальнай кяльть развитиянц колга внутренняй закоттнень содамаснон.

Ня особай, развитиянь внутренняй закоттнень эзда ащи кяльть 
грамматическяй сущностец. Эрь народть кялец аф кодамовок случай- 
най валста и грамматическяй правиласта кочкаф: сонь эсонза сембось 
подчиняндаф единай, аньцек тейнза свойственнай закоттненди. Синь 
эсост лац няеви кяльть национальнай самобытностец. Ня закоттнень ко- 
ряс, кяльсь усвоиндакшнесыне и тиендьсыне достояниякс сембе лия 
кяльста сявф валхнень и понятиятнень.

Кда эрь кяльть структурац тиендеви специфическяй, аньцек тейнза 
свойственнай закоттнень коряс, то фкя кяльста омбоце кяльти кодамо- 
вок явлениять механическяйста ётафтомац—тя нинге аф подлиннай пе- 
ревод. Сонафмакссы сянь, мезень колга азф оригиналса.

Эряви азомс, што переводчиксь должен арьсемс ся кяльса, кона 
кяльс сон ётафты. Тяни шарфтсаськ читательть мяленц переводть син- 
таксисонц лангс.

Кда В. Чукаров содалезе мокшень кялень синтаксисть, то сон ба 
афоль ётафта тяфта:

— „Улема пантфт пиленза, сонь кшнинь вяшкомаснон эзда, сон вишк- 
ста мадондсь окоцть уженцты, а сяльде кяшсь пря... (112 стр.)

„Лофтана трнатомок, Ярцев эняльдсь" (43 стр.)
„Улемок фатяф фкя мяльса, сон сембе вийса, кирдемок мяште ви- 

десонза касканц, ласьксь оборонань передняй крайти" (110 стр.)
Сембе ня обороттне—аф мокшень. А тяфтама обороттне мокшень 

кяльс ётафтф „Акша келу“ романца пяк лама.
Сяс мес переводчиксь кальдявста содасыне мокшень и рузонь кялень 

сннтаксическяй явлениятнень сущностьснон, сон сидеста аф мушенды

„Терентий Жигалов ёрась ни стямс, кода кафта вии немецт, лисе- 
мок кусторкснень фталяа, мадсть сонь лангозонза" (349 стр.).

Или: „У многих немцев был затасканный, захудалай вид (271 стр.). 
Переводчиксь ётафтозе: „Ламоц немецнень ульсь усксефонь?) и осалгот- 
фонь няйфкссна" (302).

Художественнай чутьяда башка переводчикть аф оцюи переводческяй 
культурац. Лама вастса Чукаров ашезень шарьхкотькшне валхнень 
смысласнон.

Кда Бубеннов сёрмады: „На стоянке повсюду маячали фигуры сол- 
дат* (296 стр.), то переводчиксь тянь ётафтозе: „Ащема васттнень эса 
коль няевсть солдатонь цильфть" (332 стр.) Тяста няеви, што перевод- 
чиксь „фигура" валть ётафтозе „цильфокс".

Лама вастова валхнень эсь воля полафнемаснон сюнеда колсеф ори- 
гиналть смыслац.

Лвторсь сёрмадсь: „За рекой Вазузой, в тёмном еловом урочище, 
капитан Озеров устроил большой привал" (322 стр.), а переводста минь 
луфтама: „Вазуза ляйть омбокса, кузонь шобда налть потмоса, Озеров 
капитанць тись оцю привал“ (259 стр.). Валхнень аф лац полафнемаснон 
сюнеда лиссь кати-кодама тапоркс. Аш кода сёрмадомс „кузонь шобда 
налть потмоса", тяса сяда пара улель вов тяфта; „шобда кузналть пот- 
моса“, сяс мес „кузнал" валсь ащи кафта юрста и максси фкя понятия.

Рузонь оригиналста луфтама: „Вот эта власть!—гремел он на всю 
Ольховку.—Наша! Одно слово: Наша! При этой власти, мужики, жить 
нам да поживать! (18 стр.) Чукаров тянь ётафтозе тяфта: „Вов тя 
власть!—Юватькшнесь сон марнек Ольховкать келес.—Минне! Фкя вал: 
минне! Тя властть пингста, мужикти, тейнек эрямс ды эрямс!" (18 стр.) 
Тяса авторскяй обращениять вастс переводчиксь ётафтозе дополнени- 
якс „мужикти".

Сембе азф ня примерхне корхтайхть сянь колга, што переводчикть 
пяк ёмла художественнай мастерствац, сяс колсесы и кальдявста сода- 
сыне кода рузонь кялень, стане и мокшень кялень синтаксиснень.

Тяфтама примерда можналь няфгемс пяк лама, но и сявок саты, 
штоба тиемс вывод, што „Акша келу“ романць мокшекс ётафтфт пяк 
кальдявста, колафт сонь вии художественнай красканза. Тя переводса 
оцю васта занцихть буквализмась и формализмась.

Лама советскяй переводчикт макссихть переводонь пяк цебярь об- 
разецт. Улемок вооруженнайхть марксистско-ленинскяй теорияса и со- 
дамок культурать сатфксонзон, синь лац шарьхкотькшнесазь авторть 
замысланц, ётафтови книгать идейно-художественнай ширенц.

Переводческяй тевтц ролец пяк оцю и сон кармай касома и касома, 
сяс мес перевоттнень вельде нароттне сяда лац маладыхть фкя-фкянди 
и козякофнесазь эсь национальнай культураснон.

